BUDEWA

        Shekara ta 1980

G

ida ne na gani a bada labari cikin unguwar Gwamna Road dake cikin garin Kaduna, kafatanin harabar gidan an kakkafa ‘canopies’ (rumfuna) da kujeru na alfarma. Gidan cike yake da gawurtattu kuma tsofaffin ‘yan siyasar Najeriya wadanda suka dade ana damawa dasu a siyasar kasar, na jiya dana yau, har ma da na shekaranjiya duk ba’a barsu a baya ba, musamman yankin Arewa.

 Daga cikin gida Najeriya da wajenta ma abokan huldar sa na siyasa duka sun halarta, manyan jifa-jifai (Jeep) kadai ke ta neman wajen adana motocin su, to haka kekuna da Baburan ‘yan achaba, keke-napeps, hade da kananan motoci na talakawa ma duk ba’a bar su a baya ba. Sun taru ne musamman domin taya Alh. Aliko Dan Kasa murnar hayewa kujerar Gwamnatin garin Kaduna, a sanarwar da aka yi yanzun nan a kafafen yada labarai, ciki har da gidan rediyon BBC da gidan talabijin na CNN da dukkan jaridu da mujallun da suka fita a safiyar yau, karkashin jami’iyyar NPC (Northern People Congress) jam’iyya mai farin jini a wajen talakawa.

Kowa ka gani cikin farin ciki da nishadi yake, ana ta shige da fice domin fitar da kabakin abinci iri-iri, tun daga namu na Hausawa, Igbo, Yoruba, Arabian har na Turai babu irin wadanda ba a fito dasu ba.

Sai da kowa ya cika tumbinsa aka soma gabatar da makasudin taron cikin tsari na ‘yan siyasar da suka wadatu da ilmin zamani suka kuma san ciwon kansu; (ba mahandama ba), suke kuma aiki da iliminsu wajen  gudanar da siyasarsu.

Cikin wannan halin ne mai girma Gwamna ya fito cikin rakiyar jama’a masu dimbin yawa, ya fara da gabatar da jawabin godiya ga mahalarta taron, sannan aka ci gaba da gudanar da taron kamar yadda aka tsara.

Mai girma Gwamna Alh. Aliko Dan Kasa, ya yi maganganu masu zafi a kan yadda gwamnatinsa za ta bambanta da sauran gwamnatocin da suka shude. Ya yi alkawarurruka masu ma’ana da yake fatan Allah Ya bashi ikon saukewa.

Ba shi ya samu kansa ba sai karfe goma na dare, ya shigo gida a gajiye matuka, mai dakinsa Hajiya Zainab ta tare shi cikin murmushi mai nuna tsantsar farin cikin da itama take ciki a yau.

Suka tari juna da runguma cikin nuna godiyarsu ga Allah, kamin ta taimaka mishi ya cire babbar rigarsa, safa da takalmi, sannan ta gabatar masa da abin sha mai sanyi, kafin su zauna a tebir tayi ‘serbing’ din shi wainar masa, sinasir da miyar agushi data ji tsokar naman tolo-tolo, wannan shine nau’in abincin da Alh. Aliko ya fi so a rayuwarsa. 

Saidai bai kai ga yin loma hudu ba, wayarshi dake gefe ta soma kurarin neman agaji. Yayi wa Haj. Zainab alamar ta amsa, sai ta amsa a ‘hands-free’ cikin yin sallama.

 “Kwamishinan ‘yan sanda ne, Ibrahim Rigasa. Muna son yin magana da mai wannan wayar, saboda shine ‘last call’  (kira na karshe) da muka gani a wayar Alh. Zubair Dan Kasa, wadanda suka taso daga Abuja shi da iyalinsa a safiyar yau”.

Kasancewar a handsfree (murya waje) suke maganar, don haka yayi azamar amsawa da cewa, 

“Da mai wayar kuke magana”.

Kwamishina ya ce, 

“To ku gaggauta kuzo nan asibitin ABU sun samu hadarin mota da shi da matarsa da ‘ya’yansu biyu mace da namiji”.

Alh. Aliko ya tsame hannu daga abinci ya soma salati yana fadin “Innalillahi wa’inna ilaihi raji’un!”

Itama Haj. Zainab salatin take yi. Suka mike a tare suka fito harabar gidan. Direba da masu tsaron lafiyarsa suka fito da mota suka shiga, a daren suka dauki hanyar Zaria.

Da suka iso basu sha wahalar samun kwamishinan ‘yan sanda ba. Nan da nan ya yi musu jagora zuwa dakin da suke. Ya dubi tilon dan uwansa Ministan FCT Zubairu Dan Kasa, ko’ina a jikinsa jini ne, bandeji ne plasta ce, yana numfashi da taimakon abin janyo numfashi.

Daga shi har matarsa Haj. Kaltume cikin yanayi daya suke. A gefe yaransu Al-mustapha da ake kira (Imam) da kanwarshi Shahidah ne suke ta kuka.

Al-mustapha da plasta a kansa da karaya a hannun dama, ita kuwa Shahidah abin mamaki ko kwarzane ba ta yi ba, amma hakan bai hana ta kuka ba, musamman ganin iyayenta duk a kwance cikin wani hali duk da kankantar shekarun ta.

Suna shiga Alh. Aliko ya karasa ga dan’uwansa hawaye na zuba a idonsa, yayin da Hajiya Zainab ta nufi su Al-mustapha tana rarrashin su. Ta kama Shahidah ta rungume tare da shafa kan Imam tana rarrashinsa.

Ko minti goma basu yi da shigowa ba Haj. Kaltume ta cika. Washegari da asuba shima Alh. Zubair ya ce ga garinku nan.

Tashin hankalin da mai girma Gwamna Aliko Dan Kasa ya samu kansa a ciki, ya mantar da shi farin cikin da yake ciki bakidaya.

Dan’uwansa tilo da ya rage masa duk fadin duniya, yau ya tafi ya barshi. Abokin shawararsa kwaya daya rak, a duniya, su fadi tare, su tashi tare, yau babu shi. Kai shi da za’a kwace mulkin a dawo masa da Yayan sa Zubairu, da yafi farin ciki. Kuka yake wiwi da shi da mai dakinsa.

Gari na wayewa aka shiga watsa mutuwar FCT Minister Zubairu Dan-Kasa a kafafen yada labarai. Da motar asibiti aka dauko gawarwakin zuwa ainahin gidan mahaifinsu, inda mahaifiyarsu take zaune a Unguwar Rimi.

Jama’a suka shiga tittudowa domin halartar jana’izar mazan jiya, wadanda tarihin Najeriya bazai taba mantawa dasu ba, tun bayan rushewar mulkin soja (return to cibil rule), wadanda suka taimakawa Najeriya ta kawo matsayin da take kai a yau: (from agrarian to industrial) irin su Minista Zubair Dan Kasa. Nan mai girma Gwamna ya zauna karbar gaisuwa, yayin da Haj. Zainab ke tare da su Imam a asibiti.

Haj. Maama, tsohuwa ba tukuf ba, wadda ta kasance mahaifiya ga Alh. Aliko da Alh. Zubairu, wadda samun kulawar ‘ya’ya nagari ya boye zahirin shekarun ta, ta sha kuka har ta gode Allah. Sai dai da yake mace ce ma’abociyar imani da rikon addini, cikin kwanaki uku da rasuwar babban dan nata da mai dakinsa ta dawo cikin nutsuwarta. Tana amsa gaisuwar kowa. Saidai bata umh bata umh-umh, sai jan carbin dake hannun ta, sai kuma in an yi mata ta’aziyyah ta amsa.

Da ganin mai girma Gwamna Alh. Aliko Dan-Kasa, ka san mutuwar ta buge shi yadda ba a zato. Ya rame ya yi duhu, ya manta da wata baiwa da Allah yai mishi na ba shi shugabancin al’ummar jihar su ko rantsar dasu ba a yi ba.

A ranar da aka yi sadakar bakwai ya hattama komai na marigayan ya adana a babban bankin Iloyds TSB na kasar Ingila. Sannan suka taho Kaduna, inda aka rantsar da shi a washegari.

Suka tattara shi da mai dakinsa da ‘ya’yansu Al-mustapha da Shahida, suka koma Gobt. House Kaduna State. Mulki ya soma kankama.

A

washegarin komawarsu gidan gwamnati, ya shiryawa gyatumar shi tafiya da Imam wani asibitin kashi a kasar India, garin Punjabi. Bayan ya yi magana da hukumar asibitin ta yanar gizo (Internet). Suka tashi ranar asabar, inda Imam (Al-mustapha), ya soma karbar treatment daga kwararrun likitocin kashi.

Cikin sati biyu ya warke ragas suka dawo gida Najeriya, kowa na murna da samun lafiyar Imam, kasancewarsa yaro mai shiga rai, babu wanda zai kalli Al-mustapha bai ce yana son sa ba.

Bayan kyau tsurar sa, da Allah Ya halicce shi dashi. Wani irin hazikin yaro ne mai kwarjini da kuzari hade da nutsuwa ta ban-mamaki. Haj. Zainab ta dauki kaunar duniya ta dora a kan marayun nan da maigidanta ya damka mata amanarsu. Bata taba haihuwa ba, a tsayin shekarunsu ashirin da aure. In har suna da matsala a rayuwarsu, to wannan ce.

Anyi jelen asibitin, anyi na gargajiyar shiru har yau. Don haka suka dauki komai suka mikawa Allah. Wanda ba’a sa Shi, kuma ba’a hanaShi. Shine mai bayarwa da hanawa ga wanda Ya so. Don likitoci sun tabbatar musu kowannensu lafiyarshi lau, lokaci ne Allah bai kawo ba.

Akwai aminci na hakika tsakanin Haj. Zainab da marigayiya Haj. Kaltume. Basu san wata kalma wai ita ‘faccalanci’ ba da matan hausawa ke yi, musamman idan mijin wannan ya fi na waccan, duk da ratar arziki mai yawa dake tsakanin Zubairu da Aliko a lokacin da suka aure su. 

Don haka su Imam tuni sun saba da Haj. Zainab da Kawunsu Alh. Aliko, don a kan kawo su hutu wajensu lokacin da iyayensu na raye.

Don haka  ne da Imam da Shahida suka bude ido suka gansu a gaban Uncle dinsu da Haj. Zainab, sai basu damu sosai ba. Sai dai jefi-jefi Imam da yafi wayo kan tambayi Haj. Zainab Mummy da Daddy.

Ta kan ce sun je Kano sai hutu ya kare za su zo su dauke su. Ita Shahida da yake karama ce ko ambaton iyayen ba ta yi, wasanta kawai take da ‘toys’ da ‘teddies’ (‘yar tsana) da aka cika mata gadonta dasu ba abinda ya dame ta.

Alh. Aliko ya dauko gyatumarshi Haj. Mama daga Unguwar Rimi (gidanta da Alh. Zubair ya gina mata) ya dawo da ita Govt. House, sassa guda aka ware mata, babu abinda babu na jin dadin rayuwar duniya, babun ce kurum babu. Kun san dai tsari irin na gidan Gwamnati.

Mulkinshi mulki ne mai cike da takawa (wato tsoron Allah), tsantseni (da dukiyar al’ummah) da tausayin talakawa. 

A shekara daya kacal da ya yi yana mulkin jihar Kaduna da local governments dinta (kananan hukumomi) guda ashirin da uku (23), ya kawo sauye-sauye na ci gaba da dama, musamman ta fuskar tsaro da kariyar lafiyar al’umma.

Ya tsayawa malaman makaranta ta hanyar kara inganta albashin su, da basu rancen motoci a dinga diba da kadan da kadan daga albashinsu.

Haka ya tsayawa iyayenmu ‘yan fansho (pension) tare da taimako ta hanyar bada kayan aiki ga makarantun firamare da sakandire na jihar Kaduna.

Bai tsaya a nan ba, gwamnatinsa ta tsaya-tsayin daka kan wutar lantarki da ruwan sha, wadanda sune manyan matsalolin da jihar ke fuskanta. Haka ya taka muhimmiyar rawa a kan harkar ilmin manya (adult education) a jihar bakidayanta, da karo karatun malamai na jami’a dana sakandire a kasashen ketare ta hanyar daukar nauyin karatun da ‘accommodation’, da baiwa mata sana’o’I da tirenin akan sana’ar, haka matasan da basu samu damar yin ilmin zamani ba.

Kan ka ce meye wannan? Ya zamo zakaran gwajin dafi cikin gwamnonin Najeriya tsararrakinsa, sannan abin koyi, kuma abin so a zukatan al’ummar jihar. Sunanshi ya yi tambari a jihar baki dayanta, babu abinda ke fita daga bakunan al’ummar jihar, sai fatan alheri ga gwamnatinsa.

Wadanda suka san matsalarshi ta cikin gida kuwa (wato rashin haihuwa) sai addu’a suke masa Allah Ya ba shi magajin kyawawan halayensa. 

A wurin shi kuwa, bai tsanantawa kansa kan rashin haihuwa ba. ‘Ya’yan dan uwansa sun isheshi, har gaba da abada in akwai, ‘ya’ya ne a gareshi da yake so fiye da ‘ya’yan da zasu kasance shi ya haifesu. Wato Imam da Shahidah. Fatansa Allah Ya raya masa su cikin tarbiyyar Islam ameen.

***

H

aj. Zainab ce zaune a katafaren falonta tana kallon tashar MBC da ‘remote’ a hannunta, Al’mustapha na ‘game’ cikin wata na’ura ta yara. Shahida ta lallaba ta zagaya ta kashe, ya dago a fusace ya yi kanta da duka, da kyar Hajiya ta kwace ta.

Ta ce, “Haba Imam, irin wannan duka kamar ka samu sa’an ka? Baka ganin Shahida yarinya ce ne?”

Ya zumbura baki,

 “To wa ya ce ta kashe min ‘game’ dina?”

Ta ce, “Ka yi hakuri ba za ta sake ba. A bar ‘game’ din haka, aje ayi alwala ayi sallah, sannan ayi shirin fita lesson (darasi) kafin teacher (malam) ya zo”.

Duk suka amsa, suka fita. Ta bisu da kallo, tana jin kauna da tausayin yaran har cikin zuciyarta.

Ta tashi ta nufi sassan surukarta Hajiya Maama, ta tarar da ita tana sallar la’asar. Ta samu kujera ta zauna har Hajiyar ta idar ta yi addu’a ta shafa.

Ta juyo da murmushi ta ce, “Ya ya Maman Imam? Ina ‘yan rigimar naki sun dawo ne?’

Ta ce, “Sun dawo tun dazu, har anyi wanka an ci abinci an tafi daukar lesson, yanzu aka gama rigimar na sha rabon fada, kin san Imam din nawa ba dai karfi ba. Ai Shahida tana cin duka, wannan bai hanata gobe ma ta sake tsokanarsa kamar ba jikinta ake tika ba”.

Hajiya Mama ta yi dariya ta ce, “A kullum na dubi yaran nan suna tuna min da Kaltume. Da wata hira da muka taba yi da ita. Ta ce Allah Ka bawa Haj. Zainab ‘ya in aurawa Imam”.

Hajiya Zainab ta yi murmushi cikin jin kunya kuma mai ciwo a zuci. Suka ci gaba da hira da surukuwarta, duk da shimfidaddiyar damuwar da Hajiyan ta gani a fuskarta a dalilin zancen haihuwa data yi.

Wayar mai girma Gwamna ce ta tada ita daga hirar da suke yi mai ban tausayi a kan marigayi Minista Zubair da mai dakinsa Hajiya Kaltume. Cikin su babu wadda bata zubar da hawaye ba.

Imam na aji uku na sakandire, Shahida na aji shida na firamare. Tenure din Alh. Aliko ta cika, ya sauka daga gwamnatin jihar Kaduna.

Ba yadda jama’a basu yi da shi ba a kan ya sake tsayawa takara amma ya ki amincewa, ya ce tunda ya tsira da mutuncinshi da kaunar shi a zukatan al’umma, to Alhamdulillahi. Suka baro Gobt. House suka dawo katafaren gidan da ya gina a  Jabi Road, dake cikin birnin Kaduna.

ASALINSU

A

salin mahaifin su Alh. Aliko mutumin Kaduna ne, a wani gari, CHIKUN. Cirani ne ya shigo da shi cikin garin Kaduna tare da mai dakinsa Salamatu (Hajiya Maama). Itama ‘yar Chikun ce kamar mijinta Malam Salihu. 

Haihuwar Salamatu bakwai duk suna mutuwa (wabi), sai a kan Zubair na takwas Allah Ya bar mata. Ba dadewa ta sake samun wani cikin, ta haifi Alh. Aliko, wanda sunan shi na ainahi, Aliyu. Baban shi ke kiran shi Aliko, kuma sunan ya bishi har girma.

Zubairu da Aliko sun rayu tare da iyayensu har girmansu, kafin Allah Ya dau ran mahaifinsu Malam Salihu. A lokacin Zubairu yana da shekaru ashirin, yayin da Aliko ke da sha bakwai.

Duk da iyayensu basu yi karatun boko ba, Mal. Salihu bai bar ‘ya’yanshi haka ba, sai da ya ga kowannensu a jami’a sannan ya samu kwanciyar hankalinsa. Ya tsaya tsayin daka a kan karatun su, wanda shine tsani na duk wani mataki da suka taka yau a rayuwa.

Karatu mai suna karatu, sun yi shi har sun kure biro, idan har ana kurewa, dukkansu akan siyasa. Amincin dake tsakaninsu na shakikan juna, ba kasafai ake samun irin shi a wannan zamanin ba. Daya baya zartar da komai kan abinda ya shafeshi ko iyalinsa ba tareda yayi shawara da  daya ba. 

Matsayi iri-iri a siyasa Aliko ya rike, tun daga kan Kakaki (speaker house of representatibe), dan majalisa, kwamishina, sanata, shugaban karamar hukumar Chikun da wasu da dama, har kawo na yau, wato matsayin daya taka na Gwamnan jihar Kaduna.

To haka Zubair ya rike mukamai da dama kafin Allah Ya dau ransa. Har kawo na karshen, wato Ministan FCT. Inda ya gamu da ajalinsa a kan hanyarshi ta zuwa taya dan’uwanshi murnar hayewa kujerar Gwamna.

Mutuwar Zubair ta taba Aliko ba kadan ba, yadda har ta shafi lafiyarshi. Sai dai kullum ya dubi Imam da Shahida dake gabanshi, yana godewa Allah da bai barshi da kewa ba.

 Kullum ya daga ido ya dubi Imam (Almustapha) fuskar dan’uwanshi Zubair yake gani a fuskarsa.

Don haka son da yake yiwa yaron ba kadan bane, ta yadda har yake mantawa da cewa ba shi ya haife shi ba.

****

I

mam Zubair Dan Kasa, yaro ne mai hazaka tun yana kankaninsa, yana da wasu baiwarwaki da dama da ba duk ‘ya’ya Allah Ya mallakawa ba.

Yaro ne da ya lakanci wani darasi daga cikin darusan da ake koya mishi a makaranta wai shi introductory technology. Ga kyau ga kyan hali, ga nutsuwa da rashin son wasa, ta ko’ina Imam Almustapha, abin alfahari ne ga iyayenshi da ‘yan’uwan shi bakidaya.

Rashin iyayenshi da ya yi a lokacin kuruciya bai sa shi ya yi maraici ba ko kankani. Baffanshi da matarshi a tsaye suke a kansu, farin cikinsu da walwalarsu.

Sannan Hajiya Maama ba ta da abin so irin mijinta Imam, wanda take sawa a gaba tana koyar da shi dabarun zaman duniya, da yadda za a yi a ci ribarta.

A irin wadannan lokutan, Imam kan dauki dukkan hankalinsa ne kacokan ya likawa Hajiya Maama, yana kwankwadar ilmin manya na yadda za’a gina rayuwa a duk halin da aka samu kai, yana aunawa a ma’auni na hankali da tunaninsa, yana hadawa yana tarawa yana rarrabewa, sannan idan ta gama ya jefo mata tambaya wadda ta fi karfin shekarunsa.

Akwai ranar da ya tambaye ta “Me yasa Daddy ya ki ci gaba da takara duk da kaunar da jama’ar Kaduna ke mishi?”

Ta yi murmushi ta ce da shi, 

“Don ya tsira da mutuncinsa ne, ka san an ce tsira da mutunci ya fi tsira da kudi”. (Wannan Magana ta zauna cikin ran Imam har girman sa)

Akwai kuma ranar da ya tambaye ta, “Ita Mami (Hajiya Zainab) mai yasa ba ta haihuwa?”

Ta ce, “Allah ne bai bata ba Imam, amma ka dinga yi mata addu’a”.

Tun daga wannan ranar Imam bai kara tashi daga inda ya yi sallar farilla ba, ba tare da ya rokawa Mami dinsa haihuwa ba.

***

B

ayan barin Alh. Aliko Gwamnati, kasuwanci ya fada ka’in da na’in. Ya hada gwiwa da wani kamfanin kera injinan wutar lantarki dake kasar Birtaniya, suke shigo masa da injina nau’i-nau’i manya da kanana.

Sannan ya bude manya-manyan gidajen man fetur guda uku a ciki da wajen garin Kaduna. Ya kuma zuba hannayen jari a wasu manyan kamfanonin Inshorar Nigeria irinsu NAICOM (National Insurance Commission), African Alliance Insurance,  da Consolidated Hallmark Insurance Plc.    .

Wata ranar asabar Hajiya Zainab ta tashi ba ta jin dadi, kamar da wasa taje ganin likita, ya dudduba ta ya yi mata tambayoyi, ya kuma umarceta da ta ba shi fitsarinta. Wanda nan take ya mika ‘lab’ aka auna, sakamako ya fito, inda ya tabbatar mata tana da shigar karamin ciki dan watanni biyu.

A nan ofishinsa ta zube ta yi sujjada ga Allah, buwaya gagara misali mai yiwa bawa baiwa da abin da bai isa ya bawa kansa ba.

Sannan ta ja bakinta ta tsuke ba ta gayawa kowa ba. Don ita kunya ma take ji tsofai-tsofai da ita da ciki. Ita kadai ta yi ta fama da laulaye-laulayen ta, amma da yake babba-babba ne, Hajiya Maama ta gane.

A lokacin cikin na da watanni hudu Alh. Aliko baya nan yana Bristol, wato ainahin kamfanin dake shigo masa da injina samfurin (Binatone). Hajiya Mama ta yi kiranta ta ce, “Zainab kin je asibiti a kan wannan haraswar?”

Ta ce, “Na je”.

Ta ce, “Basu gaya miki kina da juna biyu ba?”

Kanta a kasa ta ce, “Sun gaya mini”.

Hajiya ta kama baki cikin al’ajabin fulatancinta, ta ce “To don me baki gaya min ba? Wannan ai abin mu taru mu yi farin ciki ne mu godewa Allah”. Ta tsura mata ido tana ta zuba addu’a na Allah Ya sauke ta lafiya.

Ko da Alh. Aliko ya dawo, dakin mahaifiyarshi ya fara isa kamar yadda ya saba kullum yayi tafiya. Far’ar Hajiya yau ta fi ta kullum. Shi kanshi ya fahimci tsantsar farin cikin da mahaifiyarshi ke ciki.

Ya zauna cikin luntsuma-luntsuman kujerunta ya ce, “Hajiya me muka samu ne? Da alama kina cikin farin ciki”.

Ta ce, “Kwarai, mun samu abin da kudi da mulki basa bayarwa!”.

Ya ce, “Ni kuwa mene ne shi wannan abun?”

Ta ce, “Da, Zainabu na da ciki har tsayin watanni hudu”.

Suman zaune ya yi, kafin ya tattara hankalinsa da nutsuwarsa ya mika su ga mahaifiyarshi, ya kuma murza idanunshi ya sosa kunnensa, ya tabbatar ba mafarki yake yi ba.

Ya ce, “Don Allah Hajiya ki kara yi min bayani”.

Ta ce, “Abin da na fada haka yake Ali, Zainabu za ta haifa maka Da, naka na kanka, hakurinku da tawakkalin ku basu tashi a banza ba!!!”.

Alh. Aliko sai hawaye ya soma sharewa, ya yiwa mahaifiyarshi sallama ya nufo bangarensa. Alwala ya yi ya kawo raka’o’i hudu kwarara domin mika godiyarshi ga Allah bisa wannan falala da ya yi mishi a lokacin da bai zata ba, a kuma lokacin da ya riga ya fidda rai. To ina ruwan Allah.

Hajiya Zainab ta shigo ta sha kwalliya, cikin sassalkar shadda dinkin ‘yan Senegal, jikinta na fidda wani irin sihirtaccen kamshi. Tunda ta shigo yake kallon ta har ta karaso gabanshi. Ta mika mishi kofin fadi-ka-mutu cike da tataccen rowan inibi mai sanyi. Cewa yake cikin ransa….

“Wannan kyakkyawar bafulatanar mace, kamar Beni take bata tsufa. Ga kyakkyawar zuciya da fawwala al’amura ga Allah, ba irin matan manyan dake matsayi irin nata ba. Ko kawaye bata dasu a Kaduna, sai ‘yan uwanta na gida Yola. Ba shige-shigen gidan malami babu na dan tsubbu. Komai na duniya bai fiya damunta ba. Sai ya bude mata dukkan hannuwanshi ta wuce ciki, cike da kunya. Ya mayar ya rungumeta.

Ya tambaye ta ko me take so nan duniya ta fada mishi ya yi mata. Domin ya nuna mata farin-cikinsa da godiyarsa. Sai ta yi murmushi ta ce,

 “Addu’a za ka yi min. Allah Ya sauke ni lafiya”.

A lokacin Imam na aji hudu na sakandire. Yayin da Shahida ke J.S 1. shi da kansa ya lura cikin Mami na kumbura, ya kuma san wannan kumburin ba komai bane Da ne a ciki.

Don haka ya soma tara kudi in ya samu, in sun taru sai ya sayi kayan jarirai ya adana. Cikin na da watanni takwas Alh. Aliko ya shirya musu tafiya kasar Ingila, inda yake so ta haihu a can don ta fi samun kulawa.

Sai dai girman cikinta yana baiwa kowa mamaki, ga shi dukkansu basu yarda da yin scan ba. Watanni hudu kamar watanni takwas, da ya shiga watanni takwas din kuma, kamar watanni goma sha biyu.

Gidan Alh. Aliko na Birtaniya na nan garin Bournmouth, ‘flat’ ne hawa daya, wanda aka gina da (Red-bricks), wato jan bulo, irin tsarin gidajen Ingila. Furanni sun yiwa gidan rumfa daga sama har kasa. Sannan ga ‘spring’ na bubbugowa daga cikin dutse.

Daga Hajiya Zainab sai Hajiya Maama a gidan, a lokacin Almustapha da Shahida duk suna makarantar kwana. Sai da suka yi hutu ne Alh. Aliko ya taho dasu Bournmouth, a lokacin watan haihuwar Hajiya Zainab ya tsaya.

Tun ana lissafin EDD har an gaji an daina babu alamar haihuwa. Sai da cikin ya shiga watanni goma cif, sannan ne likitocin ta suka yanke shawarar yi mata fida, wato (Cesarean).

A ranar da za a yi aikin duk gidan kuka suke, kada Imam ya ji labari. Alh. Aliko ke tausarsu tare da basu karfin gwiwa. Karfe goma na safe aka shiga da Hajiya Zainab dakin tiyata.

Suna zaune a kan wasu kujerun ‘waiter’ na asibitin, Nurses biyu suka nufo su rungume da jarirai cikin ‘showell’ farare sol!

Dukkansu mikewa suka yi cikin al’ajabi, suka taryi Nurses din. Imam ya karbi daya, Hajiya Salamatu ta karbi daya suna kabbara, cike da girmama buwayar Ubangiji.

Alh. Aliko ne kadai ya tambayi yaya Uwar? Tunda su murna tasa sun manta da ita. Suka ce itama lafiyarta kalau, yanzu za a tura ta dakin hutu.

Imam ya rasa inda zai sa kanshi don murna. Kememe ya hana Shahida daukar jariran, idan ya dauki wannan ya kalla, sai ya ba Hajiya ya karbi dayar, wai yana so ya gane wacce ce Hassana wacce ce Hussaina?.

Daga baya ya gane kwata-kwata basa kama. They are no more identical. Hassanar baka ce sosai, Husainar fara sol, sannan Hassana da Daddy take kama, yayin da Hussainar da Hajiya Zainab take kama, kasancewar ta Bafulatanar Yola ce.

Ya ce,

 “Hajiya Maama na sake ki, ga matata ta zo!!!”. Ya nuna bakar wato Hassanar”.

Hajiya Maama da Alh. Aliko suka yi dariya, Hajiya ta ce, “Aure yanzu muka fara Imam, na linka shi igiya goma, wannan ‘yar bakar ba za ta razana ni ba. Mu buga ni da ita in yaso wadda ta fi son mijin ta kwace”.

Alh. Aliko yana dariya ya ce, “Yo ban da shirme irin na Imam ga farar mace sol kamar Balarabiya ka ce bakar kake so, mai kama da ‘yan kauyen Chikun?”

Ya ce, “Wallahi Daddy bakar nake so, don baka ga kayan da na saya mata ba”.

Daddy ya ce, “Wacce kake so ita za’a baka Almustapha, insha-Allahu! Muddin ina raye!!!”.

Dai-dai lokacin da Nurses suka turo Hajiya Zainab dakin hutu, gaba dayansu suka nufi dakin. Barci take sosai lokacin da suka shiga, don haka Nurses din asibitin suka hana su shiga don kar su tashe ta.

Kwanansu uku aka sallame ta tare da Nurse guda daya wadda za ta dinga kula da yaran a gida har sai sunyi wata shidda, a ka’idar asibitin.

Alh. Aliko ya narkar da kudi ba na wasa ba, amma wannan ba shine damuwarshi ba, face` ‘yan jariranshi su kasance cikin koshin lafiya.

Duk wani masoyin Alh. Aliko ya taya shi murnar samun wannan karuwa. Talakawan Kaduna, ‘yan siyasa da masu kudinsu kowa kawo barka da fatan alheri yake ta duk hanyar da ya san za ta riski Alh. Aliko.

Ranar suna ya yiwa jariranshi wadanda duk mata ne huduba da suna SAFAH da MARWAH. Da fatan Allah Ya basu albarkacin (dutsen Safah da Marwah).

Da zuwansu gida Imam ya fiddo jaka cikin kayansa ya soma fiddo kayan baby da suka basu mamaki. Sai dai na mutum daya ne, don bai taba zaton ‘yan biyu Mamin za ta haifa ba. Kaya ne masu kyau da tsada (unised).

Mamaki ya ishi Hajiya Zainab, ta ce, “Imam ina ka samo kayan nan? Wa ya baka kudi?”

Ya ce, “Siya nake yi Mami, ina tarawa ne tun sanda na ga cikinki yana kumbura, wasu abokan daddy ke bani, wasu cikin wadanda Daddy ke bani na kashewa a makaranta, amma na Safah ne kawai, ita Marwah in ta samu nata mijin, sai ya siya mata”.

Da zuciya daya yake fadin maganarshi. Don tuni har ya daura musu auren. Har ga Allah shi iyakar gaskiyar abinda ke zuciyar shi yake fadi. Ta kama baki can kuma ta ce,

 “Ai ‘yan biyu ba’a yi musu haka, dole itama ka saya mata, ko ba za ka aure ta ba”.

Ya yi dariya ya ce,

 “To zan sayo mata Mami” can kuma yayi dan tunani sai ya ce “amma ba da yawa ba”.

Ta ce, “A’a Imam, yadda ka sayowa Safah saiti goma haka za ka sayawa Marwa saiti goma”.

Ya ce, “Nifa  ba zan aure ta ba”.

Ta ce, “Duk da haka, ai kanwarka ce. Kai babba ne dole ka zama mai adalci a tsakanin kannenka, in kana so su dinga girmama ka”.

Tunda aka haifi yaran nan Hajiya Zainab ba ta san kukan su ba, Imam da Hajiya Mama ke rainon su. Shi yana rainon Safah, da yabi ya kankane, ko baki baya bari su dauketa sai Haj. Mama ta kwantar da murya ta rokeshi ya basu, ita kuma tana rainon Marwah. Kiri-kiri Almustapha yake nuna bambanci tsakanin Safah da Marwah, don ma Mamin na kwabar shi.

Su bada feeder da sauya pampas, goyo, tsarkin kashi da goge tumbidi duk ya kware a kansu. Nurse  mai raino sai ta zama mai zaman banza tana cin aljihun Ubansu a bagas. Hutunsu ya kare za su koma makaranta, kuka yake sosai shi ba zai tafi ya bar matarshi ba.

Da lallashi da ban-baki da tausasawa Alh. Aliko ya taho da shi Najeriya suka koma makaranta.

****W

atan ‘yan biyu uku da haihuwa su Almustapha suka sake samun hutu, satinsu daya a Kaduna ya uzzirawa Daddy suka taho wajensu a Bournmouth.

Girman ‘yan biyu ya bashi mamaki kwarai, sun zama kamar ‘baloons’ din da ake hurawa, ga kuzari da karfi, ga gashi yala-yala a kan Safah, yayin da Marwa da take fara sol bata da yawan gashin. Suna zama daram, kamar ‘yan watanni bakwai. Ya dauki Safah dinshi ya goya da zani, yana juyi da ita a tsakar dakin yana cewa, 

“I missed you SAFAH!”

Suna da watanni shidda sun iya rarrafe sosai, da kama kujera su mike, sun fara sanin mutane. Sun san su yiwa wanda ba dan gidansu ba kiwa. Kamar yadda ya bayyana ga kowa, Imam (Almustapha) ya fi son Safah, duk da tsawatarwar da Mami ke mishi. Sai dai yayi na ganin idonta.

Hajiya Mama rannan ta ce, “Don Allah ku kyale yaron nan ya yi yadda yake so da kannensa, ai ba su biyu zai hada ya aura ba, soyayya hadin Allah ce, ba yin mutum ba. Tunda dai ba dukan ta yake ba, ba zaginta yake ba”.

Alh. Aliko ya ce, “Amma in suka girma a haka, zumuncinsu zai samu rauni, ita Marwa ba za ta dinga jin dadi ba, alhalin tana ganin yana banbanta tsakanin ta da ‘yar uwarta”.

To Hajiya Maama ta yarda da hujjarsu, don haka cikin hikima da barazana itama take nunawa Imam itama Marwah ya dinga daukar ta. Ko ya daina daukar su gabadaya. Don haka ya tsorata, yaya za’ayi ya iya daina daukan Safah ya daina rainonta? Wannan wani abu ne da bazai iya jurewa ba.

Sai ya dawo yana daukar ta itama jefi-jefi, amma ba kamar yadda yake daukar Safah ba, da yanayin sakewar da yake yi yana yi mata hira da kulawa ta har kololuwar zuciya.

Sai da ‘yan biyu suka cika watanni goma, a lokacin suna gudunsu ko’ina, sunyi bulbul kamar kajin Agric, suka tattaro suka dawo gida Najeriya.

Kowa ya dora ido a kan ‘ya’yan Aliko Dan Kasa, su hudun nan, sai sun bashi sha’awa, domin kamar su daya. Marwa ce kadai zakka a cikinsu, da take kama da Hajiya Zainab.

Bakake ne sirara masu tsayi sambal, da dogon hanci da rashin cika ido, irinna mutanen Chikun, domin itama Safahn data kara girma sai kibar abincin turawan ta zaizaye ta koma kamar Shahida wajen rashin kaurin jiki kamar ka huresu su fadi. Marwan ma haka, saidai ita duk ta fisu dan kauri. Tun suna kanana Hajiya Mama ba ta wasa da nema musu kowanne irin dafa’i na tsarin jiki, da maganin baki (rubutun Lahaula), da su kaikayi koma kan mashekiya.

****

Shekara kwana ga mai yawan rai. A yau ake bikin yaye su Almustapha daga sakandire, bayan sun kammala zana WAEC da NECO. Yayin da Shahida ta kammala karamar sakandire, idan an koma hutu za ta shiga SS1.

Almustapha ya kwaso kyaututtuka na ban mamaki, shine wanda ya fi kowa tsafta a shekararsu, shine wanda ya fi kowa iya technology (as a subject) a makarantar baki dayanta. Sannan kyautar wanda ya fi sauran dalibai iya sarrafa na’ura mai kwakwalwa.

Idan ya karbo kyautar sai ya mikawa Daddynshi, shi kuma ya mikawa Hajiya Zainab, suna ta murmushi, cike da alfahari da dan nasu. A karshe dai Daddy rungume shi ya yi a bainar taron, yana sanya masa albarka.

****

D

uka jama’ar gidan ne a kan tebir suna kalaci,

 in ka dauke Hajiya Mama wadda ke sassanta tana sallar walha.

Safah ta cika bakinta da ‘plantain’ ta kuma budeshi za ta yi magana, nan da nan ta kware. Imam dake gefenta yayi saurin mika mata ruwa a tambulan mai garai-garai, ta amsa ta soma kwankwada.

Ya harareta, sannan ya ce

 “Na hana ku kuna cin abinci kuna yin magana, is a bad manner”. (Ba tarbiyyah bace).

Da saurinta ta ce

 “Na daina Ya Imam”. Don bata son hararar Ya Imam ko kadan, manyan idonsa masu sheki da maikon silber, kokarin fadowa suke yi (a ganinta).

Da wani lallausan murmushi makale a siririyar fatar bakin sa irin nata ya dubeta, don ya wanke mata razanarta dashi, kan hararar da yayi mata wadda ya san bata so, ya ce,

 “To ko ke fa?” ya fada da karyayyen sauti nai nuna lallashi. Ya russunar da kwayar idanun nasa a kanta. Suka hadu suka lumshe ahankali don kansu, sakamakon azababbiyar soyayyar da Allah Ya sanya a zuciyarsa, tun bai san me hakan ke nufi ba, tun bai san kansa ba.

Bayan sun kammala, Daddy ya mike Imam ya rufa masa baya zuwa balcony, suka zauna bisa irin sakakkun kujerun nan na gargajiya da ake sakawa da zaren roba, wadanda sautari anfi samunsu a gidajen manyan masu ido da kwalli, da madaidaicin tebir din kaba a tsakiyarsu.

Imam ya zuba  ruwan ‘coca-cola’ mai sanyi yana kumfar ‘gass’ a zungureren tambulan ya mikawa Daddy,  wannan ne kadai lemon da Alh Aliko yake so, domin yana kara masa kuzari, ya karba ya soma sha yana kallon Imam din, yana masa murmushin kauna. Saida ya bari ya shanye ya aje kofin, sannan cikin ladabi ya ce

 “Daddy admission dina ya fito, daga jami’ar da na nema a Loughborough”.

Ya ce, “Wane kwas suka baka?”

Ya ce, “kere-keren motoci (Automotibe-Engineering), ka ga ba da jimawa ba zan kera maka mota wadda babu irinta a duniya da hannun nan nawa”. Ya fadi yana nunawa Daddy damatsan hannun nasa.

Daddy ya yi murmushi yana kallon shi cikin ido, cike da kauna ta Uba ga Dan sa, ya ce,

 “akwai motar da babu irinta a duniya Imam? Ai tunda anyi jirgin sama, babu motar da baza’a iya yi ba. Har da mota mai fukafukai in ana so. Na so a ce Marketing ka dauka, ko don ka karbi ragamar harkokina in kwanta a gida in huta hakannan”.

Ya yi murmushi ya ce a ransa karatun ragwaye, a fili kuma yace “Daddy bana sha’awar business ko siyasa. Tunda Alhamdulillahi kana da hazikan daraktoci irin su ZAHRADDEEN MAITAMA, Ahmad Kutama, Peter Kissinger da sauransu. Wadanda suke tare da kai cikin amana tsayin shekaru masu dama.

Don haka ne bana haufin kin shiga cikin harkokin ka, don na san ko babu ni harkokinka ba za su durkushe ba, ko don Zahraddeen”. 

Da wannan suka kawo karshen hirar tasu.

Daddy bai ji ko dar na narkarwa Imam miliyoyinsa ba, don ya yi karatun koyon kera  motoci a babbar Jami’ar Loughborough (Loughborough Unibersity), dake Leicestershire a UK. Karatun da zai debeshi tsayin shekaru takwas.

Cikin watanni biyu komai ya kankama, cikin rakiyar iyaye da ‘yan’uwa, Almustapha Zubair Dan Kasa , ya tashi zuwa Loughborough, inda ya soma karatu a kan kere-keren motoci babu wasa, babu kama hannun yaro. Ko don ya fita kunyar Daddy da ya narkar da (pounds) dinshi don ya faranta masa, ba tareda ya taba komai ba cikin gadonsa dake dankare cikin asusun gida da waje ba. Ya san Daddy yayi hakanne don ya inganta rayuwar sa. Amma baya son ko na yini daya yayi nisa dashi, daurewa kawai yayi don ya cika masa burinsa, don ya lura baya son kasuwancin da gaske. To shi kuwa in haka ne, me ya rage masa banda ya jajirce ya faranta masa shima da kyakkyawan sakamako???

K

wanaki ke shudewa a hankali su koma watanni, watanni su rikide su koma shekaru, cikin hikimomi da iyawar Ubangiji, har ya kasance a yau ‘yan biyu sun kammala karatun firamare sun fada kwalejin ‘yanmata ta gwamnatin tarayya dake Kazaure.

Cikin shekarun nan Almustapha bai zo gida ba ko sau daya. Sai dai su sun ziyarce shi sau uku cikin shekaru biyar da ya yi baya gida.

Abinda kowa ya sani ne wato Safah Imam ke riko, wadda ke cikin shekaru sha hudu a lokacin. Sai dai ita Safah din babu wani tunanin hakan ko wani abu can soyayya a gabanta, face karatunta. Ita bata sani ba bata san wannan ba. Ita abinda ta rike a ranta kawai Ya Imam Yayan ta ne, da suke ciki daya. Bayan wannan ba wani abu duk da tana ji kowa ce mata yake matar Imam. Wata irin miskilar yarinya ce da dawuya ka fahimci inda tasa gaba, domin fuskarta bata nuna abinda ke zuciyarta.

Ta iya danne abu cikin zuciyarta komin girmansa da muhimmancinsa, koda dannewar zata cutar da ita. Ta dage da son cimma burinta na son zama cikakkiyar likitar hakori (Dentist). Ko don ta gyarawa Marwah cinyayyun hakoranta da chocolate ta cinye, ta kuma likawa Hajiya hakoran roba biyu da suka fice daga bakinta na kasa. Yayin da Marwa ke da burin zama cikakkiyar mai harhada magunguna (pharmacist), ko don ta harhadowa Hajiya magunguna masu inganci ta daina shan jike-jiken data ke sha duk sanda wata lalura ta sameta don ita bata yarda da maganin asibiti ba. 

Suna son Kakarsu sosai yadda take son su, domin rabin rayuwarsu tareda ita suke yi, su sata a tsakiya su kwana tare sai in sun koma makarantar kwana ne Hajiya zata kwana ita kadai, sun damu da ita har fiye da Uwarsu don yadda take kula dasu, kuma rikon da take yi musu ba rikon Kaka bane, riko ne na gangariyar tarbiyyah da cusa musu kyawawan dabi’u a zukatansu tun suna kanana.

 Mami kowa ya san Imam ta fi so kuma a gaban kowa bayyanawa take, Shahida ce dai gata nan halinta sai Allah domin tanada son girma, bata wasa dasu kada su rainata. Suma kuma tsoronta suke fiye da Mami don haka ne Hajiya bata shiri da Shahidah tace tana takurawa kannenta, don bata san yaya sukayi ta addua kafin Allah Ya basu su ba.

Suna da bambancin ra’ayi a abubuwa da dama, basu taba hada ra’ayi a kan son abu guda ba, kamar ba ‘yan biyu ba.

Kamar yadda suke da bambancin ra’ayi a al’amuran rayuwa, haka suke da bambanci a akida da halayya.

Safah shiru-shiru ce bata son hayaniya, bata son shiga jama’a, bata da wani buri da ya wuce karatunnan nata. Takarda da biro sune manya-manyan abokan hirarta. Kowa nata ya san hakan, don haka ba’a fiya shiga shirginta a gidan ba, in zata kwana uku ba’a ganta a falo ba ba wanda ya damu, ta zabi rayuwar kadaici da goal attainment (cimma buri) fiye da komai.

Duk wasu abubuwa na debe kewa da zamani ya kawo Safah bata da sha’awa a kansu, kamar yanar gizo da abubuwan da ta kawo, waya da sauransu. 

A ganin Safah, duk da karancin shekarunta a lokacin, wadannan duk ababene na asarar lokaci irin na bature, a kokarinsa na nakasa kwakwalwar matasan mu su ki karatu, don yadda mu muka mallaka rayuwar mu a kansu (social networks), shi ba haka yake amfani dasu ba, yana amfani dasu ne kawai a lokacin da bukatar hakan ta taso ba kamar mu ba da muke kwana mu wuni muna amfani da ita, kuma ba za su amfane ta ko su kareta da komai ba, illa su karar mata da abu mafi daraja a rayuwar dan adam wato LOKACI.

Babu yadda Imam bai yi da ita ba ta rike waya ko don su dinga gaisawa amma ta ki, don haka yake yi mata e-mail, wanda bai san sau dubu ya aiko da sakon ko gani bata yi ba. Shikansa email ID din Marwah ce ta bude shi da combination na sunansu, itace kuma ke karantawa ta bashi amsa, cikin yi masa dariyar mai son alhuda-huda bata san yana yi ba, da dadadan kalamai masu taushi da tausasa zuciya da take koyowa a karance-karancenta na zamani, ita kanta bata san dalilinta na damuwa da Ya Imam ba yadda ba’a zato.

Yayin da abokiyar tagwaitakarta ta kasance akasin ta. Marwah Aliko Dan Kasa, fara ce sol mai siririn hanci irin na Hajiya Zainab, ba ta da yalwar suma, sai dai ba ta rasa na kullewa cikin ‘ribbon’  ba.

Yarinya ce mai son hulda da jama’a, tana da wayewar kai fiye da ‘yar’uwarta, sakamakon huldar ta da mutane daban-daban tana da kawaye sosai a makaranta, don haka tafi Safah sanin zamani da halin da yake ciki.

Tana da son sarrafa ‘yanar gizo’ da shiga duk wani sabon abu da zamani ya kawo; su facebook, bbm, whatsapp, android, twitter da sauransu.

 Marwah ta san tun tana karama Yaya Imam bai damu da ita ba, ita kuma nan duniya babu wanda ta damu da shi irin sa. Ba ta iya kwana bakwai ba ta tura mishi sakon gaisuwa ba, amma da sunan Safah.

Marwah ta sha zama ta yi tunani a kan-kanta, me yasa Yaya Imam bai damu da ita ba? Duk da kowa ya san Safah yake so da aure, wannan ba hujja ba ce da ita zai watsar da ita a matsayinta na jininsa, ‘yar’uwarshi ta jini.

Safahn da yake so ba ta damu da shi ba, karatunta kawai take. Shin idan ya san ko sau daya Safah ba ta taba yi mishi e-mail ba tun tafiyarshi yaya zai ji a ransa?

Zai ji irin ciwon da itama take ji na yin biris da al’amarinta da yake yi. Tunda cikin sakonninsa gaba daya da yake aikowa Safah, bai ko taba cewa a gaishe ta ba.

Duk da ba kalaman soyayya yake cika Safah din dasu ba. Galiban, gaisuwa ce da karfafawa a kan karatun ta. Sai dai in ka nutsu sosai cikin karatun sakonninsa, za ka fahimci kwantacciyar kauna mai sanyi da motsa zuciya cikin kalaman nasa.

Har take cewa a ranta, ina ma ita ce Safah? Safahn ba ta san bikin da suke yi ba.

Akwai ranar da ta tari aradu da ka, ta yiwa ‘yar’uwarta nasihar ta dinga duba sakonnin  Yaya Imam. A kalla ko bazata bashi amsa ba. Safah ta rufe ido ta yi amfani da mintocin da ta girmi Marwah din dasu ta balbale ta da fada, fadan da bata taba zaton cewa ta iya ba, idan akayi la’akari da shiru-shirun ta. A fusace take fadin 

“Miyid’a kongatta, miwatta tegal joni, midalimo yauti’amo” Ni na ce miki ina da lokacin shirme?”  (Ta fada cikin fulatancin Mami, wanda Mamin ta fi yi musu magana dashi). Amma Safah bata yi sai ranta ya baci. Marwah kuma bata iya mayarwa amma tana ji. “Wannan tsagwaron shirme ne (soyayyah). Ni kuma duk wani shirme, to bana cikinsa.

Ke dai tunda baki da aikin yi ki je ki yi tayi, ko an ce da shi aure zan yi yanzu? Ina amfanin soyayyar tunda ba aurenka zan yarda nayi ba? Ni da aure ma ina jin nan da shekaru goma nan gaba albarka! Mijin auren ma ba’a haifeshi ba. Don haka kada ki kara damu na da zancen Ya Imam. Shirmammiya kawai!”

Marwa ba ta yi fushi ba, sai ta langabar da kai, tayi murmushi ta kwantar da murya cikin lallashi, 

“Ki yi dai tunani Safah, Yaya Imam Yayanki ne kuma mai sonki, tun kina cikin mahaifa, har aka haifo ki, har zuwa girmanki bai daina hidima dake da son ki ba.

Idan kika ce bakya sonsa baki yi adalci ba. Kuma na rantse da Allah kika yi saken da ya kubuce miki, zakiyi nadamar da bazata yi miki amfani ba. Gara ka auri wanda ke son ka, akan ka auri wanda kake so!

 Ban ce bazaki samu mai son ki bayan sa ba, amma ba kamar sa ba. Ratar da ingancin da yawa.

 Na ji ni bani da aikin yi, zan ci gaba da amsa mishi sakon gaisuwa da kaunarsa gareki, tunda dan uwana ne, bazan iya ganin irin wulakancin da kike mishi ba, balle in taya ki, ba kuma zan taba bari ya gane ba ke kike amsa mishi ba, sai in ke da bakin ki kika gaya mishi tunda na lura baki da hankali, a bit lunatic….!!!”. Ta fada cikin dan daga sauti saidai ba yadda Mami zata jiyo ba, har ido ta zazzaro mata sabida takaici da bacin ranta karara (Fadansu na farko kenan a rayuwa).

“Ni ce bani da hankali Marwah, lunatic? Ni???”  Ta fada tana nuna kirjin ta, tareda kallon kanwar tata cikin ido. Fuskarta dauke da tsananin jin mamakin kalmar.

Gyada kai ta yi, cikin tabbatar da kalamanta.

“Babbar mara hankali kuwa, kuma mara kirki, sannan marar tunani da kara. Ai in da alkawari ruwa bazai dafa kifi ba. ALHERI na binki kina gudu. Domin auren Ya Imam alheri ne a gareki. Muhimmi shine iyayenki zasu dawwama cikin farin-ciki dake har karshen rayuwarki, amma kina so ki janyowa kanki bacin ran iyaye da asara….. Dube ki da Allah (ta nuna ta sama da kasa tana mere baki) “……  Me kika fi Ya Imam? Baka-kirin dake, siri-galau kamar karan raken-takanda, ban da so gamon jini ai baki ko ishi Ya Imam kallo ba, banza mai kama da ‘yan kauyen Chikun. 

Kina tunanin ranar da Daddy ya san abinda kike ciki zaki kai labari?” Safah ta jinjina kai, takaicinta ya kai intaha, sannan ta harare ta, ta ce, 

“baki burge ni ba, sai kin gayawa Ya Imam din haka. In ya so sai ya gaya miki dalilin sa na son karan-raken takanda. Ki kuma yi aniyar zuwa gayawa Daddyn, tunda kin zama munafuka, ko baki fadaba rana na zuwa da zan fada da kaina; mihed’aki hitkimo, awattayan dole miyid’amo, tunda na’an ha’b’bata tegal, yitki god’d’o wala ye so’an (ban taba son sa ba, kuma bazaki tursasani ba, tunda ba ke zaki daura min auren ba, ke kije ki aure shi mana?) ta kara da cewa “ I don’t habe time for stupidity, mara aikin yi kawai”. Ta tattara takardun dake gabanta ta mike ta bar mata dakin tana cigaba da cewa

 “Ki yi da wani kuma, ba dai da ni ba”. 

Kwanan su biyu basa Magana da juna, ko hanyar da daya ya bi, daya baya bi. A rana ta uku dukkansu sun jigata, kasa jurewa suka yi, sabida abu ne da basu taba yi a rayuwarsu ba. 

Suka yi ta kuka a daki su kadai, dole suka nemi afuwar juna da alkawarin daya ba zai kara yiwa daya abinda baya so ba.

Tun daga ranar Marwah bata kara yi mata zancen Yaya Imam ba. Email dinma rufeshi tayi, don fita daga abinda ba nata ba. Da gudun bacin ran ‘yar uwarta.

****

Sun shiga hutun kirsimeti, wanda in sun koma za su shiga ajin karshe a sakandire. Taron yaye su Imam ya zo.

A satin gaba daya Alh. Aliko, Haj. Zainab da Hajiya Maama basu zauna ba, ana ta shirye-shiryen dawowar sa. Kama daga muhallin da zai zauna cikin gidan da kayan da zai yi amfani dasu.

Hatta sittirun da zai sanya Daddy ya dinka masa namu na hausa, kasancewar Imam da son shaddah haka Daddy ya bayar aka yi ta dinka su, dakakkun shaddodi kala-kala dinkin Mohammed. Da yake suna da shaidar residence permit (takardar shaidar mallakar muhalli a kasar Birtaniya) basa neman bisa. Booking din jirgi kawai suke yi.

Mami ta gaya musu su hada kayansu, gobe zasu wuce UK yaye su Yayansu.

Safah ta yi kicin-kicin da fuska ta ce, “Ni dai Mami ba zan samu zuwa ba, akwai assignment din da nake yi”.

Hajiya Zainab ta dan zuba mata ido tana nazarin ta, akwai wani boyayyen bacin rai a idanunta wanda ba ta fahimci ko na mene ne ba. Don bata ga abin bacin rai cikin kalaman da ta yi ba.

Ta ce, “Ba sai ki tafi da assignment din ba in munje can sai ki yi?”

Kamar za ta yi kuka ta ce, “Don Allah Mami ki yi hakuri ni kawai bana son zuwa”.

Hajiya Zainab ta rike baki cikin mamaki ta ce, “Ke kadai za ki zauna a gida kenan?”

Ta ce, “Ba ga su Dije ba duk suna nan babu abinda zai dame ni”.

Da Daddy ya shigo Haj. Zainab take gaya masa sakon Safah. Ya yi mamaki sosai, domin ya yi zaton kafin kowa ya ce zai je ita Safan ce za ta fara cewa za ta.

Ya ce, “Kirawo min ita”.

Ta shigo cikin doguwar riga kirar Bahrain ruwan gwaiduwar kwai (beig) a jikinta. Ta daure gashinta da wani tafkeken bakin ribbons. Can kusa da Daddyn ta zauna fuskarta ba walwala.

Cikin hikima da tausasawa ya ce, “Safah yaya ne? Na ji an ce kin ce ba za ki je graduation ceremony din Yayanki ba?”

Yadda ya yi mata maganar a tausashe, sai ta ji ya tausasa zuciyarta, ta yi shiru bata bashi amsa ba har sai da ya sake maimaitawa.

Cikin sanyin murya ta ce, 

“Dama inada assignment ne, amma zan tafi da shi na yi a can Daddy tunda kana so in je”.

Ya ce, “To ko ke fa? Assignment din da har sai an koma hutu sannan a karba? Amma in baki je ba ai ba zai ji dadi ba, mu duka ma ba zai yi murna da zuwan mu ba, kinsan Imam dai”.

Saukar sassafe suka yi a London, daga ‘national-rail’ suka bi jirgin kasa zuwa Loughborough.

Safah tana ta kumburi na babu gaira babu dalili tun saukarsu a ‘Gatwick’. Sanye take da tafkekiyar rigar leda baka har gwiwarta asabili da ‘snow’ dake sauka yaf-yaf kamar yayyafi har a  jikinsu, daga cikin rigar ledar bakin wando ne ‘cherokee jeans’ a jikinta da farar ‘shirt’ mai dauke da bakin rubutun ‘dolce&gabbana’, hannayenta cikin bakaken ‘hand-socks’ haka takalmin dake kafarta (snow resistant) ne, da safar kafa din suma bakake. Fuskarta kawai kake gani data zagayeta da dan karamin farin mayafin pashmina.idan ka ganta a lokacin saika tuna da fitacciyar jarumar fina-finan kudancin Najeriya Geneibiebe Nnaji.

 Hatta kwayar idonta cikin bakin gilashin da aka fi sani da ‘FF’ (fitnessfirst) take. Shigar da tayi haka Marwa tayi, sai banbancin kala amma duka ‘design’ daya ne, ita Marwa tayi amfani da ‘red & white’ ne maimakon baki da farin da Safah tayi amfani. Ita kuma saita tuna maka da jarumar finafinan kasar Hindu (Diya Mirza).

Sabanin Safah dake kumburi mai nuni da an takura mata tafiyar da ranta baya so, ita Marwa cike take da dokin son ganin Yayan nasu. 

Tana son ganin wanne irin ci gaba ya samu a shekarun da ta yi ba ta ganshi ba? Tun fil’azal Imam na da wasu ilhamomi da bata taba ganin kowa dasu ba. Ko addu’a take a kan miji na gari, cewa take “Ya Allah kamar Ya Imam!”.

Cikakken matashi dan shekaru ashirin da tara. Ya zama katon gaske. Kai ka ce dan shekaru talatin da biyar ne. Yana da wata irin halitta da kalar fata mai daukar hankali da fizgo zuciya zuwa gare shi. Musamman daga fitinannun matan da suka san kirar namijin duniya. Girman da ya kara ya basu mamaki dukkannin su matuka; dogo sosai, mai ginannen jikin da babu kiba, babu rama a jikinsa. Ba kamar yadda yake a da ba.

A yanzun idan ka kalle shi mayuwaci ne ka bambance nationality dinsa, kasancewar Hajiya Kaltume Shuwa, yayin da mahaifinsa yake cikakken Bahaushe. A da yanada kala irin ta Alh. Aliko da mahaifinsa, amma a yanzu ya fisu haske ya su murjewa, kalar shuwa ta fito sosai a jikinsa, duk da duhun hausawan bai barshi yayi tasiri sosai ba. Sai maida shi kamar Egyptian bakaken cikin su.

Kamannin Uwa da Uba ne suka cakude suka bada surar wannan giant mai sanya zuciyar diya mace cikin soyayya ta babu gaira babu dalili. Idanunshi kadai sun narkar da zuciyar Marwah, cikin wata irin masifaffiyar soyayya ba Imam din baki dayansa ba.

Ita kanta Safan da ta kalle shi ta ji yayi mata kwarjini ainun, ya kuma burge ta, burgewa ba kadan ba. Irin wadannan mazan da Allah Ya hadawa komai na rayuwa, tsiraru ne a cikin al’ummah. Tace cikin ranta 

“ashe haka Ya Imam ke da kyau?” 

Sai dai hakan bai sa ta ji soyayyar shi ta aure ba, ko wani abu makamancin haka, ko kadan bata bari zuciyarta ta raya hakan ba, bata ji wani abu daban da na baya ba, wato kafin ya tafi. Tunda ta riga ta sawa ranta hakan.

Marwah ba ta taba ganin wanda hular ilmi ta yiwa kyau, ta tsaya kyam a kansa, ta dace da zubin halittarsa, ta fiddo haiba da kamalarsa, ta maida shi ‘choculate-bature’ irin Ya Imam ba. Da da ne, rungume su yake yi, amma a yau baki kawai ya rike cike da mamakin girmansu, yana satar kallon kwayar idon Safah, a lokacin da Daddy ya rungume shi.

Fuskar Safah ba yabo ba fallasa ta ce, “Congratulations Yaya Imam!”

Kwayar idon shi ta yi nauyi a cikin kallonta ya ce (idanunshi a lumshe) 

“Godiya nake Safahn Mami!”.

Marwah dake rabe a bayan Safah, tana lekensa, yana ta hira da Daddy, a lokacin da zuciyarta ke ragaita. Ragaita cikin soyayyar da ba’a san tana yi ba. Ta lalubi hannun Safah ta sanya mata wata leda da aka sunke wani abu a ciki cikin ‘wrapping-sheet’, (cikin abin nade kyauta) mai kyan gaske. Ta rada mata cewa ta bashi, (a zuwan ita Safahn ce ta bashi).

Kallon rashin fahimta Safah ta yi mata, ta kada mata kai ta rausayar, kana ta langabar, cikin kallon lallashi, alamar kada ta watsa mata kasa a ido  ta bashi.

Ta gatsina baki ta ce, “Ke kin fiye fi’ili wallahi”.

Sannan ta mikawa Aunty Shahida dake gefensu tana waya ta ce, “Ki bawa Ya Imam in ji Marwah”.

Shahida sai ta dauka kunya ce da kara, don haka ta yi murmushi ta ce, “In ji ki dai”. Ta murguda mata baki tace “sai kuyi kuma”.

Shahidah ta kama baki “ni kike zobarawa baki Safah?” Kamar tace “an zobara mikin” sai kuma tayi tafiyarta wajen su Mami ta barta anan. Abin sai ya bata dariya ta girgiza kai tace

 “Biyu Kyautar Allah!!!

Ta karasa inda suke shi da Daddy ta bashi. Ya jujjuya, ya yi mata kallon tambaya.

Ta ce, “Sakon Safah ne!”.

Bayan Daddy ya kammala duk cike-ciken takardun da suka kamata da sanya hannu (clearance), Almustapha ya karbi kwalinsa  na zama cikakken ‘Auto-Mobile-Engineer’ (makerin motoci) da tayin aiki tare da kamfanin ‘General-Motors’ din Amurka, a ranar suka juyo Bournmouth.

Gidan Alh. Aliko na garin Bournmouth akwai dalibai da suke zaman haya a ciki, alokacin kuma ana hutun karshen shekara kowa ya tafi hutu kasarsa, don haka gidan fes yake, kamar da mutane a ciki, ‘yan share-sharen da Shahidah tayi ba masu yawa bane. Kowa ya nemi makwanci domin ya shimfide hakarkarinsa ya huta gajiyar tafiyar jirgin kasa.

Bai bude sakon Safah ba sai da ya zo kwanciya. Katin gaisuwa ne mai bala’in kyau da tsada (greeting card)  na fatan alheri,  ga abinda tace; 

“as you stribe hard 2 achiebe your goal… … here’s hoping that you edcel in ebery way,… with faith in yourself and strong determination…. I strongly beliebed that success will surely come your way! A kasa ta rubuta sunanta 

-Safah Dan Kasa.

Ya yiwa wannan kati karatu fiye da sau hamsin yana murmushi. A daren bai iya ya yi barci ba,  sai karatun katin Safah. A little gift that means a lot 2 him…. Wannan ne abu na farko da ya taba fitowa daga hannun Safah zuwa gareshi da sunan kyauta ta soyayyah. Don haka muhimmancin wannan kati, yafi kyautar gida da mota a gun Imam. Ya kwana yana hasaso fuskar Safah ne, tana karanta masa wannan sakon, suna fita daga siririyar fatar bakin ta. 

Allah kadai ya san adadin kaunar Safah cikin zuciyarshi. Sai dai ta yi kankanta kwarai da ya tsaya yana bayyana mata dimbin soyayyar dake dankare cikin zuciyarshi a yanzu. Yana da yakinin Allah Ya halicci zuciyarshi tun fil’azal da soyayyar SAFAH, ta yadda har ba zai iya cewa ga adadinta ba.

At 29, yana ganin lokaci ya zo da ya kamata ya yi aure, to amma da wace ‘yar mitsilar Safahn? Da ko sakandire bata gama ba? Yana ganin har yanzu da sauran lokaci, kwata-kwata bana ne suka cika shekaru goma sha shida da haihuwa.

Ba shi da damuwa, don ya san Safah zaman shi take. Iyaye da kakanni sun san da al’amarinsu tun ranar da aka haifeta. Babu macen da ke burge shi duk fadin duniyar nan sai ‘yar uwarshi jinin jikinshi Safah. 

Ita kadai ce zai iya baiwa gurbin uwar ‘ya’yansa. Mata kala-kala ya gani a rayuwarshi, daga namu na bakar fata mazauna Britain har zuwa na jajayen kunnen asali, Arab, Asians, Indians, Pakistani, Iranian, Moroccons, Portuguese, Somalis harda Jamaicans, sun so shi sun kaunace shi, da aure ne ko da gurbatacciyar mu’amala.

Amma Safahn nan ita kadai ke da mulkin zuciyarshi, ta yarda har bai iya daga ido yayiwa wata mace kallon kima. Saidai ayi mu’amala kawai (dating). Mulkin Safah a zuciyar Imam, mulkine da ya tabbatar har abada babu mai ture shi.

***

Washegari misalin karfe tara na safe, ya yi wanka ya shirya cikin bakin jeans da farar riga mai ratsin baki samfurin (Calbin Klein). Ya fesa turare a gurguje ya janyo kofar falonshi ya rufe, ya shigo falon duk jama’ar gidan suna falo suna kalaci, amma babu Safah a cikin su.

Marwah da Aunty Shahida suka gayar da shi, shi kuma ya gaida su Daddy, ya ja kujera gefen Hajiya Mama ya zauna.

Ya ce, “Ya ya uwargida me zan samu ne?”

Ta ce, “Kai tafi can, maigidan da babu awo babu cefane”.

Ya ce, “Ai kema kin san don bana nan ne, amma tunda gani na dawo, cefane sai kin ture, kin rasa yadda zaki yi da shi”.

Sannan ya yi zagaye da kwayar idanunshi masu sheki kan kowa dake bisa tebirin ya ce (yana kallon Marwah).

“Ta-robar, ina ta-karfen ne?”

Ta yi murmushi, wani kishi ya turniketa, amma ta sadda kanta kasa, idanunta suka kawo kwalla ta ce, “Tana dakinmu, tana da assignment ne”.

Ya ce, “Assignment ne zai hana cin abinci? Bari in gano ta”.

Babu wanda ya tanka musu. Ya mike tsam ya doshi dakin nasu. Duk suka bishi da kallo. Gabadayansu kallon tausayin yadda ya damu da murdaddiyar matar da yake so, ita bata san ma yana yi ba. Don ta kai ta kawo kowa ya fara ganewa.

Zaune take a kan study-table da manya-manyan littafan sakandire a gabanta, da gilashin karatu a idonta mai kara karfin idanu ga wanda ke yawan mu’amala da takarda, tana ta rubutu.

Daga bakin kofa ya tsaya yana kallon ta, duk wani motsinta a kan idanunsa. Ba ta san da tsayuwar shi ba, shi kansa bai san adadin lokutan da ya bata yana kallon nata ba.

Watakila jikinta ne ya bata akwai mutum a tsaye a kanta, ta dago a hankali ta dube shi, kana ta maida kanta ta ci gaba da abinda take yi.

Ya ce, “Sorry to interrupt... ki taso ki yi kalaci”.

Ta yamutsa fuska ta ce, “Bana jin yunwa”.

Ya ja kujera kusa da ita ya zauna, ya ce, “To nima ba zan ci ba, kawo rubutun in taya ki”.

Ba ta yi musu ba ta mika masa biro, sai ya hada komai ya rufe ya ture gefe, ya fuskance ta sosai a yayin da ta sunkuyar da kanta.

Ya ce, “Na kasa gane inda kika dosa Safah, na kasa gane abinda ke karkashin zuciyarki game dani. Safah idan har yau bakisan matsayina a gareki ba sai yaushe ne?” Yayi dan shiru sannan yace “abinda kike bani a rubuce, ba shi nake gani a kan fuskarki ba.

Ina so mu yi magana ta sosai, mene ne matsayin alkawarin iyayenmu a kanmu? Aure nake so Safah, ba kuma da kowa ba sai ke kanwata da na rayu shekaru masu yawa cikin son ki da kaunarki, sannan cikin dan lokaci in Allah Ya nufa, a kalla bayan kammala karatun sakandirennan, kin ga na girma har nafara tsufa. Taimakeni ki gaya min matsayin da kika bani a zuciyar ki, domin ‘attitudes’ (halayenki) sun fi yimin kama dana wahainiya mai canza launi a sarari”

Kanta ta sunkuyar ba tare da ta ce da shi komai ba. Tana so ta ce da shi ai ba ni nake rubuta maka ba, don ni bani da lokacin ta (soyayyar). Amma kimarshi da darajar shi da take gani na Yaya agareta kuma dan uwan da babu kamarshi garesu a yanzu, ya hana. Ita har gobe kallon Imam take kawai a matsayin dan uwa na jini, amma babu birbishin soyayyah, ko kadan babu. Ita kuma bazata iya bude baki ta gaya mishi hakan ba. Ai ya zama cin fuska! 

Duk da bata san yaya soyayya take a zuciyar mutum ba, zata iya dorar da cewa ita kam bata jin komi sai kauna ta ‘yan uwantaka akan Yaya Imam, kwatankwacin wadda take ji, a kan Marwah da aunty Shahidah. 

Ya yi maganar duniya ta ki ko dagowa ta dube shi, ranshi yai mugun baci, don nan duniya babu mai yi masa wulakancin da Safah take masa, bai san lokacin da ya kai hannu ya fizgo nata ba, tace “…….za ka ballani……???”  Shima ya ce “zaki kashe ni ke, idan ni ban ballaki ba. Gara in ballakin, in huta da wahalar da kike baiwa zuciyata Safah”.

Allah Sarki! Fita ya yi kuma ya debo kayan karin kumallon da ‘tea’ a kankanin kofi ya kawo mata har teburinta, ya tsugunna a gaban ta, ya dora hannu akan gwiwoyinta, ya kwantar da kai a masangalin kujerar da take zaune sabida ya ga tana hawaye, hawayen da yake ganin shi ya  kamata ya zubar dasu ba ita ba. Ita hawaye take don ya takura mata, da tunanin zamansa a gida yanzu wanda ke nufin a tursasa ta. Cikin murya mai rauni yace 

 “ki sha ba don ni ba, ba don ki so ni ba, ko don na isa in saki abu ki yi, sai don damuwar da nake ciki akan ki sha din, kiyi mini wannan alfarmar, zan samu Safah?”

Ta dago ta dube shi, duk sai ya bata tausayi. Amma ba ta ce da shi komai ba. Sai ta mika hannu ta dauki kofin ta kai bakinta, ya juya ya fita zuciyarshi cike da tunani mai yawa. Bai fuskanci inda ta dosa ba. Wata irin mutum ce mai wahalar karantuwa da mugun zurfin ciki. Hakan ke boyewa mutane zahirin abinda ke karkashin zuciyar ta.

Kwanansu uku a Bournmouth suka juyo gida Najeriya. A kwanaki ukun nan da ya yi yana bin Safah agindi-agindi, ko kalmar sannu bai ji daga bakinta ba.

Flat guda Daddy ya ware mishi cikin gidan da ma’aikatan da za su dinga tsaftace masa muhalli. Amma Marwa ta dakatar dasu, ita ke gyaran sashen Yayan da gyara masa daki tsaf-tsaf.

Shi kansa ya kula da edtra-care da ta-robar (Marwa) ke bashi tun dawowar shi, kuma yana jin dadi da kulawar da take nunawa a kanshi, wadda Shahida bata yi, shima yake dan tsokanar ta jefi-jefi da (ta-robar) ba kamar da ba. 

 Tun kuma dawowar su Safah ba ta kara bari sun hadu ba, buya take a dakin baki tana ta karatun ta. Domin duk sanda yake binta da marairaita da wadannan dadadan kalaman nasa, jikin ta mutuwa yakeyi tayi masa abinda yake so din ba tare da musu ba. Koda ranta baya so.

Shi ma bai matsa mata ba, har kullum yana mata uzuri da cewa yarinta ke damun ta, duka-duka nawa take? Shekaru dai-dai har goma sha hudu ya bata.

A karshen watan takardar daukar shi aiki ta fito, har da zabi na kasashe har biyu, karkashin kamfanin kera motoci na ‘General-Motors’ din Amurka, reshen (U.K) a garin ‘Glasgow’ ko babban reshensu a ‘Detroit’ (U.S).  

Suka yi shawara shi da Daddy da ya zabi reshen kasar Birtaniyan, kasancewar kamar gida take a garesu. ‘General-Motors,’ kamfanine fitacce a Amurka, dake kera motoci masu ban mamaki, sune  suka yi ‘bolt (motar nan mai aiki da batir), GMC Terrain, camero, Cadillac srd, Baudhall, opel-astra’ da wasu da dama. Suna biyan albashi da yawa. Tareda daukar nauyin rayuwar ma’aikatansu har ma da iyalin su in akwai, musamman ga wadanda ba ‘yan kasa ba irin sa.

Kowa ya taya Almustapha murna, wannan karon ma Marwa ta tura mishi mail  na taya murna da sunan Safah.

Tare da Daddy suka je har ‘Glasgow’, inda Almustapha ya shiga ofishinsa cike da dimbin nasara. Da fatan alkhairi daga bakin iyayensa da ‘yan uwansa, da duk mai kaunarshi. Shi kadai ne dan Najeriya a kamfanin gaba daya.

Wannan ba karamin abin alfaharin Daddy bane, kuma abin alfaharin kasarmu baki daya. In da za a ci gaba da samun irin su Almustapha a kasar nan, da kila wata rana muma mun samu kamfanin kera motoci a Nigeria daga hazikan matasan mu kamar sauran kasashen da suka ci gaba. Almustapha ya soma aikinsa cikin kwarewa da himma. Daddy ya dawo gida cike da kewarsa.

                              ****R

anar wata juma’a Daddy (Alh. Aliko) da Mami Hajiya Zainab suna falo suna hira aka hasko tashar Aljazeera, inda ake nuna sababbin motocin buick da cadillac da kamfanin kera motoci na ‘General Motors’  ya sanya a kasuwa;  karkashin jagorancin Engineer Imam Zubair Dan Kasa. Aka hasko shi cikin bakaken ‘suit’ yana bayanin nasarori da matsalolin da suka gamu dasu wajen kera motocin, da dalilan da suka sanya farashinsu ya ninka sauran motocin da kamfanin ya kera a baya. Cikin turancinshi (British accent) dake fita tiryan-tiryan kuma rai-rai babu gargada, kai kace ‘Prince Charles’ ke magana.

Daga can dakinsu Marwa ta fito da sauri don ta sanar da su Daddy su kalli programme din, ta tarar su ma suna gani.

Mami ta ce ta kirawo Hajiya da Safah don a lokacin Shahida tana Benin inda take bautar kasa. Hajiya Mama da Marwa suka shigo falon kowa yana tambayar ina Safah?

Can a study Marwa ta isketa, ta yi dai-dai da takardu tana ta aikin nata (karatu). Tace cikin ranta “ko huda-huda nan ya ganki ya barki, nagani idan karatun zaki aura”.

Ta ce, “Maza taso ki gani”.

Ta ce, “Me zan gani?”

Ta ce, “Ke dai ki taso, wani programme ne”.

Ta ajiye biron ta biyota tana mitar ba ta son tana karatu ana katseta.

Ta yi turus, ganin kyakkyawar fuskar Imam ma’abociyar zati da kamala, hadi da kwarjini bayyananne, ta cika fuskar dirkekiyar akwatin talabijin din jikin bango (Plasma) dake falon. Ta ji gwiwoyinta sunyi sanyi. Amma don bakin rai sai ta daure fuska . Ai ba laifinta bane idan bata so Imam ba, mai sanya soyayyar ne bai sanya mata ba.

Ta kalli Marwa ta yi tsaki ta ce, “Yanzu a kan wannan ne kika taso ni daga karatuna? Mts!” Ta juya ta koma daki a fusace. Duk suka bita da kallo.

Itama Marwa sai jikinta ya yi sanyi. Da gaske ‘yar’uwarta BA TA SON Ya Imam, inama itace! Inama….Ina ma…..!!!

Kiyayyar ta wuce ta zuci kadai har ta fito fili. Tunda har zai samu ci gaba irin wannan ta kasa taya shi farin ciki. Ranta ya baci sosai da abin da Safah ta yi, don haka ta bita dakin. Ta manta da gargadin data yi mata a baya kan zancen Ya Imam. Da alkawarin da ita Marwan ta dauka na bazata kuma yi mata Magana akan Imam ba.

Tuni ta maida hankali kan karatunta, ta tsaya a kanta ta ce, “Safah”.

Ta dago a fusace ta dube ta, “Saboda Allah mene ne kuma???”

Ta ce, “Babu komai, abin da bakya so ne dole zan gaya miki, don bani da wacce ta fiki. Ya Imam bai cancanci kiyayya irin wannan daga gare ki ba don kawai yana son ki, yana kaunar ki.

Mutumin da ke sonka, to ya wuce komai, balle wanda ke son ka zama abokin rayuwarshi na har abada! amma ki yi tunani, ba nufina in tursasa ki bisa abin da bakya so ba”.

Ta juya ta fito ta rufo mata dakin. Safah ta yi tsaki ta ce cikin ranta, “Ai sai ki sani in so shi dole, sarkin kankanba, iyayi da rashin aikin yi kawai”.

A can falo Daddy ya dubi Mami ya ce,  “Wai me ake ciki ne maganar Safah da Almustapha?”

Mami ta yi shiru tana tunani. Hajiya Mama ta ce, “Ni dai ban taba ji ta yi zancen sa ba, Marwa ce dai na ga ta fi kula da al’amarinsa, amma wannan miskilar me ta sani ban da takarda da biro?”

Daddy ya ce, “Imam bai taba yin zancen Marwah ba, tun ranar da aka haife su ya fada gaban kowa cewa Safah yake so, ni kuma na yi alkawari tun a wancan lokacin cewa ko bayan raina na ba shi Safah. Sai dai a halin yanzu ne ban san abin da suke ciki ba”.

Mami ta dago ta dube shi, “Tunda Imam bai taba tada maganar nan ba, ina ganin in da hali a barta. Domin Safah ba ta so na dade ina karantar ta. Ba abin da ta sa gaba sai karatunta da al’amarin dake gabanta”.

Daddy ya ce, “Zancen banza ne wannan, da sun fara jami’a aure zan yi masu. Sannan alkawarin da na dauka tun a wancan lokacin a kan Safah da Imam babu mai tada shi banda ikon Allah. Gara ma tun wuri ki sanar da diyarki bata da miji sai Imam in Allah Ya yarda”.

Hajiya Mama ta ce,  “Wannan magana haka take, ita ma Marwa Allah ya kawo mata nata a kan lokaci dan a hadasu a aurar gaba daya a lokaci daya”.

Gadan-gadan Safah da Marwa suka fara jarrabawar fita sakandire, duk da Safah ta fi Marwah dagewa a kan karatu, wannan bai hana dukkaninsu samun gurbi a jami’ar Ahmadu Bello ba, a kuma fannin da kowaccensu take so.

Don haka da yardar iyayensu da amincewarsu suka tattara suka koma Zaria (off campus), flat guda Daddy ya kama musu a kusa da makaranta, da karamar mota kirar ‘kia-Picanto’ don zirga-zirgarsu cikin makaranta da wajen ta.

Suka soma karatunsu cikin nutsuwa da kwanciyar hankali, don Imam din bai kara ta da zancen Safah ba, ya ba ta lokaci har zuwa sanda yake ganin ta mallaki hankalin kanta.

Ko waya ya yiwa Mami, Daddy da Hajiya Maama, cewa kawai yake a gaishe ta. Sannan shi ma ayyukan gabanshi sunyi mishi yawa. Ko lokacin da zai ‘emailing’ dinta baya da shi, duk da ya sha gwadawa yana jin sa a rufe.

****

D

addy ya wakilta Zahraddeen Maitama babban yaronshi dake kula da gidajen man-fetir na  ‘Dan Kasa Holdings’, matsayin mai kula da al’amuran karatun Safah da Marwah a Zariya, kasancewar shi dan asalin garin Zaria. Duk abinda suke bukata kamar kudi da sauran matsalolin karatun su Zahraddeen za su nema.

Shi kansa wannan mukamin da Daddy ya  baiwa Zahraddeen albashi yake bashi mai zaman kansa, sannan a boye kamar wani security ne dake ganowa Daddy halin da ‘ya’yan nasa ke ciki, da irin kawayen da suke mu’amala dasu.

A watanni uku kacal, Zahraddeen, ya fahimci Safah da Marwah ‘yan biyu ne kawai, amma mabanbanta a halayya da dabi’a.

Safah ta fi Marwah mai da hankali a karatu, ta fita nutsuwa da rashin son hayaniya, sannan Marwah ce ma’abociyar hulda da jama’a, duk da bata da samari tana hulda da mazan ajinsu da kawaye da yawa.

Don haka Zahradeen ya sanar da Daddy obserbations dinsa a kansu. Ko jarrabawar zangon farko da suka yi, Safah ta fi Marwa scoring GPA..

Duk da haka Marwa ba ta fadi ba, ta lashe duka takardunta da maki kadan, wanda ake kira aberage. Ba kamar na Safah ba oberall din ajinsu. Don haka ran Daddy ya baci.

Karfe  Shidda daidai na yamma suka yi parking motar su a harabar gidansu suka shiga a gajiye. Biola ta karbi jakunkunansu tana yi musu sannu da zuwa.

Gidan ko’ina fes don Biola (yarinyar da Mami ta basu take musu aiki) bata wasa da tsaftarsa, sai kamshin air freshner ke tashi.

Ko zama basu yi ba Zahradeen ya yi musu dirar mikiya, Daddy biye da shi. Suka taho da gudu za su rungume Daddy ya daga hannu ya dakatar dasu.Ya ce,

 “Babu gaisuwa tsakaninmu Marwah, zuwa na yi in ji dalilin da yasa Safah ta fiki maki Marwah?”

Ta sunkuyar da kanta ba ta yi magana ba.

Daddy ya shiga yi mata fada ta inda yake shiga ba ta nan yake fita ba. Har saida ta soma kuka. Ya ce babu ita babu kawayen da take hulda dasu, in ba haka ba za ta koma gida ya ba da sadakarta tunda aure take so karatun bai dame ta ba.

Tana kuka sosai take ba shi hakuri, ta ce  insha Allahu ba za ta kuma ba, kuma zango mai zuwa za ta dage.

Sai kuma ta bashi tausayi, ya sassauta ya shiga yi mata nasiha a kan ta dinga yin koyi da ‘yar’uwarta a kan komai. Ya yi musu addu’a a ranar ya koma Kaduna bai kwana ba.

A karshen satin Zahraddeen ya kawo musu ziyara kamar yadda ya saba. Marwah ba ta gida ta je saloon, sai Safah da Biola a gidan wacce ke kicin tana hada musu abincin rana.

Tana zaune a falo cikin atamfa mai karshen tsada, kanta babu kallabi, ta matse gashinta a tsakiyar ka, farin gilashin dake idanunta ya kara ma fuskarta ilhama da kwarjini, tana nazarin wani littafin ilmin halin dan adam wanda a fakaice ba komai ne ciki ba sai applied Christianity, amma Malaman kimiyyar halin dan adam ke amfani dashi a jami’o’I matsayin hanyoyin gyara mu’amalar zamantakewar dan-adam, tana tsintar na tsinta, tana zubar da na zubarwa, sunan littafin ‘The Power of Positibe Thinking’. 

Ya danna kararrawar kofar shigowa, Biola ta bude. Ya bayyana cikin kyakkyawar suit (Japanese) da bakin gilashin Prada a idanun shi.

Falon ya gauraye da kamsassan turaren shi na (Dior Addict), kafafunshi rufe cikin cober baki, da ganin shi ka ga gogaggen dan boko mai ji da bokon da aljihunshi da ya soma nauyi albarkacin aikin sa’a da ‘Dan - Kasa Holdings’.

Kallo daya ta yi mishi ta ji zuciyarta ta buga a yau, kamar yau ta fara ganinsa. Ba wai yau ta fara ganinsa ba. Saidai bata fiya yiwa mutum kyakkyawan kallo ba. Yau ta ganshi ne sosai a gabanta, ba daga nesa-nesa ba. Shi ma gabansa ne ya fadi, sakamakon ganin Safar yau a ainahinta ba cikin mayafi da rigunan sanyi kamar kullum ba.

Ta lalubi dankwalinta ta daura, ta zare gilashin idanunta ta yi mishi barka da zuwa, tare da mikewa tsaye (alamar girmamawa irin ta bature ga bakonshi).

A tare suka zauna cikin kujeru masu fuskantar juna. Shiru ta ratsa na ‘yan dakikai, wani chemistry mai ban mamaki na aiki a zuciyoyinsu da kwayoyin idanun su, yana shiga cikin zukatansu yana kurdawa har cikin kwakwalensu.

Sai da suka ci mintuna biyar suna kallon juna sannan suka kawar da kai a tare, tare da aje wata boyayyar ajiyar zuciya.

Ya ce, “Ina kanwata ne? Ban ji motsinta ba?’

A sanyaye ta ce, “Ta je saloon ne?”

Ya ce, “Na zo ne in ji ko akwai matsala?”

Ta zuki iska ta fesar, cikin yangarta ta halitta. Ta ce, 

“Dama dazu nake ce da Marwah ta yi maka waya, akwai wasu tedtbooks da suka shafeni da nake bukata matuka ban samu a school bookshop ba; ‘Modern Dental Assisting’ (Bird Robinson), ‘Esthetics and Biomechanics in Orthodontics’ (Rabindra Nanda), ‘Endodontics’  (Mahmoud Torabinejad) ko za ka samo min a cikin gari?

Sannan motar mu tana bamu matsala kwanan nan, akwai bukatar a sake wata”.

Tunda ta soma magana yake kallon siraran labbanta dake motsi a hankali kamar basu ke furta maganarba, tareda sauraron sassanyar muryarta dake fita cikin nutsuwa da taushin kalami. Turancinta a sarke, kai kace a Turai take karatun.

Da kyar ya daure ya ce, 

“Gobe zan je Lagos ki rubuta min sunan littafan sai a nemo. Ina zan iya rike wannan compled language  naku? Maganar mota zan bar muku tawa ku yi amfani da ita kafin in je Cotono in na dawo Lagos, don Daddy yayo odar wasu motoci daga Cyprus sai a daukar muku daya”.

Ta ce, “Anya mun yi amfani da motar ka? Babba ce sosai, bana son abinda zai ja hankali a kanmu?”

Ya ce, “alright! To ku lallaba takun a hakan kafin a kawo zuwa nedt week, shi kenan?”

Ta ce, “Babu malta a fridge, sannan muna bukatar naman gongoni da juices”.

Ya ce, “Wannan ba matsala, gobe kafin in tafi zan biyo in kawo”.

Ya mike yana amsa call, sai da ya gama ya juyo ya dube ta da wani irin lallausan murmushi, ya rankwafa ya ce, 

“Ko zan iya samun lambar wayar uwargijiya ta?”

Ta dago cikin slow-motion ta zuba mishi kyawawan idanunta farare tas, tana girgiza kai ta ce, 

“Bani da waya!”.

Ya yi mamaki sosai. Sannan ba tare da ya tsawaita mamakin ba ko ya tambayi dalili ba ya zura hannuwanshi cikin aljihun wandonshi ya fiddo kan wayoyi guda hudu ya zube mata guda biyu a kan cinyarta.

“Zama haka babu waya a wannan zamanin kanwata ba zai yiwu ba, ko kuma in ce bai dace dake ba. Kuma bashi da dadi.

Ba wai sabida nishadi da bata lokaci kawai da ake yi da wayar ba, ita wayar dai tanada nata amfanin akan-kanta. Ki yi hakuri ki yi amfani da nawa kafin in taho miki da wasu daga Cotono.....ki yi min alfarma kada ki ce min a’ah…....”

Ba ta san me yasa ta kasa yi mishi musu ba. Ya juya ya fita tare da cewa,

 “Na barki lafiya”.

Ba ta dauke idonta a bayan shi ba har ya fice daga falon, zuciyarta na kai kawon da bata taba ji a rayuwarta ba.

Ta maido idanuwanta bisa cinyarta a hankali, ta zubawa wayoyin da ya zube mata ido.

Wayoyi ne masu tsadar gaske, HTC da BB. Ta debe su ta kaisu ga hancinta, tana shinshina su, ni’imtaccen kamshin ‘Dior –Addict’ ya kama su sosai.

Sai ta samu kanta da lumshe ido, tare da bude su duka a tare, cikin wani sabon al’amari da ba za ta iya kwatantawa ba.

***

ASALIN SA

Z

ahraddeen Aminu Maitama, dan talakawa ne tulis! Bazazzagen usuli ne da ya fito daga cikin Mallawan Zazzau na asalin unguwar Tukur-Tukur.

Ya yi karatu da tallafin Gwamnati da kulla-kullar mahaifiyarshi da taimakon Allah a jami’ar Ahmadu Bello. Inda ya karanci (Petrochemical Engineering).

Ya sha matukar wahala wajen karatun nan, wanda aka yi cikin halin babu, da taimakon Scholarship, abokai da Inna Binta.

Bayan kammala hidimar kasa ya sha wahala sosai kafin ya samu aiki. Shekaru hudu kwarara ya kwashe duk da kyan sakamakonsa da nagartar karatunsa bai samu aiki ba.

Sai da Gwamnatin NPC ta hau mulki ya samu aiki a matatar man fetur ta NNPC, da taimakon Aliko, wanda ya kasance abokin mahaifin wani abokinsa Idris, aka dauke su su biyu.

A wani juyi da NNPC ta yi, ta zubar dasu a kwandon shara da ta samu wadanda suka fisu yawan kwali. Wannan ya zaburar da Zahraddeen ga komawa makaranta ya yi masters shi da Idris, sannan mahaifin Idris ya hadasu da tsohon Gwamna Aliko Dan-Kasa ya basu aiki da ‘Dan-Kasa Holdings’.

Shekarar baya ne Allah ya yiwa Idris rasuwa ya barshi da kewa mai yawa da gurbin da har gobe bai cike ba. Domin bai kara yin aboki ba tun rasuwar Idris. Haka yake cikin rashin karsashi a duk abinda yake yi.

Da lallashi da addu’a Daddy ya samo kanshi, domin malamai na musamman ya sanya suke mishi rubutun dangana ganin yadda gidan mansa ke neman durkushewa saboda rashin maida hankalin Zahraddeen, wanda ke hidimta mishi da dukkan zuciya da amana, ba don kudin da yake biyanshi ba.

Bai taba samun hazikin ma’aikaci irin Zahraddeen ba. Mai innobations cikin kwakwalwarsa (fasahar kawo sababbin abubuwa na cigaba iri-iri). Don haka shi ma bai dauke shi da wasa ba, albashi yake biyanshi mai tsoka, kuma shine (Managing Director) na ‘Dan-Kasa Holdings’ baki dayan ta.

Daddy na yabawa da hazaka da amanarsa, wannan na daga cikin dalilan da ya sanya ya damka mishi amanar kula da walwala da karatun ‘ya’yan shi. Yana kuma gudanar da aikinsa sosai cikin gaskiya da tsayawa bisa matsayin sa. Saidai kuma gashi ga dukkan alamu, a yau Zahraddeen na neman wuce matsayinsa.

Zahraddeen matashi ne dan kimanin shekaru talatin da haihuwa, amma ayyukan da yake gudanarwa ‘Dan Kasa Holdings’ ko dan arba’in sai haka.

Duk inda ake neman kyau ga da namiji, to Zahraddeen ya mallake shi. Kin san dai kyau irin na Mallawan zazzau, farare ne tas masu dogon hanci da yawan suma. Saidai shi Zahraddeen wankan tarwada ne mai kyawawan idanu, farare kal kuma manya masu cike da ilhama. 

Shi ne da na farko a gun iyayensa, sai kannin shi Umma, Rabi’a da Nura. Su kenan Inna ta Haifa. Mahaifinshi ya dade da rasuwa tun yana sakandire. Don haka nauyin mahaifiyarshi da kannensa duk a kanshi yake.

Ita Umma anyi mata aure a nan cikin Zaria, Rabi’a na karatu a babbar sakandiren ‘yanmata mai tsohon tarihinnan ta Sarauniya Amina dake cikin Kaduna, sai autansu Nura wanda ke JS (karamar sakandire).

Wadannan iyali sun taso cikin kulawa da tarbiyyar nagartacciyar uwa Inna Binta, wadda bata taba gazawa a kan bukatunsu da karatun su ba don sun rasa mahaifinsu.

Babu irin sana’ar hannun da ba ta yi don ta tallafi rayuwarsu, ta inganta farin cikinsu. A rugarsu ta ainahin iyaye da kakanni, dake can bayan garin Lere tana kiwon garken shanu da suka gada itada Yayarta daga wurin iyayensu, haka take saida su daya-bayan-daya don hidimar karatun Zahraddeen mai tsada, har Allah Ya sa ya kammala. Shanu kuma babu ko daya. Don haka su ma ‘ya’yan basu da abin so da kauna tamkar ta, da burin faranta mata.

Barin Zahraddeen wanda duk abin da ya samo na mahaifiyar shi ne.

Daga fara aikinshi da ‘Dan Kasa Holdings’, kodayake kafinnan ma ya tara sosai a aikin da yayi a NNPC,  ya bige ginin gidansu ya tsantsarawa Inna Binta ‘bungalow’ gida na zamani mai rufin daukar hankali (modern European bungalow) kalar ruwan kasa mai duhu (deep brown), gidan kuma ciki dawajensa fenti ne ruwan madara, ya ajiye mata karamar motar shiga don bukatunta. Nura ke kaita ko’ina ta ke so. Sannan yayi wa kanshi nashi flat din duk anan cikin gidansu, daidai rayuwar kowanne dan boko mai aji daidai nasa, wato ma’aikaci mai sa’a. Cikin tsari na masu ilmi da sanin ciwon kai, ba na karyar rayuwa ba.

Komai dake cikin gidansu Zahraddeen mai amfani ne, baya bari inna tayi girki da icce saida cooker, bata markade sai a blander,  bata gashi a garwashi sai a oben, bata dumame sai a microwabe zaka rantse da Allah ba gidan tsohuwa bane, duk da dai ma bata tsufan cancan ba, bazata wuce shekaru hamsin da biyu ba, da kwarinta da kuzarinta da koshin lafiya duk albarkacin haihuwa da ilmin data tsayawa Zahraddeen yayi wanda yafi karfin aljihunsu, ga mai aiki ya ajiye mata tana yi musu gyaran gida amma duk rintsi Inna ke girki, don ita kadai Zahraddeen ya yarda da tsaftar ta a duniya kuma ita kadai din ce ke yi mishi abincin da yake gamsar dashi mai cike da hikima irin ta manya da sanin sirrin girki walau na gargajiya ko na zamani, don sau tari Rabi’a tana makarantar kwana.

Ya bawa Umma jari mai tsoka take dinki da kekunan dinki na zamani, har shagon dinki take dashi a kofar gidan ta, ya zuba mata kwararrun teloli tana biyansu kuma tana samu sosai, ya sauyawa Nura da Rabi’a makarantu masu nagarta.

Ba shi da abin da zai ce da Alh. Aliko sai fatan alheri, domin a jikinsa yake samun duk wannan rufin asirin.

Ko da yake morar juna suke, amma dole ya gode mishi, don abin da yake ba shi ya fi karfin aikin da yake yi mishi.

Ga shi yau ya tsinci kansa cikin wani al’amari mai GIRMA a kan diyar shi, duk da cewa ya san bakin rijiya ba wajen wasan yara bane. Don haka ya soma yaki da zuciyarshi, ta hanyar yakar sabbin kibiyoyin dake huda kowanne sako na cikinta.

Sai dai duk iya kokarinsa a wannan daren ya gaza rintsawa, ko ya runtsan, surar Safah yake gani cikin murmushi. Abin kamar azal.

Don haka da ya yi sallar asubahi ya dade yana rokon Allah sauki cikin al’amarin, amma kamar turi, Safah Dan Kasa, ta kankane ko’ina na zuciya da kwakwalwarshi, ta kassara gangar jikinsa bata barshi da ko sako daya da zai sanya tunanin kansa ba.

Don haka a washegari shine mutum na farko da ya danna musu kararrawa, Biola ta zo ta bude, ya umarceta da ta kwaso kaya a boot, sannan ya sanya kai cikin falon cikin sallama.

Tashinsu kenan daga barci suna kalaci. Safah ta daga fararen idanunta tana kallonsa, wadanda a take ya gano sun kankance sun dan tasa sunyi ja kadan, alamun rashin wadataccen barci kamar nasa.

Kada ya yi haufi (in ji zuciyarshi), itama ta kwana cikin kwantankwacin irin situation din da ya kwana jiya.

Marwah ta tura mishi kujera ta ce, “Bismillah Yaya Deen, join us.....’’

Ya dafa kujerar yana kallon Safah cikin mayatattun sedy idanun shi, ya ce, “Anya anyi haka? A kan hanyar airport nake”.

Ta ce, “Na sani, wannan sammakon da ka yi bai isa a ce ka yi kalaci a gida ba”.

Ya ce, “Ba yadda Innata ba ta yi ba don in yi hakan amma ban yi ba. Amma idan Yaya Babba ta yi min izini sai in ci”.

Safah ta aje cokali ta ce, “In dai nice sai in ce kada ka ci”.

Shi da Marwa suka yi saurin kallon ta. Ta ce, “Bai ji maganar Inna ba don me zai ji tawa?”

Ya yi ajiyar zuciya ya nuna ta da dan mukullin shi ya ce, “Hidimarki ce ta hanani, na yi sammako saboda sabgogin ki”.

Ta murmusa gently ta ce,

 “Zauna Deen, in yi serbing din ka!”.

Da kanta ta zuba mishi chips da ‘yar sauce ta hanta da koda da aka yayyanka siri-siri aka kuma yi ta da koren tattasai a wani plate mai girma, ta mika mishi daga tsayen da yaken, don bai zaunan ba.

Amma sai ya ce, “Ku yi hakuri bana jin yunwa, ga sakon an kawo, sauran kuma ki saurare ni. Sai kin ji wayata”. Suka yi sallama ya juya ya fita.

Bayan sun kammala Biola ta kwashe kayan, suka shiga wanka suka yi shirin shiga cikin makaranta.

Mamaki ya kama Marwah ganin Safah da kan waya har biyu tana sanya su a chargi. Cikin mamaki ta ce.

“Yaushe kika sayi waya?”

Ta yarfar da hannu, 

“Ba nawa bane na Zahraddeen ne”

Cikin mamaki ta ce, “Zahraddeen kuma? Yaushe ya zo? Ko manta su yayi dazun?’

Cikin gundura da tambayoyin kanwar tata ta ce, “Jiya, lokacin kin fita saloon”.

Ta jinjina kai tana mamaki. Don dai kowa ya yi kokarin ganin ta rike wayar amma ta ki. A yau ga Zahraddeen ya sanya ta farat daya ta rike su. Ba ma daya ba har biyu. Babu musu, ba daga murya, ba busa ba daga hannu.

Da daddare har sun kwanta wayar Safah ta yi kara, ta mika hannu ta dauka don ta san babu wanda zai kirata sai shi.

A kasalance take magana, ta ce, “Baka kwanta ba?”

Ya ce, “Na kasa ne, na sauka lafiya amma tunani na neman mayar dani mara lafiyar karfi da yaji”.

Ta rage amon muryarta don kada ta tashi Marwah ta ce, 

“Kai kuwa tunanin me kake Zahraddeen?”

Kai tsaye ya ce, “Tunaninki?’

Ta yi ajiyar zuciya mai sanyi, cikin ranta ta ce, “Nima haka!”.  Bata san cewa a fili ta fada ba. Kunnuwanshi sun zuko mishi. Yayi murmushi mai fidda sauti, cikin ranshi kuma godiya yakewa Allah. Da ya takaita mishi wahala da rashin tabbas din da yake hangowa al’amarin.

Daga nan sai me? Sai hira ta barke kamar ba Safah ba. Ita kanta har mamakin kanta ta shiga yi, ta yadda cikin kankanin lokaci Zahraddeen ya tankwasa zuciyarta ya sauya mata akida da tunani.

A wannan daren aka kulla soyayya mai ban mamaki da Safah Dan Kasa, ba ta taba tsintar kanta a ciki ba.

Tun daga ranar kullum sai sun raba dare suna waya. Har ya bar Lagos ya nufi Kwatano. Ya sanar da ita ya samu littafan a Lagos.

Yanzu ne Safah ta san tana cikin soyayya ba soyayyar kuruciya da ake son tursasata a kai ba. Wasu emotions ke laga-laga da zuciyarta a kan Zahraddeenin, dake aiki har cikin zuciya da kwakwalwarta.

Cikin sati daya Marwa ta fahimci komai, Safah da Zahraddeen soyayya suke. Soyayya tsurarta. Wadda ta kasa boyuwa a al’amuransu da appearance dinsu. Da yadda suke raba dare suna hira mai cin rai a waya,  a zaton Safah barci take. Ta sha mamaki ba kadan ba, domin ko Zahraddeen bai ko kama kafar Ya Imam a komai ba.

Tausayin dan’uwanta da soyayyarsa suka kara ninkuwa a ranta. Sai dai ta amince ko za ta mutu da soyayyar Imam ba za ta taba bayyanata ba, saboda son da yake yiwa ‘yar’uwarta. Saidai son ya kasheta idan yana kisa, amma bazata taba barinsa yayi tasiri akanta ba, koda kuwa ace Safah din ta mutu kafin ya aureta.  (wannan itace kauna ta hakika, wadda tayi karanci a wannan zamanin har ga ‘yan uwa na jinni kuwa, kowa kansa ya sani da nasa farin-cikin. Allah Ka sa mu fi karfin zuciyoyinmu ameen.)

Kwananshi hudu a Kwatano ya yi ma Safah waya ya sanar da ita yana bisa hanya. Ashe Marwa ba ta gama shan mamaki ba, don yau Safah da kanta ta shiga kicin ta hada ‘dinner’ mai rai da motsi da taimakon Biola.

Sannan ta shiga wanka ta fito ta shirya cikin riga da siket na swiss lace ruwan zuma. Tana fesa turare kararrawar shigowa ta yi kara, sannan wayarta ta hau ruri tabbacin Zahraddeen ya iso.

A karo na farko gigicewa tayi. Kasancewar a yau ne zata taba fuskantar wani da namiji a rayuwar ta, da idanun soyayyah. Da kanta ta bude mishi kofa suka bi juna da kallo, wani irin sassanyan kallo mai kwantar da zuciya. Kafin kowannensu ya saki sassanyan murmushi mai dauke da boyayyar ajiyar zuciya.Ta kauce ta ba shi hanya ya shigo cikin caftan na wagambari mai hasken sararin samaniya, gilashin idonshi na yau fari ne kal dan sirit, wanda ya fiddo da zahirin cikar kamalarshi na cikakken namiji, wanda rayuwa ke garawa tare da shi, ga bokon, ga opportunity, sannan ga mahadin su wato kyau.

Safah ta yi nisa sosai a kallon sa, ya yi murmushi ya soma karkada mata makullan mota a idanunta.

Ta ji kunya sosai, ta wuce ciki suka zauna cikin kananan leathers da suka yiwa karamin falon nasu kawanya.

Ta ce, “Ya hanya? Ya zirga-zirga?”

Ya ce, “Komai lafiya, ga motarku ta iso”. Ya mika mata mukullin karamar ‘Optima’, daidai lokacin Marwah ta fito daga daki tana rike da takardu zata shiga cikin makaranta.

Ta yi dan jim, tana kallon su, sannan ta saki fuska suka gaisa da Zahraddeen. Ta ce, 

“Motar ta iso ne?”

Ya ce, “Tana waje, muje ku gani, in ba ta yi ba sai a sake”.

Dukkansu suka fito. Marwah na cewa “ballema nasan zata yi, Yaya Deen, bazaka zabo abu mara kyau ba”. Kwarai motar ta birge su, ta yi musu daidai. Kalarta fara sol!

Marwa ta bude ta zauna, ta tattaba gaban motar, ta kunna, ta bata wuta, ta ce, “Kai! Yaya na ka iya zabe”.

Ya ce, “Koh?”

Ta ce, “Wallahi”.

Ya ce, “To alhamdulillahi”.

Suka koma cikin gidan suna hira dukkansu. Marwah ba ta dade ba ta kwashi takardunta tayi daki ta bar musu falon, ko daukar laccar ta kasa zuwa, saboda yadda suka kasa boye soyayyar dake zuciyoyinsu a gabanta.

Ranta a jagule da mamaki, tausayin Imam da al’ajabi. Me Safah za ta yi da Zahraddeen yaron Babanta? Duk yadda Ya Imam ya kallafa rai a kanta tana nufin ba za ta aure shi ba ko me?

Ta kira Mami tana haki, Mami ta ce, “Ke lafiya kike numfarfashi?”

Ta ce, “Mami....”

Sai kuka ya kwace mata........tausayin Imam take har ba ta san me za ta ce da Mamin ba.

Ta ce, “Ki yi min magana mana, ya za ki fasa min kuka alhalin ban san abin da ya faru daku ba. Wani abu ne ya faru? Ina Safah?”

Ta ja shessheka amma ta kasa magana, ba ta son ta hada Safah da iyayensu, don ta san muddin suka ji sai sunyi wani abu a kai. Ko dai su dakatar da karatun ko su tada maganar aure yanzu. Kuma ita Safah za ta blaming kan tana yi mata sa-ido, wanda a kullum Mami ke nuna musu rashin amfanin sa.

Bugu da kari tayiwa kanta alkawarin daina shiga zancen Safah da Ya Imam, tunda hakan rashin jituwa yake haifarwa a tsakaninsu. Don haka ta yi saurin alkawartawa ranta cewa babu ruwanta. Ta ce da Mami, “Bani da lafiya ne”

Ta ce, “Me ya same ki?”

Ta yi diri-diri na rashin gaskiya ta ce, “Ciwon marata ne har yau bai daina ba”.

Ta ce, “To ki nemi Zahraddeen ku je asibiti, Allah Ya sauwake, kuma ki samu Zam-Zam ki tofa ayatul-kursiyyu kafa bakwai ki sha, insha Allahu za ki samu sauki”.

Ta ce, “To Mami”.

Ta ce, “Daina kukan haka nan, wannan ciwon duk mata suna yinsa, sai dai na wata ya fi na wata. Nima da girmana har yau ban daina shi ba. Kira min Safah mu gaisa”.

Ta ce, “Tana falo ta yi barci ne”.

Ta ce, “To ki gaida ta, Hajiya Maama na gaishe ku, ga Shahidah ma tazo tana kewarku”. Ta yi dariya ta ce “Allah Mami aunty Shahida bata kewarmu da ta zo mana weekend ai”

Ta daga labule domin iska ta shigo, nan ta hango su bisa dining suna cin abinci. Ba abinda ya dame su sai junansu, sun dace, sun yiwa juna daidai, kamar don junansu aka halicce su. Kalar fatarsu iri daya. Ga kuma alamun kowannensu ba mai yawan magana bane. Fatar bakinsu kadai ke motsi ahankali.

Ta saki labulen ta koma ta kwanta tana cewa, “Ya Allah ka janyo hankalin ‘yar’uwata zuwa ga mai sonta tun ranar da ta zo duniya, tun tana tsumman goyon ta, koko tace tun tana ciki. Idan kuma babu alkhairi a ciki, Allah Ka zaba mata wanda ya fi alkhairi, ba tare da ran iyayenmu ya baci da ita ba”.

Soyayya tsakanin Zahraddeen da Safah ta ci gaba da mikawa cikin salo mai ban mamaki. Basu iya sati basu sanya junansu a ido ba. Ba shi Kaduna ba shi Zaria, kullum a tafe yake.

In kuwa bai zo ba, to suna makale a waya ana ta yiwa MTN da ‘Glo’ ciniki na fitar hankali. Sai da jarrabawar karshen zango ta matso sannan suka saurara, inda ya tattara ya koma Kaduna don ba zai so abinda zai shafi karatun ta ba.

Duk da haka su kan gaisa na ‘yan mintuna su kuma ji lafiyar juna.

Da suka kare jarrabawar suka sami hutu na watanni uku, suka tattaro suka dawo gida.

Sai dai kuma Safah cike take da taraddadin wannan hutu, don ta san babu wanda zai yi na’am da zabinta daga iyaye har ‘yan uwa da Kakarta.

Wannan bai sa ta ji ko dar a zuciyarta ba game da soyayyar da take yiwa Zahraddeen Maitama. Shi din, ya san mene ne SO? Ya san darajar abinda yake son, ya kuma iya tafiyar da shi ta hanyoyi daban-daban. Ta yadda duk wadda zata so shi, zata so shi ne da dukkan zuciya, ruhi da bargon jikinta ko da ta ki Allah, shi ba dan bariki ba. Amma ga matar da yake so, mugun dan soyayya ne kamar ba’indiyennan haifaffen Iran John Abraham. Irin kalaman da yake furta mata cikin waya, idan ka ganshi a zahiri rantsewa zakayi ba shi yake fadar su ba, sabida tsare gida, da rashin son raini.

Don haka ne bai sha wahalar yiwa zuciyar Safah kamun kazar kuku ba. Ba ta da wani tunani sai na Zahraddeen, ba ta da wani ra’ayi sai nasa bata da wani buri sai na mallakarsa, matsayin intimate –life-time partner  (abokin rayuwa na har karshen rayuwa).

Gaba daya ta mance da Almustapha dake dake can wata uwa duniya yana fama da dakon soyayyar ta, wanda shima ke sonta da dukkan zuciya, ruhi da gangar jikinsa. Ta mance da wanda ya rayu cikin kaunarta, tun bata san kanta ba.

Ya yi hidima da soyayyarta, shekaru goma sha tara. Rana daya tasa kafa ta yi fatali da wannan, auren SO ko auren KAUNA bari muga wanda ke da tasiri.

Karfe takwas na dare Zahraddeen ya iso gidan uban gidansa, kasancewar ya zama dan gida tsakanin Mami da Daddy duk basu bawa zuwan nashi wata ma’ana ta daban ba.

Marwah da yake ta san dawar-garin ta zuba ido don ganin yadda za a karke. Duk da halin sa-idon, ba halinta bane, wannan dai confrontation ne like a chase-game  da take son ganin yadda zai kare. Don haka take ganin bai kamata ta kira sa-idon nata da sunan sa-ido ba, saidai ta kira shi curiosity. Wanda hali ne na kowanne dan adam akan abinda ya bashi mamaki.

Bayan sun gaisa da Mami shi da Daddy suka shiga kasafce-kasafcen su cikin takardu da computer. Daga bisani Daddy ya hau sama ya barshi da Mami.

Itama bata jima ba suna ‘yar hirar Innarshi ta yi dakinta. Safah ta fito daga dakinsu, ta yi kyau kamar kullum cikin cotton-lace  mai taushi fari sol da yarfin silver, riga, zani da kallabinsu, dinkin da bai kama jikinta ba. Domin Mami ta yiwa ‘ya’yanta tarbiyyar sanya sutura, don haka da wuya ka gansu cikin matsattsun kaya irin na ‘ya’ya ire-irensu.

Tun daga nesa suke sakarma juna murmushi mai sanyi. Kwanaki biyunnan da suka yi basu ga juna ba, jinsu suke kamar shekaru biyu. Ta zauna a kujerar dake fuskantarsa, da karamin teburin gilashi a tsakaninsu, wanda aka dora faranti cike da kayan marmari uku; tuffaha, inab (grape) da pear. Shi kuma ya zame daga kujerar ya zauna a kilishi, ya rausayar da kai ya ce, 

“Yan makaranta, barka da hutu!”.

Dariya ya bata sosai sabida yadda yayi maganar. Ta ce “Wane irin hutu an dankara mana uban assignment a cikin hutun?”.

Ya ce, “Babu damuwa, don na san you can make it, keep the flag flying….”. Sai ta sa dariya.

Ya yi shiru zuwa wani lokaci ya ce,

 “Safah, na zauna na yi tunani mai yawa a kan al’amarinmu, ni talaka ne Safah, kuma sannan dan talakawa. Wadanda basu aje ba, basu kuma baiwa wani ajiya ba, sai abinda karfin jikinsu da lafiyarsu ya samo musu, wanda ke samun abinci a karkashin mahaifinki. Kina ganin za ki iya aurena a hakan in nemi Daddy alfamar neman auren ki?”

Maganganun shi sun mata ciwo. Ta ce, “Da ban san da hakan ba Zahraddeen na amsa ina sonka?”

Ya langabar da kai ya ce, “Za ki iya zama dani Safah cikin dan akurkin gidanmu a Zaria?  Ba zan iya rabuwa da Innata inyi nisa da ita ba Safah a dalilin aure. Tayi min komai a rayuwa. Bayan kasancewarta Uwa, ta taka matsayin Uba ma. Za ki iya taimaka min in tallafi rayuwar ta, da marayun kannena?”

Ta lumshe ido cikin wata sabuwar kauna dake kara mamayarta, ta kuma lullube zuciyarta, ta ce, 

“Kada ka yi haufi a kaina Zahraddeen, soyayyarmu hadin Allah ce, ba don wasu kyale-kyale na rayuwa ba. Continue be your natural-self Yaya Deen I like it, and I respect your balues too much……. Zahraddeen din nake so ta yadda har bana iya waiwayawa in hango hierarchy din da shi ya ke gani. Wanda so baya la’akari da su…….” sai bayan ta furta hakan kuma kunya ta lullubeta don ganin irin yadda ya saki jiki sharaf ya zubawa fatar bakinta dake motsi ido kawai sai ta ke ganin kamar har ta zarme tayi subutar baki. Sai tayi sauran gyara zancenta da cewa

“Ni dai fatana da burina shine ka rike soyayyata cikin amana. Ka yarda dani, nima in yarda da kai, Allah Ya yarda damu bakidaya. Idan ka yi min wannan ni kuma na yi alkawarin zama da kai cikin kowanne hali, akwai ko babu, dadi ko akasin sa......”

Unconditionally ya mika mata hannu “Shake my hands, Safah..... na gode da soyayyarki….....ina rokon Allah Ya fidda ni kunyar soyayyar…. Ya bani ikon fita hakkokinta,…. Ya bani ikon muhimmantata fiye da duk wani al’amari da dan adam ke burin samu!!!.”

Suka hade hannunsu wuri guda kamar masu kulla alkawari.

***

 Mami ta soma tsarguwa da yawan zuwan Zahraddeen cikin gidansu, da yawan kebewar da suke yi shi da Safah, ba dai wani waje suke tafiya ba anan ‘main’ falon su ne, don da sai ya yi wata guda bai zo gidan ba, amma tun dawowarsu hutu kullum ya taso ofis yana gidan, tare suke dinner da jama’ar gidan.

Ga wata sabuwar al’ada da Safah ta bullo da ita na yawan kwalliya wadda ta lura saboda Zahraddeen take yinta.

Ta shiga damuwa ainun tana neman bayani, ta san babu kuma inda za ta same shi sai a bakin Marwah. Sai dai kuma Marwah ba a jin ta bakinta in dai a kan ‘yar’uwarta ne, suna rufe sirrin junansu ta yadda ko su iyayensu basu san tsakaninsu ba.

Sannan Marwan ba ta taba fadin aibun ‘yar’uwarta sai dai alherinta. To haka ita ma Safah, duk da halayensu ba daya bane tana matukar kaunar ‘yar’uwarta, kashewa suke su rufe ba wanda ya ji ba wanda ya gani.

Ko fada su kai a junansu baya wuce kwana daya sun shirya sun manta komai. Don haka ta ga gara ta tunkari Safan kai tsaye ta yi mata bayanin abinda take zargi.

Karfe tara na daren ranar ta yiwa Zahraddeen rakiya ya tafi. Tana dawowa ta cimma Mami a gefen gadonta ta yi tagumi.

Ta zauna a gefenta ta sauke mata tagumin ta ce, “Maminmu, lafiya kika zuba wannan uban tagumi? Har na shigo baki san na shigo ba”.

Ta dube ta sosai da idanunta da ba sauki a cikinsu, ta ce, 

“Safah”.

Ba ta amsa ba illa ta dube ta, sabida yadda ta kirayi sunan nata cikin kakkausan harshe.

Ta ce, “Me ke tsakaninki da Zahraddeen?”

Ta sunkuyar da kanta kasa. Ba ta yi magana ba, sai da Mami ta yi mata tsawa ta ce, “Ba magana nake yi dake ba?”

Cikin sarkewar murya ta ce, “Ki yi hakuri Mami....dama…..dama gobe ne Deen yake son ya sanar da Daddy, ni kuma dama yau zan sanar dake muna son junanmu….....mun yanke shawarar yin au….”

Ji kake kauu! Mami ta dauke ta da mari har sai da ta ga wuta, ta nemi ji da ganinta na wucin gadi ta rasa.

Mami ta ce, “Abinda za ki yi mana kenan? Tozarcin da zaki yi min kenan? Sabida kin je jami’a idon ki ya bude da maza. Kina nufin ba za ki auri dan’uwanki mai kaunar ki ba? Me Zahraddeen din yake da shi wanda Almustapha ba shi da shi?

Ke ko kunya ba ki ji a ce za ki auri yaron Baban ki? Boyi-boyin Babanki? Dube ki don Allah, kina kallon kanki a madubi kuwa? Amma ki rasa a inda za ki kare da zaman aure sai a cikin garin Zaria?

Me yake da shi? Me zai baki? Duk abin da zai baki daga aljihun ubanki zai fito. Wannan shine abin da kike ganin kin yiwa rayuwarki daidai?”

Tana share hawaye ga mamakin Hajiya Zainab sai ta bude baki muryarta na rawa ta ce, “Mami ni ba ruwana da kudi, matsayi ko mukami, face abin da zuciyata ta aminta da shi.

Ni ba kin Ya Imam nake yi ba, kawai dai ba zan iya auren shi ba, don ganin shi nake tamkar dan’uwana da muka fito ciki daya.

Ki yi hakuri Mami ki sanya min albarka, domin Deen nake so, shine zabina…..”.

Mami sai ta saka salati, kafin ta fashe da kuka. Yau tana fada Safah na mayar mata a kan da namiji da baya da tabbas.

Ta ce, “Da gaske Safah ba za ki auri Imam ba?”

Ta ce, “Ku yi hakuri Mami, wallahi bana son sa da aure!”.

Ta ce, “Ashe kuwa za ki sake wasu iyayen ba mu ba, muddin kika kafe a kan bakan ki. Yaron na dawainiya da son ki tun ranar da aka haife ki, amma da abin da za ki saka masa kenan?

To wallahi ba da ni ba, wannan cin fuska da cin amanar.....”.

Safah ta ja shessheka ta ce, 

“Wallahi Mami ban taba yaudarar Ya Imam ba, balle in ci amanar shi. Ko mail da yake mini Marwa ce take amsa mishi bani ba, duk wani hannunka mai sanda da zai nuna bana ra’ayin auren shi na yi mishi tun ma kafin in hadu da Zahraddeen.

Me zai hana ya auri ‘yar’uwata tunda na lura ita tana son shi?”

Haushi ya kashe Mami. Ta ce, “Kin fi shi ido ne, ko kin fi shi sanin da wanzuwar Marwan ya ce ke yake so? Tashi ki bani wuri tun ban yi mugun kalami a kanki ba”.

Ta mike sum-sum-sum ta fice, a ranta tana cewa, “Ko duniya za ta taru a kanta ba za ta auri wanda zuciyarta ba ta so ba”.

****

Karfe goma na dare Mami ta cimma Daddy a dakin barcinsa yana sauraron rediyon BBC. Mami ta samu waje ta zauna ta yi jigum, ranta a jagule, zuciyarta a hargitse.

Kallo daya Daddy ya yi mata ya san yau wani abu ya sukurkuta mishi Zainabu-Abu. Ya rage rediyon ya taso daga mazauninsa ya zauna a gabanta.

Ya mika hannunshi ya kama nata ya ce, 

“Wa ya tabo min Zaynabu-Abu, uwar-biyu,  mai tagwayen suna, mai tagwayen ‘ya’ya?”

Duk da bacin ran data ke ciki, saida ya sata dariya. Ta yi murmushi, wanda iyakacinsa fatar bakinta, ta ce, 

“Daddy kenan, kada ka ce min baka san abin da ke faruwa cikin gidannan ba? Ka taba zama ka yi tunanin dalilin sintirin Zahraddeen a gidannan a ‘yan kwanakin nan?”

Cikin faduwar gaba Ya ce, “Me ya faru? Na ganshi dai yana zuwa, amma ba zan ce ga dalili ba”.

Ta yi kwafa ta yi huci mai zafi ta ce, 

“Wai Zahraddeen da Safah son juna suke!”

Ya ce, “Gyara min kalaman ki Zainabu, ko dai Zahraddeen da Marwah?”

Ta girgiza kai ta ce, “Oh-oh! Yadda na fadi haka al’amarin yake. Baki da baki Safah ta gaya min nan duniya Zahraddeen take so”.

Daddy ya yi shiru, can kuma ya ce, 

“Wannan ai shirme ne, ki kwantar da hankalinki, zan gansu dukkansu”.

Ran Mami ya baci ganin bai dauki abin da muhimmanci ba. Ta ce, “Ni dai ka ja mishi kunne, kada in kara ganin kafar shi cikin gidan nan da sunan wai ya zo wurin Safah yana hure mata kunne da wannan munafukar muryar tasa kamar ta ba-sarake, Safah da mijinta, kuma ko babu ban ga me za ta ci da Zahraddeen ba.

Bakin rijiya....ba wajen wasan yara bane. Ban da rashin hankali ya dubi Uwargijiyarshi ya ce yana so da aure? Saboda kankanba da neman wuce gona da iri ko saboda mene? Ai BABBAN GORO SAI MAGOGIN KARFE,…… kuma Tuwon Girma…. Miyarsa nama”

Daddy ya yi murmushi yana kada kai ya ce, 

“Wannan ba hujja ba ce, ku mata ban san irin ku ba wallahi. Ni a wajena Zahraddeen mutum ne har mutum, mai nagarta, daraja da sana’ar da za a bawa aure.

Ba don maganar Imam ba, babu abin da zai hanani wanke Safah in ba shi ba tare da na yi la’akari da hujjojinki ba. Mutum da karatunshi da usuli da lafiya da addini da aikin yinsa, me ake nema a nagartaccen miji da ya wuce wannan?

Jarumi haziki irin Zahraddeen, mai zuciyar neman na kansa, mai kwakwalwa, kyakkyawar zuciya da halaye na kwarai, gaskia da amana, wadanda suka yi karanci ga matasan zamanin nan, wallahi ba don Imam ba, zan baiwa Zahraddeen Safah ba tare da na ji ko da dar ba”.

Mami ta kama baki cikin mamaki. Cikin takaici ta ce, 

“Kenan kana nufin babu matakin da za ka dauka? Idan aka yiwa Imam haka anyi adalci kenan?”

Ya ce, “Ni ban ce miki na amince ba, hujjarki kawai na soka (criticizing). Na ce dake zan gansu, ki bi komai a hankali, ki cire bacin rai, fushin fari ba naki bane, tunda ba ke za ki yi mata zaman auren ba”.

A wannan daren Mami ba ta yi barci ba, yadda ta ga rana haka ta ga dare. Ita kam duk haushin Daddy ya rufe ta, me Safah take nufi? Da wacce fuska za ta dubi danta Almustapha idan Safah ta watsa musu kasa a ido?

A washegari Safah ba ta ga walwalar Mami ba, ta daure mata sosai. Da Marwa take sabgoginta, itama sai ta kama kanta, ta killace kanta a daki tana rubuce-rubucen ta.

Sai dai zuciyarta cike take da tsoron Mamin, idan ta tuna marin da ta sha jiya. Ba ta taba ganin bacin ran Mamin irin jiya ba.

Har kullum ita cikin kauna take nuna musu komai, ba ta taba tunanin Mamin na da zafi har haka ba. Ta yarda ta amince akan Imam, Mami zata iya batawa da kowa hada dasu ‘ya’yan cikinta kuwa. Don har fadi musu take 

“kafin in sameku shi na samu, a lokacinma dana riga na fidda rai da samun ‘ya’ya. Sai ya zamo wani irin nagartaccen Da, mai debe min kewar ‘ya’yan  da bani da su. Don haka zuwanku bai rage komi daga kaunar dana ke yi masa ba. Sabida ya maye min gurbin ‘ya’ya goma, a lokacinda banida ko daya!!! 

Balle ke kuma na haife ki ne kawai, amma bansan kashinki ba bansan fitsarinki ba, sai shayarwa ta dan lokaci, wadda ciyarwar dashi yayi miki da madara ta fita tsaho”.

Karfe takwas na dare Zahraddeen ya zo, Mami na falo cikin seater tana sauya tashar MBC zuwa Aljazeera.

Tun daga jin sallamar shi ta bi ta daure fuska irin yadda ba ta taba yi masa ba. Ya zube gwiwoyinsa a kasa yana gaishe ta, ta kafa mishi ido ba ta amsa ba. Karshe sai ta mike ta shige kafar benen da za ta sada ta da dakin barcinta, ba tare da ta ce da shi komai ba.

Daga shi har Safah gwiwoyinsu suka yi sanyi, ita Safah ma kunya ce ta kama ta. Aka rasa mai fara yin magana a cikinsu.

Daga baya Zahraddeen yai ta maza, ya yi murmushi cikin basarwa ya ce,

 “Mun yiwa Mami laifi halan?”

Ta yarfar da hannu, ta lumshe ido

 “Tun jiya haka take, na kasa gane mata”.

Ya yi shiru cikin tunani, can kuma ya ce, “Mai yiwuwa ne ba ta yi na’am da al’amarin mu ba”.

Ta ce, “Babu komi, za ta huce a hankali”.

Daddy na saukowa daga matattakalar bene Mamin biye da shi rike da brief case dinsa ya yi tozali dasu a falon.

Ya yi murmushi yayin da Mami ta kara hade rai. Ya ce, “Dama ina son ganin ka”.

Ya mike cikin girmamawa ya bi bayansa suka nufi falon ganawa da bakinsa dake daga harabar gidan. 

Daddy na bisa kujera, Zahraddeen na gefensa bisa kilishi.

Daddy ya ce, “Ya sakon da na baka na Wilcod din Abidjan?”

Ya ce, “Ya zo ya amsa tun shekaran jiya”.

Ya ce, “To madallah”.

Sai kuma ya yi shiru, shi ma Zahraddeen kanshi na kasa. Ko motsin kirki ya kasa.

Can Daddy ya ce, 

“Zahraddeen”.

Ya dago da fararen idanunshi ya dube shi amma bai amsa ba.

Ya ce, “Meke tsakaninka da Safah ne?”

Zahraddeen ya rude, ya soma inda-inda, saboda kwarjinin da Daddy ya kara yi masa, har ya soma ganin wautar kansa, da wuce gona da irin sa.

Daddy ya yi murmushi ya ce, 

“ Zahradden feel free with me. Ka amsa min mana, ni Babanka ne ba bakon ka bane”.

Ya yi ta maza ya ce, “Am Daddy, dama.....dama ina son mu samu lokaci ne, sannan in gabatar maka da kaina a matsayin mai neman auren Safah, mun daidaita kanmu”.

Daddy ya yi murmushi ya lumshe ido na ‘yan mintunsa sannan ya budesu a hankali akan Zahraddeen din ya ce, 

“Zahraddeen zaka iya hakura da son da kake wa Safah, ka juyar dashi ga ‘yar uwar ta? Ina nufin, ka auri abokiyar tagwaitakarta MARWAH?”

A firgice ya dago ya dubi Daddy, kamin ya yi magana Daddy ya ce, 

“Safah da mijinta, tun ranar da aka haife ta, amma idan kana ganin za ka iya auren ‘yar’uwarta sati mai zuwa ka kawo min sadakin naira dubu goma in daura muku aure rana ita yau. Lahadi kenan, zan daura auren Safah da Almustapha tare da naku. Tashi je ka ka yi shawara, ina sauraron ka”.

Ya bude baki zai yi magana Daddy ya ce, “Ka je ka yi shawara tukunna, ba zan yi hakan ba sai da amincewar ka. Ina sonka ne Zahraddeen, ina son hada jini da kai, saboda kai mutum ne na gari.

Banda shi wancan alkawari, ba abin da zai hanani baka wacce kake so cikin ‘ya’yana. Amma Safah da Marwah duk daya ne, abin da ya yi Safah shi ya yi Marwah, sai dai bambanci na akida da halayya wanda za ka iya lankwasawa cikin dan lokaci kalilan. Tunda har yanzu yara ne. Tashi jeka ka yi tunani sosai, ka kuma shawarci Innar ka, na baka kwanaki uku ka zo min da abin da ka yanke”.

Zahraddeen ya mike ya fita, kamar kazar da kwai ya fashewa a ciki, ya nufi motarsa ya bude ya shiga ya zauna ya kwantar da kai a jikin sitiyari. Bai yi aune ba sai jin danshi ya yi a kan fuskarsa, ya mika hannu ya shafo su, hawaye ne, shi kansa bai san dalilin zubarsu ba.Ya fi minti talatin a hakan, kamin ya ja motar masu gadi suka bude mishi get ya fita. Ya yarda ba zai samu Safah ba, amma ba ya jin da ranta zai iya auren ‘yar’uwarta-shakikiyarta. Karewama wadda suka fito duniya tare a lokaci daya.

Ba aure ya damu ya yi da wuri ba. Kasancewarsa saurayi da bai taba aure ba, ba kuma shashanci yake yi ba, balle ya tantance yanada bukatar mace soon ko a’ah. Safahn kawai yake so, soyayyarta ce ta sanya mishi son yin auren. To amma ya zai yi ya budi baki ya ce da Daddy baya son ‘yar cikinshi, wanda shi a ganinsa karamci ne ya yi mishi?

Me yasa Safah ta boye mishi cewa akwai alkawarin dan’uwanta a kanta? Tayi masa wasa da hankali da zuciya…..Har ya iso gida bai san inda hankalinsa yake ba. Kuma tambayar da yake so yayi mata kenan, hakika tayi mai wasa da zuciya, don bazai iya cewa ta yaudare shi ba, don ya yarda son da take masa na gaske ne, na tsakani da Allah ne.

Alh. Aliko na zaune a falon shi, ya kira Mami ya ce ta turo mishi Safah.

Tana zaune a bakin gadonta ta yi tagumi, Marwah na jera kayansu da aka kawo daga wanki cikin wardrobe.

Mami ta yi sallama ta shigo dakin. A hanzarce Safah ta dago kyawawan idanunta ta dube ta. Kallo daya za ka yi mata ka san cewa cikin damuwa take, damuwa mai tsanani.

Mami ta balla mata harara ta ce, “Taso muje”.

Ta mike babu kuzari ta bi bayan Mamin har falon Daddy. Jikinta a matukar sanyaye, don ta tabbata Mami ta fasa kwan.

Daddy yana ta aiki cikin takardu da farin gilashi a idanun shi lokacin da suka shigo.

Ya janye takardun gefe ya kuma cire gilashin ya bi Safah da kallo a lokacin da take zama a carpet. Kallo daya ya yi mata ya karanto matsananciyar damuwar da take ciki. Don duk ta zabge cikin kwana daya kacal.

In banda alkawarin da ya yi, da matsayin Imam a wurinsa, da ba abinda zai hana shi baiwa wannan soyayyar goyon baya, ba ya son Zahraddeen ya kubucewa gidansa, don haka ne ya yanke shawarar wanke Marwah ya ba shi in har ya amince. Ya tabbata ahankali zai sota, sabida tanada nata kualities din itama. Duk da ya san ita din mai dagawa ce (ba kamar Safah ba), amma abu kadan yana tankwara ta.

Sannan ba zai taba dauke alkawarin Imam ba, sai in har shi da kansa ne ya ce baya yi, wanda ya san har abada hakan ba za ta faru ba.

Ya kai duban shi ga Hajiya Zainab ya ga yadda ta hade fuska ta yi murtuk, sai ya yi murmushi ya ce.

“A lokuta da dama ku mata kuna bani mamaki, kina kin Zahraddeen ne saboda kawai yana karkashi na. Ba kya duba asali, halayya, addini da dabi’a.

Manzo (S.A.W) yaron Nana Khadija ne, kuma ya aure ta, ta kuma so shi saboda nagartattun halayensa da amanarsa.

Ba za ki yi la’akari da wannan ba ki kuma duba cewa soyayya hadin Allah ce, ba yin mutum ba?”

Ya maida duban shi ga Safah, wadda kalaman mahaifinta ke sanyaya mata zuciya, har ta soma hango alamun nasara cikin al’amarin ta.

Idanunta suka cicciko ta ce, 

“Don Allah Daddy ka bawa Mami hakuri, ina son Zahraddeen shima yana so na. Mami Zahraddeen ma mutumin kirki ne wallahi.

Ni ban ce bana son Ya Imam ba, amma bana yi mishi soyayya ta aure, Zahraddeen nake so Mami ba zan iya auren Ya Imam ba.....”

Ai kuwa ta kara harzika Mamin, daga dan sanyin data yi da nasihar Daddy, ta buge bakinta ta ce,

 “Ashe baki da kunya Safah? Ni kike gayawa kina son wani bayan Da na da na raina na yi mishi tarbiyyar da nake so? A gabana kike cewa ba za ki iya auren Almustapha........”

Sai ta soma kuka, 

“….Tunda ka daure mata gindi ku tozarta alkawari, shi kenan zan bar muku gidanku, don bani da idanun da zan dubi Imam, alhalin tana auren wani can. Ka aura mata duk wanda kuke so...”

Daddy shiru ya yi yana kallon su, ya dubi Mami da har ta kai bakin kofa ya ce, “Zainabu”.

Sai ta dakata, amma ba ta juyo ba.

Ya ce, “Kin ji hukuncina ne kamin ki yanke naki hukuncin? Dawo ki zauna”.

Ta koma ta zauna.

Ya ce, “Ba tsoron ki nake ji ba, ba kuma so nake in yi miki abin da kike so ba, illa nima na san muhimmancin alkawari, kuma ni da bakina na yi wannan alkawarin ba ke ba.

Don haka na yanke cewa zan baiwa Zahraddeen Marwah....”

A razane Safah ta dago ta dubi Daddy. Ya girgiza mata kai ya ce, “Ki yi hakuri Safah, gara ka auri wanda ke sonka, a kan ka auri wanda kake so!.

Bana kin al’amarin ki da Zahraddeen, ko kadan bana ki, sai dai ba zan iya daga alkawarin Imam a kanki ba. Na yi kokarin neman mafita mafi maslaha na kasa sai wannan din. Wato bana so Zahraddeen ya kubuce mana.

Ki sowa ‘yar’uwarki abin da kike sowa kanki. Ki yi min alfarma Safah in cika wannan alkawarin nawa, ni kuma in yi miki duk abinda kike so a duniya. Alfarmarki nake nema, Safah, zan samu?”

Kuka ya ci karfinta, tausayin mahaifinta ya lullubeta, ganin yadda ya karyar da murya ya kwantar da kai yana rokonta kamar ba shi ya haifeta yayi ta wahala da ita har ta girma, ya kawo Zahraddeen din cikin rayuwarsu har ta ganshi ta ji tana so. Ta ce cikin rishin kuka, 

“Ka yi duk yadda kake so da mu Daddy....har abada mu masu biyayya a gareka ne. Na yarda da hujjar ka. Na yi maka wannan alfarmar Daddy....” Ta ci gaba da kuka a hankali.

Zuciyar Daddy ta karye, ya ce, 

“To amma Safah, kukan na mene ne haka? Kukan ki, na nuna min cewa..... na zalunce ki”.

Ta yi saurin toshe bakinta da mayafinta, ta hadiye kukan da karfi ta ce,

 “Babu zalunci tsakaninmu daku Daddy, sai kauna marar misali, kai Allah Ya baiwa ragamar zaba mana mijin aure.

Matsalata yadda zan lallashi zuciyar tawa, ta hakura, ta daina son Zahraddeen, ta amince da hukuncin ka Daddy....”

Ya yi murmushi ya ce,

 “Da dai ba Almustapha da Zahraddeen zan aura muku ba, shine zan tsaya ina lallashin ku.

Amma na san hannun da zan bada ku, hannu ne da ba zan taba yin dana sani ba”.

****

Y

adda Zahradeen ya kwana bai runtsa ba, haka Safah ta kwana tana juyi a gadon ta. Inda duk ta juya maganganun Daddy ke yi mata kuwwa a kwanya.

Ta yarda ta saduda ta amince Zahraddeen, ya haramta gare ta, soyayyarsu ta zama mafarki mai dadi, irin wanda dan adam kan yi, ya farka yana mai cizon yatsar kasancewarsa reality, tunda har Daddy ya yi wannnan hukuncin. Dreams are conceibed, but not all dreams are born alibe. Some are aborted. Others are stillborn!

Ta tuno da kalaman noble  - laureate - Zaynab Alkali.

Ta juya kallon ta ga gadon ‘yar’uwarta Marwah, barcin ta take cikin sukuni da alama ba ta da matsala a rayuwa. Kuma bata san menene SO ba.

A ganin ta yau ba mai sa’a a duniya kamar Marwah, tunda bata taba dandana zakin so ko dacin sa ba (a tsammaninta). Gashi dai ta fita rawar kai, amma bata taba yin kankanbar sanya kanta cikin soyayyah ba, balle ta zo ta zame mata ciwo mai kama da cancer; ; it starts from one cell, and spread to other cells, tunda ta faro ne daga zuciya kawai, amma ta kurda har cikin kashi da bargo, jijiya da jinin jiki, har ma da ‘nerbous system’ bata tsaya anan ba, saida ta cigaba tayi attacking sukuni da farin cikinta.

 Wayar ta dake karkashin filonta ta soma ruri cikin tune din da ta tabbatar Zahraddeen ne. Ta yi har ta tsinke ta kasa dauka, don ba ta san me za ta ce da shi ba, zai kara luguiguita zuciyarta ne kawai.

Ta yarda ta amince tunda har Daddy ya yi furucin aure tsakaninsa da ‘yar’uwarta da suka fito duniya a tare, suka sha nono daya, to ta yanke duk wata alaka ta soyayya dake tsakaninsu, da karfin tauhidi ba da nata karfin ba.

Ya kira ya fi sau goma amma ba ta dauka ba. A karshe ma kashe wayar ta yi gaba daya, ta kifa kanta cikin filonta, ta lumshe ido cikin halin tausayin kanta.

Don Zahraddeen ba abin tausayi bane a ganinta, tunda anyi masa toshiyar baki da cancadediyar budurwa da ta fi ta kyau mai daukar hankali.

“To kema ai anyi miki toshiyar bakin da zankadeden miji na nunawa sa’a, na fita tsara, na nunawa sarki…....., wanda da ana likawa da zaki iya likawa a goshi, kiyi tinkaho da zamowarsa miji a gareki, wanda ba don jinin ‘yan uwantaka ba, da ba abinda zai yi dake inda a hanya kuka hadu, a mataki da matsayin rayuwa irin nashi”

Wani bangare na zuciyarta yace....

 “Kayya! Ba a nan take ba!!!”.

Itama ta yi gaggawar kalubalantar zuciyar tata da cewa, 

“….soyayya yin Allah ce, ba yin mutum ba. Ba ruwanta da sura, nasaba, asali, matsayi, ilimi ko mukami. Zahraddeen take so, kuma a halin yanzu ta hakura da shi tunda ya zama rabon ‘yar’uwarta.

****

A ZARIA

Har karfe goma na safe, Zahraddeen bai fito ya gaishe da Inna Binta ba, kamar yadda ya saba in har yana gidan.

Inna ta ce da kanwarsa Rabi’a ‘yar kimanin shekaru goma sha uku, 

“Anya lafiya har yanzu Yayan ku bai fito ba?”

Rabi’a dake tuyar masa  ta tsame hannun ta tana wankewa cikin tukunya ta ce, 

“Bari in je in dubo shi”.

Nura ya ce, “Yau da asubahi ko masallaci bai je ba”.

Inna ta damu sosai, ta ce, “Bar min tuyar tashi jeki ki gano”.

Ta mike bayan ta wanke hannun ta nufi sashen Yayan nasu.

Ta kwankwasa ta yi sallama bai amsa ba, ta sake daga murya ta yi sallama amma shiru. Don haka ta murda marikin kofar, anyi sa’a bai sanya mukulli ba.

Ta shiga dakin nan ta hango shi can tsakiyar gado kudundune cikin bargo yana ta rawar dari. Ta karasa ta ce, 

“Yayanmu lafiya har yanzu baka fito ba?”

Cikin dasasshiyar murya ya ce, “kara rufa min bargon can Rabi’a sanyi nake ji”.

Ta ce a raunane, “Sanyi Yaya? A wannan uban zafin da ake zabgawa? Ko dai baka da lafiya?”

Ya kasa ce mata komai, sai ya lumshe idonsa. Ta karaso ta daura hannun ta a goshinsa, zafi rau! Ta taba wuyanshi kamar an yarfa mishi wuta.

Da sauri ta fita tana gayawa Inna Binta. Tare suka dawo dakin har da Nura, Inna ta zauna a gefen shi duk ta rude.

Ta ce, “Ka san baka da lafiya shine ko waya ba za ka yi ka fadi ba? Sai ka zauna kai kadai cikin daki?”

Ya yi shiru bai yi magana ba. Ta ce, “Ina mukullin motar ku je asibiti?’

A nan ne ya yi magana da kyar, ya ce, 

“Nura samo min paracetamol kawai, ba sai mun je asibiti ba, ‘its just a tension…”. Nura ya juya ya fita.

Inna ta ce da Rabi’a ta hada mishi ruwan wanka, ita kuma ta fita ta kawo mishi abin kari, kunun gyada da masa mai laushi da zafinta da miyar ganye, taji naman kaji zuku-zuku.

Bayan ya fito daga wankan Inna da Rabi’a suka sa shi a tsakiya da roko da lallashi, Inna ta samu ya ci kadan.

Nura ya dawo da maganin Rabi’a ta dauko gorar ruwan ‘faro’ mara sanyi a karamin firjinsa, ta tsiyaya a tambulan ta mika mishi.

Ya karba ya sha, ya koma ya jingina da gadonshi ya runtse idonsa. Nura da Rabi’a suka fita, amma Inna ta kasa tafiya ta barshi.

Ta ce, “Ni kuwa tun jiya da ka shigo sai nake ganin kamar akwai abin da ke damun ka, ka boye baka gaya min ba”.

Ya bude idonshi a hankali yana kallon Inna, ya tabbatar da cewa Inna mutum ce mai kyakkyawan tunani da hangen nesa.

Ba shi da abokin shawara a duniya da ya wuce Innar shi, tana bashi shawarwarin da idan ya bisu yana ganin yakini a ciki.

Amma ya rasa dalilin shi na kasa gaya mata damuwar shi wannan karon. A karshe ya yanke shawarar gaya mata komai, ko babu komi za ta ba shi shawara a kai, ya san abin da zai ce da Alh. Aliko idan ya tambaye shi shawarar da ya yanke cikin kwanaki ukun da ya diba mishi. Don wallahi bai san me zai ce da shi ba.

Ya yi ajiyar zuciya ya dubi mahaifiyar shi Inna Binta, damuwa karara kwance a bamalliyar fuskarta, amma ba ta katse mishi hanzari ba har ya yi tunaninshi mai isar shi.

Ya maida idanun shi ya lumshe ya ce, “Inna kin san ‘yan biyun Alhajinmu ko?”

Ta ce, “Safah da Marwah da ka ce suna karatu a nan Zaria?”

Ya ce, “Eh, su. To ina son daya, mun dade muna soyayya, to amma jiya Alhaji ya yi kirana ya tambaye ni abinda ke tsakaninmu, na gaya masa ina son aurenta, shine yake gaya min cewa akwai alkawarin dan’uwanta a kanta, wanda ni bata taba gaya min ba, amma ya bani Marwah idan na amince sati mai zuwa in kawo sadaki ya daura mana aure.

To Inna kin ji damuwa ta, Safah nake so ba ‘yar’uwarta ba. Amma ba zan iya badawa Alhaji kasa a ido ba, don na san karamci ya yi min na kuma san yadda yake kauna ta.

Ya kuma gaya min cewa yana son hada zuri’a dani ne kawai, gashi ni kuma bana son ta ‘yar’uwarta nake so. Idan na aure ta na zalunce ta, na kuma zalunci kaina, tunda bana sonta, itama ba so na take yi ba”.

Inna ta yi shiru tana tuna alherin Alhaji Aliko gare su tun ranar da Allah ya hada shi da Zahradeen. Ta kuma tuno nata burin na son aurawa Zahraddeen jikar Yayarta Anisa wadda ke karatun karamar sakandire a halin yanzu a makarantar Sarauniya Amina.

Amma kamar yadda Zahraddeen ya ce ne ba za su iya watsawa Alh. Aliko kasa a ido ba, idan Anisa matarsa ce ko nan gaba sai ya aure ta, tunda sa’ar Rabi’a ce, shekarunta sha uku kenan.

To amma su auro ‘yar Alhaji Aliko su ajiyeta a ina? A dan gidansu da bai fi dakin injin wutar lantarki ga ‘yar Dan Kasa ba? Duk da cewa Zahraddeen yana gini a cikin Kaduna, amma tana tsoron anya? Ba za ta fi karfinsa ba?

Sai kuma tayi wani tunani, Zahraddeen baya daga cikin sakarkarun maza, namiji ne sak, da ke tsaye kan kafafun shi. A karshe ta yi tunanin komai na Allah ne, kuma matar mutum kabarinsa. Ta dubi Zahraddeen ta ce, 

“Alh. Aliko ya fi karfin komi a gurinmu, in har muna da shi, kuma muna da iko.

Shi mai saka ka yi aure ne ko da ba diyar cikin shi zai baka ba. Sannan duk mai son ka, saboda halayenka, ba karamin masoyin ka bane. Balle wanda zai yi maka kyautar diya sukutum ba tare da la’akari da kai wane ne ba, wato mene ne matsayinka gare shi?

Saboda haka sanya hannu bibbiyu ka karbi kyautar uban gidanka, ka yi fatan Allah ya hadaka da alherin dake tare da ita, ya rabaka da sharrin dake gare ta.

Sau da dama abin da muka kallafa rai ga son shi ba alheri bane a gare mu, wanda bama so din shine alherin.

Amma ka yi istikhara har zuwa lokacin da ya diba maka, nima zan taya ka. Idan ka ji zuciyarka ta kwanta da al’amarin to akwai alheri a ciki”.

Shine kuma za ka kwantar da kanka ka hau ciwo a kan ‘yar wannan magana da ba ta fi karfin ayi aiki da hankali da tunani wajen warware ta ba?

A’a, bana son hakan. Tashi ka shiga hidimominka kaji Deeni?”.

Zahraddeen ya yi murmushi, ya yunkura ya mike. Har wani sabon kuzari ya ji. Inna ta ce,

 “To ko kai fa?”

Kwana uku Zahraddeen da Inna Binta suna ta istikhara tare da neman zabin Allah, idan auren diyar Alh. Aliko alheri ne a garesu, to Allah Ya tabbatar. Idan babu alheri Allah Ya wargaza ba tare da ran kowa ya baci ba.

                                ****

C

ikin jerin gwanon masu saukowa daga matattakalar jirgin Birgin Atlantic har da Engineer Imam Zubair Dan Kasa. Sanye yake da jibgegiyar bakar kwat mai kauri wadda tsayinta har gwiwoyinsa, ya saya kwayar idanunshi cikin bakin space saboda hazo.

Dogon wandon ‘Armani’ ne baki a jikinshi, a ciki kuma  ‘American-Suit’ ne launin toka-toka wato grey. Saukarsu kenan a filin jirgin Heathrow din London daga Glasgow, inda yawancin fasinjoji a nan za su sauka (transit). Inda jirgin zai sake lodin masu tashi zuwa Ikkon Najeriya a asubahin washegari.

Imam bai gayawa kowa cewa zai zo ba, haka nan zuciyarshi ta tunkudo shi ga son tahowa saboda yawan mafarke-mafarken da yake yi a dan tsukin duk a kan Safah.

Don haka Mami na kicin ta jiyo ihun Aunty Shahida wadda ita ma saukar ta kenan daga Benin inda ta kammala bautar kasar ta.

Da sauri Mami ta fito da ludayin miya a hannun ta, a daidai lokacin da Surajo mai yi musu wanki ke aje manya-manyan jakokin da Imam din ya zo dasu.

A lokacin yana bangaren Hajiya Maama bai idasa shigowa falon gidan ba. Murnar tsohuwar ta kasa boyuwa ta ce, “Oyoyo! Maigidana, yanzu kake tafe shine ko waya balle in yi girkin karbar ka?”

Ya zauna kusa da ita har kafadunsu na gugar na juna, kaunar da yake yiwa Kakarsa  Hajiya Maama, Allah kadai Ya san iyakarta, ya ce, 

“Kai, tsohuwar nan da ran karfe kike, kin ki margayawa mu samu mu ci gumba, na ce bana yi da ke, baki yi min ba amma kin nace sai ni”.

Ta kai masa duka da maficinta ya kauce yana yi mata murmushi, wanda da ka gani ka san na kauna da kewa ne ziryan.

Ta ce, “Yo borancin me zan yi? Tunda wadda ka kallafawa ran ba son ka take yi ba, ai ba zan ji tsoron yin kishi da ita ba.

Ina nan za ka zo ka same ni kana ‘yar murya idan ta wulakanto ka”.

Ya sunkuci kwanon furar ta ya yi waje dashi, shi da Shahida suna yi mata dariya. Saidai kuma wannan kalma da Hajiya ta ambata BA SON KA TAKE YI BA ta taba zuciyar Imam ba dan kadan ba.

Marwah ba ta gidan ta je shopping sai ‘yar mulkin ita kadai a falo tana kwance cikin kujera da littafinta a hannu, ko karatun take ko tunani take oho, ita ta barma kanta sani.

Wani irin lallausan kamshi da mutum daya rak ta sani da shi a duniya wato na turaren ‘burberry - brit’  cakude  da ‘akba-amara’ ya bakunci hancinta. A lokacin da ya russuna daidai kanta ya zare littafin daga hannunta. 

Ta juyo tana kallon shi da idanuwanta narai-narai da hawayen dake son zubowa, don a ganinta (mai takurawa rayuwarta ya zo), ba ta ce komi ba.

Shi kuwa murmushi ya yi, yana mamakin yadda Safah ta kara girma, ta kara kyau, ta kara gogewa. A tsayin watanni tara da ya yi bai ganta ba, bai ji muryarta ba.

A haka Mami ta fito kicin tana kallonsu basu ankara da ita ba. Da sauri ta koma kicin din tana mai tasbihi ga Allah a zuciyarta.

Ba ta taba ganin perfect-match  na miji da mata da suka dace da juna irin Safah da Almustapha ba, ga shi kamarsu daya, kamar an tsaga kara. Haske kawai ya fita. Hasken ma bana fata bane, na zaman kasar sanyi ne kawai.

Safah ce ta fara dauke idonta sannan ta hade fuska sosai ko kalmar sannu da zuwa da take mishi a da, yau bai samu ba. Karshe ma mikewa ta yi ta bar mishi falon.Ya yi dariya ganin yadda ta cika, ta yi tam, kiris take jira ta fashe.

Shahidah  kuwa dake gefe tana kallon su ciwo ta ji sosai na halin ko in kula da Safah ta nunawa dan’uwanta, wanda ya taho tun daga tsakiyar duniya don ya gansu, abin mamaki akan idonta ko kunyar kwayar idanun ta yarinyar nan bata ji ba, a take ta ji ta fara tsanar Safah,  duk da cewa ita dinma ‘yar uwarta ce, amma ai wata kusan….. hausawa suka ce “ta fi wata”, amma ta ga shi bai damu ba, dariya ma yakeyi sabida rashin zuciya.

Mami ta fito fuskarta yalwace da murmushi, ya isa gareta ya amshi tray din da ke hannunta. Hannun shi ta kama suka isa dining tare, ita ta yi serbing din shi da kanta.

A lokacin da Daddy ke saukowa daga matattakalar bene, ya yi arba da Imam ba zato ba tsammani.

Ya ce, “What a surprize?  Cikin satin nan nake shirin cewa ka zo, to kuma sai ga ka. Amma me yasa baka sanar dani zuwan ka ba?”

Yana dariya ya ce, “Nima tafiyar ban shirya mata ba Daddy, kamar wanda aka tunkudo haka nan na ji duk hankalina yayo gida....(nostalgia)”

Marwah ta shigo da ledoji biyu a hannunta ta yi arba da Yayannasu, ta watsar da ledojin ta rugo da gudu kamar za ta rungume shi, amma sai ta tsaya a gabansa ta maida hannuwanta baya ta sarke su tana dariya.

Ya mika mata hannu ya ce, “Come on.... my dear Sissy, na yi kewar ku da yawa”.

Ba ta mika mishi hannun ba ta yi dariya ta ce, “Har dani Ya Imam a wadanda ka yi missing? Ban yarda ba”.

Ya dan fiddo ido “Na yi karya kenan, gemai-gemai da ni ko?”

“A’a, ni ban ce ba”. Ta fada cikin dariya. 

“To ki yarda dani, I missed all of you a lot”.

Marwah ta ji dadi, yau ne rana ta farko da ya taba yi mata kalami na kulawa tun tasowar su.

Mami ta ce, “Kyale Marwa ka ci abincin nan Imam”.

Ya ce, “Bari Mami in fara shan furar uwargida na”

Sai da ya shanye furar Haj. Maama, sannan ya aje jug din ya soma cin abincin Maminsa, cike da nishadi da kewa mai yawa. W ata tara ba kwana tara ba.

Ya ce, “Gaskiya ne da Bature ya ce, “No place like home”. Mami na yi missing girkin ki yadda bakya zato, kullum na zo cin abincin gongoni sai na tuna ki Mami, na tuna girkin ki mai sawa mutum ya manta sunan sa.

Ba don kowa da inda Allah Ya tsaga mishi hanyar abincinshi ba, da babu inda zan je in barku Mami”.

Ta yi murmushi ta ce, “Imam kenan, nima kullum sai na tunaka, sai in ce da Imam yana nan da kaza ta faru, da kaza bata faru ba”.

Marwah ta shiga dakinsu da ledojinta, sai ta tarar da Safah tana sanya kayan barci, ga dukkan alamu kwanciya za ta yi.

Ta girgiza kai ta shiga toilet ta yo alwala, a ranta tana cewa da wannan banzan yaron ne ya zo da yanzu tana nan tana shafe-shafe da murje-murje.

Ta yi alwalarta ta yi sallar isha’i, ta fice falo inda ake ta hira ta barta a nan.

Kwanan Safah uku a daki ba ta fitowa don kar su hadu da Yaya Imam din, ko yunwa take ji sai dai ta yi waya kichin a kai mata abinda take so. Shi ma Imam din ya share ta baya shiga sabgarta, ga shi ga dukkan alamu a yanzu kam ya fara amincewa da gaske Safah ta ke ba ta son shi.

Idan a da yana yi mata uzuri da kuruciya a yanzu fa? Shekarunta goma sha tara, ta isa ta bambance abinda take so da wanda ba ta so. Wato dai ta isa ta yiwa rayuwarta ZABI ba tare da an tursasa ta ba.

Shi kuma ya amince ba zai aure ta bisa tursasawar iyaye ba. Zai yi mata yadda take so muddin ta furta da bakinta cewa ba ta son shi.

A dakin Hajiya Mama yake a safiyar yau suna hira, ta ce, “Ban da abin kuruciya irin na Safah ga dan’uwanki jinin jikinki, wanda ya san ciwo da darajarki, amma ki nace sai wani can da bai san zafin ki ba?”

Sai kuma ta tuna da wa take magana, ta yi hanzarin gyara subutar bakinta, ta ce, “Au, wanda yake son Safah shi Alhaji zai baiwa Marwah”.

Imam ya yi tsai da ranshi yana duban ta a tsanake. Ji yayi tamkar aradu ta rikito kansa. Amma ya nuna maganarta ba ta taba zuciyarshi ba.

Ta hanyar cewa

 “Shi wanda take so din a ina yake?’

Hajiya Mama ta ga babu amfanin yiwa jikan nata rufa-rufa, kallo daya ta yi mishi ta karanci matsanancin KISHI a kwayar idanunshi.

Duk sai ta ji babu dadi, ta kuma yi Allah wadai da surutun ta. Koda yake dole kuma ta gaya mishi yadda abun yake, tunda kuma Daddy ya kashe maganar.

Ta ce, “Ma’aikacin Alhaji ne, wa yake da suna? Ni sunan wuyar fada yake mini”.

Ya ce a nitse, “Kutama ko  Peter ko Maitama?”

Ta ce, “Kai, ba haka na ji sunan ba”.

Ya mike ya zura takalmin shi yana cewa, “Idan kin tuna ki kira ni, kin san baki san sunanshi ba kika fara gaya mini?”

Ta ce, “Dawo ka zauna zan tuna a hankali”.

Ya ce, “Kada ma ki tuna, bana son ji”.

Karfe sha biyu na rana Zahraddeen ya shigo gidan, cikin shadda edcelcior maroon colour, kanshi babu hula wanda hakan ya bayyanar da kwantacciyar sumar kanshi ta Mallawan usli, sai sheki shaddarshi take tana maiko tana nuna tsadarta.

Kiris ya rage suyi karo da Imam dake fitowa daga kofar cikin gida. Dukkansu basu san juna ba sai a suna.

Imam ya kan ji sunan ZAHRADDEEN MAITAMA a bakin Daddy ba tun yanzu ba, ta yadda yawan ambaton Zahraddeen din da Daddy ke yi Imam ya fahimci shi din wani hadimi ne mai muhimmanci ga Daddyn, domin adadin kaunarka da mutum adadin yawan ambaton sa a bakin ka, Zahraddeen kan ji dana ALMUSTAPHA a bakin Daddy, amma basu taba ganin juna ba.

A take Zahraddeen ya yankewa zuciyarshi wannan ne Almustapha, tunda ga kamannin Safah nan a kyakkyawar fuskarsa, ta wani fannin kuma da Daddy yake kama.

A take ya ce, “Imam.....”

Shi kuma ya ce, “Maitama....”

Suka yi hannu suna murmushi. Amma fa zuciyar kowanne na zabalbala da kishin dan uwan ansa, amma fa tsabtataccen kishi na masu aiki da hankali da tunani, ba kallon juna suke don son hango aibu ko nakasun junan su ba ko makamancin hakan  a’ah, kallo ne na son hango how much lucky are you??? Kowannensu ganin dan uwansa yake a matsayin wanda yafi kowa sa’a a duniya. Imam ya fasa fita ya yiwa Zahraddeen jagora har main parlour.

Yau kadaran-kadahan Mami ta yiwa Zahraddeen karba ta mutuntawa. Tunda ya zama dolenta.

Ta ce, “Zahraddeen ga Almustapha fa”.

Ya ce, “ai na canka Mami, from the first glance...” (daga kallo na farko)

Ta ce, “Imam. Ga Zahraddeen din Daddy”.

Ya ce, “Nima na canka Mami, ko daga tsagin Mallawan”.

Duka suka yi dariya. Suka zauna tare cikin kujera, daga nan kuma sai hira rai-rai-rai kamar sun dade da sanin juna.

Cikin dan lokacin Mami ta soma fahimtar Zahraddeen mutum ne mai dadin mu’amala, kuma dole mutumin da ke alaka da shi ya so shi, saboda saukin kansa. Nutsuwarsa da yadda yake fidda kalamansa a ilmance, duk wata kalma data fito daga bakinsa mai ma’ana ce, daga yadda yake Magana zaka fahimci zurfin ilminsa, ga kyau da kwarjini, gashi mai wayayyen kai. Safah bata yi laifi ba don tayiwa kanta sha’awar auren Zahraddeeen domin ta ko’ina yayi a rayuwa.

Ta tabbatar Daddy na da hujjar shi na son Zahraddeen, kuma bai yiwa diyarta zaben tumun dare ba. Auren gata yake so yayi mata.

Sai ta russunar da kwayar idonta kasa ahankali cikin saduda. Sai azahar Daddy ya shigo yana baiwa Zahraddeen hakurin bata mishi lokaci da ya yi.

Zahraddeen ya ce babu komi. Saima  halayen Alhajin dake kara masa ganin kimarsa. Bai dauki kanshi a bakin komi ba. Suka nufi masallacin Daddy dake wajen gidan suka gabatar da sallar azuhur.

Kamin su dawo Mami da Marwah sun shirya dining, ita ‘yar mulkin tana daki ko fitowa ba ta yi ba. Tana jiyo muryar Zahraddeeeeeeeen dinta……, cikin tausasan lafuzzansa. Ya na yiwa Imam bayanin nasarorin da ‘Dan-Kasa Holdings’ ta cimma a wannan shekarar. Bata san cewa hawaye ke zuba tarara daga idanunta ba. Saida ta ji su cikin kunnuwanta, da yake a kwance take.

Bayan sun kammala cin abincin Imam ya yi musu sallama zai je Rabah Road. Zahraddeen ke jan Daddyn cikin motarshi ‘buick’ da Imam ya kawo mishi, a kan hanyarsu ta zuwa ofishin Daddy.

Suna tattauna al’amura masu muhimmanci a garesu. Kamar Uba da dan sa, da yake matukar so. Kamin su gangaro kan muhimmiyar maganar dake cin zuciyar kowannensu.

Daddy ya ce, “Kai nake saurare Zahraddeen, ya ya ka yi shawara da Inna?’

Yana tukin, amma hakan bai hana shi sunkuyar da kai ba, ya ce, “Na karbi Marwah Daddy, na karbi musayan ka da hannu bibbiyu, ka yi min addu’a Allah Ya sa ta so ni……....???”

Dariya ta kama Daddy saboda yadda Zahraddeen ya yi maganar cikin sanyi? Kamar mai tambaya, kamar kuma mai hasashe. Ya mika hannu ya dafa kafadar Zahraddeen yana bubbugawa ya ce, 

“Ta ina Allah ya rage ka da diya mace ba za ta so ka ba?”

Ya cira kyawawan idanunsa ya dubi Daddy. Ya daga mishi kai yana murmushi cikin bada karfin gwiwa, ya ce,

 “Kada ka yi haufi kuma kada ka karaya Zahraddeen, you are a genius......

Allah Ya yi maka duk wata falala ta rayuwa, da dan adam ke burin samu.

Ba Marwah ba, duk ‘yar wanda kake so za ka aura Zahraddeeni, idan fa har za ka cire inferiority compled din daka sanyawa zuciyarka na kasncewar ka karkashi na. Tunda har Safah ta so ka, duk da akidunta da baudaddun dabi’unta, a gabana take kuka saboda son da take yi maka. Wanda na tabbata har yau bata daina ba, don tanada karfin zuciya ne da sadaukarwa.

Don haka count yourself among the luckiest, wanda ake so fiye da Imam dina. (yayi murmushi) Ni na gaya maka Marwah zata so ka fiye da son da Safah take yi maka. Ba duk abinda muke so a rayuwa lallai shi zamu samu ba.

 Muna barin wani abu duk son da muke mishi don wani abu muhimmi, wanda ya fi son zuciyar mu muhimmanci. Ba duka mafarkanmu ne suke zama gaskiya ba. Su, (mafarkan) kamar ‘ya’ya suke; abin nufi, muna daukar cikinsu, amma ba kowadanne muke yin sa’ar haifewa ba. 

Wasu tun suna ciki suke zubewa. Wasu kuma kuma a haife su a mace. (Zaynab Alkali). Irin wannan auren albarkatacce ne Zahraddeeni, kuma ba’a ganin fa’idarsa sai an zauna da juna, an fahimci juna ciki da waje. Soyayyah ta gaskiya ba lokaci daya take faruwa ba, sai a hankali, idan an zauna tare.

Ni dai fatana da kai shine ka zamo tsayayyen namiji wanda zai fi karfin gidansa, kada ka yi la’akari da kasancewar Marwa diya a gare ni ka kasa lankwasa ta.

Ka lankwasata da duk irin tarbiyyar da kake so ta mike da ita. Sannan auren ka da Marwah, baya nufin shi kenan ba za ka kara aure ba, ka auro duk wadanda kake so ka kara, in har za ka iya yin adalci a tsakanin su, nine kuma mai biyan sadakin kowaccensu”.

Zahraddeen sai ya yi murmushi yana mamakin halayyar GIRMA irin ta Alhaji Aliko. Ko da baya son Marwah, ya yiwa zuciyarshi alkawarin rike ta da amana saboda mahaifinta.

Sai dai yana shakkar Marwah dinnan, a yadda ya ga takunta da tsarin rayuwarta da kyar in za su daidaita, kwata-kwata halayenta da dabi’unta opposite na ‘yar’uwarta ne, ko ma ya take, ko yaya ne, ya yi alkawarin zai rike ta amana tare da dora ta kan turba sahihiya. Anya???R

anar alhamis 9/9 na shekarar alif dari tara da casa’in da tara (1999) Baffannin Zahraddeen da kannen mahaifiyarshi suka gabatar da komai na auren dansu da Daddy ya ce sadaki kawai yake so.

Domin shine mai alhakin yiwa Zahraddeen aure, ko da ba diyarshi zai aura ba. Amma Baffan Zahraddeen ya ce tunda yaro yana da halin yi a barshi ya yi daidai karfinsa. TUWON GIRMA......miyar sa nama.

Duk wata dukiya da ake bukata kafin aure da al’ada ta gadar sun gabatar tare da sadakinsu, sama da yadda Alhajin ya nema. Da lefe saitin jakunkunan lefen zamani shidda, dankare da sittiru na masu rufin asiri, don dai shi Zahraddeen baisan wasu kayan adon mata ba, Rabi’a bata sani ba, balle kuma Inna. Umma kuwa ai ba’a zancenta, bakauya ce ta a bada labari ko Rabi’a tafita sanin kwalliya, don haka matar Peter ce abokin aikinsa Kafilat ta hado lefen ya biya komai bayan ta ci riba yadda taga dama, don bayerabe baya aikin banza. 

Itama da taimakon makociyar ta Maryam da yake ita bahaushiya ce kuma mata ga ma’aikacin Zenith ta san yadda ake hada lefe a al’adar hausa. Sun tsaida ranar daurin aure asabar mai zuwa, saboda su Marwah za su koma makaranta litinin, wato kwana biyu bayan daurin aure.

Marwah ba ta san bikin da ake yi ba, ta dai ga Zahraddeen ya daina zuwa wajen Safah, sai ta dauka cewa Daddy ya ja masa birki ne tunda ga Imam ya dawo.

A satin duk kafafen yada labarai na radio, talabijin da jarida na jihar Kaduna, basu da muhimmin kanu sai na yada labaran gayyatar daurin auren ‘ya’yan tsohon Gwamnan, Alh. Aliko Dan Kasa, wanda al’ummar Jihar basu taba mantawa dashi ba. Har gobe cewa suke “baza’a taba yin Gwamnati irin ta Dan-Kasa a Kaduna ba!!!”. 

Yana tuna musu da gwamnatin Janar Murtala Ramat Mohammed ta dan lokaci a kasarmu Najeriya, amma kuma ‘rebolutionary’ a zuciyar al’ummah duk da ta dan takaitaccen lokaci ce; considering his zero tolerance for corruption……, for ladity….., maladministration and nepotism…..

A kuma ranar ne Alh. Aliko ya tara iyalinshi baki daya, ga mahaifiyarshi da kanin mahaifinshi Malam Safiyanu a gefe, ya umarci Hajiya Mama da ta bude taron, da addu’a.

Bayan an shafa ya dubi ‘ya’yan nashi baki daya tsayin mintuna goma bai ce komi ba, yana son kowannensu ya samu nutsuwa.

Sannan ya ce, “To ‘yan biyu wannan taron kusan nace naku ne, Safah ke ce babba zan fara dake. Ba sai na tsaya ina yi miki bayanin wane ne mijin auren ki ba kin san shi, tun baki san kanki ba.

Amma kika ture kika kawo maganar Zahraddeen, kuma mun yi alkawari kin bar wannan magana har abada.

A kokarina na rashin son Zahraddeen ya kubucewa zuri’a ta, na yanke shawarar bashi MARWAH.....”

A razane suka cira kai dukkaninsu banda Mami da Safah wadanda tuntuni sun san da zancen. Ba tare da ya damu da razanar su ba ya ce.

“Hajiya Maama ki zama shaida, Baffa Sufyan kai ma ka zama shaida, ko bayan raina wani a nan ya tada wannan auren da zan daura a gobe Allah Ya isa ban yafe masa ba…......!”

Marwah ta rushe da kuka ta ce, “Ni Daddy ya ya za ai min haka? A rasa wanda za a hada ni da shi sai yaron babana...... bana so.....wallahi bana son shi.....na wuce da ajinshi!”

Kalaman da suka shiga kunnen Zahraddeen kenan, a lokacin da ya sawo kai zai shigo falon, domin amsa kiran Daddy, wanda bai samu ya zo a kan lokaci ba, sakamakon ayyuka masu yawa da suka tsare shi a ofis.

Sai ya ja ya tsaya ya kasa shiga ciki, nan ya jiyo Daddy na zabgawa Marwah mari tare da fizgo wayar t.b ya shiga tsula mata yana cewa.

“Yaron nawa za ki aura, in yaso ki kashe kanki saboda bakin ciki. Shashasha wadda bata san Annabi ya faku ba. Ban san inda kika debo bakin hali ba, na girman kai da son duniya, ba haka ‘yar’uwarki take ba.

Ko mutuwa na yi na fada na kara ban amince a daura miki aure da kowa ba sai Zahraddeen. Ke ko mutuwa ki kai kafin gobe sai na fara kai gawarki gidan Zahraddeen kafin in kai ki kushewa.....”

Safah ce ta mike da gudu ta kifu a kan ‘yar’uwarta ganin irin dukan da Daddy ke mata, tana kuka ta ce.

“Daddy doke ni a madadinta, fatar jikina ta fi tata kwari.....” Imam baisan sanda yayi dariya ba,

Daddy ya ce “Ko ki kauce ko in hada da ke....”

Ba ta kauce ba ya hadasu ya dinga tsula musu wayar Imam na rikewa yana bashi hakuri. Da sauri Mami ta mike ta ce, “Za ka kashe min ‘ya’ya ne saboda Zahraddeen?”

Ta sha gabansa ta rike wayar da Imam ya kasa kwacewa. Hajiya Maama ta ce cikin mamaki, “Zainabu? Yau gaya mana kike ke kika haifi ‘ya’yan? Ai mun kwana da sanin wannan, ba sai kin maimaita ba”.

Daddy kuwa wanke ta ya yi da mari abinda bai taba yi ba a tsayin shekarunsu talatin da biyar da aure.

Ta kama kuncinta ta rike ta ce, “Ka mare ni, duk akan Zahraddeen?”

Ya ce, “Na mare ki, don Allah ki rama......”

Ba ta rama din ba ta juya ta fice daga falon, ya daga murya yana cewa, “Ki zo ki sa ‘yar taki a gaba ku tafi duk inda za ku in har ba za ta zauna da mijin da na zaba mata ba, to nima ba za ku zauna min a gida ba”.

Zahraddeen dake bakin kofa idanunshi suka yi jajir, jikinshi na rawa ya juya zai fita. Daidai lokacin Mami ta fito cikin sauri-sauri gudu-gudu, ta yi mishi wani irin kallo wanda har abada ba zai goge daga zuciyar shi ba. Sannan ta karasa da gudu ta bi matattakalar bene.

Haka taron ya tashi, jikin ‘ya’yan hutu Safah da Marwah ya yi rudu-rudu, har dai Marwah da take fara sol!

Shi kam Imam kamar mutum-mutumi ya koma. Sai dai fa jin bulalar Daddy dake sauka a bayan Safah yake kamar a jikinsa, amma kawaici, kunya da kau da kai ya danne komi.

Dakin nasu ya biyo su, a lokacin Safah ta cikawa Marwah ruwan dumi a baf ta zuba dettol, ta dawo ta ce, “Je ki gasa jikin ko kya ji dadi”.

Marwah wadda har zuwa lokacin kuka take yi, ta mike ta nufi bandakin. Kafin ta fito Safah ta fiddo mata doguwar rigar barci mara nauyi.

Ta dade a kwamin dumin ruwan na ratsa jikinta, yana rage zogi da radadin da jikinta ke yi. Sannan ta bude ruwan ya tafi, ta sake tara wani ta yi wanka da sabulu sannan ta fito, ta sanya rigar da Safah ta ajiye mata.

Safah na murza mata manthaleta a kafafunta da gadon bayanta inda bulalar Daddy ta kwanta rada-rada.

Ya daga labulen yana kallon su, sai suka ba shi dariya. Abu kadan yana amusing din Imam, a bery jobial and lobing personality. Ya saki labulen ya yi mai isarsa tukunna, ya shigo hannayenshi biyu sarke a baya, ya tsaya jikin kofar yana kallon su kowacce idonnan kamar an zuba dakakken barkono.

Ya ce a tausashe, “Haka kawai kin sa Daddy ya zabgar min ke???”

Hararar shi ta yi, ta ci gaba da shafawa ‘yar’uwarta manthaletan a dogayen yatsunta na kafa, inda wajen ya tashi sosai ya nuna shatin kwanciyar tsabga, ya toshe baki kada dariyar da yake yi ta fito ya ce,

 “biyu kyautar Allah....!!!

Hadin kanku kan birge ni, but not all the time, (ba ko yaushe ba).

Kamar dai yau din nan da babu ruwanki amma kin kai kanki kin sha bulala adalilin mai bakin rashin kunya, ita mai cewa ba ta son Zahraddeen din me za ta nuna mishi? Da wani hacinta kamar tumatiri. Banda Allah Ya kashe Ya baki ai Zahraddeen sai BABBAR YARINYA....”

Haka ya yi ta tsokanar su uffan basu ce masa ba. Kulawa ma yabawa ce in ji ‘yan magana. Cikin zuciyar Safah cewa take yi sai an kula kashi yake yin doyi. Ni din da banyi bakin rashin kunyar ba son naka nakeyi? Bai yi aune ba ya ji saukar carbi a gadon bayanshi, ya juya Hajiya Maama ce, carbin ya shige shi sosai.

Ya ce, “Kai-kai! Kin taba jin mata ta doki mijinta?”

Ta ce, “Idan mijin ya zamo babban kwabo wani lokacin sai matar ta doke shi, ina ruwanka dasu? Tunda ka kasa kwatarsu sai bayan an gama tafkarsu zaka zo ka dame su? Kuma ba ka ce ka sake ni ba yaushe ka kara mai dani matar taka?”

Ta sa shi a gaba suka fita suna ta yi tana yankarshi yana ramawa.

A tsayin daren baki daya Zahraddeen bai runtsa ba. Maimakon daren ya zamo jajibiren ranar farin cikinsa, sai ya zamo jajibiren ranar bakin cikinsa.

Kalaman Marwah yake tunawa..... “A rasa wanda za a bani sai YARON BABANA....bana so, wallahi bana son shi….na wuce da ajin shi”.

Shikadai kamar zautacce, bai san sanda yace da karfi 

“’yammata nima ba son ki nake yi ba!”. 

Da kuma kallon da Mami ta yi mishi, wato kallon  raini tsagwaro. Ya tambayi kanshi me ya yi zafi ne? Ko dai ya kira Daddy ya ce mishi ya hakura? Tunda shi ma ba son yarinyar nan yake yi ba?

Wata zuciyar ta kwabe shi da cewa 

“Daddy ya fi karfin haka!!!”.

Shin yaya zai ji idan ya ce ya fasa auren diyarshi, a wannan lokacin da ya riga ya gayyato duniya? Yake ta narkar da aljihunsa domin shirye-shirye?

Hatta katin daurin auren a Leceister  aka bugo shi. Ya shiga tausar kanshi da kanshi har ya amincewa zuciyarshi auren diyar Aliko Dan Kasa da zuciya daya, amma fa sai ya daidaita mata sahu.

Asabar din  karshen watan Maris, dubban jama’a cikin garin Kaduna da wajenta suka shaida daurin auren Engr. Imam Zubair Dan Kasa da Safah Aliko Dan Kasa, sannan na Engr. Zahraddeen Aminu Maitama da Marwah Aliko Dan Kasa, a Kaduna State Central Moskue, a kan sadaki mafi kankanta.

Daga nan angwayen suka zarce da walima a gidan saukar bakin Alh. Aliko dake unguwar Jabi Road.

Mami na fama da jama’a, kawayenta, ‘yan’uwanta, ‘yan’uwan Hajiya Mama da ‘yan cin arziki,  makota da abokan arziki, don haka ko tana cikin bacin ran abinda ya faru jiya ba za ka gane ba.

Hidima ta sha kanta, gidanta a cike yake taf ba masaka tsinke, musamman lokacin da ‘yan uwanta suka iso daga Yola, Bus biyu suka ciko.

A cikin akwai ‘ya’yan wanta Rahima da Badriyyah da ake kira Badar, tsaran Safah da Marwah ne.

Sannan akwai kawayen Marwah ‘ya’yan kawayenta su Fadila, Fatee, Maimuna da Yasmin duk sun zo, duk da ba Marwan ce ta gayyato su ba.

Mami ta yi musu waya sun biyo iyayensu sun zo, su suka takurawa ‘yan biyun suka yi wanka amma juyin duniya sun ce ba za su yi kwalliya ba.

Marwah ta ce, “Saboda boyi-boyin Baban nawa zan yi kwalliya? Sai ku sa ni inyi kwalliyar in gani.”

Safah ta juyo ta kalle ta da idanuwa masu kaifi…, (sharp-eyes). Jikinta ya yi sanyi da ta tuno da alakar Safah da Zahraddeen. Ta yi shiru ta yi lakwas. Tun daga lokacin bakin ta ya mutu. (abincin wani gubar wani)

Badar da yake abokan wasa suke wato ‘yar mace da ‘yar namiji, ta ce, “Wallahi ko ki tashi ko mu danne ki mu tube ki mu sa miki”.

Ta ga dukkaninsu sun mike suna shirin danne tan, ga Badar masha Allah da ita (lukuta ce) ta ce, “Ku dakata, mai yasa kuka damu sai ni? Ita Safah ba za ku danne ta ba?”

Suka ce, “Ai ke kin fita baki ne, bakin tsiwa da rashin kunya. Ita ba za ta bamu matsala ba kamar yadda kike bamu, Allah Ya sa dan kanzo ne angon mu bai dame mu ba, muna bisa umarnin Mami ne”.

Ta ga dai da gaske tube ta zasu yi, kuma an ce sarkin yawa….. ba girma ba arziki ta karbi kayan ta saka tana kunkuni tana cewa, 

“Yo ba gara dan kanzon ba da wannan sumumu-kasau din? Yana tafe yana zukar iska da kyar kamar dole ake yi  mishi sai ya shaketa, bayan da ganin shi ka ga dan talakawa, yaushe ya shigo garin da shaddar shi za ta burge ni?’

Suka sa dariyar data kara kular da ita  suka ce, “Eh, hakan dai zamu wanke ki mu kai mishi Zaria. Arziki kuma na Allah ne, babu wanda aka haifa da shi kowa a nan duniya ya samu”.

Da wannan suka kashe bakinta. Badar ta fiddo robar kayan lalle ta ce, “Ni bani kafa ki gani in rangadawa bawan Allah lalle”.

Ita kuma Rahima kan Safah ta koma ta zame mata dankwali ta ce, “Wannan tufkar za a kwance, relader zan shafa miki”.

Haka suka rufe su, mai yin kunshi na yi, mai dilka na yi, mai gyaran gashi na yi. Kamin ka ce meye wannana sai ga ‘ya’yan Mami sun fito ragas.

Karfe takwas motocin diban jama’a zuwa wajen Dinner sun iso. Nan ma sai da aka tafka rigima da Safah da Marwah, domin sun ce ba inda za su.

Imam da Zahraddeen suna waje tare da zugar abokansu. Badar ta fito ta shaida musu cewa sunyi iya yinsu, amaren sun ce baza su je ba.

Hutu na musamman Alh. Aliko ya bai ma dukkanin ma’aikatan DAN KASA HOLDINGS, don haka kwansu da kwarkwatarsu suna cikin tawagar Engineer Zahraddeen Maitama.

Ga Peter da Ahmad Kutama manyan manajojin Daddy a hagu da daman shi. Peter ya sha shadda kai ka ce Bahaushe ne, har da hular zanna-bukar.

Yayin da angon ke sanye cikin wani lallausan yadi mai shara-shara fari sol har kana iya hango best dinshi da manyan damatsanshi masu nuni da alamun karfi da cikakkiyar lafiya da mazantaka ta ko’ina.

Kallon yadin kadai ya ishe ka kimanta tsadarshi, domin a kalla ya ba naira dubu tamanin baya. Anko ne suka yi ko in ce Daddy ya yi musu shi da Imam, wanda haske da kwarjininsa ya dushe hasken duk wani matashi mai ji da kansa dake harabar gidan.

Idan aka ce ka bambance wanda ya fi dan’uwansa tsakanin Zahraddeen da Imam Almustapha, an sanya ka cikin rudu.

 Dukkanninsu bakake ne amma ba can ba, sannan ba za ka hada wanda ya rayu cikin arzikin tun haihuwarshi da wanda a rana daya ne Allah ya yi mishi arzikin ba, wannan shine kawai bambancinsu, shima cikin kwayar ido da yanayin fatar jiki yake ba a halittar su ba. Shi Zahraddeen din ya zarta Imam a kyawun fuska shikuma ya zartashi a kyawun fata da wayewar cikin kwayar ido. Wato ya fishi edposure.

 
Duk rabin jama’ar Imam jar fata ne daga garuruwa daban-daban na yankunan Birtaniya, inda ya zauna ko yayi wani aiki ko karatu ko yake da abokai.

Ya dubi Badar ya ce, “Suna ina?” Hausarshi kanta bata fita sosai.

Ta ce, “Suna dakin su”.

Ya ce, “Mami fa?”

Ta ce, “Mami hidima ta yi mata yawa, baka ganta ba abin tausayi, tun safe ko ruwan shayi ba ta kurba ba shi ya sa bamu gaya mata ba, don ranta ne za ya baci”.

Ya ce, “Kun yi hankali Badariyya, wuce muje cikin gidan”.

Ya janyo hannun Zahraddeen wanda ke amsa wayar Rabi’a ta ce, “Yaya ku kadai ake jira, jama’a sun cika kowa ya kosa ku iso”.

Ya ce, “Ku yi hakuri gamu nan”.

Da sassarfa suka taka matattakalar da za ta kaisu dakin ‘yan biyun.

Suna zaune a bakin gado ana ta tafka rigima tsakaninsu da su Rahima, angwayen suka bankado dakin suka shigo babu ko sallama. Basu kadai ba, hatta kawayen sun razana da bayyanar wadannan ZARATAN MAZA, ma’abota haiba da kamala.

Imam ya cire links din hannunshi ya soma nade hannun riga ya ce da Zahraddeen, 

“Nade hannun rigarka ka daukar min waccan mai kama da gwandar, ni zan dauki mai kama da kwakwar”.

Ya sunkuya ya sunkuci Safah kanta ko dankwali babu. Kuma ba tareda ya duba cewa tayi wani shiri ko bata yi ba. Zahraddeen na dariya ya kwashi Marwah kamar ya dauki tsintsiya sabida rashin nauyi.

Kawayen in banda dariya ba abinda suke,Saima suka fiddo waya da ipad suka hau snapping dinsu a hakan,  kowaccensu cike da mamakin wai wannan ne mijin da Marwah ke kushewa? Lallai kowa ya samu rana sai ya yi shanya.

Maimuna ta ce, “Gwaggaron fa da takalmansu?”

Imam ya ce, “Ku biyo su da shi mota”.

Haka suka wuce Mami da kawayenta a falon kasa, ta ce,

 “Yau ni Zainabu na ga ta kaina, ku sauke su, ku saukesu nace, su taka da kafafunsu, wadda ta ki takawa na yarje muku ku dauke ta....”

Suka dire su a gabanta. Rahima ta karaso da Gwaggwaron da takalaman suka kikkifa musu. Safah da Marwah, don takaici sai suka barke da kuka.

Mami ta ce, “Kuka ko? Sai ku yi ta yi tunda kun ga shi zai fissheku, ku wuce ku je sai kun dawo”.

Za suyi musu suka ga Imam ya fara tattare hannun riga, suka daga kafa da sauri suka yi gaba har suna tuntube.

Kowa ya ce me zai yi ba dariya ba? Kawayen suka rufa musu baya zuciyar kowaccensu cike da alhinin ina ma ita ce... Safah ko Marwah, domin ga dukkan alamu basu san baiwar da Allah Yai musu ba. Na basu wadannan mazaje na kwatance, na likawa a goshi. Suka fada a zuciyar su.

Mota daya suka shiga. Imam ke jan motar Safah tana gefen shi fuskarta cikin cinyoyinta sai kuka take. Na wannan kunya da aka bata cikin taron dangi da ’yan uwa. Zahraddeen da Marwah suna baya wadda ta murje ido take gaya mishi magana son ranta.

“Idan ma kai ka zo ka ce da Daddy kana sona, haka za ka koma ka gaya mishi baka so na. Don wallahi ka zabi zama dani ka sayowa kanka bakin ciki da rashin kwanciyar hankali. Don bazan taba zama da kai cikin dadin rai ba”.

Jin bai tanka ba, ta kara fusata

“Ka dube ni da Allah na yi kama da ajin auren ka? Ai BABBAN GORO…… sai magogin karfe”.

Ya yi kamar bai ji ta ba, yana ta faman lallatsa wayarshi, amma a zahiri obserbing maganganunta yake yi, cikin amfani da hankali da tunani.

Ta kara shaka da kunnen uwar shegun da ya yi da ita, ta yi kwafa ta ce, “Yo ma in ban da wuce gona da iri da kai-kai, inda Allah bai kai mutum ba, ina mutum ina Uwargijiyarsa?

Dan aikena ne za a ce mijina saboda a wulakantani, to wallahi sai ka sake ni....” Ta fashe da kuka.

Imam yana ta mamaki, dama yarinyar nan tana da baki haka? Lallai rashin kunyarta ta isa.

Ya ce, “Kai ka bar bakin ‘yar banza yake motsi har yake gasa maka bakar magana. In nine tabdijan, da tuni leben yarinya ya haye ya yi suntum!”

Ya ci gaba da tukin shi yana cewa, “To zauna nan ka zama gallafiri, wawa, ‘yar cikinka tana gaya maka magana”.

Zahraddeen sai ya yi murmushi, “Ina ruwan ka? Mun fi kusa, wai harshe da hakori”.

Daidai inda za su zauna Imam ya yi parking, abokai da ‘yan’uwa suka nufo su domin tarar su. A tare suka bude motar, Imam da Zahraddeen suka fito ta kowanne gefe. Sai walkiya suke cikin hasken fitilun da ya haskake wajen.

Suka russuna daidai yadda babu mai ji sai amaren nasu, “To ya ya? Za ku fito ne ko mu nade hannun riga?”

Ba shiri suka yunkura suka fito suna ta kumburi. Dariya sosai Imam da Zahraddeen suka yi. Wadda ta jawo hankalin masu daukar hoton bidiyo da talbijin. Sannan suka jera kowanne yana gyarawa amaryarshi gwaggaro, amaren na ta zabga musu harara, kamar kwayar idanun su ta fado.

Masu daukar hoto da masu bedio na yi, haka kawaye da abokanansu ke ta daukar su da wayoyinsu da ipad saboda kyau da matching din da suka yi.

Aka fara bude taron da addu’a sannan Engr. Umar Nahaja , babban abokin ango (one) ya soma karanto tarihin Imam.

Ya karanto makarantun da ya yi tun daga kuruciyarsa ta primary da sakandire, da kwalayen da yake dasu a ‘auto-mobile (automotibe) engineering’.

Ya gangaro ga cewa, “Ango one (Imam) da amaryarshi rainon gida daya ne, shine mutum na farko da ya fara sanyawa Safah ‘pampers’, kuma shine mutum na farko da ta fara yiwa tumbudi....”

Aka kyalkyale da dariya. Bai damu da dariyar jama’a ba ya ci gaba da cewa, “Ya gaya min cewa akwai ranar da ya ci kwalliyar sallar shi da farar shadda zai tafi sallar idi, ya dauke ta yana cewa matata me za ki bani goron Sallah?

Ta kuwa feso mishi kashi mai yawa a farar shaddar shi. Ya ce Idin da bai je ba kenan”.

Aka sake kwashewa da dariya. Takaici kamar ya kashe Safah. Ya ci gaba da cewa, “Ya gaya min cewa, ‘yan biyun, don sun raina mini hankali, idan na yo mata sako (email) sai dayar ce za ta karanta ta bani amsa da sunan daya.

Tun bana ganewa har na gane, don abin da ake rubuta min ba shi nake gani a zahiri ba......”

Safah da Marwa suka dubi juna. Kowacce idonnan jawur.

Umar ya cigaba da cewa, “amma da yake Allah na son Imam, a yau ga shi ya mallaka mishi abin son shi, ba da tsimi da dabarar shi ba”.

Mutane suka girgiza kai, suna so su tambaya “to ba ta son shi ne? Ita mai bada amsar da sunanta son shi take yi?” Ba’a basu wannan damar ba.

Kutama ya amshe abin maganar ya ce, “Sai ango (two), dan gidan Mallawa ne, haifaffun unguwar Tukur-Tukur. Ya soma karanto tarihin Zahraddeen da makarantun da ya yi har zuwa matakinshi na Engineer a petrochemical. Yana bayyana kwalayenshi da matsayinsa na Manajan gidajen man fetur na ‘DAN KASA HOLDINGS’.

Ya ce, “Zahraddeen uwar dakinshi ce ya aura, saboda kankanba da giggiwa irin tasa, ga shi nan sai yanga take masa..........”

Dariya aka yi (in applause). Ya ci gaba da cewa, 

“To amma mu mun san mace ba ta fin karfin NAMIJI in har ya amsa sunan shi NAMIJI. Don haka zan iya cewa abokinaaaa….., ta wani fannin bai yi kankanba ba, tunda shi ma BABBAN GORO ne…....”

Aka sake kwashewa da dariya. Ya ce, “A’a, ku bar dariyar nan, kada ‘yan biyu su ji haushi suyi mana (kofi)”.

Umar ya amshe lasifikar ya ce,

 “Yo suyi mana kofin man? Sai mu sunkuce su mu goya, mu basu hakuri, mu lallashi kayanmu,  tunda mun ji mun gani muna son abinmu ahakan…… kowane iri ne kofine muna maraba da shi…..!” Kai wadannan Injiniyoyin, idan aka biye musu da nishadin su na yau sai su sa cikin mutum ya yi ciwo. Haka jama’a suke cewa”.

Daga nan aka soma ciye-ciye da shaye-shaye. Taron bai tashi ba sai karfe goma sha biyun dare.

Amare suka nemi angwaye suka rasa sun bace bat cikin jama’a, ana ta kwashe mutane don duk kawayensu sun tafi. Haushi kamar suyi yaya?

Marwah na mamakin yawan ilimin  Zahraddeen dinnan, da Engr.  Nahaja ya fada, a ‘yan kananan shekarunsa da ajin sa da ta ke rainawa.

Ba suyi aune ba sai gani su kai filin yana yashewa sai su kadai cikin tent din, suka tsaya kawai standstill, cike da tsoro da faduwar gaba suna kallon ikon Allah.

Can kuma sai gasu, dukkansu suna gaban motar, wannan karon Zahraddeen ke tuki Imam na gefen sa.

Imam ya ce, “Don Allah ku yi hakuri, mun kai ‘yammatan mu gida ne”.

Basu ce komi ba don takaici suka bude kofar motar suka shiga, suka ja motar aguje suka harba kan titi.

Sun hau titi sosai Imam ya ce, “Wani zubin shiru ya fi yiwa mutum amfani, amma idan ba tsoro ba yarinya ta bude baki ta sake yin magana mana, ko ta maimaita abinda ta fada dazun”.

Basu tanka ba. Ya ce, “Ango (two) ko za ka dan rage zafi ne? Na ga sai zufa kake, ko mu dan zaga in nema maka ‘Guest Inn?’’

Zahraddeen ya yi murmushi idanun shi na kallon hanya ya ce, “A’a, ni babban Yaya ne ban san wannan ba, in dai kai za ka zaga ne to ku fara sauke min kanwata”.

Daidai sanda suka shigo layin gidan Alh. Aliko, masu gadi suka bude musu tangamemen gate din suka shigo.

Tun kafin su daidaita parking Safah da Marwah sun bude sun fice, saura kadan su kifa, suka shige cikin gida da gudu. Dariya suka yi sosai. Kuruciyarsu zallah a fili take

Washegari lahadi Mami ta shirya (mothers’ day) a harabar gidanta, ita ta shirya amaren da kanta. Sun yi kyau har sun gaji, cikin wani lallausan leshi (swiss), na Safah blue ne, na Marwah orange, sannan aka kawo goggoro deep colour na leshin kowaccensu.

Har daga NTA Abuja an zo daukar labarin shagalin bikin ‘ya’yan Aliko Dan Kasa, ban da gidajen talabijin dake nunawa a ciki da wajen gidajen garin Kaduna. To haka masu daukar hoton mujallun delight da obasion.

****Daddy ya yi kiran Zahraddeen da Imam don ya ji ra’ayinsu game da tarewar amaren nasu. Bayan duk wannan ruguntsumi ya lafa. Ga shi za su koma makaranta gobe.

Imam ya ce, “Safah ta koma makaranta zan koma Glasgow jibi, zan yi mata shirin inda za ta zauna, da sabon gurbin karatu ta dora akan nata, maimakon ta sako daga farko, duk da dai bata yi nisa da wannan din ba”.

Daddy ya juya ga Zahraddeen ya ce, “Na ji ra’ayin Imam kai fa?’

Zahraddeen ya sunkuyar da kai ya ce, “Nan Zaria za ta zauna a gidanmu, na yi ginin sassa na daban (flat) ina ganin zai ishe ta”.

Daddy ya ce, “Shikenan”.

Ya jawo mukullai cikin bounch of keys din sa, ya ware wasu ya mikawa Zahraddeen ya mikawa Imam sauran.

Suka dube shi cikin yanayin tambaya, ya ce, “Gidaje ne guda biyu da na yi cinikinsu a Malali na mallaka muku halak-malak a matsayina na Baban ku.

Ko da ba za ku zauna a ciki ba, idan kun zo sai ku ke sauka a can. Bana son musu, bana son godiya. Ku tashi ku je, Allah Ya ba da zaman lafiya, ya bada zurri’a dayyiba.

Ku yi hakuri, kuyi hakuri, kuyi hakuri da iyalanku, namiji abinda ya gada kenan hakuri da iyali, koda a auren inaso kana so ne kuwa. Balle aure irin wannan yadda ya zo muku. Hakurin shine kawai zai sa a cimmawa manufar da aka gina auren akai. Watarana sai labara!!!”.

Fuskar Zahraddeen ta yi jajir, ga dukkan alamu bai ji dadin kyautar ubangidan nashi ba. Bai yi kauron baki ba ya ce.

“Daddy ka yi hakuri ba zan karba ba!”.

“Alh. Aliko ya ce, “Saboda ba ni na haife ka ba ko?”

Ya girgiza kai da sauri ya ce, “A’a, ba don haka bane. Ina gini a unguwar Rimi kadan ya rage a kammala”.

Daddy ya dan zuba mishi ido ya ce, 

“Na riga na baka, idan baka so ya rage naka ka baiwa wani, amma wannan kyautar babu mai tada ita, ko bayan raina!”.

Haka taron ya tashi zuciyar Zahraddeen babu dadi, ba don ya san halin Daddy ba, da sai ya ce raina masa ya yi.

Amma shi kansa shaida ne a kan halayen Alh. Aliko, babu raini ga na kasa da shi, sai mutuntawa da darrajawa. Kuma da zuciya daya yake yin kowacce kyauta.

Karfe takwas na dare motocin daukar amarya zuwa Zaria suka iso. Duka rabi abokan Zahraddeen ne da abokan aikinsa.

Marwah ba ta tashi kuka ba, sai da ta ga da gaske raba ta za ai da Mami da ‘yar’uwarta. Zuwa inda bata sani ba, bata taba rayuwa a ciki ba. Zuwa cikin rukunin rayuwar wasu mutane da bata san irin tasu rayuwar ba. Suka rungume juna suna ta kuka. Mai tsuma zuciyar duk mai imani.

Shahidah ke lallashin su, ita kanta Mamin dauriya takeyi saboda ta shaku da Marwah fiye da Safah, sannan Marwan ta fi taimaka mata a kan harkokin cikin gida da sabgoginta. Rakiyar unguwa, biki, kasuwa, ziyarar dangi da sauransu.

Da kyar wata daga dangin mahaifin Zahraddeen ta goyata zuwa wajen mota ana ta yi mata guda, suka dauki hanyar Zaria.

Basu isa Zaria ba sai karfe goma na dare, ‘yan’uwan Zahraddeen da mahaifiyarshi suka yi musu tarba ta mutunci da karramawa.

Kai tsaye dakin Innar Zahraddeen aka nufa da amarya. Ta rungume Marwah tana ta yi mata addu’a, aka bata amanar amarya ta ce ta karba, Allah Ya taya ta riko.

Daga nan ta yi musu jagora zuwa sassan Zahraddeen dake cikin gidan. Su Shahida, Badar, Rahima da sauransu duk a nan za su kwana. Tsarin flat din ya yi musu, ya basu sha’awa sosai; bai cika girma ba, ‘self-content’ ne.

Karfe sha biyu na dare kowa ya kwanta, sai Marwah dake ta kuka cikin mayafinta, don a ganinta Daddy ya gama kashe mata rayuwa, har kukan ta ya tashi Shahida.

Ta mike ta zaunaa a gefen gadon ta ce, “Kukan nan ya isa haka Marwah, ina so in san damuwarki? Tunda abin nan dai anyi ya riga ya tabbata, ya kamata ki hakura haka nan ki karbi mijin da Allah Ya baki. Shin ma mene ne aibun Zahraddeen don Allah?”

Ta ce, “Ni ina ruwana da wani rashin aibunsa, ni dai kawai ba zan iya zama da yaron Babana bane, dama wani ne daban sai in hakura.

Dubi dan akurkin dakin da aka ajiye ni, sannan an kawo ni gida cike da mutane duk ‘yan kauye dasu, ana nufin a cikin su zan yi rayuwa?

Ke yanzu idan aka ce ki auri yaron Daddy za ki yarda ne? Sai ni da aka raina ma wayo? Ko nima bagidajiya ce irin Safah?”

Shahida ta yi murmushi ta ce, “Ki iya bakin ki Marwah, arziki na Allah ne, kuma dare daya Allah kan yi Bature.

Kuma ni miji in dai kamar Zahraddeen ne Daddy ya zabo min babu abinda zai hana ni in yi mishi biyayya, ba ma’aikacin Daddy ba ko masinjansa ne, in dai zai iya ci dani ya sha dani ya biya min bukatar aure, shi kenan.

Ki rage daukan duniya da fadi, kuma ki daina daukar rayuwa da zafi. Ki daina alfahari domin halin la’anannu ne.

Daddy gata ya yi miki domin ya kawo ki inda za a rike mishi ke cikin mutunci da amana, inda ba zai kasance cikin zullumin a hannun da kike ba, inda ya tabbatar ko bayan ransa, ba za a tozarta ki ba”.

Da maganganun Aunty Shahida ta kwana suna juyi a kwakwalwarta.  Mai jama’a ke gani a tareda Zahraddeen ne? Wanda ita bata gani? Me yasa Zahradden keda kima da farin jini haka duk da ba dan kowa bane? Haka su Rahima ma suke ta fade.  Zahraddeen bai iso Zaria ba sai washegari da safe.

Yana isowa motocin abokanshi suka juya da su Badar, Shahida da sauran jama’a Kaduna. Ya rage daga ita sai halinta.

Ta zuba ido don ganin ta inda Zahraddeen zai bullo ta zazzage masa rashin mutuncin da ko shi kare ne dole ya maida ita inda ya dauko ta. Tuni nasihar Shahidah ta bi ta bayan kunnen ta.

Motsin bude kofa ta ji tare da sallama, Inna Binta ta shigo Rabi’a kanwar Zahraddeen biye da ita, suna dauke da ma’adanan abinci da jug mai rike zafi.

Suka ajiye daga gefen ta, ta dube ta tana murmushi ta ce, 

“Tashi ki ci abinci, tun jiya an gaya min baki ci komai ba”.

Ta bisu da kallo cike da haushi, ta ce, “Na koshi ne”.

Inna ta ce, “Ko kadan ne ki daure ki taba, zama da yunwa ba shi da dadi. In kuma baki son wannan ki gaya min wanda kike so ayi miki”.

Ta juyar da kai ta tabe baki a ranta tana cewa, “Dube ku don Allah, local daku, kune za ku yi min wani girki in ci?”

Da ta ga Inna ba za ta tafi ba dole sai ta ci abincin, sai ta ce, “Zan ci anjima kadan idan na yi brush”.

Inna ta ce, “To ko ke fa? Ko akwai wani aiki da Rabi’a za ta yi miki?’

Ta ce a takaice, “Babu”.

Inna ta juya ta fita, ta ce, “Rabi’a zauna mana ki taya ta hira kamin Dini ya shigo”.

Wai an ce shimfidar fuska…….. ta fi ta tabarma, don haka Rabi’a ta lura da fizge-fizgen amaryar tasu, wanda ita Inna ba ta kula ba, kasancewarta ba mai sa ido ba, don haka ta ce, 

“Zan yi walha ne Inna, anjima in ya fita sai in dawo”. Suka juya suka fita.

Ta jawo kulolin guda biyu ta bude, funkason fulawa ne, sinasir, masa, kisra  da miyar ganye, ya ji nama zuku-zuku, daya filas din kuma soyayyen dankali ne da kwai.

Ta mayar ta rufe don duka babu irin cimar ta. Ta jawo jug din ta bude, kunun farar shinkafa ne mai kyan gani, fari sol dashi yaji madarar NIDO yayi shar, da gani wadda ta dama ta kware da damun. Da zafinsa abin sha’awa.

Ta ja wani matsiyacin tsaki tsuuuu! Kamar zata tsinke halshen ta. Ta koma ta kwanta yunwa na cin ta, tana tuna barities na dining din gidan ubanta, tana cewa cikin ranta, kowa yana aure don ya ci gaba, amma ita anyi mata auren da za ta koma baya.

Ba ta san da tsayuwar mutum a kanta ba, haka nan ba ta ji takun shigowar sa ba, kasancewarsa mutum mai nutsatstsen taku. Wani sassanyan kamshi ne mai ratsa zuciya da bargo, na turaren ‘Dior Addict’ wanda ba yau ta fara jin shi ba, saidai idan Zahraddeen din bai shigo wuri ba, shi ya bakunci hancinta.

Idonta a lumshe yake, sai ta sake lumshe shi sabida dadin kamshin, ba sabida farin cikin zuwan mai kamshin ba, sannan ta bude su a kan angon nata, wanda ke cikin ruwan madarar yadin filted dinkin Mohammed. Idanunshi rufe cikin dark spaces, don haka ba za ka iya karantar halin da kwayar idanunshi ke ciki ba.

Fuskarshi kadaran-kadahan, babu tsana babu tsangwama, amma babu fara’a, don ya gama karantar yarinyar ‘yar rainin arziki ce da rainin wayau.

A ranshi fadi yake, “zan daidaita miki sahu”.

Ya ce a hankali, “Kin tashi lafiya?”

Ta balla mai harara tana daga kwance, a fusace ta ce, “Da ban tashi ba za ka ganni?”

Ya yi murmushi ya ce, “Zamu wuce Kaduna ta-sani (gaida surukai da yi musu ban gajiya da abokai da angwaye ke yi a washegarin ranar da aka kai musu amare a al’adar hausa) , any problem?”

Ta hura hanci ta sake galla mai harara da dara-daran idanunta tamkar kwayar idanun sa fado, ta ce, “Na yi maka kama da ‘ya’yan dake cikin matsala?”

Ya juya yana cewa, “Wannan kuma rayuwarki ce”.

Har ya kai bakin kofa zai fita ta ce,

 “Ka ga malam, dakata, ka yo min cefane in girka abin da zan ci, ba zan ci wannan jagwalgwalon ba..........”

Ya wani irin juyo gabadaya ya dube ta, sannan ya kada kai ya fice ba tare da ya ce da ita komi ba.

Wannan ya fi komi bakanta mata rai, don so take ya kula ta su haura, ta samu hanyar yarfa mishi rashin mutuncin da za ya sake ta.

Amma kamar ya san takun nata ya ki kula ta. Ta lura shima miskilin kanshi ne, da bai dauki al’amarin mace a bakin komi ba.

Tunda suka hawo kan titi shi da Kutama zuciyar shi zugi take, zai dauki komi amma ban da a raina mahafiyarshi.

Girkin Innar tashi ne jagwalgwalo? Ya yi kuta ya ce a fili, “Yarinya zan yi maganin ki, zan koya miki hankalin da baki da shi”.

Kutama ya ce, “Wace yarinya kake magana kai kadai kamar zararre?”

Ya girgiza kai, “Barni kawai Kutama, ina jin lokacin daina aiki na da ‘Dan Kasa Holdings’ ya zo!”.

A gaggauce Kutama ya faka mota a gefen titi ya ce, “Me ya yi zafi Zahraddeen? Kowa na ganin ka lucky  tunda ka zamo surukin Dan Kasa? Ka gama tsallake SIRADIN RAYUWA, ka gama samun duk wani ALHERI na rayuwa da dan adam ke burin samu.

 Ka bar TUNA BAYA…(lokacin kuncin talauci), haka kawai zaka jawo mana GIRMA YA FADI……alhalin kai da arziki ana yi muku kallon ALKAWARI HAR BAYAN RAI, kada ka jawowa kanka ABARI YA HUCE… irinna Prof. Junaidu Galadanchi, ka zamo mai YAKANAH akan diya mace, ZUCIYAR MUTUM….ita take jawo masa dana-sani, me ya yi zafi har da hakan za ta faru?”

Idanunshi sun kada sunyi jajir ya ce, 

“Ina so in nunawa diyarsa da ke cewa BABBAN GORO SAI MAGOGIN KARFE surukuta ta da shi, bata da alaka da arzikin sa. Na auri ‘yarsa ne don kaunar da yake mini, amma ba don kwadayin arzikinsa ba.

Daga yau ba zan kara aiki a karkashin wani ba, sai a karkashin gwamnati. Tunda hakan illa ne ga martaba da mutunci na a idon diyarsa. Idan zan yi yawo ‘naked’ (tsirara) ba zan kara aiki a karkashin Dan-Kasa ba.

Sannan ba zan taba sakinta ba saboda kaunar da nake yiwa mahaifinta. Idan za ta iya zama dani a matsayina na talaka ta zauna, idan ba za ta iya ba zabi ya rage nata…... 

Amma sai nayi mata saiti wallahi-tallahi. Yadda nan gaba bazata kuma yiwa wani rainin arziki ba, wai don yana ci a karkashin mahaifinta….”

Ahmad ya ce,

 “Kada ka yi haka Zahraddeen, Alh. Alhaji Aliko bai cancanci wannan sakayyar daga gareka ba……”

Lumsassun idanun shi ya sauke ahankali akan Kutama…. “Kutama sai in zauna in zama mijin hotiho da lafiyata, da kuruciya ta, da ilimina, da martaba ta da komai? Ko ko sai in zauna in zama mijin Hajiya don kawai a ce ina auren diyarsa?

Dama a ce yarinyar ta san mutuncin mutane ne kamar ‘yar uwarta da da sauki, to ba ta san wannan ba”.

Kutama ya ce, “Wai me ta yi maka ne?”

Ya ce, “Ban sani ba, tunda duk bayanin nan da na bata lokaci na nayi maka baka fahimci komai ba”.

Ya ce, “Na fahimce ka mana, sai dai bana bayan ra’ayinka. 

KUDI! Sune mutuncin da martabar my friend. Ya fada yana bubbuga kafadunsa.

Kada zuciya da shirmen mace yasa ka yi saki-na-dafe, ka san dai yadda yanayin kasar tamu yake a yanzu. Takamar ka shine kana da kwalayen ilimi, to akwai wadanda suka fi ka fal a kasar nan amma suna nan zube ‘unemployed (babu aikin yi). Zahraddeen wulakancin da rainin yana tsiro ne? Ko yana toho a jikin dan Adam? 

Balle nawa yarinyar take? Da ka dora mata nauyin kirjinka ka kalallame ta da kalaman soyayya shi kenan za ka mantar da ita shirmen ta. Kai fa ‘giant’ ne Zahraddeen. Irin mazan da baku da yawa a duniya. Wallahi ba irin ku ne mace ke cewa bata so ba, duk abinda take takama dashi kuwa; kyau, ilmi ko arziki. 

To kai matsalata da kai ‘fadin rai’ da ‘ji da kai’. Ko da yake YEEESSS…..! Kana da abubuwan da za ka yiwa diya mace yanga dasu ko ‘yar shugaban kasa ce ba ‘yar Aliko ba.

To ka yi amfani da wadannan makaman da Allah ya baka, ka yi yakin neman soyayyarta dasu ku zauna lafiya.

Amma fa ra’ayina ne wannan nake gaya maka, don gaba nake da kai na fi ka edperience  a kan rayuwar yau. Ban ce lallai ka yarda dani ba, amma ka yi tunani”.

Ya tada injin motar suka hau kwalta suka ci gaba da tafiya.

Zahraddeen kallon sa kawai yake, yana mamakin matacciyar zuciya irin ta al’umma, sabida kudi sai su sarayar da martabarsu da mutuncin da Allah Yayi musu, Ubangiji (SWA) da kanSa Yace  “Na girmama bani – Adam!” sai bai ga amfanin ci gaba da magana da mutum mai karamin tunani da kwadayi irin sa ba.

Don haka ya ja bakinshi ya yi shiru. Har suka shigo Kaduna bai bari sun kara yin maganar ba.

Nan suka hadu da sauran abokansu suka je wa Daddy Ta-sani. Daddy ya yi murna sosai har ‘yar kwarya-kwaryar walima yasa aka hada musu. Zahraddeen ya tambayi Imam Daddy ya ce ya je Abuja kan shirye-shiryen komawar shi, don gobe zai tafi.

Suka shiga suka gaida Mami, fuskarta ba yabo ba fallasa ta amsa musu, sannan ta kawo atamfofin English masu dauke da hoton Safah da Marwah da angwayen nasu da aka bugo daga Ghana na taya murnar aure ta ce su kai wa matansu, da botikai cike da kayan gara su alkaki, nakiya, dubulan, cin-cin, bakilawa ta basu.

Duk da ranta bai son Zahraddeen da auren diyarta, amma ya ya za ta yi? Alhaji Aliko ya fi karfin gidansa. Zahraddeen ya riga ya zamo bangaren iyalin ta. Basu bar gidan ba sai bayan la’asar, motocin kayan gara suka mara musu baya.

Inna Binta na alwalar sallar magariba aka soma shigo mata da buhunhuna da katon-katon da bokitai tare da jarkokin mai iyakar ganinta.

Duk fadin tsakar gidansu cika ya yi taf, tun tana salati har ta yo lullubi ta fito tana ce da masu saukewa “Ina zan kai wadannan kayan? Ku barsu haka nan”.

Basu bari ba sai da suka gama saukewa tsaf sannan suka kada kan motocinsu suka tafi, ko tukuicinta basu tsaya karba ba.

Zahraddeen na shigowa ta soma fada ta ce, “Lallai yasa a maidawa Alh. Aliko wadannan buhunhunan ita ba ta da yadda za ta yi dasu, sai ka ce siyar musu da ‘yar ya yi?”

Zahraddeen shiru ya yi kamar ruwa ya cinye shi, don ya san halin Alhajin nasu, yanzu idan ya ce a mayar zai yiwa al’amarin wata fassara ta daban ne.

A nan ne yake gayawa Inna kyautar gidan da ya yi masa, da ya ce ba zai karba ranshi ne ya baci, kuma bai fasa kyautar da ya yin ba.

Har karfe sha biyun dare yana tare da mahaifiyarshi suna ta hirarsu irin ta da da mahaifi. Sai da Rabi’a ta shigo za ta kwanta ne Inna ta ce ya tafi haka dare ya yi, ita ma barci take ji.

Sannan ne ya yi mata sallama ya tafi. Ya yi                                                                                                           amfani da makullanshi ya bude kofar glass (sliding-                                                                                                                                                                                                   door) ta falon sassanshi ya shiga falon. 

Babu kowa babu motsin komai sai hucin split wadda ta ni’imta falon sosai kamar babu wani mahaluki a cikin sassan saboda yadda falon ya yi shiru. Ya shiga wara idanu a hankali yana kallon yadda aka tsara falon kamar kana falon Alh. Aliko sabida tsari ba tarkace ba.

Dakinshi ya nufa kai tsaye ya sunce ya shiga toilet ya sakarwa kanshi shower na ruwa mai sanyi. Ya fito yana tsane kai da karamin tawul yayin da babban ke daure a kugun shi.

Ya dubi kanshi cikin madubi, ya yarda cewa shi namiji ne mai surar MAZA irin wadanda basu da yawa a cikin al’umma. Kamar yadda Kutama ya fada.

Ga koshin lafiya da kuzari, sannan da dakakkiyar zuciya. Kwakwalwar da kullum a shirye take da daukar duk abinda aka koyar da ita. Idan har yana da wadannan ilhamomin, mai zai hana ya ci gaba da yunkurin neman ilimi da fafutukar rayuwa? He has to applaud the idea that, Indibidual is an actor seeking for goal……

(and these goals are endless/limitless) wato basu da karshe. 

In haka ne mai zai sa ya zauna diya mace na yi mishi kallon raini saboda kawai yana ma’aikacin Babanta? Namijin da ya san ciwon kansa, ba mace ce kawai a gabanshi ba, bai dauketa a matsayin jigon  rayuwa ba,  sai dai wani bangare na rayuwar namiji, wanda amfanin nata bangaren bai zuwa ma sai ana cikin kwanciyar hankali (when the goals are achiebed).

Ba ta san cewa shima ba sonta yake yi ba, ya aure ta ne kawai don ya darajja kaunar mahaifinta gareshi? Gaskiya ne da ‘yan magana ke cewa ‘Allah daya gari bam-bam’, kuma ‘kowa da halinsa’, sannan ‘kama da wane bata wane’ halinta ba daya bane da na ‘yar’uwarta ba! Ta kowanne bangare basu yi tarayyah ba, to ya zaiyi? Sai hakuri da kaddara. Domin cikar imani.

Har ya yi shirin kwanciya ya yi light off ya tuna cewa duk rashin mutuncinta hakkinsa ne ya dinga bincikar lafiyar ta.

Ya ja dogon tsaki ya safko daga lallausar gadonshi ya zura ‘bed shoe’ ya zura farar jallabiyyarsa, ya murda kofa ya fito ya nufi dakin nata.

Sallama ya yi tare da murda kofar ya shiga. Dakin duhu didim, sai dai hasken fitilar barci koriya. Ya dauka zai samu ta yi barci a makeken gadon ta, sai ya samu akasin abin da ya yi zato.

Tana bisa darduma daga can kuryar dakin ta yi nisa cikin sujjadarta, cikin yalwataccen hijabin sallah. Ya rufe kofar ya koma ya jingina da kofar a hankali, idanunshi a runtse.

Sai kuma ya bude ya dubi kulolin dake gefensa wadanda ya san na Inna ne. Na rana ya tadda na safe, na dare ya tadda na rana.

Ya sunkuya yana bubbudewa yana haskawa da wayarshi, ko cokali daya ba a diba ba, wanda ke nufin, har zuwa yanzun ba ta sa komai a cikinta ba, saboda tana kyankyamin mahaifiyarshi.

Da kanshi ya kwashe filas-filas din ya kai kicin. Ya samu leda ya juye duk abincin. Ba zai so Inna ta gani ba don ranta za ya sosu.

Ya yankewa ranshi gobe zai yo mata cefanen, kada ta kashe kanta da yunwa a daura mishi jakar tsaba, kaji su bishi.

Dakinshi ya koma ya sauya riga. Ya dauki makullin mota ya fita.

‘Yahuza Soya Spot’ ya nufa ya sayo gasassun kaji biyu da robobin  ‘fresh milk’ din ‘Oldenburger’ masu sanyi, ya zuba a gaban motar ya dawo gida.

Yadda ya barta haka ya dawo ya same ta, wato deep in sujjadah. Ya tambayi kansa me take roka ne haka? Bai yi zaton ‘ya’yan gata irin ta masu  ji da kansu da takama da iyayensu suna da bukata ba”.

A gefen ta ya ajiye ledojin ya juya ya fita. Sai da ya koma daki duk haushin kansa ya kama shi. Me yasa ya sayo mata? Me yasa zai biye mata ta raina abincin gidan su? Wanda kuma hakan raini ne ga mahaifiyar shi karara. Nan zuciyar shi ta tunatar da shi cewa

 “hakkin ka ne ka ciyar da ita, ba hakkin mahaifiyar ka bane ciyar da matar ka”.

Da wannan ya kwanta ya lumshe ido, yana kukkullawa yana kwakkwancewa, game da future din rayuwarshi ta gaba, da kuma matakan da zai dauka wajen daidaita sahun Marwah Aliko Dan Kasa, ta san wane ne talaka? Ba abin wulakantawa bane. 

Kowa da ka gani a duniya ba wulakantacce bane duk yadda yake, saidai in shi ya wulakanta kansa. Cikin darajojin da Allah Ya yiwa dan adam, babu zancen kudi a cikinsu. Wulakantaccen dan adam shine wanda ya dogara da wani, ba da Allah ba. Wanda yake ganin in ba wannan dan adam din da ya dogara dashi ba, to bashi da madogara. (Allah Ka bamu wadatar zuci irinta Zahraddeen ameen, Takori)A

lmustapha Zubair Dan Kasa (Imam), ke sharara gudu a kan titin da zai dawo da kai Kaduna daga garin Abuja, yana daidai ‘zuma rock’ cikin motarshi banguish tun farkon shigowarta, a wannan lokacin banguish bata zo Najeriya ba, zai iya kiran kansa mutum na farko, dake yawo a cikin ta a Abuja gabadaya.

Yana gab da shiga garin Minna wayar Mami ta shigo, ya yi amfani da hannun daman shi wajen amsa wayar yayin da yake tuki da na hagun cikin kwarewa da gwaninta.

Mami ta ce, “Ka taso ne?”

“Har na kusa isowa Minna Mami, nan da ‘two hours’ insha Allah zan iso”.

Ya kashe wayar tare da kara taka totur din motar sosai, gudu yake kamar zai tashi sama. (Tukin Mota), na daya daga cikin abubuwan da ke sanya shi nishadi. Har dai ace motar mai budadden sama ce.

Sanye yake da shadda coffee kala kanshi babu hula, wanda hakan ya bayyanar da tulin kwantacciyar sumar kanshi baka sidik mai santsi da sheki.

Yana jin kansa cikin wasu mutane kalilan masu sa’ar samun duk abinda suke so a rayuwa, tunda Allah Ya mallaka mishi abin da rai da zuciyarshi ke so, tsayin shekaru goma sha tara. At last, ya samu. Don haka ba shi da abin da zai ce da mahaliccin shi sai godiya, da neman dadin falalarsa da ni’imarsa.

Karfe shida da rabi ya shigo garin Gwamna, don haka kai tsaye alwala ya yi a harabar gidan ya wuce masallaci don samun jam’in maghariba.

Mami ta kwankwasa kofar dakin da ta ji an kulle da makulli, Safah ta zo ta bude, sanye take da ‘shirt’ da wando samfurin polo kalar ruwan zuma, ta matse gashin kanta daga tsakiya.

Mami sai ta ga ‘yarta ta kara kyau na ban mamaki. Ko da yake hasken amarci daban ne, ta yi murmushi ta ce, “Mene ne na sanya mukulli a kofar?”

Ta ce, “Haka nan”.

Mami ta sake yin murmushi, ta san don wanda ake kulle kofar. Tunda aka tafi kai Marwah Zaria tun shekaranjiya ko falo ba ta kara lekowa ba.

A dakinsu take hidimominta ta kulle kanta ba ta son yin mu’amala da kowa. Daga Mami har angon babu wanda ke shiga sabgarta, shi ba ya garin ma tun wayewar garin litinin ya wuce Abuja, inda yake fafutukar bisar ta da passport dinta da ya amsa wurin Mami.

Ta ce, “Fito maza ki tayani aiki, ai tunda Marwah ta tafi na san na yi rashin mai taimaka min a kichin”.

Ta yi rau-rau da ido kamar za ta yi kuka ta ce, “Kai Mami ni bana tayaki?”

Ta ce, “Da yaushe da yaushe kike taya nin? Kin ga bana son dogon turanci wuce muje”.

Haka tasa ta a gaba har kicin tana cewa, “In ban da Imam din wa zai iya zama dake? Ga kiwa ga son jiki, ga yawan kwanciya kamar mage, bakya um bakya um-um kamar wata jikakkiyar tsumma.

Ayi mace sai ka ce namiji, daga takarda sai biro? Ko huda-huda yana samun lokaci ya shiga cikin ‘yan’uwansa ya yi mu’amala mai dadi dasu.

In bakya hutar da idanuwanki in kin tsufa za ki samu matsala dasu kin ji na gaya miki”.

Ta rausayar da kai ta ce, “Nice zan tsufa Mami?”

Ta ce, “A’a, ba za ki tsufa ba tunda hurul-eeni ce?”

Ta yi smiling har wushiryarta da jerarrun hakoran suka fito. Ta taimakawa Mami suka hada abincin dare mai rai da motsi suka jera a dining, sauri take a gama ta gudu kada Imam ya zo ya same ta wanda take Allah-Allah ranar tafiyar shi ta zo ya bar gidan ta huta, don bata da masaniyar yaushe zai tafin.

Dan halak din kuma dan gatan Mamin sai ga shi ya shigo cikin takunshi na sassarfa ya shigo kicin din.

Daga bakin kofa ya tsaya yana kare mata kallo kamar bai san ta ba. Daga Mami har ita babu wanda ya san da shigowar sa, hirar su suke suna dariya.

Sai da ya kalle ta son ransa sannan ya yi gyaran murya ya ce, “Mami wane delicious ake shirya mana ne? Irin wannan ‘aroma’  haka tun daga bakin get?”

Tana murmushi ta ce, “Duk naka ne, na san ka tunda ka bar gida ba za ka tsaya ka ci wani kwakkwaran abinci ba sai shirme wanda baya rike hanji”.

Ya yi dariya kadan ya ce, “Mami kina sangarta ni, sai na tafi inda bani da gata in yi ta ragaita.....”

Ta ce, “Ga shi kuma Allah ya baka makiwaciyar mata, ya ya za a yi kenan?”

Ya kai duban shi ga sashen da take, idanunshi a sanyaye, ta hade fuska ta yi murtuk kamar hadari, kai ka ce tunda aka halicceta ba ta taba dariya ba sai hura hanci take.

Ya girgiza kai ya ce, “A haka zan yi maneji Mami, an ce “da babu.....”

Ta karasa mishi “.....Gara babu dadi!”.

Ita dai ba ta tanka musu ba, karewa ma ko inda yake ba ta kalla ba ta tsallake su za ta wuce. Muryarshi ta yi kasa so cool ya ce, “Kin gani ko Mami za ta tafi ta kulle kofa saboda ga dodonta ya zo....”

Ita ma Mamin ranta babu dadi, tausayin Imam take ji sosai. Ciwon kana so ba a sonka matukar ciwo ne da shi.

Ta ce, “To ya zan yi muku ne Almustapha? Ita taurin kai, kai kuma baka iya lallashi ba”.

Ya ce, “Wallahi Mami ba zan zauna ina lallasarta ba, ai sai ta raina ni”.

Ta yi dariya ta ce, “Ka daina cika baki IMAMU-ALMUSTAPHA, ranar rarrashin ba ta zo bane, amma tana nan tafe”.

Ya ce, “To Mami ke ki lallasar min ita man ko ‘yar hira ce ta bari mu yi kafin in tafi? Kin san halin rai…...”

Mami ta katse shi da cewa, “Ni nake maka auren da zan je ina maka bambadanci? Tunda ka ce ba za ka yi ba, to ku yi ta zama a yadda kuke, ruwan ku.

Lafiya za ka je ka dawo insha Allahu, ka zo ka same mu cikin alheri da koshin lafiya kamar yadda ka barmu”.

Ya tayata da daukar warmers suka fito. Masallaci ya koma don yin sallar isha’i, inda ya tarar da Daddy suka yi sallar tare sannan suka shigo cikin gidan suka nufi tebir din cin abinci.

Daddy ya dago yana kallon su ya ce, “Wai ina Safah ne?”

Shahida ta ce, “Tana dakinsu”.

Ya ce, “Kirawo ta”.

Har ta yi shirin barci cikin wasu tausasan nighties bakake wuluk, tana tufke gashin kanta yadda zata ji dadin kwanciya. Shahida ta kwankwasa kofar, daga ciki ta ce, “Waye?”

 “Idon matambayi ne”. Shahida tace a kufule.

Ta bude kofar tana dariya ta ce, “Ki zo Daddy ke kiran ki”.

Ta yafa mayafi ta bi bayanta tana kunkuni, ita an dame ta.

Shahida ta ce, “Ki ce ba za ki je ba mana short and simple....”

Ta tura baki ta ce, “To ban ce ba”.

Daddy ya bita da kallo har ta zauna a jikin Mami, gaba daya ta rame ta yi sanyi, tausayin ta ya kama shi.

Sai dai ta wani fannin ya fi jin tausayin Imam din da ya kallafa burin rayuwarshi da soyayyar shi a kanta tun haihuwarta. Ya rasa mene ne aibun dan shi da ta kasa son shi. Shi kuma ya rantse har bayan ransa ba zai ta da wannan aure ba.

Cikin kulawa ya ce, “Baki da lafiya ne?’

Ta girgiza kai, “Lafiya ta kalau”.

Daddy ya ce, “Gobe ne za ki koma makarantar?”

Ta daga mishi kai.

Ya ce, “Ki yi min magana mana, sai daga min  kai kike kamar kadangaruwa...”

Ta ce, “Eh, amma ‘hostel’ zan koma, ba zan iya zama ni kadai a gidan ba”.

Ya dube ta yana kiyasi ya ce, “To mene ne fa’idar komawar taki tunda barin makarantar za ki yi gaba daya?”

Hawayen da take tattali suka kwace, tsoronta Allah, tsoronta kada ace ta bi Imam, ta ce, “Don Allah Daddy a barni in yi karatuna, na yi nisa kuma ina jin dadin sa....”

Ya ce, “To, mene ne abin kuka a nan? Kin san dai yanzu ba mu da iko dake sai yadda mijin ki ke so”.

Ya juya ga Imam wanda kanshi ke kan wayarshi yana danne-danne kamar bai jin su, ya ce, “Yaushe za ka tashi?”

Ba tareda ya dago daga abinda yake yi cikin wayar ba Ya ce, 

“Gobe da asubah insha Allahu”.

Ya ce, “To in zai yiwu ka kara kwana daya don ku samu lokaci ku yi shawara a junanku”.

Ya ce, “Ni Daddy duk yadda ka yi daidai ne”.

Ya yi murmushi ya ce, “Saboda kana tsoron ta? To in gaya maka ba a sakarwa mace ragamar kanta, ka zama namijin duniya ma’abocin gwagwarmaya da rayuwa kala-kala. Kada ka bari soyayyar da ke zuciyarka tasa ka kasa tankwara iyalin ka.

Ku tashi ku je ku yi shawara a tsakanin ku abin da kuka yanke gobe ku sanar dani”.

Da haka taron ya tashi kowa ya nufi dakin sa. Sai dai har zuwa washegari babu wanda ya nemi dan’uwansa tsakanin Safah da Imam.

Ita taurin kai da rashin son duk wata alaka da za ta hada ta da Imam din. Sai ta hadu da wanda ya dame ta ya shanye wajen rashin son wargi da miskilanci.

Imam irin mazan nan ne da duk soyayyar da suke yiwa mace, ba za su lamunci ta raina su ba. Sannan bai taba barin ka gane ‘weakness’ dinsa akan soyayyah. Shi Imam ko yana matukar son abu, da wuya ka gane sabida rashin son raini ya ratsa. Sai a inda yasan za’a yi maraba dashi, da abinda zuciyarsa ta zo dashi ko ta ke kunshe dashi.  Mami kadai yake iya gayawa cikinsa. Kamar ba ita ta haifi Safan ba.

Abun duniya ya taru ya yiwa Safah yawa, ga kewar ‘yar’uwarta, ga hukuncin da Daddy ya yanke mai nuni da cewa, in har tana son karatun ta sai da amincewar mijinta.

To ina ta ganshi balle ta tambaye shi? Shi wani irin mutum ya zame mata yanzun mai wuyar sha’ani ba kamar sanda yake yaro ba. Ta manta shekaru kan canza mutum. Kana girma ne kana kara sanin ciwon kan ka. Ba ya shiga sabgarta, ba ya zuwa inda take tun daga ranar da aka daura musu aure. Harkokin gabansa kawai yake, hankalin sa a kwance

Ga shi ita ko lambar wayar shi bata sani ba. Dole ta tsaga billenta ta tambayi Aunty Shahida, don ta san agogon dake like a bangon dakin ta, dana swatch din dake daure a hannun ta na hagu, ba karya suke gaya mata ba; saura ‘yan awanni kalilan Imam ya bar Nigeria da igiyoyin aurenta, da igiyoyin karatun da ta sha matukar wahala akai. Ba da bata lokaci ba ko tambayar dalili Shahida ta bata.

Ta zuba su cikin wayoyin ta da Zahraddeen ya bata, wadanda dasu take amfani har yanzu, don ranar daurin aure ta bawa Badar ta ce ta neme shi ko cikin mutane ne ta bashi, amma ya dawowa Badar dasu ya ce ta ce mata ta rike ya bar mata duniya da lahira.

Karfe hudu na yammacin ranar ta yi zugum rike da wayoyin a hannunta ta rasa ta inda za ta fara mishi magana, kira za ta yi ko tedt za ta yi?

Duk wani tunaninta ya kare ne a kan cewa idan ta yi mishi tedt ko kira, ya tabbata ta dauke shi a matsayin miji kenan.

Bayan ta gama cewa bata son shi a matsayin miji, kuma haka abin yake har gobe a ranta, sannan ba ta san irin karbar da zai yi mata ba, don ta lura green snake  ne, ta ruwan sanyi suke ladabtar da zuciyar diya mace, ba ta lallashi da tarairaya kamar Zahraddeen ba.

Da ta ga duk wannan ba zai mata ba, ga lokaci yana ja, kuma ta ji yana gayawa Mami jirgin ‘Cathay-Pacific’  zai bi karfe takwas na dare, ga shi yanzu karfe biyar na yamma. Sai ta saduda ta soma yin tedt din fuskarta kamar ta fashe da kuka.

Yana hada kayan shi cikin troller  a lokacin da ya ji alamar shigowar sako cikin wayarshi. Mami ta aiko Shahida da kilishi da dambun nama mai yawa ta ce ya hada a kayan.

Hajiya Maama kuma gireba ce bokiti guda ta kawo mishi, don yana son gireba sosai.

Yana murmushi ya karbi sakon Mami ya yi masa mazauni kusa da na Hajiya Mama, ya ce da Shahida, “A ce da Mami, na gode!”.

Har ta kai bakin kofa ya kira ta, ta dawo ta zauna. Ya ce, “Safah me take yi yanzu?”

Ta ce, “Wallahi ban sani ba, rufe kofar take yi”.

Kamar ba shi ba, saboda yadda muryarsa ta yi kasa sosai, ta nuna wani mutum mai azabtuwa a cikin soyayyah matuka. Yanayi ne da Shahidah bata taba ganin dan uwanta a ciki ba (rauni) Ya ce, 

“Shahidah don Allah, a matsayin ki na mace mai shekaru fiye da kannenki, kuma shakikiya agareni wadda nake da tabbacin bazata gaya min karya don inji dadi ba ta boye gaskiya don na cutu ba, ina da wani aibu ko wani hali mara kyau ne da Safah ta kasa so na?”

Tausayin dan’uwanta ya kama ta, ta ce, “Wallahi-wallahi ka ji rantsuwar musulmi kenan, baka da shi”.

Ya ce, “To a ganin ki mene ne matsalar?”

Ta runtse ido ta ce, “Ya Imam shi SO ba a nan yake ba. Dubi Zahraddeen ai bai kai ka ba, ka fi shi komai, amma ta so shi.

Shi ya sa tun farko na yi fatan a ce ina ma MARWAH ka nema, don ita ce mai yi maka soyayyar aure ta gaskiya….....”

Ya bude baki yana kallon ta ya ce, “who told you?” (Wa ya gaya miki)

Dariya ta yi “Na san komai, kada ka manta kannena ne, tare muke rayuwa, kuma na fi su hankali, sannan duk wani takunsu a kan idona suka yi shi tun haihuwar su har girmansu. Abobe all, (sama da komai) I’m far more sociologistic than a political scientist.

Marwah ce take yi maka e-mail ba Safah ba.  Marwah ce take baka greeting cards da sunan Safah, Marwah ce take yi maka asirtacciyar soyayya wadda babu son zuciya a cikinta, domin ta yi juriyar da har yau, ‘yar’uwarta ba ta taba ganewa ba”.

Ya ce, “Me yasa tun a lokacin baki gaya min ba?”

Ta ce, “Ta yaya zan gaya maka alhalin lokacin idon ka ya rufe da soyayya? Baka ji ba ka gani balle ka gane inda ake maraba da soyayyar taka? Ta yaya zan shiga tsakanin ‘yan’uwa biyu? Karewa ma wadanda suka fito duniya tare a lokaci daya?”

Ya yi murmushi kadan ya ce, 

“Ni ban sani ba, kuma ko da na sanin ba abin da zan iya. Safah kawai nasan rai da zuciyata ke so a fadin duniyar nan, kuma ita za su ci gaba da so har duniya ta nade. 

Zan yi maneji haka Shahidah, kuma ina ji a jikina watarana  na zuwa da zata so nin, musamman idan muka haihu tare, wuyarta mu kasance karkashin inuwa daya, shine mai wuyar kuma ya tabbata. Nidai na san bazan tsaya ina lallashin ta ba ta so ni, ai sai ta raina ni,” Shahida dariya ce ta kama ta tace a ranta “Ya Imam ho! Son girma kamar gyambo. Wane raini ne kuma ya saura tsakanin miji da mata? Ai da daban, yanzu daban babu zancen discipline  sai unity and cooperation. A fili kuma ta ce, 

“Yayana!”.

Ya dago ya dube ta.

“Safah fa ba kai ne ba ta so kwata-kwata ba, I’m sorry to say....... kai ma kana da laifi, mutum ne kai, tough……”.

Ya saki rigar da yake ninkewa ya dan fiddo ido ya ce, “Ni din?”

Ta ce, (cikin dariya) “Kwarai, baka lallashi, tarairaya da nuna zahirin soyayyar ka.

 Ba haka Zahraddeen yake ba, mutum ne dan soyayya wallahi, wanda ya iya nunawa mace so har ta ji tamkar babu wani da namiji da ya saura a duniya bayan nata.

Da wadannan makamai Zahraddeen ya yaki zuciyar Safah, kuma ya samu. Dalili shine, mu mata muna da indibidual differences a fannin soyayya. 

Wata tana so a nuna mata kauna a zahiri da badini, wata tana so amma a boye, wato daga ita sai mijinta.

To Safah tana daga cikin rukunin matan da ke so a nuna musu so da zuciya da gangar jiki a zahiri da badini, idan suna tare, soyayyar da yake yi mata bata boyuwa, amma kai akidarka daban ce. Ban jin ko kalaman soyayyar ka iya.

Ka daina treating dinta kamar sauran matan da ka sani. Ka yi la’akari da bambancin kabila da al’ada, matan Turawa da kuke tare dasu basu san darajar kansu ba balle su san martabar da Allah ya yi musu, shi yasa suke hauka a kan ku, suke binku kamar jakai, su suke nuna muku soyayyar ba ku kuke nuna musu ba.

Unlike namu matan da aka halitta da kunya, kawaici, da bin al’ada. Musamman Safah in kayi duba ga yanayin rayuwarta, za’a iya cewa kanta a duhu yake, banda karatunta batasan komai ba sai wanda aka koyar da ita. Abin nufi, she’s not edposed to modern society…. not interested to social networkings….. She is just acting according to her edperiences wato yadda aka tafiyar da ita a baya. 

Bata wani san cewa yanzu mata ke bin maza ba. Batasan wai mata tarairayar namiji suke ba……Safah fa ko talbijin bata kallo…… Ba kawa ba abokiya balle aminiya. ….Bata karance-karance sai wanda ya shafi karatunta. Wannan ce kake cewa bazaka rarrrasa ba sai dai ita ta kwantar da kai ta so ka? To a wane dalili? Rannan fa ina ji kana cewa wai Mami ta rarrasheta haba Ya Imam! Wannan dutse ce mai babban daraja like a diamond…..bazaka siye ta da sauki ba!!!

Sannan an halicce mu mu mata da juriya fiye da ku, ta yadda ko muna son mutum zamu iya jurewa mu danne. Har sai ya sauke kai ya nemi soyayyar tamu don kashin kansa.

Ta wace hanya ka taba neman soyayyar Safah asanda ta soma mallakar hankalin kanta? Kwanciya fa kayi kana harkokin cigabanka, sabida tabbacin da kake dashi kawai na cewa taka ce! Babu wanda ya isa ya kwace, anya? 

Don haka Ya Imam nake baka shawarar ka cire rawanin girman nan ka lallashi matar ka, ka nemi soyayyarta….. (a hankalce), ka mantar da ita Zahraddeeeeni….duk da nasan ta zuciyarta ta Marwah ce bazata kuma darsa mata wani abu akan mijin Marwah ba. Ka ji tausayin ta mana, an rabata da wanda ta mikawa zuciyarta sabida kai, kuma ta yi biyayya, ai ko bata cancanci jin tausayi ba, ta cancanci rarrashi. Babu abinda zai ragu daga jikin ka don ka yi hakan. Ni na gaya maka idan har za ka jure da hakan wallahi za ta sauko”.

Murmushi ya yi yana mamakin a ina Shahida ta san duk wannan? Wannan ba abin mamaki bane domin Shahidah ‘yar siyasa ce. Sai dai bai tambaye ta ba, bai kuma ce ya karbi shawarar tata ko bai karba ba? Saidai can a karkashin zuciyarsa ya yarda cewa kowanne irin ilmi da irinnasa amfanin.

A kokarinsa na son kawar da tasirin da zantukan Shahida suka suka soma yi a yanayin sad a zuciyarsa kada ta fahimci hakan sai ya ballo sabon zance. Ya ce, “Ke kuma aure sai yaushe Shahidah? Duk wadannan Alhazan da ke yi mana sintiri a gida kullum ta Allah ina lura dasu fah, me zai hana ki fidda daya ki aura idan hankalinki ya kwanta da shi?”.

Ta ce, “Wallahi Ya Imam duk suna da iyali, ni kuma ba zan auri mai mata ba”.

Ya ce, “Allah ya yi zabin alheri, amma ya kamata ki san cewa kin girma fa (at 26) ya kamata a ce ne a yanzu kina da yara biyu”.

Dariya ta yi ta fita tana cewa, “Tunda kai ga shi ka riga ni yi sai in jira naka ‘ya’yan mu raba, idan ban samu mara mata ba”.

Shi sam ya mance da wani sako da ya shigo mishi, Shahidah ta tafi da hankalinsa sosai. Sai da ya gama hada kayanshi tsaf, sannan ya dauki wayar, a take kiran shugabansu Mr. Ben ya shigo. Ya tambaye shi har yau bai taso bane?

Ya ce, “Zan taso anjima kadan”.

Ya zauna bakin gadon shi ya bude sakon, bai san lambar ba. Ya karanta kamar haka:

“Za ka tafi, baka ce da Daddy komai ba”.

Nan take ya gane mai lambar, ya yi murmushi ya koma ya kishingida da pillow a karkashin hakarkarin sa, ya tura mata gajeren sako.

“Ban san mai lambar ba”.

“And you want to know waye ne koh?”

Da alama a kufule tayi reply din. Ya yi murmushi ya kai hannu cikin sumar kanshi yana cakudawa, a yayin da numfashinsa ke racing yake fita da sauri da sauri.

Ya yi kokari ya yi replying amma ya kasa danna alphabet s din, saboda yadda wata irin kasala ta saukar mishi. Wani zazzabi-zazzabi ya soma kokarin rufeshi nan take sabida azabar soyayyar da yake dandana.

 Gashi dai fada take yi ba kalaman soyayya ba, amma ji yayi kamar rungumeshi tayi tana blowing kisses on him. Gaskiyar Shahidah ne wannan dutse ce mai babban daraja like a diamond……bazaka iya sayensa da sauki ba!!!  Kowanne ‘acting’ dinta akansa burgeshi yake mai dadi ne ko mara dadi.

Da kyar ya samu ya rubuta kalmar 

“Eh”.

Ta ga nema yake ya yi yawo da hankalinta, sai ta kashe wayar gaba daya, ta koma gadonta ta kwanta abin tausayi. Ta rasa abin da ke mata dadi.

Sai da ya yi wanka ya zuba orange shirt DKNY product, riga mai dogon hannu da bakin wandon jeans, ya taje sumarshi ta kara kwanciya akansa, ya yi shiri tsaf kai ka ce half-caste ne, wato (ruwa biyu). Duk da duhun kalar fatar jikin sa.

Ko da yake ta wani fannin Imam din ruwa biyun ne, Mamanshi Shuwa Arab, Baban shi Bahaushe.

Yana rataye da wata kyakkyawar bakar jaka wadda su komatsen passport, ID card, wayoyinshi da mukullai ke ciki, ya nufi dakin Hajiya Maama suka yi sallama, sannan ya taho dakin Mami.

Sun jima suna sallama ya kasa tafiya, kuma ya kasa tambayarta abinda idanun shi ke son gani. Gane hakan da Mami ta yi, ya sanya ta ce, “Ka je mana ku yi sallama da kanwar taka”.

Ya ce, “Kyale ta Mami, ita ya kamata ta fito ta yi min rakiya amma ban isa ba. Don haka kawai ki gaishe ta, ki gaya mata cewa, na tafi”.

Mami ta rike hannunshi ta ce, “Idan ita yarinya ce kaima yaron ne da za ka dinga biye mata kuna kunci da juna?

Wannan ba ya cikin tsarin musulunci, sam baya ciki, ko da ace ba ma’aurata kuke ba, what is the cause of all these nonesense?”.

Ya ce, “ita za ki tambaya Mami, ba zan dinga shiga al’amarinta tana harara ta ba, ko ba mijinta bane ni ai gaba nake da ita, amma yarinyar nan ba ta jin kunyar ko a gaban waye ta harare ni”.

Mami ta yi murmushi ta ce, “To ka yi hakuri, babba juji ne”.

Ya ce, “A’a, wallahi ban da ni Mami, yanzu sai in targada ta kuma in kwana lafiya wallahi”.

Ta ce, “Je ka ku yi sallamar ka yi hakuri ta ci albarkacina”.

Tana rike da hannun sa har saman bene, ta murda kofar anyi sa’a ba ta rufe da mukullin ba, suka shiga Imam na bayan ta.

Kudundune take cikin bargo, sai rawar dari take. Mami ta ce, “Lafiya Safah? Duk uban zafin nan da ake kika shige cikin bargo?”

Ta bude idanunta a hankali, sun kankance sunyi ja. Da sauri Imam ya karasa ya janye bargon, ta yi hanzarin dunkule jikinta saboda kananun minis dake jikinta.

Daidai kanta ya zauna ya kai hannu bisa goshinta, zafi rau kamar wuta, sai rawar dari take, hakoranta na karo da juna kaf-kaf-kaf!

Ya ce, “Subhanallahi, Mami ba ta da lafiya...”

Duk ya gigice ya rude, rudewa da gigicewa irin wanda Mami bata taba ganin yayi ba. Tuni ya hullar da jakar hannunsa. Itama Mamin ta karaso ta dauki kanta ta aza a cinyarta, ta ce, 

“Kashe kanki kike so ki yi Safah, ki dinga kulle kanki kina cuta ke kadai cikin daki?”

Ba ta amsa ba kwayar idanunta ta mayar ta rufe. Zara-zaran gassun idonta suka bi idon suka yi linkif.

Mami ta nuna mishi doguwar riga a sakale jikin ‘hanger’ ta ce dauko ta sa mu tafi asibiti, kai kuma ka tafi kada jirgi ya tashi ya barka”.

Wani irin kallo ya yiwa Mamin ya ce, “In je ina Mami? Alhalin bata da lafiya?” cikin fushi da haushin Safah Mami  ta ce,

 “To zaman ka ne zai sa ta warke? Ko me ya same ta ai ita ta jawa kanta. Ayi mutum sai taurin kai da rashin tawakkali? Za ki hada kanki da hawan jini haka kawai? Me aka yi miki? In dai Imam ne tafiya zai yi ya bar miki kasar ma baki dayanta ba garin ba.....

Aure kuwa saidai ki mutu, ko kin mutun zamu sa shi ne kawai ya wankeki ya kaiki kabari ya dawo mu shafa fatiharsa da wata, wadda ta fiki da duk abinda kike takama dashi, ni banda kai ma wa zai kwashi wannan mai bakin halin da bakar zuciyar?”

Yayi dariya aransa yace “mami kenan”, a fili ya ce, “Mami ni fa ba inda za ni sai Allah Ya bata lafiya”

Ta ce da shi, “To gwale ni (gwasalewa), ai dama kai ba’a yi ma gwanin ta in dai akan ta ne”.

Ya motsa baki, yana so yayi dariya. Ta taimaka mata ta sa rigar ta rufa mata mayafi, Mamin na rike da ita suka fito.

Mami ta ce, “Ni ba zan je bama, kuje sai kun dawo Allah ya sauwake. In kuma jirgi ya tashi ya barka kai ka jiyo”.

Har jikin mota ta rako su, ta bude mata kofar gaban motar ta shiga ya tada motar masu gadi suka bude get ya ja motar suka fita.

Mami ba ta koma ba sai da ta ga fitarsu daga get din gidan, ta koma cikin gida tana addu’ar Allah Ya nuna mata ranar da za ta ga Safah da Almustapha matsayin mata da mijin dake matukar son junansu, ko yaushe ce wannan ranar? Ko tanada rabon ganinta?? Ko yaushe zata zo??? Ko zata zo din kuwa???? Ko dai mafarkanta na gaya mata gaskiya ne???? 

Zuciyarta cike take da wani irin tsoro da firgici mai yawa a dalilin mafarke-mafarkenta a dan tsukin akan Safah da Almustapha, masu nuna mata ko zasu yi zaman aure, to ba yanzu ba. Sai can wani karni mai zuwa a nan gaba. Lokacin da al’amuran rayuwa zasu juye su rikide su chanza da al’amura marassa dadi. Ya kuma sa tana da rabon ganin ‘ya’yansu da jikokinsu. Har ma da tattaba-kunne in Allah Ya nufa.

A lokaci guda kuma tana tunanin halin da Marwah ke ciki da nata angon, ko su kuma wace irin wainar suke soyawa? Tunda wadannan har yanzu sun ki daidaita kansu, su san cewa Annabi ya faku. Ba duk abinda kake so a rayuwa kake samu ba kuma ka zauna lafiya.  Amma su sun ki gane hakan da gangan.

Littafi na biyu 2, tare suke da          dan  uwansa.

A

sibitin da ‘file’ din gidansu yake can suka nufa, basu sha wahalar ganin likita ba, likitan Bayerabe ne.

Ya duba ta sosai, sannan ya yi mata B.P ya girgiza kai ya dubi Imam wanda ke rike da hannun daman ta duk da halin da take ciki bata fasa zabga mishi harara ba, harara mai zafin gaske, a lokaci guda kuma tana kokawar kwace hannun nata daga cikin nasa, amma bai damu ba, ko kuma bai ma kula ba da abinda take yi din ba, domin lafiyar ta ce ta dame shi a wannan lokacin.

Dr. Mathew ya dubi Imam ya yi murmushi ya ce, “Tunda bata so ka sakar mata hannun, baka ganin yadda kake shan harara ne?”

Kansa ya rausayar. Ya ce, 

“Kyale ta Doctor, ni ai har na saba, da harara tana tabo  na tabbatar da yanzu babu masaka-tsinke a jikina”.

Dariya Dr. Mathew ya yi, ya ce, “Mrs. Safah mene ne damuwar ki? Me kike so baki samu ba? Ga irin wannan caring-husband tareda ke?? Mene ne matsalar ki a rayuwa da kika bari har zuzzurfan tunani da damuwa ya janyo miki high blood pressure da kuruciyarki?”

Shima likitan hararar aka zabga masa, tana so ta ce, “Wannan ba abin da ya shafe ka bane”. Amma ba ta so ma su ji sautin ta. Da ya ishe ta da nacin tambaya sai ta kwantar da kai bisa tebirin shi ta saka musu kuka.

Imam ya tsugunna a gabanta idanunshi sun yi jajir don yadda sautin kukanta ke ratsa zuciyarsa yana dagula masa kwakwalwa, ya dago kanta daga tebirin ya rungume ta, abinda bai taba faruwa tsakaninsu ba, wani irin shock jikkunansu suka karba a lokaci daya, jikinshi yana rawa muryarshi tana karkarwa yake lallashinta. Abinda bai sani bane ko kuma ya sanin yasa kafa ya take sanin da gangan, duk da baya so ya yarda cewa hakan dinne, zuciyarshi da gangar jikinshi aiki suke according to (abisa ga) maganganun Shahidah. Abinda shi kansa bai taba tsammanin ya iya bane wato (lallashin mace).

Muryarshi ta yi rauni ya ce, “Safah nine dai baki so ko? Wannan ne damuwarki? To ki kwantar da hankalin ki zan yi miki duk abin da kike so ko da zai hada da rabuwa ne, in dai hakan shine samun lafiyarki, farin cikin ki da kwanciyar hankalin ki.....

Amma ba yanzu ba ki bani lokaci in yi nazari sosai, ta inda hakan ba zai batawa iyayenmu rai ba, ko su yi fushi da dayan mu akan kin yi musu biyayyah.”.

Ga mamakin shi sai ya ga ta dago. Ya kai hankicinshi yana dauke hawayen dake zuba daga idonta, ya akayi- ya –aka – yi ya kai ga runguma sosai yana ta faman lallashin ta, abinda ya kaishi ga soma sumbatar dogon wuyanta, ba tareda zuciyarshi da gangar jikinshi dake ingiza shi ga yin hakan sunyi shawara dashi ba.

Shaf! Ya manta da cewa basu kadai bane, ba a gidansu bane, Mathew yana zaune, ji ta yi kamar ya katse gudan jinin da ke gudana a cikin ilahirin jikinta, ta nemi numfashinta ta rasa na wucin gadi, don wani abu ne da babu wanda ya taba yi mata a rayuwarta tunda iyayenta (Zainabu da Aliko) suka haife ta.

Wani ‘situation’ ne tamkar ‘electrical shocking’  wanda ya tsirga har cikin kwakwalwarta.

Dr. Mathew sai ya yi sanda ya wuce ya fice ya bar musu ofishin. Rufe kofar shi ne ya dawo dasu hayyacinsu, dukkansu suka zube ragwaf, cikin kujera, don jikin kowannensu ya gama mutuwa suna kokarin daidaita numfashinsu. Kamar wadanda suka yi gudun 1000mile.

Amma har zuwa lokacin bai saki hannunta ba, ta yi ta yi ta kwace ta kasa, sai ta kai masa cizo a damtsen sa har sai da ta ji hakoranta na shirin karo da juna amma ko gezau bai yi ba, kamar ba jikinsa ta huda ba.

Jini ya soma zuba amma bai kula ba, karewa ma, sai ya kara fizgota da azama ya rungume yana lallashi, ban baki, ban hakuri da kalamai na soyayya, masu tausasa zuciya. Wadanda a tsammanin sa, ba daga bakin shi Imam suke fitowa ba. Don bai san dasu cikin kwakwalwarsa ba. Gaskiyar Mami ne da tace  “ …. ranar lallashin bata zo ba ne, Imamu Almustapha……..”

Sai ta rage sautin kukan ta tana shessheka a hankali, tana shakar lallausar kamshin  akba-amara dake tashi a hankali daga jikinsa. A haka Dr. Mathew ya dawo ya same su.

Yana murmushi ya rubata mata magungunan da suka dace da ita, musamman wanda zai kawar da febern, tare da gargadin ta cewa ta cire ko ma meye ke damun ta ko ta nemawa kanta solution tunda bazata gaya mishi ba ya bata shawarar da yake ganin zata amfane ta, idan har tana son ingancin lafiyarta.

Imam ya yi mishi godiya, bayan ya karbi takardar maganin. Mathew sai ya kirashi ya nuna mishi hannunsa da biro. Da sauri ya kalla, hannun na tsiyayar jinni, a lokacinne radadi na azaba ya ziyarceshi. Amma bai tsaya ba balle ya karbi taimakon da ya lura Dactan nason yi mishi, haka ya juya ya fita. 

Yana rungume da ita a barin daman sa suka fito zuwa wajen mota, ba ta da karfin da za ta taka kafafunta guda biyu, don haka ne ta yarda har suka fito a hakan.

Dr. Mathew shikadai a ofis takaici kamar ya kasha shi, buga teburinsa yayi da kafarshi ta dama, cewa yayi “shiiiit!” Ya antayo zagi cikin yarensa ya dannawa hausawa, a wurinshi wawaye ne da suke nuna suna son mace, ita din banza! Kamar Imam??? Shi ina zai tolerating wannan iskanci??? Suna so su maida kansu Indians wadanda basu da abin yi sai kashewa kansu rayuwa don soyayyah.

Shi ya bude kofar motar ya zaunar da ita ya rufe, sannan ya zagaya ya shiga mazauninsa. Tafiya yake sannu-sannu, kamar bai son ya daina tukin. Amma kansa zagayawa yake jiri na dibarshi. Sanyin na’urar sanyaya mota na ratsa jikkunansu, wanda ya hade da kamshin jikin kowannensu, tare da kamshin air fresh din motar na turaren ‘oud-abyad’. Ya saukar da nutsuwa da aminci a zuciyar Imam har ya soma jin zai zai karbi Safah da duk abinda ta zo da shi albarkacin kaunarsa gareta, a nata bangaren itama tata zuciyar sanyi take yi sabida yanayin,ya wanke zuciyar SAFAH daga daci da kuncin dake cikin ta. Ta fara tunanin solution kamar yadda Mathew ya ce. Ba ta hanyar nuna kiyayya ba.

Har ta soma jin kiyayyar ta ga auren da aka yi mata da dan’uwanta rabin jikin ta Almustapha ba da son ranta ba na decreasing gradually da 50%. (raguwa a hankali da kaso hamsin cikin dari). Ta riga ta yi amanna da cewa ZAHRADDEEN MAITAMA….. ya haramta gare ta. Babu soyayyar shi ko daya a halin yanzu cikin zuciyarta, tun daga ranar da aka daura auren sa da ‘yar’uwarta rabin jikinta. Ba kuma wani daban take hangowa ba take son neman maslaha da Imam sabida shi ba. Zahraddeen  is her past, and her husband (Imam) is her present……then why the hatred? (Kiyayyar ta mecece?)

Ta soma kalubalantar kanta da cewa, 

“Me ya hanata son dan’uwanta? Me ya hanata karbar soyayyar mijinta dake sonta da dukkan zuciya, ruhi da gangar jikinsa? Amsar mai wuya ce idan aka tirketa aka ce sai ta fadi. Domin ita kanta, ba za ta ce ga dalili ba. 

Abinda ta sani kawai shine, ba ta son Imam da soyayyar aure, saboda ya nuna mata soyayyar ne a lokacin da bai isa a ce ta san menene bambancin so da kauna ta ‘yan uwantaka ba. 

Gashi ta dandana SO akan wanin sa, ta san dadin sa da dacin barin sa. In bacin hakan ita kanta tasan Imam banda soyayyah ta Allah babu abinda zai ci da ita. Tunda ba fin sauran mata gashi aka ta yi ba.

Shekarunsa goma yana karatu a Birtaniya, wadanne irin mata ne bai gani a duniya ba? Amma ya tsallako su ya dawo, sabida ita, ita kadai ranta. Alhalin ba wani abu ta fi sauran mata ba ba kuma kyau ta fi kowa a duniya ba, sai soyayyah ta lillahi da haduwar jini. Wadda yake kimsa ta a zuciyar bayinSa ba tareda yayi shawara dasu ba. 

Menene laifin mai son ka?

Ji ta yi ya tsayar da motar a gefen titi, ta yi saurin dagowa ta dube shi da idanun bidar dalili cikin kokarin boye sabon tunaninta da rauninta. Kallonta yake, da idanuwa masu sanyi, wadanda ke cike taf, da so da kauna, kallon ta yake da idanuwa masu cike da soyayyar da biro ba zai iya rubutawa ba.

Amma hakan bai sa ko kadan zuciyarta ta russuna ba, daga matsayin da zuciyartata ta bashi; bloody brother  (not a sweeeeetieeee…...). Russunawar da zuciyarta tayi tausayi ne da kaunar jini kawai kawai. Ta hakura da Zahraddeen, ta kuma tabbatar ta rasa shi har abada, amma ba za ta iya rayuwar aure da wanda zuciyarta bata yi amanna da hakan ba. 

Abinda take ji akan Imam a yau, ba iri daya ne da wanda ta ji a Zahraddeeen ba; sympathy and pity (na Imam) infatuation (na Zahraddeen).

Kanshi ya kwantar a kan sitiyari, idanunshi a runtse, ya rasa inda zai sa kansa, ya rasa inda zai tsoma zuciyarshi ya ji sanyi. Bai san me zai yi ya sayowa kanshi soyayya a zuciyar Safah ba. Da gaske ne ba ta son sa, kuma har abada wanda ya ce baya son ka ba zai dawo ya ce yana son ka ba.

Yau ya yarda ba’a sayen soyayya, duk tsadarta yau da ya sayo! Wanda ya furta a fili da boye, zahiri da badini baya yi da kai LET HIM GO! Da sannu zai gane amfanin ka, da sannu zai gane muhimmancin ka a gaba, da sannu zai gane wanene mai son sa, wanene mai kaunarsa, ka barshi ka yi da mai yi da kai. Ardhullahi Waasi’a (Duniyar Ubangiji fadi gareta). Idan wani ya ki ka da wuni, wani da kwana zai so ka. Kuma babu mai sanyata sai sarki ALLAH, not eben physical or material attachement.

A yau ya ga alamomi da yawa, wadanda a da can idonshi ya rufe da soyayya har baya gani, tunda ga shi har ta hada kanta da hawan jini kawai saboda ba ta son shi, an aura mata shi akan dole.

Karamin misali dubi yanzu jini ne ke zuba daga jikinsa, yana karar da hayyacinsa, yana hajijiya da kuzarinsa tana gani ko a jikinta, kwayar idonshi bacewa take neman yi dauriya kawai ya ke yi, idan da tana son sa ko kadan, kamar yadda Shahidah tace lallashi zai sayo, ayau da ya gani ko kadan, ko a kwayar idonta, sanda zata nuna damuwarta ko kulawa akai ma bazata sani ba. 

Shi nata ciwon gigita shi yayi, ya fitar dashi daga hayyacinsa, ya janyo masa asarar tafiyarsa neman abincin sa, aalah kadai ya san iya matsalar da zai fuskanta da shugabansu akan hakan, domin bature babu abinda ba zai jura ba, amma banda saba alkawari. Wanda ma ba fitar jini ba kenan abu mai daga hankali. 

Wanda ita tayi sanadinsa, baya jin ko ciwon hauka yake zai iya mintsinin Safah duk irin laifin da ta yi masa, balle ya huda jikinta ta hanyar day a san zata cutu, kawai don ya rike hannunta a matsayinsa na mijin aurenta na sunnah bama da wata manufa ba.

A take wata irin zuciya ta shige shi, mai bada ‘courage’  wato karfin zuciya, ga son yiwa Safah duk abinda take so, don hankalinta ya kwanta. IDAN SO CUTA NE, TO HAKURI MA MAGANI NE. Har zuwa lokacin kuka take, kanta cikin cinyoyinta. Ya ce (cikin wata irin murya da ta kasa amincewa cewa tashi ce).

“Safah!”

Bata dago ba haka nan ba ta fasa kukan ba, in banda tafarfasa ba abinda zuciyar shi ke yi. Hannu yasa ya fincikota, ya ce, “Fadi duk yadda kike so..... na rantse da wanda raina yake hannunSa….. a yanzun nan zan yi miki. Ko da hakan na nufin cewa rushewar farin cikin rayuwata ya zo,…. ko da hakan na nufin cewa, ni zan cutu, zan yi farin ciki idan har hakan shine kwanciyar hankalin ki.

Fada min yanzun nan, me kike so in yi miki ki maida kyakkyawar rayuwarki ta baya? Abin nufi, what may be solution to your problem right now?”

Ido ta sunkuyar, sabida ta kasa hada ido das hi a yanayin da yake ciki, wanda bata taba ganinsa a cikin kwatankwacin sa ba, amma hakan bai hanata  fadin zahirin damuwar tata ba don samun maslaha ga zaman lafiyar zuciyarta. Allah Shi ke sanya so a zukatan bayin Sa, to bai sanya mata soysayyar Imam ba, baya ga ta ‘yan uwantaka. Sosai ta ce, 

“Bana son ka da aure Ya Imam, na furta amma kowa ya ki saurarena, SO daban KAUNA daban, me yasa bazaku gane hakan ba? son ‘yan’uwantaka nake yi maka. Na fada na kara ..... bazan iya zaman aure da kai ba, bana son ka as a husband.... (a matsayin miji)  muharramina nake kallonka, majibincin al’amurana bayan Daddy,  kuma dan uwan da banda kamarsa. Idan kai dan halak ne cikin iyayen da suka haifemu, to na rokeka ka rabu dani in zauna lafiya da iyayena,…… ka yi rayuwarka in yi tawa, ko ana so dole?”

Ya girgiza kai, idanunshi sun rikide, sun juye sun shagide, ya cigaba da girgiza kan kamar kadangare yana cewa, 

“Gaskiyar ki kam. Ba’a SO dole.....to Safah ki je na sake ki.....! Na sake ki!!…....Na sake ki!!!”

Ya maimaita har sau uku.

Ba karamin razana ta yi ba, don ta dauka zai iya yin komai amma banda wannan. Itan kuma ba wai ta fada har zuci bane, har ma da tabara ta wadda miji ya mace a kanta, domin abinda taga yayi akanta yau, tasha mamaki sosai, bayan zuwa lokacin zuciyar ta ta fara saduda, tun daga lokacin da gangar jikin su ta hadu a ofishin Mathew, wasu allurai suka huda kirjin ta suka shige cikin zuciyarta, taji wasu irin sauyuka a zuciya da gangar jikin ta, da bata taba jin irinsu ba a rayuwarta, ta san ba zai taba iya yin hakan ba, shiyasa ta fadi, har da iya shege. Don ta bashi haushi ya fita hanyarta. 

Ga Imam din, ya aikata, don ya cika dan halas din cikin Uwa da Ubanshi. Wadanda ke kwance cikin kushewarsu, aka ambato su yau aka yi masa kandagarki dasu sabida ya nuna soyayya shekaru ashirin cif. Wallahi ko zai mutu babu aure, yau ya hakura da Safah, hakura ta har abada muddin ya cika dan halas din. 

A lokaci daya tsoro mai tsanani ya shige ta. (Hattara mata, masu amfani da soyayyar da miji ke musu su azabtar da shi). Takarda ya dauko a aljihun motar ya rubuta ya dora mata a kan cinyarta. Ta kasa daukan takardar ta kasa magana, sai ta saki baki tana kallonshi tana kallon takardar a tsorace. Ya ja motar aguje, kamar za ya tashi sama.

Ya ce, (kamar mai tambayar zuciyarsa ba Safah din ba) “…….Yanzu na tabbata dan halak, ba shege bane ko???”

Wani irin kuka ya kwace mata ta shiga girgiza kai tana fadin “Ya Imam da gaske?? Ka sake ni??? Daya, biyu, har uku……????” Idonsa na kan titi bai dubeta ba bai tanka mata ba. A lokacin da yai parking  a harabar gidansu. Ta dauki takardar ta dunkule a hannunta ta yi cikin gida da gudu, saura kadan ta fadi, gaba daya ta firgice ta rude, rudewa irin wadda bata taba yi ba, hankalinta ya kai kololuwar tashi a lokacin da ta rabe a gefe ta warware takardar tana karantawa;

“Ni Almustapha Zubair Dan Kasa, na saki matata Safah Dan Kasa saki uku. A bisa bukatar kanta, ina yi mata fata da addu’ar alherin duniya da lahira”.

Sulalewa ta yi ta zauna a kan dandaryar kasa a corridor din da zai sadata da hanyar cikin gida.... Wani irin gumi (zufa) ya soma bubbugowa daga kowanne sashe a jikinta.

Me za ta ce da iyayenta, daga tafiya asibiti? Sai saki uku ringididis? Da wane ido za ta dubi Mami? Me zata ce da Daddy bayan ta yi masa alkawarin yin biyayya ga umarninsa? Babu irin yabon da baya yi mata, ya yarda da ita da halayenta na kwarai fiye da Marwah. Itace abar misalinsa da alfaharinsa indai wajen halayen kwarai ne, Marwah ce mara kirki kullum, mara kyan hali, mara jin Magana. Ta toshe baki tana kuka, jikinta yana rawa.

Ta dade a wurin bata san inda kanta yake ba, batasan abinda ya kamata tayi ba, zuciyarta ta riga ta kekashe da tabbacin cewa, iyayenta tsine mata zasuyi ko su sanyata a turmi su kirba suyi miyar kubewa da ita muddin ta basu wannan takarda ta kuma budi baki ta gaya musu da bakinta. Don haka ta soma tunanin matsera,…… tun kamin la’anar Daddy da Mami su tabbata a gareta…. tana jin sanda ya tada motar aguje ya bar harabar gidan su, tafiyar da ya tabbatar shi da dawowa……. sai wani babban ikon Allah!!!

****

A

llah ne ya kawo Daddy zai wuce cikin gida

 ya ganta a nan durkushe tana kuka, cikin mamaki da tashin hankali ya cira ta, ta mike yana tambaya “Lafiya? Me ya faru? Ina Imam din?”

Ya jero tambayoyin a jere don duk hankalinsa ya gama bashi cewa wani abu ne ya faru d a Imam din, don Mami ta gaya masa sun fita tare asibiti.

Safah ba baki sai kuka take tana jujjuya kai, kawai tayi kundumbalar mika mishi takardar dake hannunta. Bai bude ba tukunna ya sata a gaba suka shiga cikin gidan juwa na hajijiya da ita tana dafa bango yayi azamar riko hannunta barin jikin shi.

Mami na zaune a falo tana waya, shigowarsu haka yasa ta katse wayar, itama tambayar da ta yi shine “Lafiya? Ina Imam din?”

Dukkansu babu wanda ya bata amsa.

Daddy ya zauna kusa da Mamin, ya ciro medicated dinsa cikin brief case dinshi ya sanya, ko kadan zuciyarshi bata kawo mishi wani abu makamancin wannan ba, sannan ya soma warware dukunkunanniyar takardar ya soma karantawa.

Mami sai gani ta yi Daddy ya sulale kasa, kamin ta yunkura ta mike ya sume. Da gudu ita da Safah suka isa gareshi.

Safah hannuwa ta daga ta dora aka tana ihun a zo a taimake su. Da gudu Hajiya Maama da ma’aikatan gidan dake kusa suka shigo, kowa kokarin shafa masa ruwa yake har aka samu ya farfado.

Ya shiga bin kowa da kallo a hankali, kamin ya dire idanunshi a kanta, tana gefe sai kuka da makyarkyata take yi, kamar wadda aka sanya cikin sanyin kankara.

Ya maido idon shi ga Mami wadda kansa ke bisa cinyarta, sannan ya maida idon shi ga mahaifiyarshi wadda ke ta faman yi mishi firfita da mayafinta.

Tana cewa, “Ni Salamatu me ya faru ne Aliko?”

Duk sauran ma’aikatan suka fita, ya rage sai su hudu.

Ya mike da kyar ya zauna, ya dauki takarda ya bawa Mami ya ce ta karanta kowa ya ji.

Mami ta bude takarda ta karanto. Itama sai ta fashe da kuka.

Ta ce, “Haka kika zaba ko Safah? Haka kike so kuma ya yi miki. Ai shi kenan ki je ga duniyar nan ta ishi kowa riga da wando.....”

Hajiya Maama ta katseta, “A’a, Zainabu yi hakuri kada ki yi mata baki, ku yi hakuri gaba daya ayi tunanin hanyar gyara, dukkan su kuruciya ke diban su.

Shima Imam mene ne na saurin saki, ko me za ta yi masa ai yarinya ce....”

Mami cikin kuka ta ce, “wane gyara za’ayi cikin saki ukku? ‘Yar shekaru 19-20 ce yarinya? Allah kadai ya san irin rashin mutuncin da ta yi masa....amma ni na san Imam sarai.....haka kawai ko giyar wake ya sha ba zai yi wannan aika-aikar ba.

Ga gidan nan ki zo ki zauna, mu jera kafada ni da ke....idan na yiwa mijina kwalliya ki bini da ido....wannan ce dai rayuwar da kika zaba ko? To zauna mu yi ta. Allah Ya baki sa’a”.

Shi kuwa Daddy tunda ya farfado neman Imam yake yi a waya, amma gaba daya layukan shi a rufe suke. Alamar yana cikin jirgi.

Tana rabe a bayan kujera sai kuka take, Daddy ya mike ya wuce ta gabanta ba tare da ya dubi inda take ba, bai ce mata komai ba, ya bi matattakala zuwa dakin sa. Mami ta mike ta bi bayansa tana ta sharbe hawaye da majina da gefen mayafinta.

Hajiya Maama ta zuba mata dundu da iya karfinta ganin yadda take kikkifta ido na rashin madafa, tace, “Yar banza, mai munafukan idanu, kukan me kuma za ki yiwa mutane tunda burinki ya cika? To Zahraddeen din mijin ‘yar’uwarki za ki aura ko Ubanki? Bace min da gani tun ban yi miki Allah Ya isa ba....” Ta fada tana nuna mata hanya.

Sum-sum-sum Safah ta wuce ta nufi dakinta, ta kwanta a lallausar gadonta, amma yau sai ta ji kamar ta kwanta a kan kaya.

Wata irin nadama ta sauka a zuciyarta a sannu, filla-filla take tariyo majigin rayuwarta tun haihuwarta, da kaunar da Almustapha ya wanzar da rayuwarshi a nuna mata.

Shin mene ne ya shiga kanta ne da ya makantar da idanunta ga soyayyar dan’uwanta? Me Almustapha ya yi mata? Mene ne aibunsa? Me take nema a da namiji da babu a Imam? Zuciya ta gama zaluntar ta, ta kaita ta baro, da ta yi mata hudubar banza ta yi mata silar kubucewar mai kaunar ta da gaskiya, kaunar da ta tabbatar har duniya ta nade, ba za ta samu makwafinta ba, indai daga da namiji ne ba daga iyayenta ba.

Me yasa ta fi baiwa soyayyah muhimmanci fiye da kauna? LOBE is not the only thing we are to go for in marriage..…. There are other important aspects; sacrifice and debotion. (Abin nufi anan, bamu zo duniya don muyi auren soyayya kadai ba. Akwai wasu abubuwa da yawa da suka fita muhimmanci cikin aure, kauna da sadaukarwa)……

Ta yi tumus cikin nadamar  da AL-AMEEN BELLO MAKARFI ya kira NADAMA MARA AMFANI. (Duba SIRADIN RAYUWA, littafin Takori na farko, tare suka fito, an sake buga shi a karo na biyu ga wadanda basu karanta ba)

Ga shi ta bata goma daya bata gyaru ba. Ta yi asarar mijin kwarai irin ALMUSTAPHA ZUBAIR DAN-KASA. Bata ga tsuntsu bata ga tarko.

Ta bata da iyayenta da Kakarta da ke tattalin ta da so da kauna, amma ‘yar kankanuwar biyayya ta kasa yi musu a rayuwa sabida soyayya. Wace rana haihuwarta tayi wa iyayenta, tunda basu isa su zaba mata abinda suke ganin shine alkhairi a gareta ba. Ta sanya su cikin baki-ciki da takaicin da watakila har su mutu, bazasu yafe mata ba. Idan ba Imam ne ya dawo garesu ba.

Mene ne makomar rayuwarta a halin yanzu? Wa za ta aura? Ko zama za ta yi ta yi a gida gaban iyayenta tana sa musu ido kamar yadda Mami ke cewa?

Rashin sanin hakikanin wadannan amsoshin ya sanya ta rushewa da kuka mai cin rai, kuma mai cakude da NADAMA MARA AMFANI....c

ikin kwanakin da suka biyo baya, rayuwa ta yi zafi ga Safah, wata irin rayuwa take agidan Ubanta tamkar ta wadda aka saki uwarta aka bawa kishiyar uwa mara mutunci rikonta. Mami ta daina kula ta, ta daina shiga sabgarta.

Ba’ a maganar Daddy, wanda ko inda take ba ya kallo, da ya kalleta gara ya ga bakin kumurci, da yana da karfin zuciyarma da korarta zaiyi daga gidansa taje ma duk inda zata, amma zuciyar iyaye data muslunci ta rinjayi komi.

Har zuwa yau din kuma bai taba ce mata komai akan al’amarin ba, hankalinsa ya tafi ga binciken inda Imam ya shiga a fadin duniyar nan, domin an tabbatar masa bai bi jirgin da yayi booking ba zuwa Glassgow, wani daban ya hau, wanda ba’a tantance na ko’ina ne ba a nahiyar Birtaniya, har assistant dinsa Mr. Kalakari mutumin India na waya yana tambayar Daddyn dalilin rashin isowarsa a washegarin ranar daya je daukoshi a filin jirgi.. 

Duk wannan tarairayar da Daddy yake yi mata ada ya daina, ido kawai yake binta da shi idan ta zube agabanshi wai tana gaisheshi.

Wajen Hajiya Maama kadai take samun sanyi wani lokacin, duk da kullum itama ta tuno Imam sai ta zage ta. Ta kukkunduma mata ashariya, ta kai mata hauri ta kai mata duka da mangara, sai kuma ta koma kuka tace 

“annamimiya, wallahi kin yi asara, kuma sai kin nemo min Almustapha”. Tayi ta kuka.

Duk kokarin Daddy na neman layukan Imam ya kasa samun shi, don haka ya soma shirin tafiya Glasgow ya gani da idonsa da gaske Imam bai koma bakin aikinsa ba, don watakila sun hada baki ne da Mr. Kalakari ya bugo ya nemeshin don Daddyn ya debe tsammanin kasancewarsa a can, in ba haka ba ina Kalakarin ya samu lambar wayarsa? Shirinsa yake ba tare da ya gayawa kowa ba. Saidai kuma ya samu tsaikon tafiyar sakamakon tsohon pasport dinsa da ya nema ya rasa cikin takardunsa.

Mami na zaune a gefen gadonta tana sauraron muryar Ahmad Sulayman cikin Suratul-Tagabun daga cikin wayarta, ta idar da sallar la’asar kenan, a lokacin ma tunanin Imam take, da halin da yake ciki. Jikinta na bata amatsayinta na UWA, Imam baya cikin kwanciyar hankali, yana cikin wani hali da yake bukatar mai kaunarsa akusa dashi ya rage masa maraicin da baiyi a kuruciyarsa ba sai a girmansa, tasa gefen hijabinta tana tsane kwallar idonta, ta yi sallama dakinta ta amsa ciki-ciki. Tunda amsa sallama ya zama wajibi ga musulmi, da bazata amsa ba.

Ta samu gefen kafafunta ta zauna, ta dora kanta a cinyoyin Mamin tana rero kuka a hankali. Mamin bata katseta ba bata rarrasheta ba saida tayi iyakacin wanda take ganin zata iya ta samu sassaucin zuciyarta sannan cikin rishin kuka ta ce, 

“Don Allah Mami ku yi hakuri ku yafe min, na yi nadama na gane na yi kuskure wanda bazan iya repenting ba, wallahi sharrin zuciya da sharrin shaidan ne.

Ban taba zaton ‘yar maganar da na gaya mishi zai sa shi furta saki ba. Ko kadan ban kawo haka ba, sakin ma har guda uku? Mami idan kowa ya juya min baya na jure, ba zan iya jure naki fushin ba, domin dafi ne mai barazana ga rayuwata”. Ta ci gaba da kuka.

Mami ba ta katse ta ba sai da ta yi mai isar ta. Abinki da da da mahaifi, a hankali ta ji zuciyarta na yin sanyi. Abinda take so ta ji, bazai yiwu ba idan bata saurareta ba.

Daga can karkashin zuciyarta ta ce,

 “Ni me kika yi min Safah? Amma saboda Allah ki gaya min abin da kika yiwa Imam har ta kai ga saki? Saki ukku?? Wanda bazai gyaru ba, wanda Allah baya so???”

Ba ta iya karya ba, ta gaya mata dalla-dalla. Mami ta yi shiru tana nazari, ta ce, “Ai shi kenan, tunda hakan kike so…....” Sai hawaye sharrr! Data yi tunanin watakila sakamakon hakan Imam zuciyarshi ta buga ya mutu ne, ko ya haukace.

Hankalin Safah ya kara tashi, yau ga mahaifiyarta na kuka saboda bakin cikin ta. Ta ci gaba da rokon Mami ta yi hakuri, amma Mami kuka take haikan tun daga karkashin zuciyarta. Sai da ta share hawayenta da tafukanta ta ce.

“Haka Allah Ya so, na kuma yarda da kaddara, idan Allah Ya rubuta ke ba matar Imam ba ce a duniya yaya zan yi? Halin da yake ciki, a ina yake? Shine abinda ke damuna.

Ki tattara ki koma makaranta, don in ina ganin ki cikin gidan nan ba zan rabu da bakin ciki ba. Wanda zai iya zamowa barazana ga lafiya ta”.

Cikin kuka ta ce,

 “Mami baki yafe min ba kenan?”

“A’a, na yafe miki, Allah Ya yafe mana baki daya. Ki je ki nemi afuwar Daddy shi kika batawa ba ni ba. Cikin sha’aninki yanzu kam ni ‘yar kallo ce”.

Jikinta babu kwari ta taso ta fito daga dakin Mamin ta nufi sama sassan Daddy.

Kishingide yake da jaridar New Nigeria da medicated glass dinshi yana dubawa, ta yi sallama ya amsa ba tare da ya dubi hanyar da ta bullo ba.

Ta isa gabanshi ta kwantar da kai a kan kafafun shi tana kuka tana rokon shi da kalaman da ta roko Mami.

Shiru ya yi mata kamar ba da shi take ba. Da ya gaji da kukan ta ya ce, “Me kike so in ce miki Safah? Kin nuna min ban isa dake ba, na yi hukunci kin tozarta ni, na ce ga abinda nake so sabida kyautatuwar rayuwarku gabadaya ko bayan raina kin ce bakya so.

To ya bi umarnin ki ya rabu dake ba sai ki yi abin da kika ga dama ba?”

Ta ce, “Don Allah Daddy ka yi hakuri, na yarda na yi kuskure na yi nadama”.

Ya yi murmushi ya ce, “Nadama ko? Tukunna ma. Yanzu me kika yankewa rayuwar ki?”

Ta ce, “Makaranta zan koma gobe in Allah Ya kaimu”.

Ya sa ido yana kallon ta ya ce, “Aure kuma fa?”

Ta sunkuyar da kai ta ce, “Zan yi Daddy in Allah Ya kawo mijin”. Ya kyabe baki.

Ya ce, “Tashi ki je ki yi shirin tafiyar”.

Ya janyo brief case ya rubuta mata chekue din kudi masu yawa, ta karba ta yi godiya ta fito.

Safah na tuki a kan titin da zai kaita Zaria daga Kaduna, cikin kankanuwar motarnan kia-optima, wadda Zahradden ne ya zabar musu ita. Ba yadda Mami bata yi da Daddy a kan direba ya kaita, amma ya ce shi ya daina sangarta ‘ya’ya, motar ma daya barta ta dauka zai tura a dawo masa da ita. Ta shiga Adaidaita sahu ya daidaita mata sahu. 

 Yanzu zata san yaya dalibai suke neman ilmi a jami’a, a tsaye ba’a kwance ba irin wanda suka samu, ta shiga cikin hostel ta zauna tayi rayuwa daidai da dan kowa, a kyale ta ta fara koyon darasin rayuwa. Domin batasan Annabi ya faku ba”. 

Gudu take sosai hawaye na sauka a kan kuncinta. Ta kan kalli gefenta mazaunin Marwah ne. Da tana cikin motar da yanzu ta kunna c.d na wakar India kabhi khushi kabhie gham, tana bin wakar tana rawa da daga inda take zaune. Allah sarki! Tuna Baya Shine Roko. 

Wai yanzu ita da Marwah suna duniya daya, amma muhalli daban-daban saidai a ga juna da shauki lokaci-zuwa lokaci.  Wani irin nutsatstsen al’amari game da IMAM na sauka a zuciyarta, wani irin ni’imtaccen feeling ne da ba za ta iya fassarawa ba.

Allah ne kadai ya kawo ta Zaria lafiya, cikin kiyayewarsa da alfarmarsa, amma fa ta sha zagi daga motocin gabanta da bayan ta.

Ba ta sha wahalar samun daki a hostel ba da taimakon wata ‘yar ajinsu Jamila Sarki. Su biyu ne a dakin ita da Jamila.

Ita Jamila ‘yar Kano ce, tana da aure amma ba ta haihu ba. Mijinta Mus’abu ma’aikacin M.T.N ne yana reshen Bauchi, ita kuma take karatu a nan Zaria.

Duk gayun Jamila sai ta ke raina kanta a duk lokacin da ta daga ido ta dubi Safah Dan-Kasa, ita ba ‘yar gayun bace (ba mai sa kyale-kyale ba), non-transparent (ba mai daukar ido ba), asali ma sai ka kura ido sosai sannan zakaga kyawun bakar fatar data mallaka da nata salon gayun na halitta, komai nata natural babu kari da na kanti ko daya, daga fata, gashi, kyawun sura duka Safah ta mallake su amma in an extraordinary manner.

Haka kawai Safah take burge Jamila, gata yarinya danya sharaf, don Jamila ta girme ta da wajen shekaru biyar. Sannan gata kwaruwa a fannin karatu, sam ba ta wasa oberall ce, abinda ya kawota kawai ta sanya a gaba.

Sai dai a dan zaman da suka yi na tsayin lokaci Jamila ta fahimci Safah Dan Kasa na cikin matsananciyar damuwa da ba ta san ko ta mece ce ba.

Tana so ta tambayi Safah abinda ke damun ta take yawan zama shiru silent sannan isolated, wato ta kebance kanta daga son shiga jama’a.

Ta rufe wayoyinta gaba daya ba ta amsa wayar kowa. Tun fil azal kuma dama bata cikin kowanne ‘social network’. Wayar ma data dan rike na dan lokaci soyayyace ta rinjayeta, ita kuma tayi biyayya a gareta. To tunda ta zama tarihi suma wayoyin su zama tarihi kawai. Sai dai kuma Jamila ba ta so ta zamo mai shisshigi cikin abinda bai shafe ta ba. 

Don haka ta kawo ido ta zuba mata, cikin zuciyarta tana taya ta da addu’ar Allah Ya yaye mata duk irin matsalar da take ciki, sabida ita tsakanin ta da Allah take kaunar Safahn, ga Safahn kuma bata damu da kowa ba sai abinda ya kaita. 

Saidai duk wani hakkin Jamilah dake kanta na makwabci mafi kusanci tana saukeshi. Lokacin a zauna ayi hira ne ko jin tarihin juna da ire-iren hakan bata dashi.

A zahiri damuwar itace, Safah ta fada wani hali na soyayya wanda ita kanta ba ta san cewa soyayyar ce ke dawainiya da zuciyarta ba, soyayyar tsohon mijinta dan uwanta Imam, wanda a halin yanzu ba ta san a halin da yake ciki ba, ba ta san inda yake ba. Yana raye ko baya raye?

Wani zubin kwana take tana kukan nadama ba tare da sanin Jamila ba. Tana ganin ta gama kashewa kanta rayuwa tunda ta rasa shi.

Soyayyarshi a zuciyarta a kullum kara karuwa take, kamar ana iza wuta. Kamar azal. A lokacin da ya riga ya zama haramiyar ta. Tunda daman babu iddarshi a kanta, kuma tuni lokaci ya mika.

Kuka take sosai a duk ranar da ta tuno rabuwarsu ta karshe...... “Na tabbata dan halak, ba shege bane ko….?”

Sautin da ke ta yi mata kuwwa a kunne kenan, a duk lokacin da ta zauna ita kadai, wanda ke kara ruruta wutar nadamar ta. Ita da bakinta tace da Imam idan shi dan halak ne cikin UWA da UBA ….to ya saketa….gashi ya sake tan kamar yadda ta bukata, to amma sakin ya zamar mata jafa’i….da dai wannan halin da ta tsinci zuciyarta da ruhinta a ciki na bege…. da so da kaunar ma gabadaya…… Harshe? 

Ya Allah ka bamu linzamin shi a  hannun mu, yana kaimu wuta, yana kaimu sa’ira, yana kuma kai mu Aljannah. Again, yana lalata mana rayuwa, mu dinga rikeshi ta hanyar tauna Magana kafin mu fade ta. Idan ya furta baya taba mayarda ita komai dadinta ko dacinta.

Harshe (da Hausa), tongue (da turanci), Lisan (da larabci).  Wata tsoka ce mai amfani daban-daban da Allah Ya halitta a cikin bakinmu, wadda in muka iya controlling dinta, zamu iya controlling dukkannin al’amuran rayuwar mu.Ta kan ce, 

“Ina ma ana maida hannun agogo baya?”

Me za ta yi ta yi repenting kuskuren da ta tafka a baya? Babu! Imam, foreber and eber (har Abadan) ya zama haramiyar ta. Ko da ace watarana ya dawo daga inda ya shiga. Domin dai ita kyakkyawan zaton yana lafiya take masa ba kamar Mami ba,  kawai dai yayi hijira ne don ya raba duniyarsa da tata.

Ta tabbatar ba za ta kara samun soyayyar sa  ba. Bazata kara samun damar da ta samu har tsayin shekaru ashirin ba. Kenan ya zama dole ta yi hakuri, ta fuskanci rayuwarta ta gaba, ta baiwa mazan dake rububin ta damar fitowa, mafi yawa daga ciki farfesoshinsu da manyan Dactocinsu, wadanda yawanci hazakarta ce take sayo mata soyayyar, kamewa da kamalarta, ba kamar sauran dalibai ‘yan uwanta ba, da yake a dan tsukin aka tura su TH, wato ‘teaching hospital’ suna koyar ayyuka a aikace, gara tayi maneji da dayansu duk da dukkannin su masu iyali ne.

To amma wa zata zaba wanda zai maye gurbin Imam a zuciyarta? Wa za ta samu ya so ta kamar yadda Imam ya so ta? Yaya za ta yi da dimbin soyayyar shi da a yanzu take dawainiya da zuciyarta???

***

T

ana kicin tana gashin pizzawarma da french bread da take so za ta yi kalaci da shi, ta jiyo sallamar Rabi’a a bakin kofar shigowa sassanta.

Ta yi tsaki tsuww! Tana kunkuni, “Yaushe wadannan mutanen za su daina shiga sabgata ne? In abinci ne na ce bana cin jagwalgwalo a kyale ni mana?”.

A fusace ta fito ta bude kofar, Rabi’a ce dauke da food flasks guda biyu, ta raba ta gefen ta don ta shiga ta ajiye mata tunda bata bata hanya ba, ta yi mata wani banzan kallo ta ce.

“Ke, koma da abincin nan a koshe nake”.

Jiki babu laka Rabi’a ta  fasa shiga ta juya, ta rufo kofarta ji kake garam! Har sai da Rabi’a ta tsorata. Ta karta a guje.

Ta maida flasks din kicin ta ajiye. Inna Binta dake kofar  kicin din ta ce, “Ya kika dawo da shi? Ko bata tashi ba?”

A kufule Rabi’a ta ce,

 “Inna ki yiwa Allah ki daina sa sanwa da matar nan, ba ci take ba asara ake, kullum sai dai in zubar yadda na kai mata haka nake daukowa.

Yau kuma kwata-kwata cewa ta yi in komo da shi ta koshi”.

Inna ta ce, “Ke kam kin fiya daukar zafi a kan abinda bai kai ya kawo ba, don ta ki ci ba cikinta ba? Hakkina ne in ba ta a matsayinta na diyata kuma makociya mafi kusanci dani”.

Haushi ya kashe Rabi’a ta ce, 

“Inna ita ba ta dauke ki a matsayin Uwa ba, tunda ta zo gidan nan yau sati biyar ta taba zuwa inda kike ta gaishe ki?

Ni ban taba ganin inda ake haka ba, kawai an kwaso mana wadda ta fi karfinmu kuma ta raina mu, ko ‘yar Karuna ce ai sai haka.

Ni wallahi ba zan dauki raini ba, ba zan kuma zuwa kai mata abinci ba tana yi min kallon biyu-a-hu. Sai dai ki aika Nura amma ni wallahi ba zan kara zuwa dakinta ba”.

Inna ta yi murmushi tana danne nata bacin ran ta ce, “Bana son rashin arziki, ba gaba take dake ba? Ko ba matar Yayanki ba ce? Abinci ba zan fasa bata ba, ko ta zubar ko ta ci babu ruwan ki”.

Sallamar Zahraddeen ta katse su. Ya hade cikin bakaken suit kai ka ce bakin Ba-Amurke ne, inda duk ya gifta lallausan kamshin Dior-Addict ke tashi.

Inna ta daga kai a hankali tana kallon sa, cikin sati biyar da yin bikinsa ya rame kwarai. Kowanne ango yana yin kiba harda teba ya yi kyau bayan bikinsa, amma banda Zahraddeeninta. Wanda wuyansa ya koma uwa marikin lema, idanuwa wadanda dama a lumshe suke, suke kara shigewa ciki.

Ya samu kujera ‘yar tsugunne ya zauna yana murmushi ya ce, “Inna kun tashi lafiya?”

A sanyaye ta amsa “Lafiya kalau Deeni, ya ya amarya?”

Ya yarfar da hannu, ya dan juyar da kai ya ce, “Lafiyarta kalau”.

Duk sai suka yi shiru kowanne da abinda ke cikin ransa, amma kowanne baya so ya furta. Ba ya kuma son dan uwansa ya gane yana cikin damuwa.

A karshe Zahraddeen ya ce, “Inna ko zan samu kalaci? Kaduna zan wuce yanzun nan”.

Ta ce, “Ina matarka da kullum za ka zo ka ce in baka abinci?”

Ya rausayar da kai ya ce, “Naki nake so Inna, babu inda zan ci abinci in ji na gamsu Inna sai naki”.

Ta yi murmushi ta jawo kulolin da Rabi’a ta dawo dasu ta tura masa, yana cin funkason alkama da miyar alayyahun data ji kaji zukuzuku suna hira.

Cikin hirar yake tambayar Inna 

“Wai Inna ina wannan Yayar taki ta rugar Ardo Lamido?’

Ta ce, “Yaya Badijo? Tana nan lafiya, sai dai fushi take dani don na kwan biyu ban je ba. Amma insha Allahu karshen watan nan zan yi kokari na je. Nura nake jira ya samu hutu don shikadai zai iya shiga wannan jejin mai kayoyi da kwazazzabo da mota ba tareda yayimin korafi ba. 

Bikin ka ma ban samu na aika mata ba saboda yadda abin ya zo a kurace, laifi kan laifi kam na yiwa Yaya Badijo, sai dai ta dubi Allah ta dubi zumunci ta yafe mini.

To abu ne irin na jeji ko irin wayar zamanin nan basu da ita balle a samu saukin sadarwa. Sannan babu yadda ban yi da ita ba kan ta dawo nan mu zauna tare bayan rasuwar maigidanta ta ki. Ita ba da ba sai ‘yar jikallen ta Anisa wadda danta Iro ya mutu ya bar mata”.

Ya ce, “Ita ce wadda kike gaya min kin sa ta makarantar su Rabi’a?”

Inna ta ce, “Ita ce, yanzu ajinta uku kenan a karamar sakandire, tare suke da Rabi’an, abinda yasa baka ganinta nan in sunyi hutu can ruga take komawa ta yi hutun ta. Ko tazo min nan ana I gobe zata koma ne, yawanci kuma baka nan kana Kaduna.

Amma gashi tun ba’a je ko’ina ba Yaya Badijo ta fara fadan karatun ya isa haka aure take so ayi mata, wai ta samu miji a can rugar su.

Ita kuma yarinyar bata so tafi son ta yi karatu, sai dai kwakwalwarta bata ja, gashi tana son karatun kamar me, amma Allah bai bata kwakwalwa ba.

Rabi’a ta ce ita ke daukar na karshe a ajinsu, sai dai hakan baya damuna don tun farko ba a dora ta akan turbar karatun ba, banda ma n adage na kafe aid a ko firamare bazata bar tat a je ba, sai kiwo da tatsar nono”.

Zahraddeen ya yi dariya ya ce, “Duk sanda za ki Inna ki yi min magana zan kai ki nima in sada zumunci, bazan taba mancewa da kaunar da Badijo ta nuna min ina yaro ba, ita ta yaye ni, a wajenta nayi jinyar shayi (kaciya)”. Inna tayi dariya tace “ashe baka manta ba”.

Ya mike ya zuba hannun shi cikin aljihu ya zaro mukullin motarshi ya nufi hanyar fita yana cewa, “Ni na yi nan Inna, Kaduna za ni hutun da Alhaji ya diba min ya cika, yau zan koma ofis ayi mana addu’a”.

Inna ta ce, “Addu’a kullum ina yi maka Dini, Allah Ya ji kan mahaifinka, ya baka ‘ya’yan da za su share ma hawaye kamar yadda kake share min. Ya kare min kai daga sharrin makiya da mahassada, ya kai ka lafiya ya dawo min da kai lafiya”.

Har ranshi ya ji dadin addu’ar Inna, ta wanke bacin ran da ya kwana da shi. Cikin sukuni yake tukinsa a kan titin da zai sada shi da garin Kaduna.

Isarsa ofis ya tadda jibgin ayyuka na jiransa, don haka ya zamo busy a satin gaba daya. Sai da ya gama dukkan ayyukan shi sannan ya rubuta (resignation letter) wato takardar ajiye aiki da ‘Dan Kasa Holdings’ da hujjar tafiya karo karatu, ya tura ofishin Daddy.

Alh. Aliko ya dade yana juya takardar Zahraddeen a hannunsa, wadda sakatariyarshi ta shigo mai da ita. Wadda ta ciro yanzunnan a kwamfuta.

Kafin ya ce wani abu Zahraddeen ya yi sallama a ofishin cikin sallama, daga mishi kai kawai Daddy ya yi, amma ya kasa amsa sallamar shi.

Binsa kawai yake da kallo kamar yau ya fara ganinsa. Zahraddeen ya zauna ya sunkuyar da kai shima ranshi babu dadi.

Shiru ta ratsa a ofishin na tsayin mintuna biyu, sannan Zahraddeen ya yi ta maza ya gaida Daddy ya amsa, sannan ya sassauta mamakin sa ya ce.

“Da gaske kai ka aiko da wannan takardar?”

Cikin matsanancin ladabi ya ce, “Na’am Daddy ni na aiko da ita”.

Ya ce, “Kuma don za ka je karo karatu sai ka ajiye aikin gaba daya?”

Idanuwanshi na son zubo da hawaye yana kokarin maida su da karfin gaske, ba kuma na komai bane na ‘sabo’ ne da kaunar da yake yi ma Alh. Aliko, Uba mai cin tudu biyu a yanzu; siriki/ubangida.

Ya ce, “Hakan na ga zai fiye min kwanciyar hankali Daddy, ka yi hakuri kada ka kullace ni, ko ka yi min wata fahimta sabanin kyakkyawan kudirin dake zuciyata.

Daddy ban yi haka don raini ko don na bata maka rai ba, ko don ka yi min wani laifi ba, ina da sha’awar zurfafa karatuna ne kawai”.

Alh. Aliko sai ya yi murmushi don shi babba ne, tuni ya hasko abinda yasa Zahraddeen yin wannan zuciya.

Ba shakka ya fahimci rainashin da Marwah ta yi shine dalilinsa na yin hakan. Sai ya ji yaron ya kara burge shi, ya kara shiga ransa.

Ya ce, “Ina bayanka Zahraddeen, Allah Ya shige mana gaba. But I’ll miss u so much…..(zan yi kewarka da yawa). Ina za ka je karatun?”

Ya ce, “Ba wani waje bane, a nan ABU ne zan yi PhD dina tsayin shekaru uku, zan yi karatu ne full time shine dalilina na ajiye aikindon bana son in bata shekaru masu yawa wurin kammalawa”.

Daddy ya girgiza kai ya ce, “Ina yi maka fatan ALHERI, amma ba zan iya soke sunanka daga cikin ma’aikata na ba.

Duk ranar da ka gama karatun, ka ga kuma kana sha’awar ci gaba da aiki tare dani, to kofa a bude take. Yanzun dai zan baka (leabe without pay), hakan ya yi maka?”

Bashi da zabi banda ya daga mishi kai. Duk da ba haka yake so ba, so yake ya yi sallama kwata-kwata da aikin ‘Dan Kasa Holdings’ ya bude sabuwar rayuwa wadda babu raini a cikin ta.

Ya manta cewa babu wani aiki a gwamnatin ma da babu bin na gaba a duniya. Kafin mu hau sama, dole mu taka matattakala.

Daddy ya bude jakarshi ya fiddo chekue ya yi rubutu na minti guda ya tura mishi. Ya kuma kara da cewa.

“Duk sanda kake neman wata shawara kan wani al’amarinka ka neme ni, haka duk wata matsala da ta shafi karatun ma.

Game da iyalinka kuwa Zahraddeen sai in ce ka kara hakuri, watarana sai labari. Sannan komai na duniya mai canjawa ne, musamman al’amarin yara mata, wanda kuruciya ta yi yawa a cikinsa. Kana da ra’ayin Marwah ta koma makaranta ko baka ra’ayi?”

Ya dago ya dubi Daddy hawaye taf a idanun shi, hawaye ne na kauna, sabo da kewa. Domin ji yake kamar zai kara rabuwa da mahaifinshi ne a karo na biyu.

Kaunar dake tsakaninshi da Alh. Aliko kauna ce tabbatacciya daga Allah!.

Shima Daddy kokarin mai da nashi hawayen yake yi cikin dabara, don baya son Zahraddeen ya ga karyewar zuciyarshi.

Ya soma kalubalantar kanshi da auren diyarshi da ya lakabawa Zahraddeen ba da son ranshi ba. Sai don nashi amfanin.

A yanzu kam yana nadamar hada wannan auren, wanda babu so da kauna ko yaya daga kowanne bangare, duk shi ya jawo wannan, shi ya jawo a yau Zahraddeen ya zabi ya barshi don ya tsira da martabar sa a idon diyarsa da ‘society in general…….’

“Yaya zan aure ta tana karatun ta sannan in hana ta Daddy?” Muryar Zahraddeen dake sassarfa da karkarwa ta katse shi daga tunaninsa.

Daddy ya ce, “Shi kenan Zahraddeen Allah Ya yi jagora”.

Hannu biyu yasa ya karbi chekue din ya yi godiya ya mike ya doshi kofar fita.

“Zahraddeen”. Daddy ya kara kiransa.

Ya juyo ya dawo, sai kuma tari ya sarke shi, ya yi ta tari ba kakkautawa.

Da sauri Zahraddeen ya bude dan karamin firjin dake gefe ya dauko gorar ruwan Ragolis ya cika tambulan ya mika masa, amma ya kasa karba, tari yake ba kakkautawa kamar mai ‘tuberclosis’.

Gaba daya Zahraddeen ya rude ya rasa irin taimakon da zai bawa Daddyn, sai ya tsuguna a gabansa yana ta faman jera mishi sannu.

Da kyar tarin ya lafa, ya karbi ruwan ya sha, ya koma ya kwanta a kujerar shi. Har zuwa lokacin Zahraddeen bai daina yi mishi sannu ba.

Ya dafa mishi hannu sannan ya rufe takardun dake gabanshi ya tura su gefe ya mike.

Ya ce, “Muje ka sauke ni a gida, ba zan iya aikin ba, bana jin dadin jikina”.

Jikin Zahradden ya yi sanyi sosai, ya soma zargin kansa da rashin yiwa Alh. Aliko adalci. Mene laifinsa don yana kaunar ka? Ya dauki ‘yarshi da yake so ya baka ba don kwandalar ka ba, sai don kaunar da yake yi maka.

Amma a kan shirmen diya mace ka ce ka rabu da shi duk da yakinin da kake da shi na cewa ba shi da mai taimakonsa tamkar ka.

Ya soma girgiza kai da sauri ya ce, “Ka yi hakuri Daddy, na janye, wallahi na fasa tafiya karatun....baka yi min laifin komai ba Daddy...”

 Hawaye suka balle a idanunsa. Daddy ya rungume shi  ya ce, “A’a, Zahraddeen ina bayanka, ka koma karatun ka, ka kuma zabi duk yarinyar da kake so ka aura don Marwah ta shiga hankalinta. Yaran yanzu ne ka haife su amma halinsu a duniya suke daukar abinsu. Itama dayar abinda tayi min bazaka so ka ji ba, har gara ita wannan din inada kyakkyawan zato akanta tunda har ta yarda ta zauna zuwa wannan lokacin. Ko yau ta fito nasan na taba yi mata aure da miji nagari bani da wannan tambayar wajen Ubangiji. Tana bukatar lokaci kafin tasan menene rayuwa. Nayi kuskure babba wajen nunawa yarannan soyayya mai yawa” 

“babu kuskure acikin tarbiyyar daka yi musu Daddy. Ka basu tarbiyyah wadda ta dace baka barsu kara zube ba. Ka sa ido akan addini da tarbiyyarsu ni shaida ne akan hakan. A ko’ina kuma suna nuna su jakadu ne na mahaifinsu. Lamarin bai kai yadda ka zace shi ba”. Zahraddeen ya fada cikin kokarinsa na Daddy ya kwantar da haankalinsa. 

“Za ka yi min wannan alfamar dana nema din Zahraddeen ko ba za ka yi ba?”

Da sauri ya ce, “Zan yi maka Daddy, wallahi zan yi maka”.

Ya ce, “To na gode Zahraddeen muje gida, bana jin dadin jikina ko kadan”.

Mami na kicin a lokacin da suka shigo. Zahraddeen rike da Daddy, ya taimaka mishi ya kwanta cikin doguwar kujera.

Daidai lokacin da Mami ke fitowa ita da Shahida wadda ta sakko daga matattakalar bene.

Mami ta ce, “Subhanallahi, lafiya? Me ya samu Daddy Zahraddeen?’

Zahraddeen wanda ya fisu shiga tashin hankali ya ce, “Cewa ya yi baya jin dadin in kawo shi gida”.

Mami duk ta rikice, Alh. Aliko ya maida idanunshi ya rufe.

Mami ta soma kokarin kiran wayar Dr. Mathew da wayar hannunta, ta yi sa’a bugu daya ya dauka. Ta gaya mishi ya zo cikin gaggawa Daddy ba shi da lafiya.

Zahraddeen bai bar gidan ba sai bayan tafiyar Dr. Mathew, wanda ya yiwa Alhajin gwaje-gwaje, ya kuma yi mishi allurar barci.

Ya ce da Mami da Hajiya kada su damu, in ya farka barcin shi da safe insha Allahu zai warware, hawan jinin shi ne ya motsa.

Ya roke su su daina gayawa Alhajin duk abin da zai tayar mishi da hankali.

Zahraddeen ya dauki laifin duk ya dora a kansa, da ya san abin da zai faru kenan da ko kusa bai zo ya ce da shi zai barshi ba.

Don haka barcinshi a wannan daren kalilan ne. Da safe shine mutum na farko da ya danna musu kararrawa karfe takwas na safe.

Shahida ta bude suka gaisa, sannan ta bashi hanya ya wuce cikin falon.

A lokacin Daddyn ko farkawa bai yi ba. Mami na gefe ta zuba mishi ido ta rasa abin da ke mata dadi. Bai farka ba sai karfe tara na safe. Mami ta taimaka mishi ya yi wanka ya yi alwala ya gabatar da sallar asubahi da ta kubuce mishi, tare da jero istigfari.

Bayan ya yi sallama abin da ya fara ce da Mami shine, “Ina Zahraddeen? Ta kara gwada layin Imam ko za ta same shi”.

Cikin hanzari Mami take latsa wayar hannunta, kamar ko yaushe kwamfuta ta sanar da ita an daina amfani da wannan layin.

Ta kira ta Zahraddeen nan ya ce da ita ai yana cikin gidan. Ta ce to ya karaso Daddy na kiransa.

Hajiya Mama da Shahida duk tare suka shigo da Zahraddeen. Ya durkusa ya gurfana gaban Alhajin, shi kuma ya kama hannun shi ya rike tamau ya ce.

“Zahraddeen na san ban kyauta maka ba da na baka auren diyata alhalin dukkanku bakwa so...”

“Ka daina cewa haka Daddy, har abada jininka ya fi karfin rashin so a gare ni. Marwah kanwa ta ce ko da bata sona, ban taba tunanin akwai wata rana da za ta zo in ji bana kaunar ta ba, ko da kuwa ita bata son nawa.

Aure da jininka Daddy yanzu na fara har ranar da na daina numfashi”. (Har abada hoton wannan ranar ba zai gushe daga zuciyoyin su ba).

Daddy ya yi murmushi ya ce, “To na gode Zahraddeen, ina kuma shi wancan alkawarin da ka yi min?”

A nutse ya ce, “Wane alkawari ne Daddy? Wallahi na manta”.

Ya ce, “Alkawarin da ka yi min jiya na alfarmar da na nema cewa ka yi aure na soyayya da duk yarinyar da kake so?”

Ya ce, “Na tuno Daddy, amma ka yi mana afuwa ba yanzu ba, sai lokacin da Allah Ya nufa, wato lokacin da na samu wadda zuciyar tawa ta kwanta da ita, in ka janye zancen ma Daddy zan fi yin farin ciki, Marwah zata so ni, jiki na na bani Daddy WATARANA na zuwa da zuciyoyinmu zasu hadu, cikin yardar wanda ya nufe mu da zama karkashin inuwar aure, bada jimawa ba. Insha Allahu!!!.”

“Ban janye ba, ba kuma zan janye ba”. Ya fadi a hankali. Hawayen da suka cika idon Zahradddeen suka gangaro, ya ce, “Na yi wannan alkawarin Daddy...”

Ya sake yin tari ya ce, “Sai alfarma ta biyu, kuma ta karshe.”

Gaban Zahraddeen in banda faduwa ba abinda yake, cike da tsoron wadannan alkawarirrika masu nauyi da Alh. Aliko ke sa shi yana yi. Ya ce, “Wace irin alfarma ce kuma Daddy?’

Ya ce, “Abin da baka so ne, nake son ka yi min. Ka yi min alfarmar kulawa iyalina da dukiyata bayan raina, ina nufin ‘Dan Kasa Holdings, Dan Kasa Inbestment, Dan Kasa Electronics, Dan Kasa........duk suna cikin AMANAR KA”

Ya kasa karasawa saboda yadda tari da shakuwa suka taru suka sarke shi. Gaba daya falon kuka suke, in ka cire Hajia, kada Zahraddeen ya ji labari. Babu shakka kukan da Zahraddeen ke yi a yau bai taba yin irinsa a rayuwarsa ba.

Cikin karkarwar murya Hajiya Maama ta ce, “Aliko ka daina fidda rai da rayuwa saboda  ciwo.....”

Ya dubi mahaifiyarshi yana murmushi, sannan ya ci gaba da tari, da ya lafa ya ce, 

“Ban fidda rai da rayuwa ba Hajiya, (mutanen kirki Allah kan nuna musu karshen rayuwarsu. Takori ) na yarda rayuwa da mutuwa duk na Allah ne.

Wai hasashe nake, ko da ta Allah za ta kasance a gare ni. Na yafewa Safah da Marwah, ku gaya musu na yafe musu duniya da lahira.

Duk ranar da Allah ya juyo da Almustapha gida, ku roka min shi alfarmar ya yafewa Safah ko ma me tayi mishi, koda Allah bai kaddari aure a tsakaninsu ba, domin hakika ta yi nadama, ku gaya mishi na so in yi tattaki har can Glasgow in isar mishi da wannan sakon Allah Bai bani iko ba.

Hajiya ki yafe ni idan na taba yi miki ba dai-dai ba...”

Ta taso ta kama hannunshi, a lokacinne hawaye suka zubo a idonta.

Ta ce, “Na yafe ka Aliyu, na yafe maka. Na yafe maka…..Kai dan albarka ne, daidai da rana daya baka taba bata min ba, ban taba aje kara ka tsallake ba.

Allah Ya yi maka albarka, kuma Allah Ya baka lafiya....”

Mami ta kunshe fuska cikin mayafi sai kuka take. Don dai ita bata ga dalilin wadannan maganganun masu kama da wasiyya ba, ciwo ai ba mutuwa bane. Daddy ya juya gare ta zai yi magana shakuwar ta kara sarke shi.

Da kyar ya samu ya ce, “To mene ne abun kukan? Ke ma ki yafe ni Zainabu, tunda na yiwa ‘yarki aure ba tare da son ranki ba. Ki yarda dani gata na yi mata. Ba kowadanne mutane ne irin Zahraddeen ba!

 Ba kowadanne mutane ne ke da irin nagartarshi ba, ba kowadanne mutane ne a wannan zamanin ke da irin kyakkyawar zuciyarshi da Amanar shi ba...”

Shakuwar ta kara sarke shi. Da sauri Mami ke kiran wayar Dr. Mathew, Hajiya Mama ta mike ta fita don ta samu ruwa ta yi mishi tawaida.

Ko kafin ta dawo shakuwar ta ci karfinsa, har gudu ake tsakanin Mami, Zahraddeen da Shahida don a kawowa Daddy ruwa, ko kamin su dawo rai bakon duniya ya yi halinsa.

****Babu wanda bai zo da ruwan ba a cikin su, kuma daidai da isowar Dr. Mathew. Mami ta isa gare shi ta tallafo shi don ta ba shi ruwan ba tare da ta fahimci abin da ya faru ba.

Dr. Mathew ya karbi ruwan daga hannunta ya sa hannu ya rufe mishi kwayar idanunsa. Ya kwantar dashi a kasa. A lokacin ne duk suka gane abinda ya faru.

Ganin Dr. Mathew ya ja zanin gado ya rufe shi, “Innalillahi wa’inna ilaihi raji’un!...” Abinda Zahraddeen ke fada kenan yana kuka riris a kasa kamar karamin yaro.

Yayin da Dr. Mathew ke basu hakuri amma dukkansu kuka suke ba ji ba gani.

“Allah Ka ji kan MAZAN JIYA.....” Abinda Shahida ke fadi kenan a zuciyarta. Tana sharbe nata hawayen da habar zaninta.

****

Daruruwan jama’a ne suka halarci jana’izar tsohon Gwamnan, wadanda suka hada da ‘yan siyasa, ‘yan boko, talakawa da al’ummar garin Kaduna baki dayan ta.

Sai dai wanda bai samu jin sanarwa a kafafen yada labarai ba, kamar Safah da Marwah, wadanda basa sauraron rediyo ko talabijin.

Ita Marwah wayar ta babu caji, domin kwanansu biyu kenan basu da wutar NEPA, ga shi masu gidan (su Inna kenan) babu wanda ya damu da wata wutar NEPA, duk sun kunna fitilar kwai duk da cewa akwai inji cike taf da petir a gidan.

Ita kadai cikin duhu don bakar zuciya ta fi karfin ta ce da Nura ya tayar mata injin ko Rabi’a ta sayo mata kyandir.

Haka nan take kwance cikin bargo a lallausar gadonta da yake tana hutun sallah, haka nan take fama da faduwar gaba akai-akai, da rashin jin dadin zuciyarta. Tana tuna irin abubuwanda take yi a cikin gidannan wanda ba halinta bane ba, bana iyayenta ba, ba wani ya koya mata ba, shaidan ke ta koya mata launi-launi da nau’i-nau’I na rashin mutunci don a koreta. Amma bayin Allahnnan kamar basu san tana yi ba. Shin idan Mami ake yiwa abinda take yiwa uwar Zahraddeeen da kannensa yaya zata ji a zuciyarta?

Ko Rabi’a tayi fushi ta daina dosar flat din, idan taji ta kunna kira’a sai ta shigo ta zauna koda bazata kulata ba, sabida itadai bata da waya bata da radiyo kuma tanason kira’ar Khusairi da Marwahn ke sawa. Kasancewar da kira’ar warshu yake yi ba hafsu ba. 

Malamansu na islamiyyah sun sha gaya musu kira’ar warshu itace kira’ar ‘yan aljannah. Rabi’ah hafiza ce tanada haddar hizfi arba’in akanta. Don haka duk inda ma’abocin sauraron Alkur’ani yake,         Rabi’a abin so da girmamawa ne agareta. 

Sai tace a ranta ita wannan dai rashin arzikin (rashin mutuncin) a fatar bakinta yake, ba’a zuciyar ta ba. Gata da sallah, goshinta ya nuna, kafafunta sun nuna, kuma kusan kullum ta shigo sallah take ko girki mai shegen kamshi irinna turawa. Wani abin dariya ma in Rabi’an na zaune ko bata kulata ba in tagama dafe-dafenta da gashe-gashenta sai ta zubo ta ajiye mata ta shige daki. 

Wani lokacin ta ci kadan, in bakinta ya ki karba ta bar mata abinta. Idan nama ne sai ta nikashi, har bakin Rabi’a ya kasa tantance ko menene. Don haka ita wannan cakude-cakuden da ganyayyakin kayan lambu dana gongoni da Marwan ke ci ta aje mata agabanta bata iya cinsu, sai ta dauka ta mayar mata cikin firjinta.

Idan kuma taga dama sai tasa wakar India, nan ma Rabi’a na so. To haka a can dakin daliban Medicine na asibitin koyarwa na jami’ar Ahmadu Bello, Safah Dan Kasa ke kwance da tulin takardu da litattafai a gabanta, amma ta kasa kammala thesis din da aka bata.

Wata irin kasala ce ta sauka a zuciyarta, sannan gabanta ya yanke ya fadi, ta kai hannu ta dafe kirjinta, hankalinta ta ji ya yo gida. A lokacin karfe hudu na yamma.

Ta aje biro ta mike a sanyaye, ta juya ta dubi Jamila wadda ke ta sharar barci a gadonta. Ta bar mata dan ‘note’ a saitin kanta inda take sanar da ita ta tafi Kaduna.

Gudu kawai take shararawa a kan titin da zai sada ta da garin Kaduna daga Zaria. Allah ne kawai ya kawo ta lafiya amma ba nutsuwar tuki ba.

Cincirindon mutane ta gani fal a layin su, wanda ya tabbatar mata lallai wani abu ya faru. Ga canopies (rumfuna) an saka, tun daga farkon layin har zuwa karshen sa.

Ko gurin da za ta yi parking babu, haka ta aje motar a farkon layin ta karaso da kafafunta. Domin daga baya da Daddy ya huce ya maida mata motar. 

Cikar al’ummar dake cikin gidansu ya sanya ba za ta iya gane ko su wane ne ba, haka ta rika cira kafa idanunta a rufe ba tare da ta damu da kallon da jama’a ke binta da shi ba, ko inda take cilla kafartata.

A babban falonsu ta cimma Shahida ta ci kuka har ta gode Allah, Mami da Hajiya Maama na daga cikin daki cikin jama’a.

Ta kukkutsa ta shiga, ta fada jikin kakarta ta fara kukan itama, tana tambayar abinda ya faru.

Hajiya Maama ta ce, 

“Ki yi hakuri Safah, Allah da Ya bamu Alhaji ya karbe shi.....”

Iyakar abin da ta ji kenan sai farfadowa ta yi ta ganta kwance a cinyar Mami tana kuka itama.

Gudu sosai Zahraddeen ke yi a kan hanyar Zaria, domin ya dauko Marwah, ta halarci makokin mahaifinta.

Zai iya kwatanta mutuwar Alh. Aliko da mutuwar mahaifinsa a zuciyarsa. Har zuwa wannan lokacin hawayensa basu bar ambaliya ba.

Karfe hudu na yamma a Zaria ta yi mishi, yadda ya shigowa Inna ta tabbatar ba lafiya ba, ba ta taba ganin Zahraddeen yana kuka ba tun tasowar shi.

Ta ambaci “Innalillahi...!” A zuciyarta.

Shi kuma ya zauna a gefenta yana zubar da hawaye. Inna ta soma nasiha tum ma bata ji makasudi ba, tana cewa, 

“Duk abinda ya faru ga bawa mukaddari ne daga Allah, kuma Allah yana sane da shi, sai ake so bawa ya karbi wannan kaddara da hannu bibbiyu. Ya godewa ni’imomin Ubangiji a gare shi, amma ba ya yi ta kuka ba”.

Zahraddeen ya daga jajayen idanunshi yana kallon Inna, nitsatstsiyar dattijiya mai kyautatawa ‘ya’yanta, tare da yin duk wani kokari don ta faranta musu, a cikin halin bakin ciki ko tashin hankali.

Ya ce, 

“Dole in yi kuka Inna, domin ya cike min wani gurbi a rayuwata na Uba-mahaifi. Yayi min kaunar da bayan iayayena babu wanda yayi mini. A yau Allah Ya karbi ransa, a kan idona. Dole in kokawa gushewarsa a doron kasa.

Sannan ya hadani da wani al’amari mai nauyi; kula da dukiyar marayunsa. Ga shi ina auren ‘yarsa, ba don haka ba da ba zan damu ba.

A daidai lokacin da nake kokarin janye jikina daga cikin dukiyarsa, sai ya daura mini nauyin ta gaba daya (dungurungum). Inna yaya zan yi? Nauyin mai girma ne! Tunanina da karfin Zuciyata sun kasa dauka”.

Inna tasa bakin zaninta ta share hawayenta, domin ta fahimci abinda Zahraddeen ke koka mawa.

Ta ce, “Bari in shirya mu tafi, jeka taho da ita ta samu makokin mahaifinta. Tunda har ka yi alkawari, to ka daure ka cika, ka yi komai da zuciya daya, ka daina la’akari da abin da mutane za su ce a kanka, domin shi dan Adam ba a iya mishi.

Amma idan sun ce a raba gado shi kenan, sai ka kula da na ‘ya’yanshi kadai. Idan kuma su ma sun fi son dukiyarsu a hannunsu, babu alkawarin da zai ce dole sai ka rike, tunda hakkinsu ne ba naka ba”.

Ranshi ya dan samu nutsuwa daga kalaman Inna. Ya mike ya nufi sashensa yasa mukulli ya bude kofar glass wadda za ta sada shi da falon, yasa kai dauke da sallama a bakinsa.

A nan falon ya ganta a kwance a doguwar kujerar hutawa (sofa) tana barci sadidan, lokaci na farko kenan da ya samu damar kare mata kallo, sanye take da riga da wando na Pakistan ruwan ganye, kanta babu kallabi, ta daure gashinta da koren ribbon mai girma.

Fara ce sol doguwa, don ta fi Safah tsayi kadan, ga dogon hanci da karamin baki. Ba ta da yawan sumar kai kamar Safah, sai dai ba ta a layin marasa gashi.

Hasken fatarta ‘natural’ babu alamun shafe-shafe. Ya ji wani tausayin ta ya tsirga masa, sannan wani sabon al’amari ya soma samun muhalli daga can karkashin zuciyarshi.

Maimakon ya tashe ta sai ya samu kanshi da zama a gaban kujerar da ta ke kwance, ya dade yana kallon ta yana jin wani irin sanyi a zuciyarsa, domin akalla ko babu Alh. Aliko, a yau ya yi farin ciki da karbar auren diyarshi. Ji yayi kamar ya sunkuya ya sumbaci siririyar fatar bakin ta. Yana kuma tattara kalaman da zai gaya mata ta shirya su tafi Kaduna yanzunnan batareda hankalinta ya tashi ba. Tunda jiya ya tafi, kuma  aka’ida in ya tafi sai karshen sati yake dawowa.

Domin ko ba komai yana tare da jininshi da za ta dinga tuna masa da shi yana yi masa addu’a. wadda kila watarana …. zata haifa masa jikan Aliko, …… yasa masa suna Aliko. Ya dora shi a kujerar ofishin Aliko…….. ya gaya masa ko wanene Aliko. 

Ko yaushe ce wannan ranar? Ya tambayi kansa. “Allah Shi Yafi kowa sani”. Ya baiwa kansa amsa. 

Ya yi ta maza inji mata ya kama tafin hannunta. Ta yi saurin bude idanunta ta ga Zahraddeen ne yau zaune a gabanta, har da kama hannun ta, mutumin da ko kyakkyawan kallo bai taba yi mata ba.

Ta riga ta fassara shi da mutum ‘mai girman kai’, (dama an ce gwano baya jin warin jikinsa. Takori )

Rana ta farko tun zuwan ta gidan da ya yi mata murmushi. Ya ce, “Sorry, kina barci na tashe ki. Ki tashi mu wuce Kaduna yanzu”.

Kallon rashin fahimta ta yi mishi. Bai bari sun sake hada ido ba ya wuce dakinsa, tana so ta tambaye shi ba’asi ko da cikin tsiwa ne babu fuska.

Ta mike ta yi dakinta don ta canza kaya tana cewa a ranta, “Allah Yasa gajiya yai da auren ta zai mayarwa da iyayenta ita”.

Tana gidan gaba na motar Inna na baya, tunda suka dauko hanyar Kaduna bayan gaida Inna da ta yi, ba ta ce uffan ba.

Ta lura daga shi har Inna basu da walwala, don basa cewa komai. Ita Inna carbin hannunta take ta ja, shi kuma gaba daya ya tattara hankalinsa a kan tukin da yake yi.

Faduwar gabanta ya kara tsananta, ta samu kanta da satar kallon sa lokaci-lokaci, ko zata iya karanto dalilin tafiyar ta babu-gaira babu dalili, kallon da a da ba ta taba yi masa ba.

Gayen ya hadu karshe, ga iya shiga ta ‘suit’, da shaddah, kai har ‘white cotton laces’ ma da ‘white materials’ na maza masu taushi da santsi yana yin amfani dasu dinki Mohammed, idaniya basa gajiyawa da kallonshi har ga maza ‘yan uwansa ba mata kadai ba, ga yawan sumar jiki data kai, ga wani kwantaccen saje da ya aje a gefen fuskarshi wanda ya hade ya zagaye da gashin bakin kuater million din sa. Baida hasken fata sai hasken boko, dangayen gaske, mai kwarjini na ban mamaki.

Sai dai ba ta taba ganin shi cikin rashin walwala da rashin kuzari irin wannan ba. Idanunshi a rikide sun koma brown daga farare sol. Ta ji wani sabon al’amari yana fizgar zuciyar ta, tsigar jikinta na tashi. 

Ta cigaba da satar kallonsa yana sauya kaset daga wakar larabawa zuwa addu’ar tahajjud din Sudaith. Ji take kamar ta dora kanta a kafadun mijin ta, ta ji dalilin damuwar da yake ciki, ta kuma rokeshi gafarar babban gorancinta na shirme da rashin hankali irinna yaran goye,  inda hali ta rungumeshi, ta shaki wannan ‘dior’ din mai kokarin janye numfashin ta a kullum mai shi ya doso ta.

“Ya ilahi!” ta furta a hankali, tareda kai hannu ta dafe kirjin ta, sabida karfin bugunsa daya karu. Me ke damu na ne akan Zahraddeen a yau? Juyowar nan da za ta yi sai idanunsu cikin na juna, ya yi maza ya daure fuska, ita kuma duk kunya ta kama ta, tunda ya kamata tana mishi kallon kurillah kamar bata taba ganin shi ba, kallon da baya jin ko Safah da yace yana so itama tana so  ta taba yi mishi sabida batada ketare kallon muslunci, amma sai ta yi saurin dauke kanta ta mayar tagar damanta, kirjinta ya cigaba da bugawa fat-fat-fat, cunkushe da al’amura masu dimbin yawa.

Ko da suka isa bakin layinsu ta hango cincirindon mutane a kofar gidansu ba karamin kaduwa hantar cikinta ta yi ba.

Ta dubi Zahraddeen da sauri nan ta ga idanunshi sun cicciko da kwallah, yana dubanta kamar ya riketa ya hanata fitar, kamar ya riketa ya lallasheta, in zai iya ya gaya mata da bakinsa, zata fi fahimta fiye da ta ji al’amarin daga tsakar ka, a sukwane ta bude murfin motar ta fita da gudu ta doshi gate din gidansu ba tareda ta bi ta kansa ba.

Ba abin da ta kawo cikin ranta sai Hajiya Mama ce Allah Ya yiwa rasuwa.

Sai dai kuma da Hajiya Maaman ta fara cin karo, a lokacin da ta sanyo kai babban falon Mami, saura kadan su kara.

Ai Safah na ganinta ta taho da gudu ta rungume ta, ta saki wani irin kuka mai gigitarwa. Cikin kukan da karkarwar jiki ta ce, 

“Mun zama marayu Marwahh, yau babu Daddy....ya tafi....ya tafi….ba zai kara dawowa ba!!!”

Sai ita ma ta rushe da kukan da bata taba yi a rayuwarta ba.

Nan komai ya dawowa kowa  na gidan sabo, sun tabbatar maraici ya same su, mai daci da wuyar mantawa.

Daddy Uba ne da babu kamar sa, an edemplary Dad!. Ya tsaya tsayin-daka wajen inganta rayuwarsu ta kowacce hanya.

Don haka mance ciwon rashinsa a zuciyoyinsu ko barin kewarsa wani abu ne da ba zasu taba iyawa ba.

****

D

uk wani wanda yake da alaka dasu ya zo musu ta’aziyya, kama daga ‘yan’uwansu na Yola, malamai da abokan karatun su.

Ranar sadakar bakwai anyi addu’o’i na musamman, anyi sadaka kowa ya kama gabansa, sai wadanda abin ya shafa.

Idan ka ga Safah da Marwah a wannan lokacin gaba daya sunyi sanyi, kamar idan ka sanya musu dan yatsa a baka ba za su ciza ba.

A ranar da daddare Baffan Alh. Aliko wato Baffa Sufyan da Hajiya Mama wuni suka yi neman layin Imam, amma basu samu ba.

Mami ta yi kuka har ta gode Allah saboda rashin samun Imam a yau, Baffa Sufyan ya kira su family meeting wanda ya bukaci Zahraddeen ma ya halarta tunda shima yanzu ya zama ahalin gidan kuma babban Yaya a gare su tunda ba imam.

Maganar gado ce ake yi, kowa ya fadi ra’ayinsa na yadda yake son rabon gadon ya kasance.

Baffa ya yi shiru yana sauraron kowa. Safah da Marwah sun ce basa bukatar komai na gadon mahaifinsu sun barwa Mami.

Hajiya Maama kuma ta ce ta barwa Imam da Shahida kason ta. Mami ta ce “Ayi haka Hajiya? Su ma suna da gado, wanda har yau ba a taba komi a cikinsa ba, wanda ya bunkasa ya hayayyyafa a bankunan Turai sabida dadewar da aka yi ba’a taba shi ba.”.

Ta ce, “To ni me zan yi da kudi? Gida ko mota Zainabu? Shekaru nawa suka rage min IN BI BAYAN Zubairu da Aliko a duniyar bayan shekaru tamanin?”

Sai da suka gama Baffa Sufyan ya yi murmushi ya ce, “ duk na ji ra’ayoyin ku. Shi gado wani muhimmin abu ne wanda Ubangiji Subhanah da kanSa Ya raba shi a cikin Alkur’ani saboda muhimmancinsa.

Don haka dole za a raba a baiwa kowa kason shi, in yaso sai kowa ya yi yadda yake so da shi, imma za ku bari Zahraddeen ya ci gaba da juya muku kamar yadda marigayi ya ce ko za ku siyar ku sayi hannun jari, ko kuyi gararin gabanku. Don haka za mu raba gado kowa ya yi yadda yake so da nasa”.

Dukkansu sun gamsu da bayanin Baffan, don haka a washegari aka raba gadon kamar yadda musulunci ya tsara.

Hajiya Maama ta zabi yin sadakatul jariya da nata, wato gina masallaci, kai tallafi ga gidan marayu da nakasassu, tare da gina makarantar Islamiyyah.

To haka Mami ta zabi yin sadaka da sayen hannun jari, yayin da a take Safah da Marwah, suka bi umarnin mahaifinsu suka damkawa Zahraddeen nasu takardun a kan sun amince ya ci gaba da juya musu, sun amince ya cigaba da daukar albashinsa da Daddy ke bashi a ciki, sun amince ya zama Yayansu na jinni  har zuwa ranar da Allah zai juyo da hankalin Imam gida.

Karfe hudu na yamma Zahraddeen ya shigo cikin gidan, lokacin Safah da Marwa na daki suna kara kokawa junansu.

Safah na bata labarin yadda Imam ya sake ta, wanda ta san har da bakin cikin wannan al’amari ya yi sanadiyyar ajalin Daddy da halin da take ciki a yanzun na nadama da dana sani, uwa-uba soyayya mara algus da ta kanannade zuciyarta a lokacin da Imam din ya tafi ya bar ta, koko tace, damar ta riga ta kubuce mata bakin alkalami ya riga ya bushe. Tunda ko yana nan din me zai kuma shiga tsakanin su? Sai ido. Sai gaisuwa ta muslunci in ya kai zuciya nesa.

Ta yiwa ‘yar’uwarta nasiha sosai ta ce ta godewa Allah ta kuma godewa Daddy ta kama mijin da Allah Ya bata tun ba ta zo tana irin nadamar da take yi a yanzu ba.

Ta taushe ta da cewa, duniya ba komai ba ce tamkar matafiyi ne a kan tafarki. Daddy kadai ya isheki misali. Ko ince Ubangiji Ya dauke abinSa ne, don mu hankaltu. Mu gane gatan da yake cewa yayi mana mun ki yarda da gangan sabida kuruciya da son zuciya. Ta ce ki duba ki ga mene ne Allah Bai baiwa Daddy a duniya ba? Wace irin shahara ce Daddy bai yi a Nigeria ba? A yau yana ina? Ya tafi ya barsu a inda ya same su, ya tafi inda abinda ka shuka shine kadai jarinka. 

Bai tafi da gidajen ba bai tafi da motocin ba. Bai tafi Birtaniya ba bai tafi Bournmouth ba; karkashin kasa ya tafi cikin yadin likkafani daidai dana kowa, babu AC babu katifa. Sauran al’amarin tsakanin sa da UbangijinSa ne, to haka kowa fah…..!!!

Kina kin Zahraddeen ne kawai based on hierarchy of social class, nakasunsa a wurin ki shi ba dan wani bane ba kowa bane face wani matashi mai tarin ilmi, mai neman na kansa a karkashin mahaifinki ta hanyar gajiyar ilmin sa don dai banace kwadayi kike ba, na wani wanda ya fishi abin duniyar. Amma ba don yayi lacking anything a rayuwa ba. Marwah me kike so a namiji, sabida Allah me kike so da Zahraddeen baya da shi? 

 To bari in gaya miki gaskiya in baki gode rahmar Allah da zabin Sa ba, zaki godewa azabarsa a ranar da baki da sauran wata dama da za ki gyara kuskurenki kamar yadda nayi. Kukan kurciya jawabi ne, mai hankali kadai ke ganewa….”

 Marwah ta share hawayen idonta jikinta ya yi sanyi sosai. Wani irin sanyi da bai taba yi a rayuwarta ba

Mami da Shahida ya tadda a falon, ya zauna bisa kilishi suka kara yiwa juna ta’aziyya, sannan ya ce da Mami, “Ko za mu iya tafiya yanzu? Gobe litinin ina son ta koma makaranta gobe”.

Mami ta ce, “Hakan ya yi, Shahida kirawo ta su tafi”.

A yadda Shahida ta gansu face-face da hawaye ya taba zuciyarta, ‘yan kannen nata sun sanya ma ransu damuwa mai yawa. Basu taba bata tausayi ba sai yau.

To ai gara su suna da Mami da za su rika gani su ji dadi, su kuwa fa? Ta juya musu baya tana dauke nata hawayen da ‘yan yatsunta ta ce.

“Marwah fito ku tafi mijinki na jiran ki”.

Da kyar ta shiga toilet ta wanke fuskarta da sabulu ta fito ta tadda su a falo cikin shirinta rataye da jakarta.

Zahraddeen ya riga ta fita, bayan ya yiwa Mami sallama ba tare da ya iya hada ido da Marwahn ba, saboda shi yanzu matsanancin tausayin su yake ji, duk wasu makaman yakin day a tanada don dai-daita sahun matar tasa, ya nemesu ya rasa, yadda suka shaku da mahaifinsu har ya fi shakuwar su da Mami.

Mami ta daga ido ta kalle ta, idanun sun yi jawur sunyi luhu-luhu, duk da wanke sun da ta yi da sabulu.

Ta yi mata kallo na zuciya da zuciya, wato kallon kauna na da da mahaifi. Suka yi sallama ta bi bayan Zahraddeen. Mami ta kasa ce mata komai. Banda “agaida Hajiya Binta”.

Yana cikin motar kafarshi daya a waje yana danna wayarshi ya hangota ta fito, ya mika hannu ya bude mata gaban motar ta shiga ya rufe suka dau hanya.

Tunda suka hau titi babu mai uhm, babu mai umh-umh a tsakaninsu. Da shirun ya ishe shi sai ya danna sautin Sudais cikin suratul An’am.

Tafiya suke sannu-sannu, domin Zahraddeen baya gudu sosai. Ya kara karfin A.C din motar ya rufe tagogin motar wadanda suke bakake wulik (tintic), ba mai iya hango mutanen da ke ciki.

Duk wasu kudurarrika na batanci da yake dasu a kanta, sai ya neme su ya rasa, sai tausayin ta da yake ji kamar-kamar me, zuciyarshi tayi laushi da yawa, yana tuna lokacin da shima ya rasa nasa mahaifin (the same feeling…).

Karo karatun ma ya fasa, zai tabbata a serbant din Alh. Aliko Dankasa muddin rayuwarshi. Zai kula da diyarshi duk da cewa ba ta son shi, ya ji ya yarda ya amince (shi yaron Babanta ne) kamar yadda take ikirari. Sai me?

Yana yin ‘parking’ cikin garejin shi ta dauki Jakarta ta fice ba tare da ta ce da shi komai ba, ta wuce cikin gidansu ainahin sassan Inna ba flat din su ba. Bata taba shiga ba, bata san hanyar ba, sa-kai kawai tayi.

Ya kashe motar ya fito rike da hularshi a hannu da briefcase ya doshi dakin Innarshi, ya sha mamaki ganin Marwah a dakin Inna suna yiwa juna ta’aziyya.

Da kuzarin shi ya shigo, amma ganin Marwah yau a dakin mahaifiyarshi sai ya ja ya yi turus a bakin kofa yana kallon ta, don bai san da wacce ta zo ba.

Inna ta ce, “Ka zo ka tsaya mana kerere a ka, in shigowa za ka yi ka shigo, in fita za ka yi ka fita”.

Ya saki fuska sannan ya juya ya fice ya nufi sassansu zuciyarshi ta yi mishi sanyi a karo na farko tun zuwan ta gidan. Ba mamaki mutuwar mahaifinta ta fara ladabtar da ita.

A yau sai ya samu kansa da zama a falon, don kawai yana son ya ga gilmawar ta, daga shi sai singileti da wandon shan iska (short niker) samfurin Adidas, ya jona kettle ya hado ruwan gahwa (coffee) a kofin tangaran ya zauna cikin kujera yana kurba kadan-kadan yana duba wayar hannunsa, amma a zahiri hankalinsa baya kai, yana kan kofar falon.

Da an dan jima sai ya dubi kofar shigowa ko za ta shigo, amma shiru. Shi kanshi ya kasa gane kanshi a kwanakain nan, matarshi yake ji sosai cikin zuciyarshi tun bayan rasuwar Alh. Aliko.

Can sai gata ta shigo rike da mayafinta da jakar hannunta. Ya daga shanyayyun idanunshi a hankali yana kallon ta yana kurbar coffee.

Kallo daya ta yi mishi ta kau da kai, don ji ta yi kunya ta kama ta, don bata taba ganin namiji haka ba. Amma shi din bai gane hakan ba. Ko kuma ya gane din ba damuwarshi bace.

Ta zube shirgin hannunta ta yi kicin don ta samarwa cikinta abin da zai ci, don Inna danwake ta yi mata tayi ta ce a koshe take, don ba za ta iya jefa wadannan lunkuma-lunkuman abubuwan a bakinta su wuce makogwaronta ba.

Yana nan zaune duk kamshi ya cika masa hanci, Marwah rainon Mami ce ta fuskar girki na zamani kala-kala, ba wanda ba ta iya ba.

Inda ta sha bamban da Safah kenan, ita sai karatu da son tsarge jarrabawa.

Ta debo danyen nama a firiza ta zuba a na’urar nika nama ta markade shi sannan ta juye a frying fan ta sanya albasa, maggi da tafarnuwa da curry ba tare da ta zuba ruwa ba, ta sa wuta kadan sannan ta kawo green beens kofi daya ta zuba ta rufe.

A gefe ta kwaba fulawa ta yi falle-falle da ita ta hau gashin pita-bread wanda za ta ci da sauce din.

Cikin Zahraddeen in banda kugi ba abinda yake, ga wani irin kamshi ya cika shi. Shiru-shiru ba ta fito ba ta barshi sai hadiyar miyau yake, dama muguwar yunwa ta sa shi shan gahwar, tun karin kumallon da yayi a Kaduna bai kara sanyama cikinsa komi ba.

Can sai gata ta fito da plate a hannunta da robar lemon Mountain Dew  za ta wuce dakinta, sai ya sha gabanta.

Ta dago ido ta dube shi sai ya rausayar da kai gefe ya lumshe lumsassun idanunsa, sannan ya budesu ahankali a kanta a lokacinda ita kuma ke ta kokawar kawas da ido daga gareshi.

 “Ni baki bani ladan ganin ido ba!”.

Harara ta zabga mishi ba tareda ta yarda ta dubeshi ba. Sannan ta ce, “Ban girka da kai ba, ko da ni nake baka abincin?”

Ya yi murmushi ya karbe ‘plate’ din hannunta, ya bata hanya ya koma kujerar tsakiyar falon hankalinsa kwance ya soma cin abinsa.

Karshen kulewa ta kulu, ta juyo ta koma kicin ta juyo sauran a wani ‘plate’ din ta zauna nan cikin kichin din tana ci, kada ya sake kwacewa wahalarta ta zama haramiyarta, sai gashi ya shigo.

Daga bakin kofa ya tsaya hannun shi daya ya sanya jikin kofar kicin din, ya rike fankon filet dinshi da hannu daya....... ya mika mata plate din, fuskarsa dauke da wani kayataccen murmushi wanda ya fitar da annuri mai yawa akan fuskarsa, da sabuwar soyayyah  dankare cikin kwayan idanunsa. Kamar almajiri yana bara;

“I’m asking for more....Maa!!!”

Yadda ya yi maganar cikin kwantaccen sauti, duk sai ya bata dariya, yana iya hango siririn murmushi, a siririyar fatar bakinta, amma ba ta ce da shi komi ba, har ya saki kofar ya karaso ya tsugunna a gabanta, kamin ya zauna sosai ya sanya hannu cikin ‘plate’ dinta suka ci gaba da ci tare.

Wannan girki dai, bata koshi ba ko kadan. Itama yunwar take ji dole dai ta hakura ta kyaleshi. Don bata son magana ta tsawaita a tsakaninsu don ta lura yau dai neman shiri yake. Ta kowacce fuska alamu sun nuna. Da suka kammala hannunta ya kama ya wanke mata a cikin ‘sink’, bai cika hannun nata ba, janyo ta ya yi da hanzari suka nufi bed room dinta.

Ta ce, “To cika ni guduwa zan yi ne?’

Ya sassauta rikon da yayi mata amma bai cika ta ba. Zama ta yi a gefen gadonta ta kwace hannunta, ya jawo stool din madubi ya zauna a kai daf da ita yana fuskantar ta.

Ya ce, “Bayan rashin SO, girl,… sai mene ne matsalarki a zama dani?”

Yadda yake magana kadai ya saukar mata da kasala, balle yadda hucin sassanyan numfashinsa ke dukan fuskarta. Ta samu kanta da rikicewa ta kasa amsa mishi tambayarshi.

Ya ce, “Ke nake sauraro?”. Tareda daga girar shi sama kadan, alamar sauraron.

A hankali ta dago ta dube shi, abinda ta gani cikin kwayar idonshi ya sanyata kokonton anya Zahraddeen ne? Kwayar idanunshi ta nuna wani mutum da ke fama da azabtacciyar soyayya da kauna mai yawa, (yet he’s not weak), amma dai kamar ba Zahraddeen din da ta sani ba, mai ji da kai da rashin son wargi.

Sai ita ma ta yi cooling, gwiwoyinta sun sage, ta ce, “Ni na ce bana sonka?”

“Kwarai kin ce ba kya sona, saboda ni yaron Babanki ne. BABBAN GORO SAI MAGOGIN KARFE koh? Ko ba haka kika ce ba? Kunnuwana suka jiye min, ba wani ya taso ya gaya min ba”.

Za ta yi magana ya katse ta.

“…… Ba na kalubalantar ki, not eben a little, na yarda na amince in cigaba da zama YARON KI (serbant), kuma MIJINKI,  (husband) mahadin rayuwar ki (life-mate) kamar fiyayyaen halitta da Uwargidansa Nana Khadijah Bint Khuwalid, idan har za ki bani wannan gurbin, zan samu Marwanatuh?”

Kunya ta kama ta. Kamar tace da kasar ta tsage ta shige. Magana zarar bunu….ta riga ta fita. 

Wannan ba itace tarbiyyar da mahaifin su ya dora su akai ba. Ta tuno dukan mutuwan da Daddy yayi mata a lokacin da tayi wannan furuci. Ashe Zahraddeeen din ma ya ji. Sai ta soma kokarin yin repenting. Ta yi murmushin yake ta ce,

 “Idan ni na ce bani son ka, kaima ai bani kake so ba, Safah kake so, aka lika maka ni, don haka bai kamata ka ga laifi na ba.

Soyayya ba lallai ta faru a sanda aka so faruwarta ba. Ita wata irin aba ce da ba ruwan ta da lokaci, matsayi da dangoginsu. Abu ce wadda ke faruwa a duk sanda ta so, ta gudanar da tunani ta sarrafa gangar jiki (duba littafin ALHERI). In hakane kenan banida laifi don nace bana son wanda na san ba so na yake yi ba”.

Ya ce cikin murmushi, wanda ya kara kawata kyakkyawar fuskarsa.

 “in haka ne,  we habe the same problem, sai mu kirkiro SON mu taru mu rufawa juna asiri, ta hakan ne kadai zamu sanya marigayi farin ciki a kushewar sa.

Auren mu babu rabuwa, (mutu-ka-raba ne). In haka ne kenan dole mu mance baya (past), mu fuskanci gaba (future), mu yi gini a kan sabuwar rayuwar da muka tsinci kanmu (present), ba tare da waiwaye ba!”.

Ba ta amsa ba, amma zuciyarta sanyi take, haka fuskarta ta nuna sassauci. Soyayyar mijinta na kutsawa har cikin bargo da kasusuwanta. Ashe wannan shine ZAHRADDEEN din da take kalubalantar Safah a kan ta so shi? Ashe ita soyayyar baka saninta sai ta zo kanka? Ashe Zahraddeen din ba’a sonsa ba’a saninsa sai an dan yi kyakkyawar mu’amala dashi, koda ta dan lokaci ce? Ashe wannan itace SOYAYYAHr da Safah ta dandana, amma take ganin bekenta akan rashin alkawari???

Zata iya fassara tata soyayyar a yau da ‘definations’ da yawa, wadanda neither Safah nor  Zahraddeen edperienced it.  Sai ta sunkuyar da kanta, ta kasa hada ido da Zahraddeeenin….… wanda ke kallon yanayinta, yana binta da ido, da zuciya, yana karantar weakness dinta; tana da karfin hali, tanada tsiwa, tanada son aji (class) amma bata da power a fannin soyayya (abin nufi, bata iya fin karfinta bata da juriya a fannin ta, mijin aurenta zai iya gane hakan, zai iya yin amfani da hakan ya cutar da ita batareda ta kare kanta ko ta ankara da hakan ba), irin su ne ake cewa da wuya su fada a soyayyar, amma in ta samesun, ko ta zo kansu, to basu iyata ba, suna yin ta ne (wholeheartedly).

Murmushi yayi, murmushi mai mika bukatar miji zuwa ga matar sa….kowanne sassa na zuciyar ta da gangar jikinta na kaduwa, kaduwa mai ban mamaki irin wadda bata taba ji a rayuwar ta ba. 

Kamar yasan abinda take ciki, (kodayake ya sani din), zai iya cewa nashi ya fi nata, tunda ita mace an halicceta da kawaici da alkunya, wanda shi baya dashi. Sai ya mika hannu ya kama hannunta biyu hagu da dama, ya mikar da ita tsaye. Dukkansu dogaye ne tsayinsu daya, fadin kirji kawai ya fita.

Lokaci na farko da ya jata cikin jikinsa, a hankali ya rungume ta. Ya sanya hannu cikin sumar kanta cikin wani salo na kwarewa da sanin weakness din duk wata lafiyayyar mace. Banda karkarwa da bari ba abinda take yi cike da tsoro, fargaba da razana na rashin sabo. Sai dai duk wata gaba ta jikinta ta amshi sakon da Zahraddeen din ke aikawa ta cikin gashin kanta zuwa sassan jikinta. To such an edtent that, lamarin ya zo wani ‘limit beyond her capability to ignore….’ (ya zo wani mataki da bazata iya hanawa ba).

Karo na farko a rayuwarta da ta tsinci kanta a wata duniya ta daban, da bata taba tsintar kanta a ciki ba.

****“Kalli ‘ya’yan hutun, da hutun bai sa su sun kaucewa tarbiyyah ba! MADALLAH da wannan Uba nagari. Allah Ya nuna maka aikin ka har makwancinka.”.

Haka Zahraddeen ya fada cikin zuciyarsa, yana rungume da amaryar tasa, wadda yake kallo tana barci sadidan cooly, ta hasken farin wata wanda ya ratso ta cikin shara-sharan farin labulan dakin barcin ta.

Ya rungume matarshi sosai, cike da so da kauna, hadi da godiya ga Allah tare da yiwa Alh. Aliko addu’a. Wannan ta mallaki duk abinda yake so matarshi ta kasance tana dashi. Koma fiye. Ya yarda soyayyah is not the most important thing in marriage (ba itace abu mafi muhimmanci a cikin aure ba). Akwai wasu abubuwan da yawa bayan ta; neman zabin Allah a duk sanda maganar aure ta taso, albarkar iyaye, bin shawarar na gaba (musamman Uwa), da rashin nuna gaggawa akan abinda mutum yake so.

Ta yi juyi a hankali ta bude idanunta wadanda ke cike da barci da gajiya, suka hada ido kunya ta kama ta, Zahraddeen din sai ya kara lumshe mata idanun, ta sunne kanta cikin yalwatacciyar sumar da ta cika kirjinsa.

Zuciyarta fal da so da kaunar mijinta, wanda ya siye duk wata soyayya da Allah Ya halittawa dan-adam cikin zuciyarsa a dare daya kacal. Ta  ta lumshe ido, hawaye suka zubo,  zuciyarta cike fal da so da kaunar mijinta da ya mamaye 90% na zuciyarta, cikin dan lokaci kalilan.

Bayan ta gama wanka ta yi sallah ba tare da ta cire hijabin sallar ba ta cimmasa a kicin yana ta kiciniyar sama musu abin karin kumallo, yana sanye da wasu ‘pj’s’ ruwan makuba. Kanta a kasa ta shigo kicin din ta ce,

 “Da ka bari zan yi”.

Ya aje dankalin da ke hannunsa, ya iso gareta ya zagaye ta da hannayensa ya kwantar da kai a kafadunta.

“Ya zan dora miki gajiya the whole night (a tsayin daren bakidayansa) kuma in dora miki aiki? Hakan zai zama injustice (rashin adalci)” cikin matsananciyar kunya tace

 “Na hutasshe ka. Ka je zan karasa. Wannan ba aikin ka bane. Ban taba ganin Daddy yana taya Mami aiki a kicin ba, ni nake tayata, nida su Dije” dariya ta bashi amma bai bata ba, kallonta kawai yake yi, sai tasa hannunta cikin nashi ta karbi wuka da dankalin dake hannun shi. Ya harde a gefe yana kallon yadda take girkin ta cikin kwarewa, mamaki fal ransa, don bai zaci ko kicin tana shiga ba. A yadda yake kallon takunta, ya kuma fassarata. 

Don ko sanda suke off campus ya lura Biola take sawa tayi mata komai. Ya cigaba da kallonta cikin yin obserbations masu yawa akanta, kamar wani ‘psycho-analytist’  koko ‘behabioural analyst……..’.

Ta juyo suka hada ido, har zuwa lokacin ya kasa dauke ido a kanta.

Cikin shagwaba ta ce, “Ni dai don Allah ka tafi, idan kana kallona haka sai kasa na kone ko na yanke”.

Ya yi dariya ya juya zai fita yana cewa, “Na fita,your edcellency!” (Wato ranki shi dade).

Shower  ya je ya sakar ma kanshi, sannan ya fito ya shirya cikin kananan kaya na Hilfiger, yana tazar sumar kanshi ta shigo dauke da katon tray, ta ja tebir ta dora tana satar kallon shi ta gefen idonta. Ba karamin burge ta Zahradden dinnan yake yi ba, wajen dressing, ba tun yau ba, tun sanda yake zuwa zuwa gidansu na makaranta, domin mutum ne da ya san sirrin dressing na western ne ko namu na Hausawa.

Duk irin dresing din da ya yi kuma, karbar jikin shi yake ya dace da zubin halittar shi, kara juyawar nan da za ta yi suka yi ido hudu tayi saurin dauke idonta. Da sassarfa ta juya zata fice, ya riko gefen mayafinta, batareda ya juyo ba.

“Ba inda za ki sai kin gaya min me kike kallo?”.

Cikin sauri da sarkewar murya ta ce, “Ni ba abinda nake kallo…”.

Sai ya rungume ta, yana kwaikwayon ‘yar muryar ta yace

 “….da abinda kike kallo. Zahraddeen kike kallo. Kuma shi din mijinki ne, mahadin rayuwar ki na har abada! 

Babu laifi a cikin hakan. Kalleni ki more, nima tube wannan zurmemen hijabin in kalleki cikin hasken safiya in more……, wata rana irin yau na zuwa da zaki bude ido ki ga kin cika gidannan da ‘ya’yan Zahraddeen har ki aurar dasu ki goya jikokinsu. To wace kunya ce ma ta rage afterall abinda ake ma kunyar Zahraddeen ya kawar dashi gabadaya jiya.??? ” 

Ya fadi, tareda juyowa gabadaya, domin da ya juya mata bayane rike da gefen mayafin nata. Kamar ta rafsa ihu don kunya. Alkunyar ta na burge shi. Ya janyota ya rungume gabadaya. Ya soma kissing karan hancinta da bakinta yana gaya mata kalamai masu nauyi da suka fi karfin biro ya rubuta. Sai bayan wani lokaci ne ya bari suka yi kalacin tare.

Ta koma kicin ta dauko fulas din da ta zubawa Inna don Rabi’a ta koma makaranta, ta je ta kai mata har dakinta ta gaishe ta.

Ba karamin jin dadin hakan Inna Binta ta yi ba, don dama ita bata dauka da zafi ba, bata sa mata ido ba, tunda tasan yadda auren ya kasance. Ramar da Zahradeen ke ta yi a lokacin ita tafi damunta, ita da kanta ta lura yarinyar ta sauko don kanta. 

Ta janyo kula cike da kosai da soyayyen dankalin hausa tace ko zata diba, tace “na koshi Inna, amma bari na kaiwa Yayan Rabi’a ko zai kara” ta debi kadan a filet ta rufe. Ta sanar da ita yau za ta koma makaranta.

Inna ta yi musu addu’a mai yawa, ta koma sassanta, ta tarar da Zahraddeen ya gama shiryawa ita kadai yake jira.

Ta dauko jakarta da mayafi da wasu takardu cikin file ya janyo kofar, suka yiwa Inna sallama bakinta ya ki rufo da ganin sauyukan da ba ta zata cikin dan lokaci ba.

Tabbas mutuwar mahaifinta kadai yasa ta shiga taitayin ta, ita kanta Marwah yanzu duniyar tsoro take bata, saboda rashin tabbas na rayuwa da ta gani.

Shi ya taya ta ta gama registration dinta na sabuwar shekara, duk da a makare ta zo, ya maida ita gida. A ranar ya juya Kaduna, don yana da aiyukan dake jiran shi a ofis masu dimbin yawa, ya bar mata motarsa daya don zuwa makaranta.

****

To haka rayuwarsu ke garawa, cikin nasarori da falalar  Ubangiji iri-iri. Shekara kwana ga mai yawan rai, a yau ne ake yaye daliban Jami’ar Ahmadu Bello na wannan shekarar, ciki har da Safah Aliko Dan kasa, wadda ta karbi kwalin MBBS mai daraja ta farko, tuni ita Marwah ta karbi kwalinta tun shekaru biyu da suka wuce, don nata karatun bai kai tsayin na Safah ba. Ita ta fito da kwali mai matsayi na biyu.

Cikin farin ciki Hajiya Zainab ta rungume ‘yar ta, Zahraddeen na daukar su a hoto da digital. Har suka zo gida farin cikin da suke ciki a yau ba zai fasaltu ba.

A daren ranar suka juyo Zaria wato shi da tashi matar, duk yadda Marwah ke so ya barta ta kwana dasu Mami ya ki amincewa, tana ta kumburi kamar ta fashe da kuka, ya bude mata kofar gidan gaban motar ta shiga ta zauna.

Ya yi murmushi ya ce, “Kwanan ne ba zan iya ba Marwah, ni sai ki barni in ragaita?”

Ta zumbura baki ta harare shi yana dariya ya ja motar aguje suka harba kan titi.

Karfe goma na dare suna cikin gida, sun dade a dakin Inna ana hirar yadda taron ya kasance, sai da Inna Binta ta kore su ta ce suje su kwanta.

***

Likitar hakorin Dr. Safah Dan Kasa da mai harhada magungunan (Pharmacist) Marwah Aliko Dan Kasa sun zauna sunyi shawara a tsakaninsu cewa, za su sayar da wani kaso na gadonsu su bude babban asibitin hakori (pribate). Kuma Zahraddeen ya goya musu baya.

Bayan kammala karatunsu a asibitin koyarwa na gwamnatin tarayya dake Zaria (ABUTH). Da taimakon malamansu da sauran manyan likitoci ‘yan’uwansu. Dan Kasa Dental Hospital ya samu kafuwa cikin dan lokaci kalilan, a garin Kaduna.

A lokacin sun bar Zaria, sun bar Inna da Rabi’a wadda ta fitar da miji a wannan watan, an sanya kwanakin bikin watanni biyu cif!

Nura yana tare dasu a Kaduna, domin ya gama sakandire ya fara karatu a Kaduna State Unibersity.

Zahraddeen na cigaba da sauke wannan nauyi da Alh. Aliko ya aza masa, dukiyoyinsu suna hannun sa har kawo wannan lokacin cikin AMANA sai bunkasa suke, abin kamar a jinin sa yake, komai kara hauhawa yake. Kuma baya wasa da hakkin Allah cikin dukiyarsu. Su kansu bazasu iya iyakance abinda suka mallaka a duniya ba. 

Saidai fa daya alkawarin da yayiwa Daddy har yau yana nan yana yawo a kwanyarsa, yana masa kuda a kunnuwansa, wa zai aura, don ya cika wannan alkawari? Matarshi ta ishe shi ta kowanne bangare, tun bayan da suka shirya baya ko iya daga ido yayiwa wata diya mace koda kallon kirki. Matsalarsu daya ce wadda Zahraddeen din shikadai ya santa, matsalace wadda ta shafi auratayya, ba kuma wata gagarumar matsala bace da ta gagari a yi solbing dinta, tunda babu yadda za’ayi ace dan adam ya rayu ba tareda wani nakasu ba. Kowanne dan-adan tara ne bai cika goma ba . Ga Matar tashi da bala’in kishi, duk sakatarorin shi mata da abokan aiki saida ta san yadda tayi ta raba masu wajen aiki. Ta maye gurbinsu da karti. 

A lokacin ne suka kara bude DAN-KASA INDUSTRIES na sakar tufafin auduga wanda ke da reshe a Geneba, wanda suka bude da sunan Zahraddeen halak-malak ba tareda shi din ya sani ba. Har sai lokacinda ribar da kamfanin ke samu gabadaya ta soma tittida cikin account dinsa, ya yi kokarin yin musu, amma ‘yan biyun suka fashe mai da kuka, wai in Daddy ne yayi masa kyauta domin nuna godiyarsa abisa wani kokari ko taimako  da yayi masa ya ji dadi, ya amfana har fiyeda yadda yayi zato, yayi masa dan ihsani domin domin ya nuna jin dadinsa ko godiyarsa, zai maida masa ne yace ba za ya karba ba? Sai albashi kawai? Da haka suka rufe bakin sa domin ya kasa cewa komai. 

Shi kuma ya yi amfani da wannan damar ya koma karo karatun PhD dinsa a babbar Jami’ar garin Geneba. Wanda ke karkashin kasar Switzerland. A lokaci guda kuma tareda bunkasa ayyukan kamfanin DAN-KASA INDUSTRIES. Zuwa rassa guda biyu daya a Munich (Germany) daya a Zurich (the greatest city of Switzerland). 

Likitar, (Safah) ta dauki kwararrun likitocin hakori, musamman abokan karatunsu na jami’ar Ahmadu Bello. A gefe guda na ‘Dan-Kasa Dental Hospital’ tankareren dakin shan magani ne (pharmacy) wanda ke dauke da duk wani nau’in magani na gida da waje, wanda ake shigo dasu kai tsaye daga kasar India, mallakin Marwah Aliko Dan-kasa.

Zuwa wannan lokacin Marwah ta gama mallake zuciyar mijinta da kyawawan halaye, biyayya, soyayya da kyautatawa. Ta yadda har ya zamo cikin nadamar alkawarin da ya yiwa Alh. Aliko na cewa zai kara aure, wai aure na soyayya a cewar Alhajin, domin matarshi ta ishe shi, ba shi da gurbin da zai iya jogana soyayyar wata diya mace. To shi yanzu wajen wa zai je yace yana son ta? Kallon mata yake a dage, a kaikaice (basu da abinda za su ja hankalinsa kansu). Har ya ke tambayar kansa ashe dama ‘your first lub might not necessarily be your true lub???’

 Marwah bata bi Zahraddeen Geneba ba, sakamakon tsohon cikin da take da shi na haihuwa yau ko gobe. Suna gidansu na Malali a Kaduna. A lokacin Zahraddeen yana can sai Inna Binta ce ta dawo gidan dan kula da ita. Duk wata kulawa da ya kamata uwa ta gari ta yiwa diyarta Inna Binta na yiwa surukarta.

Ranar wata litinin a lokacin watanni Zahraddeen biyar a Geneba, nakuda ta tashi gadan-gadan, Inna ta kira Nura a waya ta ce maza ya zo ya fiddo mota su tafi asibiti.

Ko kamin Nura ya zo faya ta fashe, kan kyakkyawan yaro mai kama da ubansa a komai ya sako kai. Haihuwa mai matukar sauki Allah Ya bata, sai Inna ta shiga hamdalah, ta yanke cibi ta zaro mahaifa ta kunshe.

Duk wani taimako da ya dace ita tayi mata, sanda Nura ya fiddo mota suka je asibiti an tabbatar da koshin lafiyarsu ne kawai itada jaririn. Tareda basu magunguna na karin lafiyarsu. Inna ta yi mata wanka da tawul ta wanke jariri, ta shirya shi cikin kayan sanyi.

Nan da nan ta hau damun kunun kanwa, gasa nama da farfesu don maijegon ta samu ruwan nono da karfin jikinta. Ta aika aka samo runhu daga Zaria don fara wankan jego. 

Mami da iyalanta tare da Hajiya Mama sai zuwa suka yi suka tarar da maijego da jaririnta fes dasu, su kansu sun gamsu da kulawar da Inna ke mata babu wanda ya ce zata koma gida wanka.

Mami don kunya ba ta dauki jaririn ba, sai Aunty Shahidah da Safah ke rige-rigen dauka. Suka sunkuto shi suka kawo shi cinyar Mami. Hajiya Mama ta ce, “A’a, ku yi a hankali kada ku karya shi ko ubansa bai ganshi ba, sun san zafin abinsu, kun san kuna son dan kuka zauna a gabanmu har yanzu gotai-gotai da ku kuna gantalin aiki da karatunda bashi da karshe?”

Suka sa dariya, Safah ta ce, “Here comes Daddy!”. Wato ga Daddy ya zo.

Mami ta ce, “Da yake ke kika haifar musu dan da za ki sa masa suna? Ni matsa nan kada ki taka ni”.

Marwah ta yi murmushi ta ce, “Allah Mami sunan Daddy za a sa, Deen ba zai ki ba. Kullum addu’arshi kenan Allah Ya sa namiji ne mu samu mai sunan Daddy”.

Yana tsaka da daukar lacca ya ji shigowar sako ta hanyar blackberry messenger cikin wayarsa, ya duba sai ya ga image ne ya shigo.

Ya bude yana kallon photocopy dinsa cikin mamaki, wani kosashshe kuma lafiyayyen jariri kamar yayi kaki ya tofar, ya tabbatar ‘Aliko’ ya zo. Ya lumshe ido ya yi murmushi ya sumbaci hoton jaririn. Karfe shidda na asubahin washegari shine mutum na farko da ya doka musu kofa.

Inna da ke lazimi bisa sallaya ta mike ta nufo kofar cike da mamakin wane ne zai zo musu a daidai wannan lokacin. Sai ta ga Zahraddeen rataye da falmaran din bakaken ‘suit’ da yake sanye dasu, a daya hannun kuma karamar jaka ce ta matafiya da jibgegiyar rigar sanyi wadda daga ganinta kasan daga cikin kankara ya fito. Kai kace wani haifaffen Afro-American ne. Wato irin bakaken fatar nan haifaffun Amurka wadanda iyayensu haifaffun can ne tun lokacin cinikin bayi. 

Wadannan bakaken sun fi turawa kyau, sun fisu daukar hankalin mata, ga tsayi ga zati, ga koshin lafiya ta ko’ina. Sannan ga hutu a jikinsu kamar basa taka burbushin kasa.

Ta kama baki tana murmushi domin ba ta zace shi ba, don ko jiya da dare sunyi waya da shi bai ce da kowa zai zo ba.

Ta bashi hanya ya wuce ciki ta rufe kofar, ta dube shi suka yi dariya irin ta Uwa da danta. Ya zube yana gaishe ta, ta wuce daki ta barshi tana cewa.

“Kai! Yaran zamani da son ‘ya’ya sai a barku”. Shi kam murmushi yake ya matsu ya ga kyautar da Allah Ya bashi.

Tana shayar da Babyn ya murda kofar ya shiga, idanuwa shi fes a kansu. Abinda ya fara ce da ita shine; BABBAN GORO SAI MAGOGIN KARFE……takawarki lafiya matar Zahradddeeeeeniiiii…” Har da dan rankwafawa, da jinjina ta girmamawa.

Zumbura mishi baki tayi

 “ka ga Allah ka bari bana so!” 

Sai ya tafi da sassarfa yana dariya ya hada su ita da bebin ya rungume su. Tsayin minti goma Zahraddeen ya kasa sakin iyalinsa, idon sa kawai ya rufe yana sakin ajiyar zuciya akai-kai, yana yiwa Alhaji Aliko addu’a ne batareda ita din ta sani ba. Saida babyn ya soma motsin matsar da akai masa sannan ya sake su. 

Ya ce,

 “na bari, bazan kuma TUNA BAYA ba. To amma Takori tace TUNA BAYA SHINE ROKO. Shiyasa na tuna din.  Anyway kin biya ni Marwahhh..... (rana ta farko daya kirayi sunanta deeeeeeply a tsayin rayuwarsu) irin wannan ‘bouncing baby’ haka? (Ya fadi hakan cikin kokarin shigar da kwayar idanunshi cikin nata). 

Har ban san da wace kalma zan nuna godiya ta ba”. Ya sake fada, yana kokarin su hada idanun amma ta ki. Ta mike zata fita, don ita kadai ta san me ta gano cikin kwayan idanunnan nashi, wadanda daga cikin su yake fara sauya tasha a salon soyayyarsa, amma sai ya riko hannunta don ya gane tafiyar zata yi, ba tareda ta juyo ba ya cigaba da Magana “Marwanatouh Allah Ya barmu tare cikin ALHERInsa, har zuwa ranar da muka daina numfashi”.

Ta daga mishi kai, yace “ban ji kin ce amin ba” Murmushi ta yi, ta juyo ahankali ta kwantar da kanta a kafafunsa. Jaririn na bisa cinyoyinsa. Ya zuba mishi ido kamar zai hadiye shi. Still hannunta cikin nashi bai cika ba. 

“Guduwa zaki yi ki barni ko Marwanatuh? Alhalin tsallake komai nayi, nazo don muyi celebrating farin cikin mu mu ukku? Dubi nan…” ya nuna mata babyn, “me ya fishi dadi a rayuwa? 

He’s a life-time companion 2 his Dad (Zahraddeeni), his pet, his friend and a Dad’s pride. In ban kare yinin yau da darensa da Uwarsa a gefe na ba, cikin sanyata farin-ciki, na wahalar dana bata wajen daukar cikinsa, rainon cikin sa da nakudar haifeshi…., celebration din will be incomplete, …..yet meaningless…….. !!!

Ya fadi cikin murmushi, cikin wata irin murya mai taushi dake nuna yana yin maganar ne tun daga karkashin zuciyarsa.

“Wata ukku, ban gan ki ba, ban ji dumin jikin ki ba ‘apple of my eyes….(the one I lobe most) ” ya fadi yana kokaerin dago habarta dake sunkuye,

 “ga Da na yau a hannu na jikan Alh. Aliko, wanda zan dora a kujerar Aliko….., in gaya masa kowanene Aliko….., in sa masa suna Aliko…., inyi ta addu’a ya debo halayen Aliko…. If u did not join me in my celebration you might not run away from me……. Banda  Allah wa zai maka wannan kyauta? Farin cikin dana ke ciki a yau Marwanatouhhh, ban taba tsintar kaina acikin irinsa a tarihin rayuwata ba….. so plz join me…..!!!”.  Ya fada kasa-kasa, tareda aje Dan a gefe, ya mikar da ita tsaye ya rungume sosai,  kamar ya maida ita cikin jikinsa su zama mutum daya, ya soma ‘kissing  deeply’ irin yadda bai taba yi ba.

Cike take da kunyar iya shegen da ta rinka yi masa a baya, shine abinda ya sa ta kasa kallon idanun sa, yau ga dan sa ya fito daga jikinta tana shayarwa daga jikinta, domin cikin fadin duniyar nan a halin yanzu ba abinda take so sama da mijinta, da rabon da Allah Ya basu. 

Shiyasa aka ce in zaka yi kiyayya ka yi ta saisa-saisa, haka in zakayi soyayya itama kayi ta tsaka-tsaki, don baka san me gobe zata haifar ba.

Ta tabbata Daddy gata ya yi mata, ta yarda ta amince da hakan yanzu, hakan da Aunty Shahidah tayi ta gayamata, amma ta ki sauraronta da gangan, da ina za ta samo miji irin Zahraddeen a wannan zamanin? 

Babu shaye-shaye, babu neman mata, mai amana da gaskiya, wanda ke motsi cikin biliyoyin kudi, amma babu kobo da ya taba bata cikin lissafinsu, har ya samu ya maida ‘Dan Kasa Holdings’ abinda ta zama a yau.

Ya koma gefe matsayin babban director mai bada shawara cikin hikima da baiwar da Allah Ya bashi wajen iya juya kobo ta koma dari. Bayan ya cika kamfanonin Dan-Kasa da hazikan ma’aikata ma’abota zuzzurfan ilmi da suka san abinda suke yi. Jarumi kuma haziki a fannin komai, sadauki a fannin soyayyah.

 Hakan bai hana shi daukar nauyin ci da shansu da sutura da Allah Ya dora masa ba, kuma miji mafi kusanci wanda baya la’akari da abinda take dashi wajen sauke hakkokin ta da ke kansa, sai tunanin abinda shi zai bata. A kullum tunaninsa ya kare ne a abinda zai mata ya sata farin ciki ya kara inganta rayuwarsu, tunda itama bata rageshi da komai ba, kokarinta kullum a inganta aurenta ne da kokarin ganin ta dauke hankalin Zahraddeen daga sauran matan da ke farautarsa kamar su fyade shi, duk da dan-adam tara yake bai cika goma ba. Wanda baya waiwaye cikin abinda ta mallaka cikin rayuwar aurensu. Bata da abin da za ta ce da mahaifinta day a zaba mata Zahraddeen a matsayin miji sai fatan Allah Ya haskaka kabarin sa, ya yi masa rahma da gafara.Aliyu, da suke kira Daddy yana da shekara biyu Zahraddeen ya kammala PhD dinsa, ya dawo gida Najeriya cike da dimbin nasara, ya koma ofis aka cigaba da gudanar da komai cikin nasara da karin ilmi mai tafiya da zamani. .

Don haka duk suka tattara suka koma birnin Tarayyah inda ‘main-branch’ na DAN-KASA HOLDINGS’ ya koma.  Sai Dr. Safah ce ke kula da asibitinsu, kullum she is busy... don asibitin ya samu karbuwa yadda ba a zato, har daga sauran jihohi ana kawo patient masu fama da matsalolin hakori, dadashi da makogwaro daban-daban.

Cikin dan lokaci kankani DAN KASA DENTAL HOSPITAL ya soma gogawa da sauran manyan Pribate asibitocin hakori na garin na Gwamna. Musamman da aka ji cewa na ‘ya’yan Dan Kasa ne.

Don haka Dr. Safah ta zamo ba ta da lokacin kanta, wannan ya kawar  da hankalinta daga halin damuwar da take ciki na rashin yin aure, wanda daga ita sai Ubangijinta suka sani.

Tun Mami da Hajiya Maama na fada da kumfar baki a kan ta fito da miji ta yi aure, don sun gaji da wannan gantalin asibitin har sun gaji sun zuba mata ido, don a duk lokacin da suka ta da zancen aure kuka kawai take sanya musu.

Almustapha Zubair Dan Kasa kadai zuciyarta ke yimawa kwakwa, take nema ruwa a jallo. Duk da tasan ko Allah Ya nufa ta kara ganinsa ko ya dawo don kansa, babu maganar aure a tsakanin su sai ta ‘yan uwantaka kamar yadda zuciyar ta mai kimsa mata komai ta zaba. Kaico da aikin zuciya musamman idan ka bata linzami da ragamar kanta. Ya tafi da duk wata soyayyar da Allah Ya halitta a zuciyarta, bai bar ko sako daya da take jin za ta iya jogana soyayyar wani da namiji a duniya a zuciyarta ba.  Tun daga lokacin da zuciyartata da kuruciyarta suka hadu suka janyo mata asarar wannan BABBAN GORON da Allah Ya bata, in ba shi ba kowanne GORO karami ne a idonta, daci da bauri yake a bakinta.

****

Yau litinin babbar rana.  Dr. Safah ce ke kokarin daura lab-coat  cikin hanzari a kan shudiyar atamfa (super) mai hasken sararin samaniya dake jikinta, dinkin riga da babban sikit wanda ya bude sosai daga gwiwarta zuwa kasa, dinkin rigar kuma dan karami ne daidai jikinta ya bi surar jikin ta ya kwanta, , ta kawo farin gilashinta ta dora ta nade kanta da siririn shudin mayafi (pashmina).

Ta bude bed-side fridge dinta ta dauko gorar fresh milk mara sanyi ta bincire hancin ta kafa kai tana sha, sai da ta koshi sannan ta jawo kofar dakinta ta rufe rungume da jakarta, da alama cikin sauri take.

Ta leka dakin Mami ba ta ciki, ta nufo kicin inda take jin motsin kwanuka, nan ta cimma Mami tana suyar chips da plantain (agada).

Daga bakin kofa ta dakata, “Mami ni zan wuce....”

Mami ta juyo ta kalle ta, sai ‘yar tata ta bata sha’awa, ta zama cikakkiyar matashiya ‘yar kimanin shekaru (27) da haihuwa, amma sai ka rantse da Allah shekarun ta goma sha bakwai.

Ta yi mata murmushi ta ce, “Haka za ki fita baki ci komai ba Safah? Kin fi kowa sanin illar rashin cin abinci a kan lokaci, amma kin fi kowa sakaci da cin abincin.

Shi yasa gaki nan kullum kamar  a hureki ki fadi. Ungo wannan maza cinye ki bani farantin”.

Ta narke fuska kamar karamar yarinya, “Allah Mami na yi break fast da fresh milk, in ba so kike na yi amai ba, to ki barni”.

Mami ta maida plate gefe ta ajiye, “Na barki, cikin ki ko nawa?”

Ta yi murmushi, tana karanto damuwar Mamin akan rashin cin abincin nata cikin kwayar idon Mamin, amma kawaici da fulatanci ya danne komai, ta ce “To na tafi asibiti Mami, baki yi min addu’a ba”.

“Allah Ya bada sa’a, a dinga aikin da kula. Zancen da bakya so kuma dole in yi miki, duk wannan gantalin da kike duk da cewa aikin lada ne, to ladan aure YA FISHI”.

Ta zumbura baki ba tare da ta ce komai ba, ta juya ta fice, a ranta tana cewa, “Wa zan aura ne Mami? Duk masu so na masu iyali ne. Tukunna ma Mami har yau ban fidda rai da cewa WATARANA zai dawo ya maida ni ba, zai yi min uzri cikin kowanne hali”.

Shigarta ‘office’ ke da wuya aka shigo mata da ‘file-file’ na marasa lafiya da za ta duba a safiyar yau. Haka nan ta samu kanta da kallon sunan mutum na biyu da za ta duba, domin suna ne ba boyayye ba.

“NASEER ABDULKARIM (LAMIDO)”. Ta maimaita ta sake maimaitawa cikin zuciyarta.

In bata yi kuskure ba, Nasir Abdulkarim shi ke rike da matsayin kujerar shugaban EFCC a halin yanzu, wanda ko baka san shi a rediyo ba, to za ka san kyakkyawar bafulatanar fuskarshi a talabijin, jaridu da mujallu, saboda matukar kwarewarsa wajen tsamo masu handame mana dukiyoyi da albarkatun kasarmu mai dimbin albarka.

Idan har kana duba manyan journals da news-papers na gida Nigeria, akan duk wani abu da ya shafi tagomashin tattalin arziki, ayyukan ECOWAS,  International Monetary Fund (IMF), Bureau of Public Enterprises (BPE) FMBN, NCP, NEPZA (Nigeria Edport Processing Zones), CAC (Corporate Affairs Commission), NEPC, NEDIM BANK, (Federal Mortgage Bank), dole kasan waye Naseer Lamido?

Ta duba patient ta farko mai fama da ciwon dadashi, ta sallame ta da takardar magunguna da za ta saya.

A lokacin da ya sawo kai cikin ofishin, sai ta samu kanta da faduwar gaba mai tsanani, ta yi hanzarin canza gilashin idonta da PRADA mai duhu, ta cire mai hasken.

Gaba daya ofishin ya karbi wani sassanyan kamshi, ashe tare yake da iyalinsa, mace da karamin yaro da bai fi shekaru hudu ba.

Kyakkyawar mace karshen gaye rike da hannunsa, shi kuma yana dauke da yaron a kafadun shi. Juyawar nan da zai yi daga rufe kofar da ya yi, idanunshi farare kal suka karbi wani chemistry mai tsirgawa har cikin kwakwalwa.

Ga ita likitan, ji ta yi ilahirin jikinta ya mutu, yana rawa cikin daburcewa, ba kyawun shi ne ya razanata ba, sai tsabar kamala, kwarjini da cikar zati. Rana ta farko da za ta iya kwatanta ALMUSTAPHA ZUBAIR DAN KASA da wani da namiji cikin zuciyarta a duniya.

Har suka zauna a kujerun dake fuskantar ta bata koma cikin nutsuwar ta ba, inda ta gode Allah da dabararta na sanya ‘dark spaces’, da watakila sun fahimci dimaucewar ta da bayyanar Naseer Abdulkarim yau  a gabanta, tare da wani boyayyen sirri da ya ratsa kowacce jijiya da kowacce gaba ta jikinta.

Ta kirayi sunan Allah AL-LADIF domin neman nutsuwa cikin zuciya da gangar jikinta dake rawa. Cikin ikon Allah nutsuwa ta zo mata.

Ta gyara gilashin idonta, a yayin da shi kuma ya zare na shi gaba daya yadda zai ji dadin kallon duk wani motion dinta sosai, yarinya kamar aljana, gaki baka amma tamkar ba’indiya, irin bakaken Indiyoyin Punjabi, ‘yar mitsila dake, amma cikakkiyar likitar hakori, ko su waye iyayenki sun kyauta, I’m edteremely impressed! 

Abinda yake fadi kenan cikin ransa, wannan kallon da yake ma likitar,  kallo ne na sosai, nan da nan hakan yasa matarshi ta tsargu.

Ga alama irin masu azababben kishin nan ce. Domin fizge danta ta yi daga hannunsa ganin yana neman kwala shi da kasa, ta wuce fuuu.... kamar guguwa ta bugo kofar da karfi.

Da hanzari suka bita da kallo daga shi mara lafiyan, da malamar kiwon lafiyan.

A tare kuma suka janye idanunsu daga kofar. Dr. Safah ta koma cikin nutsuwarta, ta kara gyara zaman gilashin idonta, ta bude ‘file’ din dake gabanta, cikin harshen Turanci ta ke tambayarsa abinda yake damun sa.

Da nashi hardadden harshen wanda fulatanci da Ingilishi ya sarke yake mata bayani cewa, “Hakoranshi biyu na karshe basa barin shi ya yi barci saboda azaba”.

Ta mike daga mazauninta ta dawo gabanshi, ta dauki ‘yar cocilan ta sa shi ya bude bakin ta kama habarsa ta haska, ta lelleka ta koma kujerarta ta zauna.

Sannan ta daga bakin gilashin zuwa goshinta, ta ce, “Za a cire daya, za a yiwa daya ciko, sannan za a yi flushing, da alama kana shan zaki da yawa....”

Yadda ta yi maganar, cikin jarumta ne, da nuna halin ko’in kula, amma ilahirin jikinta rawa yake yi. Shi kuma kirjinshi ne yake bugawa babu sassauci. Saidai nutsuwar da yake da ita ta danne komi.

Idanuwan nan farare kal na ‘patient’ din nata sun juye sun rikide zuwa lub colour, ta kan ga irin wannan kallon cikin kwayar idon Imam, ya kasa dauke idonshi a kanta, wanda hakan ya kara kidimata.

Bata taba yarda da abinda ake kira lub at first sight ba sai yau. Wato da ya faru akanta. Ta yi maza ta maida bakin gilashinta ta ce, “Ina magana....”

Ya yi wani irin murmushi, ya nitsa yatsunshi cikin sumar kanshi “Ina jin ki ai”.

“To ya za’ayi?”

“Ki yi duk abinda ya kamata”.

“Ka shirya?”

Bai amsa ba, daga mata kai ya yi.

Ta mike ta dawo gaban shi, dole ta zare bakin gilashin, har zuwa wannan lokacin kallon ta kawai yake makale da murmushi a tattausar fatar bakin sa, ta cigaba da bayani

 “Za a cire na cirewar yanzu, na cikon da flushing sai a dawo gobe, because you could not endure the two injections concurrently  (saboda ba za ka iya jure allurar dadashi guda biyu a lokaci daya ba)”

Ya langabar da kai idanunshi a lumshe, “ni na gaya miki? Doctor, ki yi duk abinda ya dace, ina da uzri ba zan iya dawowa gobe ba, yanzu haka a kan hanya nake, Abuja zamu, ciwo ya ishe ni na ci karo da asibitin ku, nikadai nasan azabar da nake sha da hakoran nan, bazan iya isa Abuja dasu basu sumar da ni ba, shine na yanke hanya na shigo”.

Ta gyada kai, “Babu laifi, in yi allurar za ka jure?”

Murmushi ya yi, “Me ake da ‘yan mazan?”

Itama ta murmusa. Ta mika hannu a hankali ta kama habarsa inda wani lallausan gashi mai santsi na fulanin usli ya kwanta tubus a kan fuskarsa.

Ta jawo kayan aiki, idanunshi ya rufe, ta tsira mishi allurar dadashi ko motsi bai yi ba. Duk da azabar allurar. Nan da nan ta ballo hakorin, ta danne jinin dake fita da auduga, amma kamar ba jikinsa ake bantara ba, hakan ya faru ne a dalilin cewa, ya fada cikin wata rindimemiyar soyayya marar misali.

Har ta kara yin wata allurar, ta yi ciko ta fara flushing bai bude idon shi ba. Sai da ta gama tsaf ta ce da shi, “Na gama”.

Sannu a hankali ya bude idanunshi a kanta, ya kai hannu daman shi ya dafe kansa. Ya ce, “Akwai wani ciwon Doctor...”

Ta dago da hanzari ta dubeshi, , “Name kuma?”

Ya yi kasa da murya “Ciwon L ne!”

Dariya ta kama ta, saboda yadda ya yi maganar kamar karamin yaro. Ba ta yi aune ba sai ji ta yi ya cire gilashinta,

“Dubi kwayar idona Doctor, wallahi ciwon ‘L’ ne”.

Murmushi ta yi, 

“To Allah Ya yi maka magani, don dai mu nan, bamu da maganin wata cuta mai wannan sunan, baya ga hakori, throaght da dadashi,  watakila sai dai ko a kasashen da suka ci gaba, in kai sa’a sai ka samu......”

Ya girgiza kai cikin dariya “Alright! Shawararki abar dubawa ce”. Ya dauki kan wayarta dake nan kan tebirinta,  kan ta ce komai ya zuba lambobinshi a ciki ya kira, sannan ya yi sabing ya mike, ya rankwafa daidai kanta har suna iya jin hucin numfashin juna.

Cikin sassanyar murya ya ce, “NASIR is in lub.....pld Doctor sabe a soul...”. Ya juya cikin kuzari da sassarfarshi ya fice daga ofishin.

Binsa ta yi da kallo tana murmushi har ya fice daga ofishin, wannan shine Da namiji na uku da ta ji shi har cikin zuciyarta. A yau kuma take addu’ar Allah Ya sa kada shima ya kubuce mata, kamar yadda ta rasa Imam da Zahraddeeni. Bayan ta dandani wahalalliyar soyayyarsu mai wuyar fita daga inda tayiwa kanta muhalli cikin zuciyar da ke cikin kirjin ta. 

Har zuwa lokacin kamshin sa bai bar ofishinta ba, ta sauke idonta a hankali a kan tulin ‘files’ din dake gabanta wanda take tantamar anya za ta iya ci gaba da duba su? Ba ta da wannan kuzarin.

Sai ta tattarasu ta ture gefe, ta dau wayarta ta kira Dr. Garba Bilal ta ce ya zo don Allah ya taimaka mata za ta wuce gida ba ta jin dadi.

Ta tattara ‘yan komatsanta ta jefa a jaka, ta fice ko gabanta ba ta gani sosai.

Mami sai ganinta ta yi ta dawo da wuri, ta ce, “Ya na ganki yanzu?”

Ta yamutsa fuska “Bana jin dadi ne sosai Mami”.

Ta ce, “To ki sha magani ki kwanta ki huta, duk ke kika ga za ki iya ai, wannan aikin wahalar da har cikin dare baka tsira ba”.

Ta murmusa ta wuce dakinta ba ta ce komai ba. A ranta ta ce, “Allah na tuba in ban yi aiki ba me zan yi? Imam ya tafi ya barni, bai yi min uzri da kuruciyata ba, bai kara waiwayoni ba, wanda ke nufin ya daina so na...!”

Ta yi juyi a lallausan gadonta, kwalla ta cika idanunta. Tabbas duk wanda bai yi biyayya ga iyayensa ba, yana tare da nadama…… yau shekarunta ashirin da bakwai babu aure……ko sai yaushe? Ko Imam  zai dawo? Ko zata samu ya yafe mata? Ko zata samu ya maida ita ta goge kuskuren ta na baya? Ko wani auren zata yi? Ta ma manta cewa Imam, ya haramta gareta kwata-kwata. A yanzu kam ta tabbatar Soyayya aikin banzace, domin abuce mai gushewa, zata iya gushewa a kowanne lokaci kamar ba’a yi ta ba, ba kamar KAUNA ba. 

Musamman idan zuciyar da gangar jikin suka samu abinda sukeso, amma banda albarkar iyaye. 

Ga dai Marwah can da ta yi biyayyar mukus da ita a dakin mijinta, da ba soyayyar ce ta hadasu ba, har sun fara tara zurri’a, ina soyayyar da Zahraddeen ke mata? Da ya kunshe matarshi a daki ya manta da ita? Yake bata ‘ya’ya daga jikin sa da yayi mata alkawarin nata ne ita kadai? Meye ribarta cikin soyayyah da jayayya da iyaye akan soyayya?                                                                                                                                                                                   

Wata zuciyar tace da ita “Baki ga komai ba, yanzu zaki fara rayuwa Safah! Rayuwar aure ba??? Ga diya mace ba abu ce mai                                                                                                                                                                                                                                                                                   sauki ba, ba abinda ya kaita samun kalubale, musamman wadda ba’a ginata tun farko da albarka da biyayyar mahaifi ba. Don shi Allah Ya baiwa damar zabarwa diyarsa budurwa mijin aure. 

Mu sauke numfashi, mu bi Dr Safah Dan kasa cikin rayuwar auren ta, musamman da muka leka muka hango kamar ta samo wani BABBAN GORON, ko zata tauna? Ta ji shikuma yaya yake?  Ko kuma tsohon GORON  zata cigaba da yiwa jiran tsammanin warabbuka? Mu bi ta a hankali. 

****

 Ta bude dakinta ta shiga ta kwanta a gadonta na alfarma. Daga kwancen da take ta mika hannu ta dauki remote din A.C a kan side drower ta karo karfin iyakwandishin din, sannan ta lumshe ido ta fada duniyar tunani kala-kala.

Wayarta dake gefe ta yi kabbara, cikin melody mai dadi, wannan shine tune din wayarta.

Ta mika hannu ta dauka ta duba, bakuwar lamba ce ta kamfanin Glo, ba ta san lambar ba, kuma a ka’idarta ba ta daukar wayar da ba ta san ko ta waye ba.

Sai da wayar ta ci kukanta ta koshi Safah ba ta ko kara bin ta kanta ba. Ta yi zurfi a tunanin abin da ya kamata ta yi wa rayuwarta tunda sauran kuruciyarta.

Duniya gaba take kara yi kullum ba baya take yi ba, duk wani burin rayuwa da dan Adam ke nema babu wanda Allah bai bata ba.

Me ya rage mata a rayuwar duniyar nan banda AURE? Da Imam zai dawo tsayin wadannan shekarun ya isa ace ya dawo kowanne irin fushi ya yi da ita kuwa.

Idan ita ta yi masa laifi me Mami da Daddy suka yi masa da zai nisancesu har tsayin wannan lokacin?

Gara ta yiwa kanta fada ta hakura da Imam ta kama daya cikin dimbin masoyanta ta yi aure, ta ginawa kanta rayuwa irin ta kowacce diya mace, wato rayuwar iyali mai albarka.

Hakan ba yana nufin cewa ta daina son Imam bane, amma gara ta wankewa Mami da Hajiya Maama zuciya haka ta yi aure, ko ba dan komai ba sai don cikar mutunci da kimarta, da kuma farin cikin mahaifiyarta da kakarta.

Zuwa wannan lokacin wayarta ta yi ruri har ba adadi, sai kuma ta jiyo alamar shigowar sako (tedt message).

A kasalance ta dauka ta bude.

“Ki dauki waya ki ji mai zan ce miki, rashin daukar wayar ba zai sa ba, kuma ba zai hana ni yin kiran ba”.

Ta shiga mamakin wannan karfin hali, ba ni na neme ka ba, kai ka neme ni sannan ka ce za ka yi min gadara?

Kawai sai ta kashe wayar gaba daya ta yi kwanciyarta.

Wunin ranar zungur a daki ta yi shi, ga shi tana fashin sallah, ba abin da ke tayar da ita daga gado sai shiga bandaki.

Washegari haka ta tashi sukuku, Mami ta rasa gane kan diyar tata. Gaba daya ta birkice mata tana ta kuka.

Tambayar duniya Mami ta yi Safah ta ki cewa komai. Addu’a kawai take ita ma Allah ya dau ranta ta bi Daddy ta huta da azabar zuciya da nadama.

A wannan lokacin babu wanda Mami ta tuno sai DADDY, magana daya mai sanyi zai gayawa Safah ta warware daga bacin ranta.

Ita ma sai ta saka kuka ta ce, “Safah mutuwa kike so nima na yi? Kukan ki na daga min hankali, idan ba ki ji tausayina ba bai kamata ki kara min damuwa a kan wacce nake ciki ta rashin IMAM ba”.

Cikin kuka ta ce, “Ki yi hakuri Mami, nima shi nake son gani. Mami na kasa son kowa, Mami shi kadai nake so, ki taimake ni ki nemo min shi”.

A yau har na fara yin tunanin yin aure, sai kuma nake ganin idan nayi hakan ban kyauta masa ba, zai kara tabbatarwa da cewa shine bana so din muddin na auri wani. Ya dawo ya tadda ni a gidan aure”. 

Ta ci gaba da kuka sosai.

Zuciyar Mami ta karaya sosai, ta yarda al’amarin Safah ba da wasa bane. Watakila hakki ne yake tambayarta.

Ta jawo ta a hankali ta rungumeta, ta ce, “Da da akwai abin da zan iya a kan ganin Imam da na yi tun kafin ki furta.

Kina gani ba irin neman da Daddy bai sa anyi ba, zancen dai daya ne ya bar Glasgow, babu wanda ya san inda ya koma.

Ina so ki tuna cewa Imam ba yaro bane, duk abin da zai yi yana sane, ba zai kai kanshi ga halaka ba duk rintsi. Sannan babu sauran maganar aure a tsakanin ku koda ace ya dawo. Ki dawo cikin hankalinki kisan abinda kike ciki. 

Don haka ni kullum cikin mafarkina lafiya nake ganinsa. So ki cire Imam a ranki haka, ki zabi mutum guda cikin maneman ki ki yi auren ki ki huta, ko don muma mu huta da surutun mutane a kan rashin auren ku ke da Shahidah.

Don Allah Safah ki rufa min asiri ki yi aure ko na samu sukunin zuciyata”,

Ta share fuska da mayafinta ta ci gaba da cewa.

“Kin ga Shahida ta fidda miji, da ke wata mai kirki ce sai a hada bikin ku a huta. Ku ku huta, muma mu huta”.

Ta rungume mahaifiyarta. Ta ce,

 “Mami insha Allahu ina ji a jikina lokacin aurena nima ya zo”.

****

A washegari ba ta je office ba, don haka ba ta je ba sai ranar Laraba. Inda ta cimma aiki jingim, don ma wai a hakan Dr. Garba ya taya ta.

Abu na farko da ta fara yi shine, kunna wayarta. A take kuma sakonni bila-adadin suka soma tittidowa.

Duk rabi daga wannan lambar ta Glo ne. Ba ta tsaya karantawa ba duk ta goge su. Don ta dauki mai wannan layin a dan rainin hankali kawai, sannan tasa wayarta a boicemail.

To amma kwakkwafi irin na zuciya, sai ta dame ta da son sanin waye wannan? Meye dalilin shi na wannan kira haka da wadannan ssakonni haka??

Ta bude file na farko dake gabanta kenan aka turo kofar ofishinta babu sallama, aka maida kofar a hankali aka rufe.

Ba ta dago ba don a zatonta patient din ce, tana ci gaba da rubutunta ba tare da ta dago din ba, ta ce, “Habe a seat plz”. Ta ci gaba da rubutunta.

Tsayin minti biyu sannan ta dago don ta ji alamar patient din bai zauna ba ko bata zauna ba. A lokacin ne idonta yai arba da patient dinta da ya yi mata karan-tsaye a zuciya kwanaki biyu da suka wuce.

Sanye yake da caftan na wani lallausan yadi fari sol. Dogon Bafillacen, a idanunshi siririn farin tabarau ne wanda ya kara kwarzanta kyawun halittar sa, ya fiddo ilhamarsa, bai kuma boye kwayar idanunshi ba, wadanda suka canja kala daga farare kal zuwa brown, suke kuma cike taf da wani babban al’amari da ba ta hango iyakarsa ko karshensa ba.

Ta dan bude baki tana murmushi mai nuna sanayya, ta kasa magana amma har cikin zuciyarta murmushi take. Sai kuma duk ya cika mata ido, ya yi mata kwarjinin da ya sanyata mikewa tsaye (alamar girmamawa irin ta Bature).

Sannan ta ce a hankali, “Habe a seat plz”.

Bai zauna din ba dai, kallon ta yake da idanuwa narai-narai kamar za su zubo da hawaye saboda maikon su (oily eyes) masu dauke da ‘tensions’ da rigingimu masu yawa.

“To shi kenan”.

Ta fada a sanyaye, domin ya fara bata haushi. Wannan gadara da yawa take.

“Ko za ka dan matsa daga jikin kofa in duba patient na gaba?”

Nan ma shiru. Ai kuwa ta fusata, ta mike ta dauki jakarta ta ture files din ta ce a ranta, “Gara in bar maka ofishin tun baka shake ni ba”.

Abin haushin a jikin kofar yake, bai da alamar ko niyyar matsawa, sai dai ko in karfi  za ta sa ta janye shi.

To amma da wane karfin zata ture ingarman mutum haka? Mai suffar larabawan Maghrib? Sai suka tsaya gab da juna suna kallon-kallo, zuciyoyinsu na motsi, suna maganganu masu girma da kwayar idanunsu.

A yayin da gangar jikinsu ke nata aikin na tura sakonni cikin zuciya da kwakwalensu, kowanne zuciya da gangar jikinsa abu daya take gaya masa irin na dan uwansa cewa.

“Wannan ce/ne daidai da ni a rayuwa, ta mizani da yawa; body structure,  behabiuor,  ilmi da duk wani daidaito na rayuwa da kowanne dan adam ke nema ga intimate – partner (wato abokin rayuwa).

Amma a zahiri, Lamido ya bude baki ya soma magana a hankali. Saidai yadda yake maganar a kasaice kai ka ce bashi yake yin furucin ba. Sabida lebbansa kawai ke motsi ahankali. 

“Sunana Naseer Abdulkarim (Lamido), na kasance mutum mai naci da shanye wulakanci a kan duk abin da zuciyata ke so. Don haka ba zan gaza komai a juriya cikin al’amarin ki ba, naci da kafiya ta a kanki ba zasu taba gazawa ba.

Na kira, kin ki dagawa, nayi msg kin ki replying. Dr. Safah gibe me a chance to edpose myself from this emotional torture. Ina tsammanin cewa zan samu sauki idan na fada din, ko da ba zan samu karbuwa ba. Kalmar ba mai wuyar fadi bace a baki, amma mai girma ce a zuci, ina SON ki ne Safah…..!!!”

Sai ta sunkuyar da kanta kasa tana murmushi ta gaza dagowa ta hada ido da wanda ya kirayi kansa da Naseer Lamidon. Wani irin mutum ne mai kidima zuciya da gigita ta? Ba ta da ja, ita ma ta afka tun daga first sight, me za ta yi? Me za ta  ce? Ban da ta ba da kai bori ya hau?

Musamman a wannan lokacin da take a bukace da son yin auren. Ba wai bukatar gangar jiki kadai ba, har ma da son farantawa Mami.

Sai ga wani BABBAN GORON Allah Ya kinkimo Ya bata wanda bai taba zuwa cikin mafarkin ta ko tunaninta ba. A dai-dai lokacin da take tsananin bukatar zuwan nasa.

Idan bata amsa ba ai ya zama butulci ga Ubangijin da Ya dubeta Ya turo mata shi, don ta sharewa mahaifiyarta hawaye,  again, ta taimaki kanta, ta rufawa rayuwarta da kuruciyarta asiri. Ta zamo cikakkiyar mutum mai daraja kamar ‘yar uwarta. Imam watakila sai a Darussalam, idan sunada rabon komawa auren sa yi shi a Aljannah…………..Nasir ba boyayye bane, duk wani dan boko kuma dan Najeriya ya san da zamansa, ya san da hobbasarsa wajen yaki da mahandaman Najeriya a matsayin shi na shugaban (EFCC ) mai kuma kujera a yanzu. Bafillatanin Taraba ne, mazaunin Abuja a halin yanzu.

Dan kimanin shekaru arba’in, Naseer, yana da wasu halaye dake burge al’ummarsa da shi, fadin gaskiya komin dacin ta, rashin tsoro da magana daya. Baya taba cewa eh, ya dawo ya ce a’ah.

Ga faram-faram da haba-haba da jama’a, fara’a da son addini. Wadannan sune halayen shi dake bayyane, na boyen kam masu kyau ne ko ba masu kyan bane, sai ka zauna da shi za ka san su. Allah kadai Ya san halin bayinSa. Na zahiri da badini, duk da haka ance shaidar mutum nada alaka da shaidar makusantansa, to duk wani wanda ke tareda Lamido, ya tabbatar da kyawawan halayensa. Duk wani wanda ya san Lamido Naseer, alherin sa ne a bakinsa. 

Ya yi dukkan karatun shi a jami’ar Legas, a kan tattalin arzikin kasa ‘Economics’, shi da matar shi Danejo (Dijah) auren gida ne, kuma aure na soyayya, domin tun suna yara ake cewa a dangi Danejo matar Lamido.

Shi kuma sai ya girma da wannan furuci, tun tana karama yake hidima da ita. Yana son Danejo sosai, sai dai tana da nakasun da har yau ba ya yi mata kallon cikakkiyar mata a gare shi. Wadda zai dauka a matsayin uwar  iyalinsa har karshen rayuwarsa.

Ba wai ba ta da kyau bane, Danejo kyakkyawar Bafulatanar Taraba ce, kuma wayayyar Legas  kyankyasassar Abuja, kuma kawa ga manyan mata.

To amma fa ko kwalin sakandire Danejo  bata da shi, yayi-yayi ta koma makaranta ta ki, kwata-kwata ita Danejo Allah bai sanya mata son karatun boko ba.

A ganinta babu abin da ya kai shi wahala, don me ake yin shi? Ba don  ayi aiki a samu kudi ba? To kudi Allah ya baiwa mijinta ya ishe su, tunda ta iya karatu da rubutu.

Don haka ne fa har yau a idon Nasir Danejo ba ta cika mace ba, ko taro baya shiga da ita balle wakilci a wani occassion.

Babu Turancin kirki a bakinta sai tsintaccen broken din Lagos inda suka fara zama tun farkon aurensu a lokacin yana koyar da tsimi da tanadi a jami’ar Lagos inda yayi karatu kenan, balle ya shiga da ita wani taro matsayin uwargidansa, duk da haka yana son ta, don mahaifiyarshi na son ta, sannan tana hidimtawa ‘yan’uwansa, ba ta da rowa, ba ta da kyashi.

Ke dai barta a kishi, ko kallon ki Lamido ya yi sai ta fassara shi da wata manufa. To a hakan suke har yau, yaransu biyu Fahad da Fa’ik.

Mahaifiyarshi Yaya ce ga mahaifiyarta, Lamido ya yi aiki da dama a Taraba bayan ya bar lecturing  a LASU, wadanda sakamakonsa na first-class ne yasa suka rikeshi, as opportunities flows….ya bar LASU ya dawo jaharsa Taraba. Da kwalayenshi uku, digiri, masta, da digiri na kololuwa.

Lamido yayi aiki kala-kala a Taraba a bankuna da kamfanonin coca-cola, Daga baya ya koma aiki da Federal Inland Rebenue Serbice (FIRS), daga nan ne aka zabesu su goma a gwamnatin Marigayi Umaru ‘Yar Adua aka basu mukamai daban-daban, inda ya tashi da kujerar shugaban (Economic and Financial Crime Commission) da aka fi sani da (EFCC).

Lamido (Nasir) dan dangi ne gaba da baya, gidansu babban gida ne a jihar Taraba. Gidan da ya samu shaidar tarbiyya da riko da addini ga yaransu da manyansu.

Mahaifinsu Malam Abdulkarim Bafulatanin Numan ne, wanda kasuwancin fata ya kawo Taraba har ta zame masa mazauni shi da mai dakinsa Hajiya Nadeeya da ta kasance Ba-sudaniya ta usul, amma mazauna Najeriya, irin wadanda kakanninsu suka zo da su tun suna kanana domin kasuwanci ko gudun hijira, lokacin yakin Dafur, suka zama zaunannun Najeriya.

Sai dai za ka yi mamaki idan ka ji cewa cikin iyalin Malam Abdulkarim su bakwai, Nasir ne kadai ya yi zuzzurfan ilimin boko, shine babba, sai mai bi masa Talatu, tun tana shekaru (15) Malam Abdulkarim ya aurar da ita a Yola, tana can da ‘ya’yanta rututu.

Sai mai bi mata Idris, iyakarsa sakandire ya tubure ya kama harkar dinki, ya ki karatun. Abubakar, Ishak da Aliyu su suka dan tabuka, Abubakar ya yi NCE, ya fara koyarwa a wata makarantar sakandire. Ishak da Aliyu kuma suna da Diploma, suna aiki a Local Gobt. Autar su Nasir mace ce Zahra’u, ko aurar da ita ba a yi ba.

A halin da ake ciki yanzu, Mal. Abdulkarim girma ya cimmasa, zaune yake a gidan yana koyar da ‘ya’ya da jikokinsa Alkur’ani, ba ya komai, ba ya zuwa ko’ina.

Duk nauyin gidan  da na ‘ya’yan gidan yana kan  Da daya kwal tamkar da dubu, wato Nasir. Inda duk ka gilma a gidan (Yaya Lamido) kawai za ka ji a bakin kowa.

“Bari Yaya Lamido ya zo........”  (idan ana magana ta kudi kenan). Shi din kuma bai taba nuna gajiyawa ba. Kullum basu yake haka kullum kara samu yake, wannan alkawarin Allah ne, mai kyautatawa iyaye da ‘yan uwansa bazai taba yin talauci a rayuwarsa ba.

Sai ya yi dace da mace mai son ‘yan’uwan da taya shi sabgar zumuncin wato Danejo. ‘yar shekaru  talatin, gajeriya siririya mai jikin Fulanin usli, fara sol!

To amma a yau ga Naseer ya gigice a kan diyar Mami baka doguwa mara rama, mai ingantaccen ilimi yadda yake so, kuma ga alamar yana neman yin nasara, idan aka yi la’akari da zaratan maza bila adadin da ya kasa a kan malamar kiwon lafiyar hakorin.

Zuciyoyinsu sun yi amanna da juna cikin dan lokaci, sun yarda za su zauna cikin inuwar aure, su tashi tare ranar Alkiyama karkashin inuwar al’arshin Ubangiji a matsayin ma’aurata.

To bari mu bisu a hankali mu gani.

                           ****

A ranar dai ba ta iya ta bashi amsar komai ba, sai shima bai takura da sai an bashin ba, juyawa kawai ya yi ya fita.

Ya ce, “Na barki lafiya”. Tare da rufo mata kofar ofishinta a hankali.

Escourt din shi da ya baro a bakin kofar shigowar suka mara mishi baya cikin sassarfarsu. Da bakaken kwat-kwat dinsu, da bakaken takalmansu masu sheki da kara. Ya barta tsaye a daskare, ko kafa ta kasa cirawa. Bafulatanin,  ya sukurkuta ta da yawa, ya tafi da imaninta gaba daya, har ta soma cewa cikin ranta.

“Anya ba surkullen su na Fulani ya yi min ba?”

Safah ta manta cewa Mami ma Bafulatana ce, kasancewarta da bakar fata baya nufin itama ba ta da jinin Fulani a jikinta.

A daren ma da ya kira wayar kasa dauka ta yi, shi kuma ya so ya sanar da ita ne cewa ya sauka lafiya.

Tunda ta ki dagawa sai ya yi mata sako. Wannan karon kam da rawar jikinta ta duba.

“Just to say gooooood night!” - LAMIDO

Ta yi murmushi ta tura.

“Habe a sound sleep”.

“With you in mind???” Ya tambaya.

“In both the soul and mind….”. Ta amsa.

Sai ya yi murmushi, irin wanda bai taba yi a rayuwarshi ba.

****

Da safe da kuzarinta ta yi shirin aiki, Mami na kallon sauyuka da dama a tare da ita, tana walwala tana kuzari. Amma tunda ba a sata cikin lamarin ba sai ta yi shiru..

Shahida ce ta ce, “Mami ko dai Hassana ta yi waya da Ya Imam ne?”

Mami ta ce, “kayya. Bana jin hakan, bai kira ni ba ya kirata bayan fushi yake da ita”.

Ita dai tuni ta tsufa a office, ayyukan da ta tara tsayin sati guda su ta afkawa har ta ci karfinsu. Don haka karfe hudu daidai ta koma gida

Tun kafin ta yi parking motar a inda ta saba ta fahimci su Marwah na gidan, don ta ga motar Zahraddeen.

Tun kan ta shiga falon take kwala kira, “DADDY!”.

Da gudu yaron ya taho ya tare ta ya rungume. Marwah na zaune turus cikin kujera da tirtsetsen cikinta, kallo daya Safah ta yi mata ba ta san sanda ta kyalkyale da dariya ba. Marwah ta zama kamar alkubus.

Domin dai jikin Marwah baya daukar family planning, ta makala robar rufe bakin mahaifa tuntuni, ba ta tashi ankara da cikin jikinta ba sai da ya yi watanni hudu a jikinta.

Har yau ba ta iya hada ido da Zahraddeen yadda ya kamata. Don haka gaisawa kawai su kai ta wuce dakinta rike da Daddy, ta cire lab-coat ta bude firjinta na gefen gado ta fiddo choculate da take adanawa musamman saboda shi. Suka hau shan abinsu yana ta yi mata hirar sababbin  abokansa a Abuja inda suka koma da zama.

Mami ta shigo ta soma fada, “Kuna nan ba, kuna shan zakin naku. Ni ban taba ganin shashashar likitar hakori irin wannan ba, kina hanawa amma ke kina yi.

Dubi yadda hakoran yaron nan suka ciccinye saboda zaki, amma maimakon ki hana ke kike bayarwa da kanki”.

Ta yi dariya ta ce, “Mami da ya yi famfara fa shi kenan, duk zubewa za su yi”.

Mami ta ce, “Tun kan a haifi uwar mai sabulu Balbela take da farinta (tun kan ki zama likitar hakori na san wannan)”.

Ta mika ma Daddy hannu, “Bani alawoyin nan tun ban zuba maka rankwashi a katon kanka ba”.

Daddy ya ce, “Zan fa sake ki, zan sake ki Mami?”

Gaba dayansu basu san sanda suka yi ta dariya ba.

Mami ta ce, “Yo ka sakenin mana? Ci kake bani ko sha ko suttura? Ko na cefane ba bani kake ba”.

Ya ce, “Sai kin yi kwalliya zan baki”.

Mami sai ta kama baki, wayon da ake cewa Daddy ya yi ba ta zaci ya kai haka ba.

Gaba dayansu suka yi falo ana hira har da Hajiya Maama, inda Zahraddeen ke gaya musu sun dau hutun karshen shekara ne za su wuce Zaria gobe, jibi za su Rugar Ardo garin su Inna Binta, in sun dawo kuma za su wuce Paris su karasa hutun a can har sai Marwah ta haihu.

A nan suka kwana, Safah da Marwah a gado daya suna hirarrakin da suka shafe su, kan Daddy karami na cinyoyin Safah, tana shafawa a hankali, wanda tunda ya gama shan (Banilla Ice-cream) da ta ba shi barci ya dauke shi.

Marwah na ganin wayar Safah na ta ruri amma in ta daga ta ga mai kiran sai ta mayar ta aje. Don haka ta shammace ta wayar na sake fara kuka ta yi wuf! Ta dauke, sai ta ga suna LAMIDO.

Kafin Safah ta kwace ta amsa da ingantacciyar sallama.

Daga can bangaren Nasir murya tausashe ya ce, “Na roke ki kada ki kashe min waya Dr. Safah, ya kike so inyi da raina? Idan jan aji ne hakan wallahi na janyu, idan kunya ce, to wallahi ba na son ta”.

Dariya ta kama Marwah, ta toshe baki tana ta yi sannan ta ce, “Don baka san yadda na kasa barci bane saboda tunaninka, ko barcin na yi mafarkin ka nake yi. Zuciyata kai kadai ta amincewa, ina dai yin shawara ne ka yi hakuri ka kara min lokaci.....”

Safah ta kai mata duka ta fizge wayar tana cewa, “Ke kam anyi muguwa, kin zubar min da mutunci ga mutumin da baki san ko waye ba” ta fada cikin halin dafe kai da hannuwa bibbiyu.

Marwah dai dariya take, ta ce, “Ko waye wannan is a lucky guy... tunda har aka yi sabing no dinsa. I’m hundred percently his supporter. What a sweeet boice!”

Safah dai don haushi ba ta tanka mata ba, tana harhada kalaman da za ta yi mishi rantsuwa dasu kan ba ita ta amsa mishi waya ba.

Don haka baram-baram suka kwanta, hirar ba ta kare yadda aka faro ta cikin dadin rai ba.

Don in za ta kwana tana rantsewa ba zai yarda cewa ba ita ce ta amsa wayar ba, kasancewar hatta muryarsu daya ce.

Ta yi mata Allah ya isa ya fi sau hamsin, Marwa ta ce, “Daman ya isa mana. Da isarsa da buyawarSa yake hada zukata su zama daya.

Wannan bawan Allah ta ko’ina ya yi a rayuwa duk da ban ganshi ba, don ko Ya Imam ba zai fishi dadin murya ba, classy, gentle!”.

Ta dau filonta ta dinga mammaka mata, duk da tsinin cikinta. Ta yi dakin Mami tana ba ta labari. 

Mami ba ta yi mamaki ba, take gaya mata itama sauye-sauyen da ta gani ita da Shahida daga Safah din kwana biyu. Zuciyarsu tayi haske.

Ta ce, “In Allah ya yarda shi wannan za a je da shi na ga alama, don ya samu karbuwar da babu wanda ya taba samun ta.

Ki ci gaba da taya ni addu’a a kanta, Allah ya tabbatar da alheri a kan lamarin. Don ni yanzu sauran burina a duniya in ga Safah a dakin mijinta kamar ki, tana haifar ‘ya’ya kamar kowace mace”.

Ta soma share ido, “Allah ka ji kan Daddy....” Sai suka koma sharbe ita da Hussainarta.

Karfe tara na safiyar washegari Idi maigadi ya danna kararrawar shigowa falo. A lokacin duk suna bisa tebur suna kalaci, har Zahraddeen wanda ke ta kai lomar Alkubus da Taushe.

Daddy na cinyar Safah tana ba shi Kuaker Oat, wanda aka dama da madara sosai, tana jiran su gama su wuce Zaria ne sannan ta wuce office.

Zahraddeen ke tambayar Mami, “Amma Mami kamfanin biredi su suke gasa Alkubus ko?”

Ta yi murmushi a nutsenta ta ce, “A’a, kamfanin SHELL ne”.

Sai a lokacin ya gane katobarar da ya yi, ya kama kai, “Mami ba fa santi nake yi ba, tambaya ce kawai”.

Sai Safah ta dauko kwalin toilet paper ta kara masa a baya, “Bari mu sa ma Abban Daddy waigi”.

Gaba daya aka sa dariya. Shima sai da ya murmusa yana girgiza kai. Ya ce, “Girki sai Arewa”.

Marwah ta soma taka yatsun kafarshi dake kusa da tata, tace, “Wash! Abban Daddy kafafuna sun fara kumbura yau ka manta baka yi messaging dinsu ba”.

Ai kuwa ya rude ya yi kasan tebur ya kama kafar, “Mu gani?”.

Kunya ta ishi Mami da Safah, sai kowa ya soma kokarin neman hanyar guduwa, sai kuma suka jiyo kararrawar Idi. Sai Mami ta yi kofa, Safah kuma ta dauke Daddy suka yi sama.

Mami ta bude kofar tana cewa, “Ya aka yi ne Idi da sassafen nan?”

Ya ce, “Ki y. i hakuri Mami, wallahi bako ne na  alfarma EFCC Lamido Taraba, wai ya zo wajen Dacta ne (yana nufin Safah)

Marwa ta yi tsalam ta mike, ta manta da nauyin jikinta, “Mami nake jin mutumin jiya ne, maza Idi ka bude masa guest room ina zuwa, bari in turo ta”.

Rawar jikinta bisa lamarin ya baiwa su Mami tausayi, hakan ne zai nuna maka matukar damuwarta kan ‘yar’uwarta ta yi aure.

Zahraddeen ya aje fork ya mike, “Bari in je in shigo da shi Mami”.

Ta ce, “Da ka kyauta”.

Shahida kuwa kumburi ta hau yi don ba ta son kowa da Safah a duniya sai dan’uwanta, to amma ba ta ga laifin kowa ba cikin lamarin da murnarsu da rawar jikin da suke a kan Lamidon.

Tunda ita ma ba za ta yarda Safah ta yi ta JIRAN TSAMMANIN WARABBUKA ba (in ji Mairon A Bari Ya Huce........)

Sanda Marwah ta shiga dakin tana bayan gida tana wanka, ta gane hakan ne ta karar ruwan da ta ji.

Kawai ta bude wardrobe din jikin bango da ke dakin, ta dauko wata tsaleliyar doguwar riga ruwan makuba da mayafinta kirar Oman, ta feshe ta da turaren   Dabidoff (cool water) ta aje a bakin gado.

Daidai lokacin da Safah ta fito daga toilet tana daure da tawul iya cinyoyinta. A rayuwarta ba ta make up (kwalliyar janbaki, shafe-shafe, su eye shadow da su mascara). Sai dai ta shafa lotion wanda ta tabbatar is a dermatologically tested, zai kara mata taushin fata ne kawai, irin su Olay, E45 lotion, Norwegian formular, Nibea ko Abeeno. Ba wanda zai kara mata haske ko kankani ba.

Babban sirrin kwalliyar Dr. Safah shine, Armpit Sprays, tana using designer body sprays da dama masu sanyin kamshin da ba za ka so ta matsa daga kusa da kai ba.

Ta tsaya tana kallon ‘yar’uwarta, “Ke lafiya kike fiddo min da kaya? Ce miki na yi kwalliya zan yi? Office fa za ni”.

Ta ce, “Ki saka dai, Mami ta ce in fiddo miki don kar a bata lokaci, baki muka yi”.

Cikin takaici ta ce, “Amma kin san ranar aiki ce ko? Ina ruwana da wasu baki”.

Ta ce, “Ai wajenki suka zo”.

“Wajena?” Sai kuma ta yi shiru kawai, ta karbi rigar ta sanya ta rufe tulin gashin kanta da dankwalin rigar suka fito.

Marwa ba ta sake ta ba, haka ta yi ta janta har kofar dakin baki. Wani kamshi ne da ta sani a kwanakin nan ya doki hancinta a lokacin da suka isa kofar dakin bakin.

Amma ta kasa tuno inda ta san kamshin chrome-legend, sai da Marwa ta yaye labulen idonta yai arba da Dan Abdulkareem Numan, wanda ta kwana, ta kuma wayi gari zuciyarta cike taf da soyayyarsa maras misali.

Ko idonta ne ke mata gizo? Anya shine? Kada dai da asubah ya dauko hanya saboda maganganun da Marwah ta fada mishi a waya?

To in shine ya a kai ya san gidansu? Haka ta yi ta tambayar kanta silly kuestions (to silly mana?). Wane ne bai san Dan Kasa a Kaduna ba balle har sanin gidansa ya gagara?

Kallon shi kawai take cike da mamaki da wani irin dadi cikin ranta, sai dai kuma ga dukkan alamu ba cikin nutsuwarsa yake ba.

Bayan rashin barcin da ya kumbura mishi manyan idanunsa, ya bambanta da dan gayen nan na kwanaki biyu da suka wuce, domin ya bar lallausar kasumba ta cika gefen fuskarshi, fuskarshi ta fada sosai.

Jeans da farar T. Shirt ne kawai a jikinsa, sumar kanshi ta kanannade alamar yau ko ruwa ba ta gani ba balle kumbing, sai hakan ya mai da shi tamkar Balaraben Madina.

Daga kai ya yi a hankali yana kallon ‘ya’yan Dan Kasa da ya dade yana jin labari, fara da baka ‘yan biyu, wadanda sam basa kama da juna, kowacce da irin kyanta, da irin kwarjininta, da irin kasaitarta ta manyan kwalayen zuzzurfan ilimin boko.

Daya da tsohon ciki, daya single. Yarinyar farko da ta taba hana shi barci a rayuwarsa, ta hana shi zuwa office, ta mantar da shi yiwa Danejo sallama. Ya kamo hanya shi da direba da duku-dukun asubahi. Ko escourt  babu. 

“Barka da zuwa” Marwah ta fadi tana murmushi.

A hankali ya dago. “Barka kadai, If I guess it right, ina tare da Mrs. Engr. Zahraddeeni Maitama, kuma Hussainarmu. I appreciate your jobialness….. In ban bata ba, ke kika amsa wayata daren jiya, don na tabbata in don wannan Doctorn ce bani da wannan matsayin”.

Ya fada yana nuna Safah da bakinsa. Dariya ta yi ta ja hannun Safah har kujerar dake kallon tasa, sannan ta ce, “A’a, Safah ce da kanta”.

Shima ya ce, “Ba zan yarda dake ba”.

Shigowar Zahraddeen tasa suka katse jayayyar, hannu suka sake yi shi da Lamido, ya ce, “Zamu wuce Zaria yanzu, wish you all the best my brother”.

“Allah ya kai ku lafiya”.

In ji Lamidon.

Suka yi musayen complementary card, ya ja hannun matarsa suka tafi. Takun tafiyar ma kamar ya yi mata saboda tsabar kulawa.

Daga shi har Safah din suka bisu da kallo. Ko kai ka gansu sai sun baka sha’awa.

“What  a lobing couple”. In ji Lamido da zuciyarsa ta kasa boye sha’awar da suka bashin.

Ya mai da duban shi ga Safah wadda ke zaune kamar  an dasa ta saboda tunanin kunyar da Marwah ta bata, wane bayani zata yi masa ya yarda cewa ba it ace ta fada ba? Ba ita ta amsa wayar ba bayan sautin su iri daya ne, ya sakko daga kujerar shi ya tsugunna a gabanta tamkar ya kwantar da kai a kafafunta. Amma bai yi hakan ba.

Maimakon hakan durkuso ya yi sosai kamar bawa a gaban uwargijiyarsa.

“Barka da safiya amaryar abdulkarim Naseer. A yau gani durkushe gabanki a gidanku, rokonki nake da kwanon barata a hannu, I’m begging for your hands in marriage. Zan samu Dr. Safah? Ba don na isa ba, ba don ina so in nuna isar ba. Sai don so da kauna na gaskiya, wanda babu sirki a cikinsa.

Sunana Nasir Abdulkarim, a gida ana kirana Lamido. Ni mutumin Taraba ne, iyaye da kakanni. Nine da na farko a gidanmu, kuma ma’aikaci ne.

Matata Dijah kanwa ce a gareni, domin diya ce ga kanwar mahaifiyata, muna da yara biyu duk maza. Shin am I accepted?

Aure ko gobe a daura shi, ba samartaka na zo ba, neman aure na zo na so da kauna. Idan har anyi duk wani bincike da ya kamata ayi a kaina....... kin karbe ni Safah?”

Kalma kuma ta kare masa, domin wannan miskilar ba ta ce da shi komai ba.

“To shi kenan Doctor Safah ....... wallahi in baki bude baki kin amsa min ba yau na hakura. Idan na tafi ba zan sake dawowa ba.......’

Idanunshi sun kada sun yi jajir a lokacin da yake wannan furuci.

Ta tabbatar da gaske yake, mugun faduwa gabanta yake yi. Tsigogin jikinta ke tashi da azababbiyar soyayya, amma bakin ya kasa furtawa.

Mikewa ya yi ya zura hannunshi a aljihun bayan wandon shi, ya fiddo wayarshi dake ta ruri ya amsa......

“Kinga bana son kwarmato, ni yaro ne da zan bata a Abuja ko ya ya? Yanzu haka ma ni a Kaduna nake, amma a yau zan dawo ba kwana zan yi ba insha Allah”.

Bai saurari komai ba ya kashe wayar ya tasamma kofa, ya barta daskare cikin kujera ta rasa abin da yake mata dadi.

Juyowa ya yi ya yi mata wani irin kallo wanda ya samu damar yin shi kai tsaye cikin kwayar idanunta.

Ita ta yi hobbasar russunar da idanunta, domin sun zama masu rauni cikin nasa. Ya kada kai, sai kuma ya yi wani lallausan murmushi ya sa kai ya fita.

Ji ta yi kamar ta bishi ta kamo shi, ko ta samu sassaucin soyayyar da ta yi mata dabaibayi, baki ya kasa furta ta.

Wani zubin miskilancinta ita kanta yana burgeta, amma yanzu ta yarda wani lokacin yana cutar ta.....

“Idan na tafi ba zan sake dawowa ba.....”

Ta tuno kalamansa. Ai sai ta yi hanzarin mikewa ta hada da sauri, gudu-gudu don ta cimmasa.

Wayyo! Sai kurar da motar ‘Ferrari’ ta tayar, suka fice daga harabar gidansu.

Ji ta yi tamkar ta yi ihu ta ce, “Wayyo Allah!” Ko kuma ta sheka da gudu ta kirawo shi.

Duka cikin biyun babu na zabi, abin nufi idan ta yi na farkon ko da cikin hayyacinta take kamar yadda ta tabbatar, za a lika mata hauka ne.

Na biyun kuma karshen zubewar ajin diya mace kenan, musamman da yake ba shi kadai bane. Sai ta yi cikin gida da sassarfarta, ta dauki wayarta don ta kira shi.

Nan ma ta ga duka cikin zubewar aji ne, don haka ta aje wayar gefe a kasalance da rashin sauran idea, ban da suyar zuci. Da cizon dan yatsa

Abu na gaba da ya zo ranta kuma shine, ta kira Marwah tunda da alamar shiri a tsakaninsu ta gaya mata komai.

Sai kuma ta tuno baranbarama irin ta Marwah, za ta yi sulhun ne beyond the limit. Sai kawai ta hakura.

Kwana daya, biyu, har uku babu Nasir babu wayarsa. Ba ta fasa komai na hidimar rayuwarta ba, amma fa ramewa take a tsaye, zazzabi take a tafe. Wuni take hadiyar paracetamol amma kuzari da karsashinta babu shi.

Da aka kwana bakwai ba ta ji daga Nasir din ba, gaba daya sai ta sukurkuce a daka, ta bar zuwa office don gudun kada ta turawa wani hakori a makogaro tunda ba ta da lissafi.

A rana ta tara sai ga Dr. Safah, Dr. Garba ya daura mata karin ruwa a ofishinta, saboda rashin cin abinci, kuma ba ta so Mami ta sani shi yasa ta zo office ya saka mata. Washegari ma haka.

Amma a rana ta uku Dr. Garba ya ce ba zai kara saka mata ba, sai dai ya gayawa Mami ta daina cin abinci sai dai ta yi karin ruwa.

Ta san shi sarai mutumin Mami ne, kuma a haife ya haifi sa’arta. Duk da kasancewar shi a karkashinta kamar Yaya yake a gare ta.

Safah ta yi kuka har ta gode Allah, a rana ta goma da Nasir bai neme ta ba, ta ce, “Ni kuma haka Allah ya kaddaro min rayuwa, sakacina da miskilancina ke korar wadanda nakeso, duk wadanda nake so bana samun su, sai dai su barni da kunar zuci. Bayan sun kimsa mini soyayyarsu.

Na so Zahraddeen na rasa, na so Imam na rasa. Yanzu ma kuma na rasa Lamido! Wanda nake da hope mai kyau a kanshi, ya koyawa zuciyata yadda za ta so shi sannan ya gudu ya barni. Ya ya zan yi da dimbin soyayyarsa da ta kankane a zuciya ta?”Tun Mami na zuba ido ta ji wata magana muhimmiya a kan Lamido Nasir, har ta hakura. Abinda ta kawo a ranta gaskiya ne wato miskilancin Safah ya kore shi, don ta ji komai a bakin Marwah, da dalilin da yasa ma har ya taso ya tako da asubah ya zo gidan.

Wato dadin kalaman da ta gaya mishi a waya a zuwan Safah ce. Ta kare da cewa, “Wallahi ni na tabbatar tana son shi Mami, son da bata yiwa Zahraddeen ba.

Amma ba za ta iya furtawa ba, ko ta nuna alama. Ba kowa ne zai iya fahimtar Safah ba, don haka ne masu sonta ke tafiya su barta.

Saboda su a ganinsu wulakanci ne da rashin so, miskilancin ta da zurfin cikinta ya zarce misali. Amma ki bar komi a hannuna tunda Zahraddeen na da no. wayarsa”.

Mami ta ce, “Nima ban goyi bayan ki neme shi ba, ki zuba musu ido, in har yana sonta saboda Allah na tabbata zai dawo komai daren dadewa”.

Sai Marwah ta ga hangen mahafiyarsu gaskiya ne.

Mami ta maida kanta kawa ga Safah, ta koma janta a jiki, da yawan zama tare da ita. Duk don son ta ji abin da ya kori Nasir Lamido.

Daman dai ita ba wai son wannan aikin asibitin da take zuwa take yi ba, don haka ba ta takura mata sai ta koma ba, aure take so ta yi don yana gaba da komai.

Don haka ta dora komai a kan Doctor Garba, tsohon likitan hakorin da yayo dukkan karatun shi a (Moscow).

Ita kuma ta ji da ‘yarta wadda ta tabbata soyayya ce ke dawainiya da ita, wane soyayyar da aka yiwa Zahraddeen.

Kamar kullum, to yau ma haka ta yi sallama dakin Safah, hannunta rike da plate shake da nunannen inibi jawur da shi, da tuffah ita ma bula-bula jawur da ita.

Gefen gado ta zauna, a ya yin da Safan ke kwance da carbin dan yatsa makale a yatsanta na dama tana ta istigfari, don tana ganin alhakin Imam ne duk ya jawo mata al’amarin dake faruwa da ita.

Mami ta zauna bakin gadon ta ajiye mata farantin a kan dan karamin teburin gilashi dake gefe. Ramammiya (in lobe) din ta muskuta ta mike zaune.

“Mami ko na ci babu appetite babu taste a bakina”.

“Hakan za ki daure ki ci, magana zamu yi mai muhimmanci. Amma sai kin cinye gaba daya kayan itacen nan tukunna”. In ji Mami.

Ta dan fiddo jemammun idanunta?

“Duka Mami? Ina laifin kuater?”

Mami ta girgiza kai, “To ci rabi”.

Ta hau durawa tana zubda kwallo, idanunta narai-narai kamar ta saki kuka.

Sai da ta ci yadda Mamin ta gamsu sannan ta kyale ta. Ita kanta sai ta ji dadin bakinta da cikinta wanda ke ta kugi, ko ruwan bunu ba a tarfa masa ba tun safe.

Ta ji taste din dandanon harshenta ya dawo. Sai ta mika hannu cikin dan firjinta na bakin gado ta dauko madarar Hollandia (strawberry) ta cika tumbinta da ita.

Cikin dan lokaci ta ji ta dawo hayyacinta, idanuwanta sun bude sosai.

Ta yi murmushi, 

“Mami Allah Ya bar min ke!”.

Murmushi ta yi, “Idan ke kina addu’ar Allah Ya bar miki ni, ni bakya yi min fatan Allah ya bar min ku, marayuna hudu, sanyin idaniyata.

A’a, ke so kike kema ki tafi lahira ki barni da kewa, tun ban ga ‘ya’yanki ba”. Ta share idonta da gefen mayafinta, amma hawaye basu bar ambaliya ba.

Kololuwar tashi hankalin Safah ya yi, ta yi azamar rungume mahaifiyarta.

1“Me na yi Mami? Me na yi miki?”

Ta ce, “Meye baki min ba? Kina son kashe ranki ta hanyar tunani, damuwa, da rashin cin abinci. Allah ya baki miji na arziki kin kore shi.

Safah so kike ki tsufa baki yi aure ba? Meye laifin EFCC Abdulkarim Nasir? Wanne irin miji kuma kike hari bayan shi? Kada ki ce min har yanzu jiran Imam kike?

To wallahi zan fita sabgar ki, idan baki tsai da mijin aure ba. Saboda ke ne har yanzu ban yi aure ba, don ba zan iya tafiya gidan auren wani in barki cikin gidan nan ba.

Me kika yiwa Nasir? Ki gaya min gaskiya, me kika yi masa ya janye neman auren ki?”

Kuka take sosai. “Ni Mami wallahi ban kore shi ba, ina son shi sosai Mami (ta yi subul da baka). Shi ya tafi da kansa, ya yi fushi kan dan abin da bai kai ya kawo ba”.

Duk da hawaye ne a idon Mamin ba ta san sanda ta kama dariya ba. Abin da take son ji kawai kenan wato tana son Nasir ko ba ta son sa?

“To mene ne abin da bai kai ya kawo din ba? Ke fa kullum a komai sai kin nuna ke ‘yar fari ce, maza yanzu lallaba su ake, balle ZARATAN cikinsu.

Babbar asara ce a garemu rasa masoyi irin Lamido a wannan marrar. Cire miskilanci da kunya da ji da kai ki kwantar da murya ki ba shi hakuri, koma a kan mene ne ban takura in ji ba, in dai har bai kaucewa addini ba.

Ba kuma zan tashi daga wajen nan ba sai kin kira shi a kan idona........”

Ta zaro ido sosai alamar razana. Mami ta gyada mata kai, sai kin kira shi zan fita daga dakin nan”.

Ba yadda ta iya, don ta ga Mami da gaske take.

Sai ta ce, “In yi mishi tedt Mami?”

Ta ce, “A’a, kira baki- da -baki”.

Ba ta doguwar jayayya da Mami, ba tun yau ba, tun ranar da ta sha mari a kan Zahraddeen.

A hankali yatsun ta suka lalubo sunan LAMIDO  NASEER ….. suka kira.

Ringing sosai wayar ta yi ta yi ba a daga ba. A karo na biyu da ta yi redialling ba ta jima tana kukan ba aka katseta.

Ta ce, “To kin gani ko Mami ya katse”.

Ta ce, “Kin fita a wajena ko babu sabulu, sauran lamari ki barwa Allah ki sa ido. Ba abin da ya gagare shi”.

Mami ba ta idasa rufe bakinta ba sai ga sako (tedt) ya shigo daga Lamido Naseer, mai cewa.

“Yau kin tuna dani ne?”

“Kullum ma ina tunaka”.

“Uhm! Kina tuna ni da me ne Safah?’

“Da SO da KAUNA, yarda da aminci”.

Imagine! Ai a take sai ga kiranshi ya shigo, don nauyin Mami sai ta kasa dagawa.

Mami mikewa ta yi ta fita tana yiwa Allah godiya cikin ranta, wanda ya sulhunta sha’anin aure, Allah kadai Ya san ladan da ya tanadar masa.

A nan ina so in ja hankalin ‘yan’uwana iyaye mata, yawan alkunya tsakanin ki da diyarki mace ba naki bane, musamman wadda ta tasa.

Hakkinmu ne mu ja su a jiki, mu zama kawayensu ta yadda za su saki jiki su dinga gaya mana halin da suke ciki mu dora su a kan tartibiyar hanya, maimakon mu barsu da kai matsalarsu ga kawaye wadanda ba lallai ne su basu shawara ta gari ba.

Yawanci ma sai dai su dulmiyar dasu da gurguwar shawara saboda kyashi da hassada. Nuna halin ko in kula ga ‘ya’yanki wai don kina ganin sun girma, sun yi ilimi, wallahi ba yi bane. Komin girman mutum a wajen iyayenshi yaro ne danye (Takori).

Zan so na nado muku muhimmiyar hirar da ta gudana a tsakanin wadannan masoya a yau, to amma ta fi karfin takarda da biro su rubuta.

Hira ce ta masu ilmi wadanda suka san abinda suke yi, ba ‘yan I lobe you....... I need u ba. Ta wani bangaren kuma, hira ce mai ratsa zukata, su kara aminta da juna, domin kowannensu a yau ajiye miskilancin nashi yai a gefe da ajin da mukamin, ya bayyanawa dan’uwansa sirrin zuciyarsa.

Sun yarda sun amince da zama karkashin inuwar aure har gaba da abada, in akwai. A duniya da lahira, har a Aljannah suna fatan su rayu tare, su fadi tare sannan su tashi tare. Fatan ALHERI Safah da Lamido. Takori 

****

Daga dukkan bangarorin biyu, wato Taraba da Chikun, ba a samu tangarda ba. Haka binciken da Kawu Sufyan ya yi a kan EFCC Lamido, it probed positibe, ta fannin halaye, asali da sana’a. Shekarunsa goma da matarsa ta fari, ba’a taba jin kansu ba.

Sai ma wajen binciken ne alamu suka nuna Nasir da Safah ‘yan’uwan juna ne na jini.

Hakan ya faru ne ranar daurin aure, daurin auren har biyu a kayi, wato Safah da Shahidah, wadda aka fara daurawa auren da angonta Ministan yada labarai Hafizu Ingawa, matarshi ta dade da rasuwa wajen haihuwar dansu na fari, yana nan dan shekaru biyar (Muhsin).

Baffa Sufyan ne ya shigo da iyayen ango wadanda suka zo daga Taraba domin su gaisa da Mami da Hajiya Maama.

Ai kuwa dagowar nan da Malam Abdulkarim ya yi sai idonsa cikin na ‘yarsa Mami. Ya ce, “Zaynaba nake gani ne ko kama ce?”

Mami ta hau salati, “Baffan Taraba ashe ka san Lamido?”

Sai ya yi dariya ya ce, “Iko sai Allah, to kenan ke ‘yar’uwar amarya ce ko rashin zumuncin naki damu don kar mu raba ki da gidan marigayi  mu tilasta ki kiyi aure yasa kike boye ‘ya’yanki. Don dai na san ‘Yan Biyu na dade da sanin anyi musu aure”.

Mami dariya kawai take zuciyarta kamar madara don farin ciki, ta kasa ba da amsa sai Hajiya Maama ce take mishi bayani.

“Ai ita Safah ba ta je gidan mijin ba suka rabu, tana ta karatun likitanci tsayin lokacin sai yanzu Allah ya kawo auren”.

Sai ya fiddo waya ya kira Lamido ya ce maza ya zo.

Haka ya tsallake bankwanan da suke da jama’arsa ya zaro jiki ya shigo, amma mai tsaron lafiyarshi na biye da shi, inda duk ya cire kafa nan yake mayar da tasa.

Yana shigowa falon bakinsa dauke da sallamar girmamawa, a nutsensa yake tsaf, babu abin da ke firgita shi a rayuwa. Mutum ne mai karfin zuciya da karfin imani.

Wannan ne ke sayo mishi kwarjini na musamman a duk inda ya shiga. Ita kanta Mami sai da ta firgita da BABBAN GORON da diyarta ta samo.

Sai dai firgicin nata bai yi tasirin da ya bayyana a fuskarta ba, ‘yarta ma BABBAN GORO ce, lallai da ake cewa “Babban Goro sai magogin karfe”. (Takori).

Har kasa ya kai gwiwoyinshi yana gai da Mami da Hajiya, ba sai an gaya masa ba, kallon farko ya ga fuskar Marwah cikin fuskarta. Sai ya kara kwanciya sosai kamar zai yi mata sujjada saboda kauna da girmamawa.

Mal. Abdulkarim yana murmushi ya ce, “Ka ganta nan Yayarka ce, da kakanta da kakana na wajen uwa, uwa daya uba daya suke.

An dade da aurenta da Aliko sun zo bikin wata ‘yar’uwarmu da ta yi aure a Chikun, a can ya ganta ya bita gida Yola ya aure ta.

Abin da yasa baka santa ba tuntuni, Aliko baya kaita Yola. Bayan rasuwarsa kuma babu yadda bamu yi da ita ba kan ta koma gida ta sake aure ta ki, da ta ga an takura mata ma sai ta yanke zumunci da kowa, ko ‘yan Yola sun zo sai ta ki yarda ayi maganar komawarta, ka ji dalilin da yasa baka santa ba”.

Cike da farin ciki Lamido ya dago ya sake matsawa jikin Mami kamar ya rungume ta, sai ta daura hannunta a kan kafadunshi ta ce.

“Wai Lamidon Hajiya Nadeeya da ka kai karatu Legas shine ya zama mijin Safah? Ni duk zuwan da yake bamu taba gaisawa ba, amma na rasa dalilin da yasa zuciyata ta karbe shi tun ba ta ganshi ba”.

Haka dai aka yi ta hirar zumunci da tuna baya, duk yadda Malam ya so su koma Taraba a ranar hakan bai yiwu ba, Mami ta ki, tasa aka share (guest-room) na Daddy suka kwana a can. Washegari suka yi asubanci Taraba ta diba.

Ranar ta kasance ranar wunin biki, a nan harabar gidan aka yi.

Washegari walima ce itama ta mata zalla Mami ta shirya. Dr. Fatima Ja’afar Mai-Yadi ita ta wa’azanci mata a ranar, a kan darajar aure da wajibtakar sa a Musulunci.

Ta kawo darajojin da Allah ya yiwa matar aure da daukakar ibadarta a kan ta mara aure. Me maza na gari ke so a mace? Meye basa so.

Lacca ce ta yi sabon salo irin wadda ke cakude da ilimin musulunci mai tafiya da zamani. Wanda yawanci ta zakulo su ne daga rubutun (Aisha Lemu).

Banda wannan Mami ba ta yarda da kowane program ba. Ta ce albarka ake nema ba bidi’a mara amfani da almubazzaranci ba.

Sai dai shima angon ‘yan office dinsa sun shirya liyafar cin abincin dare a hotel din NICON wanda za a gudanar bayan an kai amarya Abuja.

A karo na biyu Mami ta yiwa amarya nasihar zaman aure tana kuka tana rokonta ta jure ta zauna a gidan aure, wannan ne kadai kwanciyar hankalinta, da dadi da babu dadi ta horeta da hakuri sakamakon kananun maganganun da ta soma ji daga bakin ‘yan’uwanta na Yola a kan Danejo, suna cewa ma wai kwata-kwata ba ta san anyi auren ba.

Motoci ne in an anbiable-array (a jere reras) har guda goma bakake sidik firda-firda daga Kaduna har Abuja.

Tankareren bungalow na amaryar na nan a unguwar Asokoro. Wani irin American Billa tamkar kana cikin daya daga flats din New York.

Tsayawa fasalta tsarin gidan ma sai ya zama bata lokaci, dan haka babu abin da babu, babun ce kurum babu in ji Malam Bahaushe. Yayin da aka wuce da Aunty Shahida nata gidan a Ministers-hill.

Suna isowa ko zama basu yi ba, sallar magariba suka fara yi zuwa isha suka yi wanka aka sake shiri aka kwashe su zuwa Nicon - Noga, a can ne angon ya tari amaryar da kansa, don shi ya bude mata kofar mota da kansa ya rungume ta ya sumbaci goshinta, ya rada mata cikin kunnuwanta.

“Welcome to the new and wonderful life, full of lobe and happiness”. (Ina miki maraba da shigowa sabuwar rayuwa mai cike da farin ciki da so da kauna).

Ina rokon Allah Ya bani ikon rike ki da amana, da soyayyar da bata yin rauni, sai ranar da na bar duniya”.

Dago fararen idanunta ta yi ta dube shi, kwayar idanunta narai-narai da hawaye, kwayar idanunsa ta tabbatar mata da abinda ya fada, haka yake har zuciyarsa.

Ita kanta ta yarda ta shigo sabuwar rayuwa, wallahi ba ta san mene ne a cikinta ba, ba ta san ya take ba.

Tunda ta taso cikin gata ta taso, ba kwaba ba hantara, sai nasiha a inda aka ga za ta kauce hanya. Ta taso cikin rayuwar ‘yanci da sukuni.

Mene ne kalubalen dake cikin rayuwar aure? Shine ba ta sani ba.

Mami ta tsawatar ta tsoratar da ita sosai. Ta ce da ita, “Wata sabuwar rayuwa za ki fara wadda ta bambanta da wadda kika taso a ciki.

Ita wannan akwai hakkoki da yawa a cikinta na wasu mutane masu yawa da suka hau kanki, wato uwar miji da ubansa, yayyensa da kannensa, kishiya da ‘ya’yansa.

Duk dunkulesu za ki yi su zama naki, sannan ne za ki samu zaman lafiya a rayuwar aurenki.

A cikin ita wannan rayuwa, baki da iko da kanki sai abin da mijinki ya karkata ki a kai, wato ya yi miki izini.

Na san dai ba zai zamo mai tauye miki hakki ba, amma fa ba ke kadai ba ce. Dole ki bi tsarin  a yadda kika same shi.

Idan kika ce za ki kawo sauyi, ba lallai abokan rayuwar naki su karba ba. So ki karbi RAYUWA A DUK YADDA TA ZO, ki kasance mai tsarkakakkiyar zuciya a kan kowa. Sauran al’amura ki barwa ALLAH!”

Hawayen dake makale cikin kwayar idanunta suka mirgino a hankali masu dumi.

Lamido ya gigice, ya riko hannunta sosai yana share mata hawayen da habar babbar rigarsa.

“Na shiga uku ni Lamido!. Taimake ni ki hadiyesu kada al’umma ta ce bakya farin ciki don Allah Safah!”

Kwanciya ta yi sosai a kafadunsa da suka zamo waigi a gareta daga faduwa kasa.

A hankali ta ce, “Mami....ni dai wajen Mami zan koma….”.

Ya ci gaba da share mata hawayen kamshin jikinsa na sanyaya mata zuciya.

Ya ce, “Wallahi ko gobe kike son ganin Mamin zan kai ki. Ni dai rokona gareki ki mai da hawayen nan kada abokaina su ce bakya so na....”

Ba ta san sanda ta yi murmushi ba, shima ya shiga taya ta murmushin. Suka soma takawa zuwa cikin hall din.

Ai kuwa masu mujallar Obasion da Delight, ‘yan jaridar New Nigeria, Daily Trust, Triump, Leadership, Weekly Trust, Present Nigeria, NTA Abuja, BBC London (Abuja Branch), ma’aikatan gidan rediyon tarayya da sauransu suka taru suka  ce da wa Allah Ya hada ku ba da mu ba???

Taro ya gudana kamar yadda aka tsara, cikin tsari da ilimi. Babu hayaniya. Karfe goma sha biyun dare garin Abuja hadari ya gangamo, sama ta daure kitikif da bakin hadari aka soma tsawa da walkiya da guguwa mai karfi.

Zuwa lokacin da yawa jama’a sun tafi, wadanda angon ya saukar a hotel din duk sun bi matattakala da lifta sun nabba’a a dakunansu da aka kama musu.

Mutanen Yola ne da na Kaduna, sai abokan huldarshi na wasu garuruwan, irin Legas, Fatakwal, Bayelsa, Benue da sauransu.

Akwai kuma jama’ar sauran kasashe da dama da suka zo takanas domin halartar liyafar cin abinci, duk sun yi masaukinsu.

Angon ne da amaryar kwance a bayan mota ‘Opel - Astra’, wani kurtun soja ne ke janta. Ko murmushi baya yi fuskarsa murtuk kamar hadari.

A gaba mai kula da lafiyar Lamido ne ya sha bakar kwat wadda harsashi baya huda ta sai muzurai yake kamar ya ci babu, yana fama da wareless da na’urori kanana.

Wannan lokacin Safah fuskarta a bude take ba kamar sanda aka kawo ta ba, tana kallon yadda wiper ke kore ruwan dake sauka da karfinsa a kan gilasan motar, har da karar kananan kankara, ta ko kasa hada ido da Lamido.

Shima bai takura ta ba, tunda ya fahimci tana cikin yanayin da bai taba ganinta a ciki ba. Kamar bata san shi ba, zuciyarta Imam take tunawa ranar liyafar dinar aurensu da suka dawo yana tambayar Zahraddeen ko zai rage zafi su zaga otal?

Daga baya duk sanda ta tuna wannan maganar sai ta yi dariya ita kadai, idan ta tuno yadda duk tsiwar su bakinsu ya mutu babu wacce ta ce uffan.

Allah sarki, ashe iyakar auren kenan. Daurin aure da saki. To amma waye musabbabin? Ita ce.

“Kina auren wani kina tunanin wani?”

Wani bangare na zuciyarta ya tunatar. A take ta soma jan istigfari, sannan ta fashe da kuka tana rokon Allah Ya yafe mata kuskurenta.

Abin fa ya soma taba ran Lamido, ya rufe wayar hannunsa ya dube ta sosai, ya ce, “Mami dai?”

Ta girgiza kai. Ya sake cewa, “Kenan ba a farin ciki da aurena ni wane irin mara sa’a ne?”

Da sauri ta girgiza kai. Ya lalubo hannunta ya rike cikin nashi, fatar hannunta kamar auduga don taushi, ga wani santsi da take yi. Bai san sanda ya kai fatar bakinshi gare ta ba, ya soma tsotson bakinta kamar zai tsinke harshen gaba daya ya huta.

Irin wannan kissing bai taba yi a rayuwarshi ba. Domin dai Danejo bakinta bai taba daukar hankalinshi ba saboda mayuka da take amfani dasu na canza fata marasa dadin kamshi da cin uban jambaki, sun sanya bai son sakin jiki da dukkan gabbanta.

Amma a nan wani irin cool kamshi ne ke fita a wasu irin soft-thin lips, da aka tausasa da wet-lips mai dadin kamshi kamar yana tsotson hubba-bubba, cingum din nan mai dadin kamshi.

Ita ce ta kwaci bakinta da kyar sakamakon kashe motar da direba ya yi, gilasan motar suka yi kasa gaba daya, wani irin sanyi da kamshin furanni mai ni’ima ya bakunce ta a harabar gidan gaba daya, zuwa lokacin ruwan ya tsagaita amma bai daina zuba ba.

Ai suna shiga falon farko bai bari ta kuma takawa ba, daukar ta ya yi ya bi matattakalarsa, bai dire ta ba sai a lafiyayyen gadonsa.

Da kanshi ya hada mata ruwan wanka, tsugunnawa ya yi daidai gwiwoyinta ya cire mata sarka, dan kunne da zoben hancinta irin na Kanuri, ya ajiyesu a gefe.

Ya tayata rage nauyin leshin jikinta, ya zama sai doguwar riga mai santsi mara hannu (shimi), ya ja hannunta har toilet.

Sai da ya tabbatar ta shiga kwamin sannan ya nufi kitchen da kansa, shi kansa kitchen din a cikin falon saman yake.

Ya duba cikin micro wabe ya ga aikin da yasa kukun sa Abraham ya yi ya yi shi da kyau da ban sha’awa.

Wato wani Dawisu (Peacock) an gashe shi irin gashin nan mai ruwa-ruwa da ya ji albasa da tumatir, har da dan attarugu.

Sai ya dauko shi baki daya ya dora a katon fadi-ka-mutu, ya dauko cokali mai yatsu, wuka, pepper, chips and scottish salad da ruwa da jusi ya koma bedroom din.

Ya samu har ta fito ta yi shafa’i da wutri, ba ta kai ga tashi daga sallayar ba, sai ya ajiye gabanta. Ta dago ta dube shi idanunta sun koma kanana saboda kuka, sai zafi suke mata. Ta ji duk tausayinshi ya kama ta.

A hankali ta furta, “Sannu da kokari”.

Sai ya yi murmushi kawai yana tsiyaya lemun Prime Lady cikin tambulan mai garai-garai, ya sa mata a baki.

Karba ta yi ta sha sosai, don ba ta san ma tana jin yunwa har haka ba. Hatta naman shi yake yagowa da fork yasa mata a baki.

Wannan kulawa da kyautayi ga babban mutum irinsa ya taba zuciyarta. Ba ta san  sanda ita ma ta zage ta soma ba shi a bakin ba.

Sai da suka tashi da Dawisun nan baki dayansa sai kasusuwa, don kowannensu bai san cewa ya tara yunwa ba sai yau.

Abubuwa da yawa sun biyo baya, wato sallar neman albarkar aure. Hira mai dadi da karin fahimtar juna.

Don haka da al’amura suka fara nisa ba ta da karfin gwiwar ko karfin zuciyar da za ta iya cutar da mijinta mai sonta, ashe ita ma tana da muradi irin na kowanne lafiyayyen dan Adam??? Batasan hakan ba sai yau dinnan. 

Sai dai a matsayinta na farin shiga, lamarin bai zo mata da sauki ba. Da ta san haka ne ma ai da ba ta yi saurin ba da kai bori ya hau ba.

Karfe hudu da rabi na asubah amma dukkaninsu basu yi barci ba. Da idanunta ta ga Nasir yana share hawaye, ba kuma ta san dalilin zubarsu ba. Sannan ya mata kwarjinin da ta kasa tambayar shi.

Tana daga kwancen take gaya mishi taimakon da zai yi mata; hada ruwan dumi da dettol a jacuzzi, paracetamol da ampicilline a first-aid bag dinta.

Hakan ya yi, sai da ta fito wankan ta dora alwala, ya ba ta fresh milk ta sha, sannan ya ballo maganin ya ba ta kamar yadda ta yi zato ba hakan ce ta faru ba.

Domin ta yi tunanin za ta yi regretting baiwa Lamido budurcin ta, ba ma shi ba, ko wani namiji sabanin IMAM.

Sai hakan ba ta faru ba, har zuciyarta farin ciki ta yi da Nasir ya dauki barginity dinta da ta dade tana tattalawa Imam, domin ya cancanta.

Ta kuma tabbatar abin da ya sa shi kuka kenan. Shi ya ja su sallar asubahi saboda babu masallaci a nan kusa dasu.

Ko da suka koma suka kwanta don rama barci, hakan bai yiwu ba, saboda sabon fejin da Lamido ya bude gaba daya ya kara gigita ta.

Haka ya ci gaba da shayar da ita mamaki, cikin fannonin kauna da soyayya daban-daban, da ba duk maza Allah Ke yiwa baiwarsu ba, don ita kam ko a litattafai da fina-finan Turawa bata taba yin karo da caring and lobing husband irin EFCC Naseer Lamido Abdulkarim ba. Ko kuma don tana son shi ne ta ga hakan? Ba zan iya cewa ba!!!


***MUTANEN RUGAR ARDO

I

na Marwah ne da angonta Zahraddeen har aka yi biki bamu ji duriyarsu ba? To basa nan, suna cikin wani jeji gabashin garin Kaduna, cikin karamar hukumar  Lere, suna jinyar Yayar Inna Binta da suka tarar babu lafiya rai a hannun Allah, dauke da cutar kansar nono (breast cancer). Saidai a kwantar a tayar.

Sannan duk wani roko da lallashi sunyi don su taho da ita asibiti amma ta ki, ta ce wa’adinta ne ya zo, ba kuma taso ta mutu a ko’ina sai mahaifarta.

Sun kasa tahowa su barta, kuma ta yi rantsuwa ko sun dauke ta ba cikin hayyacinta ba sun kaita an yanke mata nono Allah Ya isa ba ta yafe ba.

Idan kaga Marwah da Zahraddeen a wannan jeji sai sun baka tausayi, sunyi wujiga-wujiga dasu. Inna Binta kam a tsaye take kan ‘yar’uwarta. Ba yadda ba ta yi ba su tafi su kyale su sun ki, ko don aikin Zahraddeen.

Ya ce, ai cikin hutu yake, ya dau hutun shekara. Shi Daddy kuwa ba a magana, kafafunshi sunyi futuk da kaushi da faso, saboda yawo ba takalmi cikin rugage.

Ko sau  dubu uwar ta sa mishi takalmi sau dubu zai haka rami ya binnesu ya zo ya ce mata bai gansu ba.

Shi kuma Daddy ba don komai yake hakan ba sai don ganin sauran yara na rugar tsararrakinsa da yake wasa dasu ba a sa musu takalmi, to shi don me za a sa mishi?

Bukkar Badijo guda biyu ce, daya ta marigayin mijinta ce, daya tata ita da jikanyarta Anisa, wadda yanzu ta zama budurwa, domin sa’ar Rabi’a ce.

A daya Bukkar ne Zahraddeen da matarshi ke ciki, dayar da Inna Badijo ke kwance ciki nan Inna Binta, Daddy da Anisa ke ciki.

Sai dai fa Anisa sam ba ta shiri da Marwa, tana kullace da ita a kan labarin da Rabi’a take ba ta sanda suna makaranta na wulakancin da take musu. Duk da ita Rabi’a abin ya wuce a ranta har ta manta.

Ko dansu Daddy bata kulawa, kiyayyar uwarshi ta shafeshi, kai ita a dan tsukin nan ma wata muguwar soyayyar Zahraddeen ke cinta a zuci.

Duk da ta san ba ta kai matarsa a komai ba, amma ai dan’uwanta ne, zamansu waje daya yanzun ba karamin barazana ya zamewa rayuwarta ba.

Anisa kullum sai ta tafi fadama ta wuni don kar ta ga Zahraddeen. A kwanakin ta daina cin abincin kirki, girkin ma da take musu ta daina sai Maman Daddy ke yi.

Zan so ki hango min Marwa Dan Kasa diyar Aliko a gaban murhu suna hura itace ita da Zahraddeen, idanunsu na tsiyaya.

Amma hakan bai sa ta ki yi musu girki mai kyau ba, naman zabbi da kaji gashi nan sai sun ture, don haka take sarrafashi nau’i-nau’i, wataran grilled (a turmi), wataran minced, wataran soya, wataran farfesu, wataran gashi (baking) a garwashi.

Ta zubar da komai ko a lahira ta zabi ta zauna da mijinta ko da dan kanzo ne, balle ma shi bai daina gayunshi ba ita din ce dai duk ta sakwarkwace, amma ba abin da ya dame su.

Wasa-wasa sai gasu sun kwashi wata biyu a Rugar Ardo, a wani dare Inna Binta da Badijo suna shirin kwanciya, Badijo ta fara shakuwa ta juya tana kallon ‘yar’uwarta.

Ta ce, “Binta ki yi min alfarma ki sa Dini ya auri Anisa, wannan shine burina na karshe a rayuwar duniya”.

Inna Binta ta yi zugum tana jinjina maganar, ko ita din ta so haka a baya, amma ban da yanzu da Marwah ta gama siye zuciyarta da kyawawan halaye da kauna ta hakika ga mijinta.

Sun gina rayuwarsu ta zamo mai ban sha’awa abin alfaharin kowadanne iyaye, ba za ta so ta zama silar ruguje farin cikin dake cikin rayuwar aurensu ba.

Haka ba za ta iya bijirewa bukatar Yayarta ba, musamman a wannan hali na rai kwakwai-mutu kwakwai da take ciki, ba za ta mance hidimar Badijo ga Zahraddeeni ba a lokacin da yana yaro.

Ita ta karbi haihuwarsa, ta yaye shi, ta yi masa shayi (kaciya) da sauran hidimomin da ba za su lissafu ba.

To amma wane bayani za ta yiwa Marwah da Zahraddeen su fahimta ba ta da hannu ko niyyar shiga rayuwarsu?

Dabara ce ta zo mata yadda za ta fita ko ba sabulu.

Mikewa ta yi tsaye ta ce, “Jirani Badijo”.

Ta dauki fitilar aci-bal-bal bayan ta sauke Daddy bisa katifar auduga wanda ke kwance cinyarta yana barci.

Ta fito ta nufi bukkar su Zahraddeen, ba ta shiga kai tsaye ba, su ma sun kunna aci-bal-bal din amma sun rage haskenta tabbacin sunyi shirin kwanciya.

Sallama ta yi tare da cewa, “Kun kwanta ne?”

Daga ciki har suna hada baki wajen cewa, “A’a, Inna muna dai shirin kwanciyar ne”.

Ta ce, “To ku zo dukkan ku Badijo ta yi magana wadda ta girgiza ni, shine nake so ku zo ku tayani jinta don ku tafi shafa ba ni ba”.

Gaba daya suka fito suna tambayar me ya samu Badijon? Zahraddeen har yana karo da asabari sabida tsayinsa ya zarta na ‘yar kofar bukkar. 

Ta ce, “Rikici na tsufa da zafin rashin lafiya kawai”.

Suka ce, “Har da zafin ciwo”.

Dukkansu suka gurfana gaban Badijo wadda ke kwance kan katifar alawayyo.

“Badijo ga Zahraddeenin ki gaya mishi da bakinki tare da matarsa, na shaidesu kan cewa su dukkansu masu biyayya ne a gare ni, idan na furta aikatawa ce kawai tasu ko suna so ko basa so.

To amma bana so in takura musu don suna min biyayya, duk abin da ya shafi Dini ya shafi matarsa, don haka ki gaya musu da bakinki”.

Badijo ta ce, “Ai ba sai kin yi haka za ki tabbatar min matar Dini ta shanyeku ta siyeku ba, kamar yadda nake jin labari, saboda su masu arziki ne.

Ta yadda har ba za ki iya yin sirri dani ba a matsayina na shakikiyarki, kuma ba za ki iya yin umarni ga danki ba, sai kin hada da yardar matarsa.

Duk wulakancin da ta yi muku kin shanye kin manta saboda suna da kudi. Kai Dini, saurareni da kyau bar ganina rai a hannun Allah, har yanzu ina nan a Badijo na, mai bala’i kuma mai kirki ga wanda ya yi mata kirkin.

Na baka auren Anisa na bawa uwarka amanarta, ko bayan raina ka wulakanta ta marainiya ce Allah zai saka mata, ka karba ko baka karba ba?”

Da sauri ya ce, “Na karba Badijo, ni dai fatana Allah ya baki lafiya. Amma in kina so in ji dadi, to ki goge fassarar da kika yiwa Innata da mai dakina.

Baki taba yin kalaman da suka yi min ciwo irin wadannan da kika furta yanzu ba.

Innata mai sonki ce da girmamaki Badijo, babu ranar Allah da za ta fito ta fadi ba ta ambace ki ba. Tun kan ki yi wannan hasashe Innata ta yi a kan Anisa, ni ne na yiwa maganar birki.

Mai dakina kuwa kome kika yi hasashe a kaina game da ita kin yi daidai. Ta shanyeni, ina gudun bacin ranta, tana da arziki, ni bawanta ne kuma mai kula da dukiyarta.

Amma fa ba ta fi karfina ba, sannan karkashin ikona take. Don haka kar ki kara wannan magana”.

Kunya ta kama Badijo, sai ta hau kame-kame, “Ai nima na san hakan uwar taka ce ta bani haushi”.

Suka mike suka yi bukkarsu, ko kallon shi Marwah ta kasa. Katifarta ta bi ta kwanta ta soma kuka.

A gefen katifar ya zauna kawai kansa a kasa ya harde hannayenshi guda biyu, kukanta na cin zuciyarsa.

Ya juyo ya kama hannunta ta fizge, ya bita ya kwanta a bayanta ya rungumeta ta soma kici-kicin kwatar kanta, amma karfin ba daya ba, sai kici-kicinta ya ba shi damar rungumeta sosai. Ya kanainayeta.

Ta bishi da cizo da duka duk ya shanye bai cika ta ba, sai da ta yi mai isarta ta gaji ta kyale shi. Ta ci gaba da kuka a hankali.

Sai ya yi amfani da wannan damar ya shayar da ita farin cikin da bai taba shayar da ita a rayuwar aurensu ba. Shi hawaye ita hawaye.

Ba kuma don komai yake hawayen ba sai don tunawa da DADDY, da alkawarin da ya yi masa na karin aure, wannan ne dalilinshi na amsa maganar Badijo farat daya, amma ba don abin da ta furta ba (jan idonta ko masifarta).

Sai da ya bari suka samu nutsuwa sosai, sannan ya soma yi mata bayanin hujjarshi da dalilinshi na auren Anisa don ya cika alkawarin Daddy ne ba don maganganun Badijo ba.

Ita dai ba ta yi magana ba, tunaninta Badijo ba ta sonta kawai, kuma wannan yarinyar mai kafirin girman kan tsiya da nuna mata kiyayya, ita ce Zahraddeen ya amsa zai aura.

Duk iya kokarinsa ya yi wajen lallashi, ban baki da alkawarirrika amma Marwah uffan ba ta ce mishi ba. Ita gara ya auro ko mai digiri uku ce da wannan yarinyar ‘yar rainin hankali.

Ya ce, “To shi kenan, tunda duk bayanin da na yi miki kin ki yarda dani. Wallahi yarinyar nan ko farcenta ba zan taba kamawa ba, don ni kaina karshen raini ne hakan a gare ni.

Gobe zamu bar garin nan tunda Badijo ta bata miki rai”.

Wannan karon ne ta yi magana, “Ni na gaya maka? Kai ka bata min rai ba Badijo ba”.

“Da na yi me?”

“Da ka yi maza ka amsa mana babu tunani babu shawara kamar dama kiris kake jira. Ai ko rashin shiga sabgar yarinyar nan da kake na san sonta kake, ita ma kuma munafuka sonka take, in ba haka ba mene ne za ta dauki tsanar duniya ta aza a kaina ni da Daddy?

Ko jiya ina wanka na hangota ta bayan danga tana kwakkwada masa mari don ya zubar mata da ruwa a buta”.

Shi dariya ma ce ta kama shi, don bai taba jin Marwah na yin korafi ba a rayuwarta, lallai kishi ba dama ne.

Ya ce, “To ta mareshi ke ina ruwanki tunda ba ke ta mara ba danta ta mara?”

Ta zaro ido ta ce, “Sanda nake nakudar haihuwarshi ta taya ni? Na ce ta taya ni?” Ta hayayyako masa kamar ta rufe shi da duka. Sai ya fizgota ya makalkale ta, “Cool down, …apple of my eyes, take it easy….. biyu kyautar Allah….na tuba, na bi Allah na bi ki…”.

Ta ture shi, “Ku maza wallahi munafukai ne, algungumai marasa alkibla. Sai ka tafi goben don ni ba zamanka nake yi ba, ita ma Badijon ba zamanta nake ba. Inna na rako”.

Ya dan yi fuska don jin za ta wuce kima. Bai sake tanka mata ba, ta kara kuluwa sai ta sake fashewa da kuka.

Ko kadan baya son zubar hawayenta, domin tamkar digar dalma yake a zuciyarsa. Kwanciya ya yi a kan cinyoyinta shi da tirtsetsen cikinta da ya zungure shi.

Cikin ya rungume yana sumbata, “Ya Allah kada kasa babyna ta yo KISHI irin na Mamanta, Allah kasa ta yo halin SAFAH.....”

Ai kuwa ta kara kunnuwa....... “Dadin abin dai SAI BAYAN RAINA......”

Dafe kai ya yi, cikin razana, don jin yadda ta fassara maganarsa da wata manufa daban ta baya da ta riga ta dade da shudewa a zuciyarsa..............

“Ina rokon Allah ya sa ni zan fara mutuwa in barki, idan har tunaninki kenan”.

Iyakar abinda y ace kennan.  Ya sa kai ya fita daga bukkar ya barta da binshi da harara.

Zahraddeen saboda bacin rai fadama ya nufa ya samu wani katon dutse luwai-luwai da shi ya zauna ya harde hannunsa a tsakanin guiwoyinshi yana tufka da warwara.

Ya rasa mata wadanne irin mutane ne, duk hankalinsu da iliminsu idan aka zo maganar kishi in suka kwaboma wata maganar sai ka ji kamar ka hadiyi zuciya ka mutu don haushi.

Yana nan zaune yana kallon yadda ruwa ke ninkaya da ambaliya a katon kogin, wanda an tabbatar da cewa ya bullo ne daga Riber-Niger, sai ya samu kansa da diban tsakuwoyi yana cillawa cikin ruwan daya bayan daya.

Marwah ta bata mishi rai sosai. yana nan zaune har yamma, sannan ya tashi ya nufo gida, zuciyarsa ta yi sanyi a lokacin.

A hanya ya ga Daddy da yara 'yan'uwansa kowannensu hannunsa rike da katon dodon kodi mai rai da lafiya.

Tsigogin jikin Zahraddeen suka tashi, shi kuwa yaron yana hango shi ya soma fadin.

"Daddy....Daddy zo ka gani mun samo dodon kodi".

Ya karaso ya bubbuge hannunsa dodon kudin suka zube suna ta motsi. Ai kuwa Daddy ya tsinke da ihu.

Ya dauke shi kafarsa ba ko takalmi ya yi gida da shi yana ihu yana zillo sai ya dauko dodonninsa.

Inna Binta ce ta fara jiyo ihunsa ta fita daga bukkar Bajido da sauri don ganin abin da ke sa shi wannan ihu.

Uwar shi na gindin murhu tana suyar zabbi, Inna ta ce, "Anya Dini ba zaka bar mai sunan Alhaji ya yi wasa da tsararrakinsa ba yadda yake so kamar a kanka aka fara haihuwar da? Kai ba irin rayuwar da ka yi ba kenan, me ya same ka?"

Ya ce, "Inna dodon kodi fa suke daukowa?"

Ta ce, "Meye da shi? Ba abinci bane a gurin wasu?"

Ya ce, "A'a, ban da ni wallahi, kuma idan ba zai zauna a gida ba daure kafafunsa zan yi".

Inna ta kama baki. Marwah na jinsu tana ta dariya a boye, dan yajin da ya yi mata tun safe ba ta ganshi ba, yasa duk ta damu, sai yanzu da ta ji muryarsa. Dadi ya lullubeta.

Ta saci kallonsa yana ta wankewa Daddy hannu da omo, kafarshi futu-futu da yashi. Sai ta ji kamar ta lashe shi don  so. Ta manta da wata sa'insa da suka yi da safe.

Ta cika ruwa a buta ta je gabanshi ta tsugunna ta soma wanke mishi kafafun ba tare da ta bari sun hada idanu ba.

Anisa na gefe zaune a kan katon kunkuru (tortoise) tana satar kallonsu kamar ta shaketa ta mutu don kishi.

Da ta ga za ta yi kuka sai ta yi maza ta shige bukkar Badijo, sai kau da kai yake wai shi ya yi fushi. Ita kuma tana binshi da kallon ka yafe ni.

Ita kanta Inna sha'awa suke bata, da ta ga Marwah ta manta da suyar ta sun shige bukka da dansu a hannunsu, sai ta fito tana karasa mata.

Yau da dare Rugar Ardo ta yi tsit, duk al'ummar rugar sun ya da hakarkarinsu kasa, shakuwa ta damu Badijo.

Har ta tashi Inna ta bude randa ta debo ruwa ta kawo mata shimfidarta, ta tallafo ta tana ba ta ruwan, sakamakon aci bal-bal din an rage ta, ba ta ankara da cewa ruwan dawowa yake yi ba.

Tuni Mai kowa da komai Ya amshi abinSa. Da ta ji shiru tsammani ta yi ta koma barci, sai ta kwantar da ita ta koma shimfidarta.

Anisa ma ta tashi tana zaune dungurgur ta rasa me ke damun ta? Ta rasa inda za ta sa kanta da soyayyar dan'uwanta.

Ita ma Inna kasa komawa baccin ta yi, ta dauro alwala ta zo ta soma nafilfili tana rokawa 'yar'uwarta sauki wajen rabbil izzati.

Asuba ta yi sannan ne Anisa ta yo alwala ita ma ta fara bada farali. Ita kuma Inna Binta sai kawai ta dora sallar asubahi.

Gari ya soma haske ya yi dan shaaaa! Haka, basu ji maganar Badijo ba ko gyaran muryarta.

A ka'ida kuma duk asubah sai ta tashi kowa ya yi sallah, har karfe shida na safe. Inna Binta ta yanke shawarar tashin ta.

Kallo daya ta yiwa 'yar'uwarta ta tabbatar mai kowa da komai ya amshi abinsa.

Ta ce, "Innalillahi wa'inna ilaihi raji'un!"

Sai ta janyo mayafinta jikin kofar bukkar ta yafa tana hawaye ta nufi gidan Liman ta sanar da shi.

Sannan ta dawo kofar bukkar su Marwa, "Dini kun tashi ne?"

Zahraddeen dake sanye da short - nicker din (Adidas) da farar singileti fara sol saboda zafi, ya yayibi zanin matarsa ya rufa sannan ya ce, "Ni ne dai na tashi".

Ta ce, "To ita ma tashe ta ku fito jana'izar Badijo wa'adi ya cika".

"Daga Allah muke kuma gare shi zamu koma".

In ji Zahraddeen. Ya yi hanzarin zura kaftanin shadda a jikinshi da dogon wando, sannan ya soma jan yatsun matarsa.

Cikin barci ta ce, "Na fa yi sallah, don Allah ka barni in dan runtsa".

Ya ce, "Watarana dukkanmu haka zamu tsinci kanmu a kabari daga barcin safe".

Ta girgije ta ce, "Me kuma ya kawo zancen kabari saboda Allah?"

Ya ce, "Badijo ta rasu....'

Kafin ya rufe bakinsa ta kai kanta bukkar Badijo daga ita sai rigar barci ko kallabi babu a kanta.

Ta tarar Inna Binta da Abuwa matar Liman suna  yi mata wanka, sai ta sulale a gefe za ta fara kuka.

Inna ta ce, "Kul! Tashi maza ki je ki kintsa ki zo mu yi mata karatu kafin maza su taru".

Anisa tana ta suma ana yayyafa mata ruwa tana farfadowa, amma in ta ga gawar Badijo sai ta sake sumewa. Don haka aka fita bukkar da ita.

Ta taso ba ta san iyayenta ba sai Badijo, wajen haihuwarta uwarta ta rasu, babanta shine da daya kwal da Allah ya baiwa Badijo. Ita ta raine ta da madarar shanu har Allah ya kawo ta yau inda ta ke.

Ba ta san dangin mahaifiyarta ba saboda Fulanin tashi ne ba zaunannu ba. lokacin da suka aurar da mahaifiyarta gaba suka yi basu tsaya ba tunda ta tubure tana son Haruna, alhalin ba dan rugarsu bane.

Sai da ta yi wayo babanta shima ya rasu, sakamakon wata saniya da ta soka masa kaho a ciki wajen kiwo.

A haka Anisa da kakarta suka rayu, basu da kowa sai Inna Binta, ita ta sata a makaranta tare da Rabi'a, akwai shakuwa ta 'yan'uwantaka tsakanin Rabi'a da Anisa.

Tun bayan auren Rabi'a Anisa ta dauke kafarta daga Zaria, tana nan tana jinyar Badijo.

To yau hukuncin Allah ya cika a kan Badijo. Jama'a sosai suka halarci jana'idar ta, bayan an kaita makwancinta suka ci gaba da karbar gaisuwa har kwana uku.

A ranar sadakar bakwai Inna Binta ta yi umarni ga dattijan rugar Ardo suka daura auren Zahraddeen da Anisa.

A kuma ranar ne suka hada kayansu domin barin rugar. Motar Zahraddeen dake rufe cikin tamfol ta yi kura futuk, yashi ya rufe rabin tayoyinta.

Haka ya zage yake wanke motar da kansa ciki da bai dinta, yasa karfi ya banbarota daga cikin yashi da kwanjinsa, ya yi mata ful tank da fetir din da tuni yayo guzurinsa a but din motar ya soma diban kayan amfaninsu marasa nauyi yana zubawa a boot, irin su mujallu da computer (Ipad), da makullan gidansu, amma ko kayan sakawar da suka yi amfani dasu a bukkokin basu dauka ba.

Zannuwan gado, filallika, barguna da takalmansu duk basu dauka ba sadaka suka barwa iyalan Liman.

Sai da ya gama zuba dukkan kayansu ya dubi Anisa dake gefe kan kunkuru tana mike da kafafu wadda ke nuna babu abin da ya dameta yanzu.

Ya harareta ya ce, "Ke ba za ki dauki komai ba?"

Ta ce, "Komai kai".

Ta mike ta je ta kinkimo katuwar akwatin karfenta da take amfani da ita tun a makaranta da Ghana Must Go shake da sutturunta ta dire a gabansa.

Sannan ta kinkimo katon kunkurunta shima ta dora a kan akwatin, ta ce, "Suke nan basu da yawa".

Zahraddeen don haushi bai san sanda ya ce,

 "Kin ci ubanki bakauyar banza!"

Ta ce, "A'a-a'a! Ubana yana kabarinsa ban san halin da yake ciki ba ka daina zagar min shi".

Ya kama baki, "To ki rama mana".

Ta zumbura baki ta turo dankwalinta goshi dogon gashi ya zubo kamar na Larabawa, amma wallahi bai burge shi ba, ganinta ma ya yi ta koma kamar tunkiya.

Daidai sanda Inna da Marwah suka fito yafe da mayafansu, Inna rike da hannun Daddy, suka tadda diramar da ake tsakanin Zahraddeen da amaryarsa.

Ya ce, "Wallahi Inna ba zan saka wannan akwatin karfen mai kama da akwatin ajiyar gawa a boot din motata ba, balle wannan jakar buhun cike da tsummokara, bare kuma kunkuru da ransa".

Ai kuwa Anisa ta balle da kuka, "Ni wallahi ko ba za a dauki komai ba, ba zan bar kunkuruna ba.

Ni na raine shi tun yana karami, na ci da shi na sha da shi har ya zamo abin da nake zama a kai in ji dadi, in dube shi in ga kamar na ga wani dan'uwana a raye".

Gaba dayansu sai jikkunansu suka yi sanyi, Marwah ta ce, "Don Allah ka barta da abinta".

Ya ce, "Na ji, amma wadannan shirgin ba zan dauka ba, za su sa motata makalewa cikin yashi da kwazazzabo".

Inna ta dube ta (Anisar) "Kwashe su ki mayar dasu".

Ta kwasa ta mayar.

Ya ce, "Dauke shi da kanki ki sa shi a boot din ni ba zan iya ba”.

Ta ce, “Tab! Wallahi ba zan sa shi a boot ya kasa numfashi ya mutu ba”.

Ya ce a ransa, “Wannan ba karamar ‘yar iska ba ce”.

A fili kuma ya ce, “To ya za a yi kenan? Look ina da abin yi, I’m not tolarating nonesense, sai ki san yadda za ki yi da shi kuma”.

Inna ta ce, “Sai ki dora a kan cinyarki”.

Ta ce, “A’a, kafafuna zan dora a kanshi har muje”.

Zahraddeen sai ya bude mota ya fada bai kara bi ta kanta ba, ya dauki dansa ya aza a tsakanin cinyoyinsa ya tada mota.

Marwah ta shiga gaba, Anisa da (tortoise) dinta da Inna suka shiga baya, yaja motar a hankali ya kure A.C din day a dade bai sha ba. Suka bar Rugar Ardo, jama’arta na daga musu hannu.

Kowa jikinsa na sanyaye, ‘yar takaitacciyar rayuwar da suka yi a wannan waje will foreber remain fresh in their memory.

Sun dandana rayuwa mai dadi, mai sauki da ada basu san da ita ba. Wannan ya kara musu imani da wadatar zuci, hadi da godiya ga Allah a bisa baiwar da ya yi musu wadda bai yiwa sauran ‘yan Adam ba.

“Wannan shine hierarchy of social class….”. In ji Marwah.

‘Yan Adam ba daya muke ba, kamar jerin ‘yan yatsu ne wani ya fi wani, kowa da yadda Ubangiji yake son ganinsa.

Ga shi zaman ya kara musu shauki da kaunar juna, ya kuma kawo sauyi cikin rayuwarsu wato karuwar Anisa cikinsu.

Marwah ta dauki hakan a matsayin daya daga cikin kaddarorin da Allah ya rubutawa Zahraddeen, ba don baya sonta ba ko ya gaji da ita ba, ko Inna ba ta sonta ba. Babu daya.

Ita ma mai taya su ce su kula da rayuwar ‘yar’uwarsu da ta zamo dolensu, in dai Zahraddeen zai cika alkawarin da ya dauka na cewa ko farcenta ba zai kama ba.

(Dariya) ku taya ni ji makarantan Takori, anya? (Murmushi).

Marwah Dan Kasa ta cira kai tana kallon kwazazzabai da shanu na kiwo, wasu na cin ciyawa, wasu na shan ruwa a korama. “Fondest thought!” In ji Marwah. Tana mai kara dayanta Allah a zuciyarta.


****

A ZARIA

S

un iso yamma likis, kafafun Marwah sun kara kumbura, jikinta ya yi tsami matuka, ta gaji iyaka.

Don haka suna isowa Nura ya tarbesu, ya bude musu gate. Amma da ya hango budurwarsa Anisa sai ya hangame baki yana dariya yana tafa hannuwa.

Ya ce, “Yayi-yayi sarauniyar”.

Ta balla mai harara, “Ji ka don Allah kullum cikin kananan kaya, kai baka yadda ba Bature, ai duk iya sa kaya abi bayan Yaya Deeni….”.

Zahraddeen ya dago a birkice jin abin da ta fada, ya yi saurin taka totur da ya kusa yin gaba dasu yasa giya baya, saura kadan su daki bango saboda firgitar da tasa shi suka yunkuro kamar zasu ci da baka. Itama Marwah ta yi dummmmm….., ba su ce komai ba.

Nura ya bude mata mota ta fito ta kinkimo kunkurunta, tsalle ya yi yai baya, ita ko ta ce me za ta yi ba dariya ba.

Ta ce, “Matsoracin banza, a haka zan aureka kana jin tsoron kunkuru kamar wani mace?”

Ta fada tana mere baki tana kallon shi sama da kasa a raine.

Ya ce, “Oho dai! In ma Yaya Dinin kike hari da matarsa har da dansa, kuma ya fi karfinki wallahi, ni din dai da kika raina nine zan aure ki, don nine daidai ke”.

Ta kada masa cinya, “Sai abi wani sarkin ba Ado ba, ni nan amaryar Yaya Deeni ce, ko Inna?”

Ta juya ga Inna don ta tabbatarwa Yaya Nura ita amaryar Yaya Dini ce.

Ita dai Inna ko kallon su ba ta tsaya yi ba ta shige cikin gida rungume da Daddy a kafadunta wanda ke ta sharar barci.

Zahraddeen ya fito daga mota ya zagaya ya fito da mai dakinsa, Nura ya karaso yana gaishe shi, ya jarbi jakar Marwah da wayoyin Dinin dake hannun shi ya bi bayansu, hannayensa rungume da kugun matarsa wadda ke cira kafa da kyar saboda kumburi.

A haka suka karasa har kofar falonsu. Nura ya yi azamar bude musu kofar gilashin suka shiga, bai bi ta kan mahaukaciya Anisa ba.

Yadda yake kiranta a ransa. Ta bisu da kallo ta kyabe baki ta wuce wajen Inna rungume da kunkurunta, ta ajiye shi a tsakar gida, ta samo masa ruwa ta ajiye masa, ta bude jakarta ta fiddo cake din da suka ci a mota ta rago masa ta gutsittsira masa, sannan ta shige bandaki ta yi wanka, ta yi alwala ta samu Inna a falo ita da Daddy tana fifita masa shayi, shi kuma yana ta mutsittsika ido alamun barci ya tashi.

Ko kallon yaron ba ta yi ba cike da takaici ta dubi Inna ta ce, 

“Saboda Allah Inna kin gani ko? Ya sani na baro kayana yanzu ga shi na yi wanka bani da wanda zan canza dasu”.

Inna ta ce, “Bari Nura ya karbo miki wurin Maman Daddy kafin a hada miki lefenki”.

Ta fiddo ido, “Me kika ce Inna? Kayan kishiya zan saka? Tab! Wuce nan wallahi”.

Inna ta dunkule hannu ta sakar mata, “Ungo naki, shashashar banza, ba zan dauki wannan haukan da kike shirin kawo min cikin gida ba.

Tun dazu ina jinki kina ta hauka na yi miki shiru. To wallahi ki kama kanki, ki yiwa bakin ki linzami.

Wadannan masu ilimi ne, in kika ishesu za su yi barin mahaukaciya dake su kalle ki a dabba, don haka ki nutsu ki san me kike ciki.

Wannan surutun ki daina shi, ki yi biyayya ga wadanda kika taras, don ba sa’o’in wasanki bane ba”.

Ai kuwa sai Anisa ta balle da kuka har da ihu.

“Ni dama na san rayuwata sai Allah yanzu, babu uwa babu uba, babu Badijo waye zai so ni? Na san ni ba kowa ba ce Inna, tunda ubana bai bar min gadon arziki ba.

Dadin abin dai bani na ce ina son Yaya Dini ba Badijo ce, Allah ya ji kanta”.

Ta zube a nan tana ta shirga kuka. Inna ta bude baki ta kasa magana, ta kwasowa kanta abin da zai dagula mata lissafi, ya kawo rashin kwanciyar hankali cikin iyalinta, ya lalata zumuncinta da ‘yar’uwarta dake kabari da babu abin da ba ta yi mata a rayuwarta ba.

Nura ne ya jiyo kukan ya ki karewa ya shigo yana cewa, “Wa ya taba min matata ne?”

Ya zube a gabanta ya dafa kafadunta, da gudu Inna ta rarumo ludayi ta rafka masa a hannu.

“Matar auren kake dafawa?”

Har ga Allah shi Nura firgita ya yi, sannan ya soma ja da baya.

Da zuciya daya yake son Anisa, tun tana karama, amma ya yi nauyin baki bai fadi ba sai dai cikin tsokana.

Ya ce, “Inna wa ta aura?”

Ta ce, “Abban Daddy”.

Tunda ya sulale a kan kafafunsa ya dukar da kai bai dago ba, haka zalika ita ma Anisan ba ta daina kukan Inna ba ta sonta ba.

Wani tunani Inna ta yi, wannan yarinya fa taki ce, amana ce a hannunki, duk wani matsayi da za ki ba matar Dini a zuciyarki bai kai nata ba.

Sai ta matso gabanta ta dagota tana lallashinta.

Nura ya ce, “Idan auren ne ba ta so Inna to ni a kwance ayi dani mana? Inna na dade ina son Anisa, wallahi Yaya Dini ba zai taba sonta ba, don ba class dinsa ba ce. Ai BABBAN GORO sai magogin karfe”.

Inna ta yi mishi dakuwa, “Don kabarin ubanka ka fitar min daga daki, kada ku hadu ku sa min hawan jini.

Yi hakuri Anisa daina kukan, yanzu me kike so ai miki?”

Ta ce, “A dinka min kaya, nima in yi masa kwalliya, ba kayan matarsa ba”.

Duk halin da Nura yake ciki bai san sanda ya fashe da dariya ba.

Ya ce, “Au! Ke kina son sa kenan?”

Ta galla masa harara ta ce, “Wallahi in baka rabu dani ba zan danna maka ashariya. Ni matar yayanka ce, don haka duk shekarun ka na zama yayarka”.

Inna ta ce, “Kin fadi gaskiya Anisa, tashi ka bar mana dakin mu”.

Anisa da ba a iya mata ta ce, “Ina! Ai ni ba a dakin ki zan zauna ba Inna, gidan mijina za ni, wanda nake zamansa ba ruwana da wata matarsa, yadda take fankama ita matar shi ce, haka nima.

Ba ta fini matsayin komai ba, in ta fini arziki, ni kuma na fita kusanci da Yaya Dini, kin san an ce kuma wata kusan ta fi wata.

In ta fini ilimi, ba ta fini zuciya mai So da Kaunar Yaya Dini ba.!!!

 Ke dai Inna dinka min kaya in koma gidan ki yi gefe ki zuba ido ki sha kallo”.

Ta tafa cinya. Nura na ta dariya har da tuntsurawa. Inna ta sassauta murya ta zauna sosai a gabanta.

Ta ce, “Anisa don Allah ki daina irin wadannan maganganun da kike yi, ki daina wannan zakewar, namiji ba a yi mishi haka, wanda yake sonka ma, balle wanda a kan dole ya aure ka.

Mene ne damuwarki da matarsa da kike son lallai sai kin yi kunnen doki da ita? Ki tsaya a matsayinki, ki nutsu in fa har kina son  in ci gaba da shiri dake.

Komai dan a hankali ne, kaifin bakinki da wautarki ba su za su baki soyayyar Dini ba, face ya yi miki kallon mahaukaciya, don Allah ki nutsu.

Yadda kike marainiya haka itama take, yadda kike amana a hannuna, haka ita ma take. Ubanta ya fi karfin komai a wajena tunda shi ya maida Dinin mutum din da har ya baki sha’awa kika so shi.

Ya yi masa kaunar da ko mahaifinshi na raye iyakar kaunar da zai nuna masa kenan. Ki barni in ji da yadda za ku zauna lafiya ya so ki a hankali kada kisa jinina ya hau.

Ga daki nan na baki kusa da nawa shiga ciki ki kwanta ki huta, akwai sabbin atamfofina da ban daura ba bari in dauko miki”.

Ta mike ta yi daki. Anisa ta ce, “Tab! Ba zan sa dinkin tsofaffi ba ya kara raina min wayo”.

Inna ta yi salati ta ce, “Wato duk abin da na gaya miki ta bayan kunnenki ya wuce ko? To shi kenan kada ki saka, debo naki masu daudar ki saka yadda za ki fi burge shi.

In dai Dini ne wallahi gaki nan ga shi, na daina magana Allah Ya baki sa’a”.

Nura ya ce, “Wallahi kuwa, Inna kin ga da anyi sakin sai a daura da ni”.

Anisa ta kai mai duka da ludayin Inna ya fice da gudu.

Haka Inna ta kwana da Anisa tana lallashi da ban baki, idan ta bullo ta nan, ita kuma sai ta bullo ta can.

Da Inna ta gaji ta rabu da ita ta hau kulla gidan sauro (net), don ita da jikanta su kwanta lafiya, don ko ya ya sauro ya ciji Daddy sai ya yi zazzabin cizon sauro kamar wanda ya tashi a Turai.

A nasu bangaren, kwana suka yi Zahraddeen yana messeging kafafun ta da suka kumbura.

Da asubah bayan sun idar da sallah ta yanar gizo ya yi booking jirgi da yake da bizarsu a hannu zuwa Paris, inda yake so Marwah ta haihu domin EDD dinta ya nuna saura sati biyu.

Shi kuma hutunsa na wata uku ne sun ci wata biyu a Rugar Ardo. Sunyi sa’a akwai jirgi mai zuwa direct (kai tsaye) Suisra wanda zai tashi karfe goma sha biyun dare na yau, amma ta Abuja zai tashi.

Don haka ya soma shirin ba tare da ya yiwa Marwah bayanin komai ba, ta dai ga yana ta shirya Trolly, ya kwashi na Daddy ya kai dakin Inna, lokacin ita Innar tana sallar asubahi.

Sai da ya gama komai ya wuce wajen Inna ya tadda tana wuridin da ta saba duk safiya, sai ya samu kujera ya kwanta ya dan mike yana jiran ta karasa.

Anisa ta fito cikin atamfar Inna, ba ta san yana falon ba da brush da makilin din Nura a hannunta ta wuce toilet.

Ta dade tana wanke bakin yana jinta sannan ta fito da alwalarta.

Nan ta ganshi a kwance, dadi kamar ta yi ya ya.

Ta ce, “Ya Dini yaushe ka shigo?”

Ya dan dago ido yana kallon ta cikin kayan Inna tana ta yawo a ciki, kafadar rigar na sabulewa yana dariya ya amsa.

“Tun dazu”.

Ta ce, “Ka kwana lafiya?”

Ya ce, “Lafiya lau”.

Ta ce, “To bari in yi sallah sai in yi wanka in yi maka kwalliya”.

Ya ce, “To”.

Inna ta aje carbinta ta shafa fatiha, haushi da takaicin Anisa yasa ta kasa tuna me take karantawa a wuridin.

Da sauri Anisa ta wuce daki ganin kallon gargadin da Inna ke mata. Ta juya ga Dinin wanda ya taso ya ciro Daddy daga cikin net ya rungume shi a jikinsa yana cewa da Daddy, 

“It is morning my darling Daddy, Gud morning....open your sparkling eyes and say bye to Dad, he is gonna trabel without you.....kiss me my durling Dad, I’ll miss you.....so much…..”

Daga can dakin Anisa ta kasa shiru don haushi ta ce cikin kunkuni.

“Allah dai Ya sa mun je makaranta balle ayi zaton bamu san me ake cewa ba”.

Inna ta daga murya tana cewa, “Magana kike yi ne Anisa?”

Ta kyabe baki kamar Innar na kallon ta, ta ce, “A’a, tadin zuci ne”.

Zahraddeen ya jita sarai ya dauki Daddy ya shiga bandakin Inna don ya yi mishi brush ya ci karo da audugar always a cikin masai, da alama an so ayi floshing dinta ne ta ki tafiya.

Ai da sauri ya fito, ya leka dakin da take sai ya ga wai kuma tana sallah. To ko Inna ce? Ya ce a ransa.

Kai! Inna ta wuce yin jinin al’ada. Ya kasa shiru ya ce, “Inna a daina sa miki auduga cikin masai, a dinga samun bakar leda ana kullewa ana sawa a shara, in ba haka ba masanki za ta toshe yadda ko anyi floshing ba zai tafi ba.

Sannan a raba toilet, kazami ya dinga shiga na tsakar gida kar a watsa miki kwayoyin cutar bandaki. Sannan jahili shine wanda bai san in ana jinin al’ada ba a sallah ba”.

Kunya duk ta kama Inna kamar ba danta ne na cikinta ba. Anisa kuwa baki bai mutu ba, ta ce, “Oho dai! In ma mun yi kazantar babu yadda za a yi damu mun zama dolen mutum, mun zama duwawunsa dole ya zauna damu.

Ilimin addini kuma ba a fimu ba, domin shi ya gaya mana cewa idan jinin al’ada ya wuce kwana goma sha biyar ayi kunzugu a ci gaba da sallah, ya zama jinin cuta......”

Inna ta daga murya da karfi, “Anisa! Anisa!! Ki shiga hankalinki, waye abokin wasanki a nan da mutane suna magana za ki sako musu carkwadeden bakin ki”.

Shi kam Zahraddeen sai ya fice ya yi dariyarsa mai isarsa, sannan ya dawo dakin ya zauna ya yiwa Inna sallama.

Ya ce, yanzun nan za su wuce Abuja, a daren yau za su tashi zuwa Paris, za suyi wata guda sai Maman Daddy ta haihu za su dawo da Babyn.

Inna ta yi fatan alheri da fatan zuwa da dawowa lafiya.

Allah ya so wannan karon Anisa ba ta ce komai ba. Da Marwah ta kintsa a nan ta same su, ita ma a nan ne ta ji zancen tafiyar.

Daddy ya makale babanshi shi sai an tafi da shi.

Daga uwar daka suka ji Anisa ta fashe da kuka, gaba dayansu suka yi dakin ban da Zahraddeen, domin sunyi zaton wani abune ya same ta.

Amma me? Da suka dame ta da lallashin me ya same ta, sai ta bude ido jawur ta dubi Marwah,

 “Ki gayawa mijinki, ban taba yin ZINA ba, ban taba yin MADIGO ba, ina rokon Allah Ya kare ni, da duk zuri’a tad a masu kaunata, ina rokonSa kada Ya sa na yi idan ya tafi ya barni ban san ranar dawowarsa ba………..”.

“La’ilaha illallahu!” In ji Inna.

“Muhammadur rasulillahi.....” In ji Zahraddeen dake falo. (Sallallahu Alayhi Wasallama) inji Marwah.

Sim-sim-sim ya ja dogayen kafafunshi ya gudu, don ba zai iya hada ido da Inna ba. Ya fiddo mota ya bata wuta jikinshi yana rawa saboda firgita da mamakin wannan magana ta ‘yar yarinya Anisa.

Ya soma jera horn don Marwah ta fito amma shiru.

Marwah da Inna kuwa ko duban juna sun kasa yi, yarinya da gaskiyarta, ciwon ‘ya mace na ‘ya mace ne (In ji Marwah) wadda ke tadin zuci, ba ta san cewa a fili take yi ba.

Ba ta iya hada ido da Inna ba wadda har zuwa lokacin take tafa hannuwa tana salati, ta sunkuyar da kai ta ce da Anisa.

“Ki daina kuka, ki kwantar da hankalinki, anyi mai wuyar tunda kin zama matarsa halalinsa wadda Allah Ya dora hakkin duk wadannan abubuwa da kika lissafo a kansa.

Amma yanzu baki da passport da biza, balle kuma ba dadewa zamu yi ba asibiti za ni. Na yi miki alkawarin da zarar mun dawo tare dake zamu wuce Abuja”.

Ta dan tsurawa Marwah ido jawur tana kallon ta, ashe tana da kirki? Take fadi cikin ranta. A sanyaye ta yi kasa da idonta ta ce, “Ba komai, ku je Allah Ya kai ku lafiya Ya kuma sauke ki lafiya”.

Haka suka kamo hanya ma’auratan, ba mai kallon dan uwansa ba mai ce da dan’uwansa komai, har suka shigo Kaduna.

Suka shiga a gurguje suka gaisa da Mami da Hajiya Maama, ko zama basu yi ba, Mami ta hada musu abin karin kumallo a kwandon abinci, aka sa a kujerun bayan motar suka mika basu tsaya ba sai a Abuja.

Haka ta ci abincinta ba ta kula shi ba, shima bai tanka mata ba, domin ya hango rikici mai yawa a cikin kwayar idanunta.

A gidansu Safah suka yada zango, suka yi sallolin da basu yi ba a guest room, suka yi wanka suka ci abinci, a lokacin ne suka samu nutsuwa.

Lamido da amaryarsa suka same su a guest room din ake ta hira, amma fuskar Marwah babu walwala babu bakinta cikin hirar, har Lamido ya gane.

Ya ce, “Yar gidana ya aka yi ne? Garin ko jikin?”

Tana girgiza kai cikin takaici. Ta ce, “Babu ko daya”.

Ya ce, “Na ganki ne rather-moody???”.

Ta ce, “Yau da gobe ba ta bar komai ba”.

Ya ce, “Brother na ne ko? Yau bai yi messaging kafar ba halan? Gata nan ta suntume”.

Ta kyabe baki, 

“Yaushe ka zama dan’uwannasa? Ga dai ‘yar’uwarsa can amaryarsa ya baro a Zaria tana jiran shi mu dawo su barje amarci, har tana gaya min magana zan dauke mata miji, amma ku ya yi shiru ya ki fada muku”.

Safah ta zaburo, “Yaya Deen da gaske aure ka yi?”

Idanunshi na kan labarun CNN ya ce, “Daurowa ta yi”.

Sai Lamido ya zungure shi, “Ka ce mun yi ekual, me ya kai cancada-cancadan mata dadi a duniya?”

Ba tare da ya dauke idonsa a kan ‘Mu’azzam Kanti’ ba ya ce, “Babu abokina, tunda an hanani ‘yan’uwantakar ka. Sai na abotake ka. Tana nan (sweet 16) kamar za ta mutu don soyayya”.

Suka tafa suka tintsire da dariya.

‘Yan biyun suka fusata kowacce ta soma huci kamar mesa, mai cikin saura kadan ta fadi saboda mikewar bazata da ta yi.

“Idan baka koma ka daukota ka tafi da ita ba baka cika namijin ba. Ai ina lura da kai kana sonta kake mata wani muzuran banza.

Ni dai na gaya maka, daga ranar da ka kama farcenta da sunan auratayya wallahi-wallahi na bar gidanka kenan”.

Mikewa ya yi ya riketa a gabansu ya toshe  masifaffen bakinta da nasa.                                                                          Kissing yake passionately kamar babu wani mahaluki awajen bayan su. Lamido ya rufe ido da tafukansa, cikin lalube ya lalubo hannun matarsa dake kusa dashi ya finciki hannun ta suka tafi.

Tuni bakin masifa ya mutu, sai dai Allah ya jikansa, ya koma sambatu na soyayya mai ban mamaki a tsakanin ma’auratan.  Daga karshe sai ta koma kuka tana rokonsa kada ya karya zuciyarta, kada ya hada jiki da kowacce mace a duniya bayan ita, zai karya mata zuciya daga ranar da hakan ta faru.

Ya taimake ta ya bar Anisa ta ci gaba da zama kamar Rabi’a, don za ta yi mata raini na karshe duk ranar da ta ga gadon barcinta. (Anya uwargida baki so kanki ba)? Takori.

Basu dawo cikin hayyacinsu ba sai karfe goma da rabi na dare. Wata irin sassanyar kaunace suka gudanar a yau mai tsayawa a zuci. Sun yarda, sun amince, rabuwarsu ko na minti daya na nufin shigar rayuwar kowannensu cikin garari.

Alkawuran da Zahraddeen yai mata a yau ba za ta taba mantawa dasu ba. Shin wane irin miji ne cikin dubu ubanta ya zabo ya ba ta? Son da take masa, sai dai ya bi bayan wanda mahaifiyarsa da Ubangidansa ke masa.

Shi kuma son da yake mata, ya zarta wanda ya yiwa Safah tun daga ranar da ya dora hannu a jikinta, ya dauki budurcinta cikin GIRMA da girmamawa.

Safah da Lamido su suka kaisu har Airport, basu dawo gida ba sai da suka ga tashin jirgin su. Suna tafe a hanya Lamido na tunanin nashi borin dake jiransa wanda ya zarta na Marwah mai karamin kishi.

Domin dai gobe ne Danejo za ta dawo daga boyon da ya yi mata a Sydney (Australia) ya yi auren sa ya barje amarcinsa.

Yara dama suna makarantar kwana (Nigerian Turkish) da ke Kano, anguwar Tarauni. Itama Safah ya gaya mata gobe ne Maman Fahad za ta dawo.

Sai ta samu kanta cikin rashin sukunin zuciya tun daga lokacin. Har suka iso gida daga Airport bai ga fara’ar amaryar tasa ba.

Ya girgiza kai, “Mata! Mata!! Mata!!! Sai a barsu, tunda burinsu su haramta maka abin da Allah Ya halatta maka saboda son kansu.

(Don Allah mu dinga tunani, ko zamu yi kishin kada mu yi wanda zai dagula nutsuwar mazajenmu, haka Allah ya ce suyi, don su tserar da kansu daga dattin zina da cikar kamalarsu da mazantakar su, ba yin kansu bane, ba kuma umarnin kansu bane, na UBANGIJI ne).

Yana shan tea a gefen gado yana satar kallon ta, sai wani ciccin magani take tana doddojewa. Ta dauki filo ta jefa a sofa ta yi kwanciyarta, wato (yau tunda matarka za ta dawo ba zan hada makwanci da kai ba).

Sai ya girgiza kai, ya aje kofin, bai bita yana lallashinta ba sai ya zuba mata ido. Ya yi wanka yai sallah, ya yi lazimi yana sauraron kira’ar Abdurrahaman Sudaith cikin ‘yar kankanuwar na’ura cikin Suratul Nisa’i.

Yana jin umarnin da Ubangiji yake yiwa mata da alfarmomin da yai musu, da umarnin da Ubangiji ya yi a kansu wajen rabon gado.

Amma sun ki hankalta. Da ta san tashin hankalin da zai shiga a gun Danejo da ta sassautawa tata zuciyar ta tallafe shi.

Ya koma ya kwanta shi kadai a gadon ya yi light up, amma ya kasa barcin. Yaya ga mata cancadediya Allah Ya bani zan kwana gwauro?

Barcin nata ma ai na karya ne don ta kasa. He is someone she lobe and respect most! Idan zuciyarta ta jure gangar jikin ba za ta iya jurewa ba.

Don haka ne da ta ji ta a hannunsa ya maida ta gadon sai ta mika wuya ga bautar Ubangiji.

Da safe tana cikin bargo tana rama barcin da Nasir bai barta ta yi ba a daren jiya baki dayansa (throughout), ta ji alamar shigowar sako (tedt) cikin wayarta.

Lokacin Lamido ya tsufa a office, domin 8 o’clock a cikin office take mishi kafin ya rage ayyuka ya tafi taren Danejo wadda za ta sauka karfe hudu na yamma.

Ta mika hannu ta dauki wayar ta duba.

“We are in a train between Suisra and Paris, lub you ma Sis….”.

Nan ta gane sun sauka lafiya. Ta mayar mata amsa da

“Lub you too sissy….… Allah Ya sauke ki lafiya”.

Sannan ta mike ta shiga wanka.

****

L

amido da Danejonsa kwance a bayan mota ‘Ferrari has come’ Isaac direbansa na kwarara gudu dasu a kan manyan titunan Abuja.

Lamido rike da hannun Danejo, ita kuma ta kwace hannunta kada su Isaac su ce miji ya kama hannunta.

Ire-iren wadannan kauyancin na Danejo ko shekara sittin ta yi a birni irin haka ba za ta daina su ba.

Da zumudinsa yake mata barka da zuwa, ya ta baro Sydney? How does it look like? How does she feel libing there? Don shi bai taba zuwa Australia ba.

Ire-iren tambayoyin da yake mata kenan cikin Turanci tana mayar mishi da Fulatanci, don ba ta so ya ci gyaranta ko ya yi mata muguwar dariya in tana kwabo Turanci.

Sai magariba suka iso gida. Safah ta daga labulen dakinta dake saman bene sakamakon horn din Isaac da ta jiyo.

Gumsu kurtun soja ne shi ke kula da gidan Lamido, shi ya bude get Isaac ya sanyo hancin motar cikin gidan

Ya kame ya yiwa oga barka da zuwa, ya amsa. Kasancewar harabar gidan tarwai take da fitilu masu tsananin haske kamar kana Dubai, ya sanya ta ga fitowar Danejo da Lamido.

Fara sol mai kyau gajeriya mai dan jiki. Ta ce, Lamido na da mace mai kyau haka me ya gani a jikinta ita baka ya kasa sukuni sai da ya same ta?

Ta yi saurin sakin labulen a lokacin da Nasir ya dago suka hada ido. Ta fada a gado tana numfarfashi kamar wadda ta yi gudun famfalakin mita goma. Kai kishi bala’i ne, ya Allah Ka rage mana.

A can side din kuwa Lamido sai nan-nan ake da Danejo, sai da ta ci abinci ta koshi, sai dai babu alamar Daddy (yadda take kiran shi saboda su Fahad dake kiranshi da hakan). Ya yi missing din ta, dan ko rungumarta bai yi ba sai tadi yake ta zuba mata na mutanen Taraba.

A yadda ta san Daddy in ta yi tafiya irin wannan ta dawo ya fara barin jiki kenan kamar wanda ake kadawa gangi.

Yau dai Daddy hirar su Fahad kawai yake yi, ita ta sauke kunya ta soma mishi abin da ta san yana so, amma Daddy ko gezau.

Cewa ma ya yi, “Bari Dijah, am not in the mood wallahi”.

Ta ce, “In baka cikin mudun ni ina ciki, watanni biyu ba kwana biyu bane. Na yi kewarka Daddy, na yi kewar soyayyarka yadda baka zato, don Allah Daddy”.

Tausayi ya kama shi ya rungume matarsa don sauke hakkinta da Allah ya dora masa, amma ba don yana cikin sha’awa ba.

Wayyo! Dole mata su ki kishiya, ba kishiyar suke gudu ba, wacce iri za a kawo musu shine abin tambayar. Ya take? Kowacce mace da irin baiwar da Allah ya yi mata.

A yau EFCC Lamido ya tabbatar mata masu sunan mata Allah ne kawai yake halittarsu, ba za ka taba bambancewa a fuska ko a launin fatar jiki ba.

Ji yake kamar yana cin tuwon tsaki (biski) ba tareda miya ba, ashe shi da, (prebiously) maza ya rako duniya bai san wace ce diya mace ba.

A daddafe aka daddage aka farantawa Danejo saboda kyakkyawar zuciya irin tasa. Hakan bai sa zuciyarsa ta yi kudurin wulakanta Danejo ba. Tausayinta ma ya ji sosai.

Sai da ta nutsu take nazarinsa, gaba daya ya canza kamar ba shi ba ya daina dokin ta. A lokacin ma shi hankalinsa ya koma ga amaryarsa wadda ya baro tun safe tana barci, wunin yau zungur bai ganta ba, bai neme ta a waya ba, ko bangajiya ya yi mata da wujijjigata da ya yi a daren jiya bakidayansa.

Danejo ta taso ta dawo jikinsa ta zauna ta yi shiru. Ya juyo ya dube ta tausayi ya rufe shi, nata da nashi baki daya.

A haka ya karar da samartakarsa ta shekaru goma a baya da macen da ba ta isa ba a sanyata a jerin mata, bai taba yin zina ba, balle ya san bambanci sai ‘yan abubuwan da ba a rasa ba, wadanda sharrin kudi da mukami ke sawa.

Ya ce, “Danejo ki saurareni, na yi aure bayan tafiyarki”.

Sai ta kyalkyale da dariya, “Daddy ho! Yau kuma da wannan za a tsokane ni?”

Fuskarshi serious ya ce, “Am not teasing you Madam, and I’m not joking. Abin da nake so shine, ki zama uwargida ta gari abin koyi ga na kasa dake.

Sai kin rike girmanki zan samu kwanciyar hankali madawwami. Kinga dai ban hada ku ba, kowacce na side dinta balle ta yi kukan daya ta yi mata ba daidai ba.

Safah ba ta da matsala, am sure za ta zauna dake lafiya ta baki girmanki, ke kuma ki rike girman don Allah”.

Danejo ta yi kukan kura ta wawuro fitilar jikin gado ta maka masa a baya. Ta sake yin wani kukan kuran ta bishi ta shake.

“Daddy sai dai mu kashe juna kafin daya ya kashe daya........”

Ya kama hannuwanta ya rike gam-gam, sannan ya zuba mata wani lafiyayyen mari a hagu da dama, sakamakon wata azaba da ya ji a kwakwalwarsa a dalilin takalminta mai tsini da ta kantara masa a tsakar ka.

Marin ya shigeta sosai, don daina ji da gani ta yi na wucin gadi.

Ya mike ya fita bayan ya kulleta a dakin ba tare da ya zare mukullin ba. Sassan Safah ya nufa jini na diga daga kansa.

Tana kwance a falo ta rungume filo ta kashe fitilar falon sai hasken talabijin dake aiki, sai danjar A.C dake dan haskaka falon.

Don haka ba ta ga halin da yake ciki ba, ita ma bai yi mata magana ba kai tsaye ya wuce toilet ya saki shower a kansa, yana ganin jinin jikinshi na bin ruwa.

Jiri ya ji yana kokarin kama shi don haka dole ya nemi taimakon ta, duk da ya lura ita ma nata buhun bala’in yana nan yana jiransa, sai dai ya san ba na hauka da rashin imani irin na Danejo ba. Ita iyakar nata fushin shine ta ki yi masa magana ko ta raba makwanci da shi.

Yana dafe da bangon bandakin ya ce, “Ki zo ki taimaka mini ina bleeding……..”.

A sukwane ta mike ta kunna fitila, ta ga Lamido tsamo-tsamo cikin jini.

Ta ce, “Subhanallahi! Nasir (karo na farko da ta kira sunansa na ainihi) ‘yan fashi ne suka shigo?”

Girgiza mata kai ya yi kwayar idonshi na shagidewa za ta bace daga cikin idanunsa.

Akwatin taimakon farko (First Aid Bod) dinta ta nufa da gudu ta kungiyar (red cross). Kafin ta iso har ya kai kasa. Ta yi azamar tallafo shi ta rungume a kirjinta ta fashe da kuka.

Kokarin tsaida jinin ta fara yi, yana bukatar dinki a kan domin ya yi rami sosai na dunduniyar takalmin mace. Kana iya hango kwakwalwarsa da jinni ya lullube. Don haka dole a dangana da asibiti. Bata taba shiga tashin hankali irin na yau ba.

Taga (window) ta nufa tana kiran “Isaac...! Isaac...!! Gumsu”.

Isaac wanda ke kasan benen yana shan taba ya jiyo ta, amma Gumsu bai ji ba don yana can yana baiwa karensa abinci.

Sai ya haura da gudu yana fadin “Madam....Madamm, gani nan what happen?”

Da ya shigo falon kara yayi, “aaaah! Oga!!! Sai ya kinkime shi ya yi kasa yana nishi kamar zai kifa, don ma yana da karfi. Bayan mota ya yi, kan ka ce meye wannan ma’aikatan gidan duk sun fito suna neman ba’asi, wasu sun ce saidai in bullet ne ya huda masa kai, to amma waye mai pistol a cikin su? Cikin kowannensu ya duri ruwa. Isaaac bai bi ta kansu ba, yayi asibiti da ubangidansa shida escourt dinsa yana tafe yana ta kiraye kirayen wayar Likitan Lamido yana kuka riris yayi asibiti da shi ba tareda yasan bayanin da zai yiwa likita ba. Haka likitoci suka rufu a kanshi don ceto lafiyar shi data kwakwalwarsa. 

Mu karasa a littafi na 3. Kuma na karshe insha-allahu.

A

llah ne ya kai Susan mai aikin Danejo dakin uwargijiyarta don ta gaya mata an harbi Oga tun dazu babu wanda ya ganta ta fito, ta duba falon ba ta nan sai ta nufi bedroom, nan ta jiyo muryar Danejo na cewa.

“Waye a nan? Bude ni don Allah”.

Ta bude ta, ta ganta wujiga-wujiga dakinta kamar an sha dambe a cikinsa, nan da nan ta gane abinda ya faru.

May be Oga ya gaya mata ya yi aure daga dawowarta shine ta nemi kashe shi. Don ko su barorin gidan sun santa farin sani kan kishi, cikinsu babu wadda ta isa ta shigo in yana gidan sai in ya fita ta neme su.

Sai ta kasa gaya mata komai ta ce dai an wuce da Oga asibiti basu ganta ba. Tsaki ta yi ta koreta.

Tana kwafa ta ce, “Ai mutuwar kasko zamu yi, kar ka barni da rai, kamar yadda nima ba zan barka da rai ba”.

Safah na cikin likitocin dake kula da Lamido, domin dai MBBS ta yi ( specialization dinta kawai shine dental surgery/dentistry). Sai da aka kwana uku ya samu kansa. Anyi dinki sosai an rufe wajen, kafadarshi ta dama ma ta kumbura sakamakon fitilar barcin da ta sauke masa a kafadar.

Tun daga asibiti ya sai mata tikiti ya aika mata, sannan ya kirata a waya ya ce ta tattara ta tafi Yola shi ba zai iya wannan bala’in ba kafin ta kai shi kabari kwananshi bai kare ba, idan ta sake ya zo ya taddata a gidan zai sake ta.

Wannan shine weakness din Danejo (saki daga Lamido). Don haka tana kuka ta debi wasu daga cikin kayanta ta tafi. Ta je ta shiryawa ‘yan’uwa da iyayensu karya da gaskiya ya ce in ba ta tafi ba zai saketa. Ya yi aure bata sani ba, don ta yi magana ya yi mata dukan tsiya ya koro ta.

Hankalin Hajiya Nadeeya ya tashi kwarai, Malam kuwa bai yarda da ita ba, cewa ya yi sai ya ji ta bakin Lamidon.

Ya yi ta kiranshi a waya amma dukkan wayoyinshi a kashe. Hajiya Nadeeya ta ce, “Ka ga abinda nake gudu ko Malam? Shi yasa raina bai kwanta da karin auren nan na Lamido ba, amma ka yi uwa ka yi makarbiya kai ga mai ‘yar’uwa.

‘Yar’uwar da saboda daular da take ciki ta daina neman ku, ta daina zumunci daku. Yarinyar da aka tabbatar tun kan ta je gidan miji ya saketa saboda sun gama watsewa da saurayin tun a titi, shekaru bakwai da rabuwarsu ba ta samu miji ba ya je ya kwaso ta, kai kuma ka goya mishi baya.

Ga shi nan ai tun ba a je ko’ina ba ya koro uwar ‘ya’yanshi. To wallahi mu ba zamu yarda ba. Idan har Danejo bazata zauna tare da shi a Abujar ba, sai dai in ita ma Sakina take ko wa? Ta dawo nan  su zauna tare da Danejo muna kallon takun kowaccensu, ba za a mallake min da ba, kamar yadda suke mulkar maza! Labarinsu kwando-kwando babu wanda bani da shi”.

Malam Abdulkarim bai katseta ba sai da ta dasa aya. Ya ce, “Nadiya! Nadiya!! Nadiya!!!” Har sau uku.

“Ke ce ko ba ke ba ce? Ko wata me kama dake ce take yi min gizo da kamannin ki?”

Ta karkace kai, “Gaskiya ai daci ne da ita”.

Malam ya yi murmushi ya ce, “To yanzu in ya tattaro matan nasa ya kawo miki shi ya tafi shi kadai me za ki yiwa matan nashi?

Za ki ije musu larurar aure ne ko za ki dauki nauyin su?”

Ta yi shiru, don ta rasa amsar da za ta bashi.

Ya ce, “Da girmanki, da mutuncinki kika share mazauna kika zauna ana gaya miki gulma a kan mutanen da basu da hakkin ki.

Wallahi ki ji tsoron Allah, Allah ba azzalumin kowa bane. In kin ki ji ba kya ki gani ba”. Ya karkade babbar rigarsa ya fita.

Kwana bakwai din da suka biyo baya, babu waya daga Lamido ko ji daga gare shi. Don haka Malam Abdulkarim ya yi shiri ya bi dansa don hankalinsa ya gaza kwanciya.

Ta jirgi ya taho, dan haka cikin dan lokaci ya isa Abuja, ya yiwa Isaac waya ya je filin jirgi ya dauko shi.

Suna tafe a hanya Isaac yake gaya mishi ai Oga yana asibiti yau sati guda, mai yiwuwa ma yau a sallamo shi.

Malam jiki a sanyaye ya ce, “Me ya same shi?”

Isaac ya ce, “Mu kanmu ba zamu ce ba, lafiya na dauko su a filin jirgi shi da Maman su Fa’ik, muka shigo gida lafiya. Ta dade a Sydney sai ranar ta dawo.

Ba a fi awanni biyu da shigarsa gida ba sai Madam karama ta soma ihun kirana. Wallahi wani abu aka luma masa a tsakar ka kamar bullet saboda zurfin da ya yi.

Dan Allah ya rubuta yana da sauran shan ruwa a gaba da ba za a same shi ba. Har yanzu likitoci suna hasashen Allah yasa kwakwalwarsa ba ta samu matsala ba, za su tura shi wani asibitin a Miami, likitan kwakwalwar da babu kamarsa a Africa da Turai ya duba shi sosai, Dr. Al-ameen Bello Makarfi (Siradin Rayuwa).

Don haka duk da bai fada ba, sai dai in a tsakanin Madam babba da karama ne wata ta yi mishi wannan aika-aika wallahi, don mu dai bamu ga kowa ya zo ba, kuma babu wanda ya shiga, don babu wanda ya isa ya karya security din gidan nan kwamfuta bata nuna shi ba”.

Malam ya girgiza kai, tuni ya gano bakin zaren al’amarin.

Ya samu Lamido ya ji sauki sosai, sai dai asibitin cike yake da ma’aikatansa da abokan arziki har da mataimakin shugaban kasa.

Lamido ya ji dadin ganin mahaifinshi. A lokacin aka sallame su suka nufi gida motoci bila’adadin biye dasu.

Lamido mutum ne na jama’a, kowa son shi yake. Shi ba dan siyasa bane amma yanada siyasar sa akan- karan kansa, wadda ke sayo mishi kauna daga al’ummar Nigeria kabilu da hausawa. Yana rike da hannun Malam, Safah na biye dasu rike da jakar Malam din karama, basu tsaya ba sai falonta na kasa.

Lamido bai ambato Danejo ba balle ya ce ita ta yi mishi wannan aika-aika, cewa ya yi tsautsayi ne wanda ba a sa mishi rana.

Malam din ma bai takura sai ya kure shi ba, shi dadi ma ya ji Lamido zuciyar ‘yan Aljannah gare shi, ya rufawa iyalinsa asiri shima Allah Zai rufa masa.

Malam don haushin Danejo ko zancen zuwanta Taraba bai masa ba. Ita tana can ta hada shi da mahaifiyarsa da ‘yan’uwansa, shi ga shi yana rufa mata asiri, don ya tabbatar bai yi aure don baya son Danejo ba, ko don ya wulakanta ta ba.

Washegari Malam ya yi sammako ya yi komawarsa. Bayan ya saka musu albarkar hidimar da suka kwana suka yini yi da shi kamar sun hadiyeshi shi da Safah.

Da ya dawo gida ma bakinshi ya ja ya yi gum bai ce dasu komai ba. Ta zauna gidan in ta zama ‘yar ta’adda kar ta kashe masa rabin zuciyarshi Lamido.

Tambayar duniya Haj. Nadeeya ta yi Malam ya ki ce da ita komai. Da ta dame shi da tambaya sai ya ce. “Dana bai ce min ga laifin da Danejo ta yi masa ba”.

Ta ce, “Rashin arziki ne kenan ka gani ko? Don haka gobe a sai mata tikiti ta koma dakinta”.

Ya ce, “Bani da hali”.

Ta ce, “Ni ina da shi zan bata”.

Ta shuri kwanukan abinci ta fita.

Zahra’u ta shigo ta tadda mahaifinsu cikin tagumi, Zahra’u ita ce autar su Lamido. Akwai shiri sosai tsakaninta da dan’uwanta da take so fiye da kowa a gidan.

Shekarunta sha bakwai ta gama sakandire tana jiran fitowar jarabawa, don Lamido ya ce Malaysia zai kaita ba yanzu zai yi mata aure ba.

Ta gaida Malam, ta yi masa barka da dawowa. Sai ta koma gefe ta takure ta yi shiru, idanunta suka ciko da kwalla.

Malam ya maido hankalinsa kanta da ya gane cikin damuwa take, ya ce, “Fadima (sunan da yake kiranta) me ya faru ne?”

Hawaye ya zubo mata ta matsa kusa da shi sosai,  kamar zata shige jikinsa jikinta yana rawa, 

“Baba tun muna yara ka hane mu da yin labe (sauraron maganar mutane), kuma wallahi ban taba yi ba”.

Ya girgiza kai alamar ya yarda ba ta yi din. Ta ci gaba da cewa.

“To jiya Hajiyarmu ta fita Inna Shatu (mahaifiyar Danejo) ta zo, lokacin ina barci a uwar daka tashina kenan, amma ban fito ba sai na ci gaba da kwanciya.

Sai na ji Aunty Danejo na gayawa Inna Shatu fasa kan Yaya Lamido ta yi da tsinin takalminta”.

Ta share idonta da hanci. Ta ci gaba da cewa.

“Ta gayawa Inna Shatu wallahi sai ta karasa shi in dai bai rabu da matar da ya aura ba. Ita ba gado take so ta ci ba, don ita ma ta shirya tafiya lahirar suje can su zauna su biyu, ko hurul’ini Allah ya ba shi sai ta rabata da numfashinta”.

Malam ya kadu sosai ya firgita. Zahra’u ta ci gaba da cewa, “Sai Inna Shatu ta hau yin dariya, ta ce mata ai a lahira ba a mutuwa.

Ta yi hakuri ta zauna su ci gado, ta danne shi da filo kawai ko ta zuba mishi abin da zai tsitstsinka mishi hanji bakinsu alaikum, ba kishiya kuma ga gado daga ita sai ‘ya’yanta, karkari a bawa amarya tumunin takaba, su Malam da Nadiya ma dan abin da za a tsakura musu a ciki bai taka kara ya karya ba…..”.

Zuwa wannan lokacin Malam ya mike tsaye.

“Tsakanin ki da wa kike magana Fadima? Mai sunanki ba ta karya”.

Ta ce, “Idan na yi musu karya kada Allah ya sunsuna min kamshin Aljanna”.

Ya ce, “Jeki, ki kwantar da hankalinki barni dasu, ba abinda zai samu dan’uwanki da yardar Ubangiji.

Mutane na gari Allah yana kare abinsa a ko’ina. Balle wadanda albarka da addu’ar iyaye ta yi musu lullubi”.

              ***

T

un daga ranar Malam ya daukewa Hajiya Nadeeya wuta a kan zancen komen Danejo. Gargadi ya yi mata mai zafi cewa kada ta sake ya ji ta maida Danejo dakinta sai mijinta ya bukaci hakan, ya kuma zo da kansa daukan nata.

Wannan ba karamin tada ma Hajiya da Danejo hankali ya yi ba, sai dai ita Danejo ta fita tashin hankali, musamman idan ta tuna Lamido na can yana barje amarcinsa da watanta.

Wannan tunanin ba karamin tada mata hankali yake yi ba. Aka debi sati biyu babu Lamido babu wayarsa.

Sai ta soma hada kayanta kawai kamar mahaukaciya a hantsin safiyar lahadi ta fito jaye da trolley, ta samu Hajiya a madafi ta ce.

“Ni zan wuce Abuja Hajiya, jikina na bani Daddy ba lafiya ba, don bai taba yin irin wannan fushin dani ba”.

Hajiya ta yi dan jum! Ta ce a ranta, “Danejo kishi ya maida ta mahaukaciya”.

Kamin ta ankara Danejo ta fice. A zaure ta hadu da Abubakar, ta ce, “Yauwa Bukar, dauki akwatin nan ka rakani Airport”.

Abubakar ya cika da mamaki, ya ce, “Aunty Danejo babu mukullin motar Malam a hannuna, kin san kuma ba zan goye ki a babur ba”.

Ta ce, “Tasi zamu hau”.

Ya kama baki yana mata kallon wani abu na motsi a kwakwalwarki, sannan ya ce, “Da izinin Yaya Lamido zan dauke ki a tasi in kai ki filin jirgi?”

Ta lailayo wani ubansu ashar ta mirgina masa, ta ce, “Shi da Yaya Lamidon su raba, zai rakata ko ba zai raka ta ba?”

Da gudu Abubakar ya yi cikin gida ya shige kuryar dakin Hajiyarsu yana cewa, “Hajiya! Hajiya!!”

Ta aje ludayin da take damun kunun gyada da shi ta bishi dakin zaninta na kwancewa, ta ce, “Lafiya Abkar”.

Ya ce, “Wallahi Aunty Danejo kanta da motsi”.

Ta ce, “Nima na ga alama”.

Suka dunguma soron suka kama jakar suna lallaminta ta koma gida ta jira Malam ya dawo ya ba da mota sai a kaita.

Sai ta fashe musu da kuka, daidai lokacin Inna Shatu ta sawo kai soron.

Ta ce, “Lafiya?”

Hajiya ta ce, “To da sauki dai, Danejo ba ta jin magana, har yau matar Lamido take ba ta gama sanin halinsa ba”.

Da kyar suka lallabe ta da taimakon uwar suka koma cikin gida. Hajiya Nadeeya ta ce, “Ki bar ni in bai zo ba karshen satin nan ni da kaina zan maida ke dakinki.

Bai isa ba wallahi, har yau ba a haifi diyar da za ta rabaki da Lamido ba. Ba ‘yar’uwar Malam ba, ko ‘yarsa ce ta cikinsa”.

****

A nasu bangaren, komawar Lamido gida daga asibiti  ta zo da sabon sauyi wanda ke nuna lallai Lamido na bukatar ganin likitan kwakwalwa.

Da farko al’amuran basu damu Safah ba, don tana danganta hakan da zafin ciwo, tunda raunin bai gama warkewa ba.

Abu na farko, idan Lamido ya shiga wanka baya fitowa sai ya yi awa biyar. Tana mamakin me yake zama yana yi haka?

Rannan dai ta ga zaman jiranshi a bakin gado ba zai yi mata ba, sai ta bishi bandakin ta ga me yake yi kwanan nan a bandaki?

Sanda ta murda kofar ta shiga sai ta ganshi yana matsa (gilette  shabing cream) a kan burushinsa, ya hau wanke baki da shi.

A gefe kuma ya tara kumfa a baf ta omon Ariel ya shiga ciki ya soma bathing. Yana ninkaya cikin rowan. Yana mai yin soso da hularsa. 

As a proffessional medical Doctor, sai ta soma obserbing kwayar idanunsa, a juye take gaba daya.

Sanda ta fito, zama tayi kan duwawunta a gefen bandakin a dandaryar tayal tasa hannuwanta cikin gashin kanta kamar ta kurma ihu, ta rasa inda za ta sa ranta.

Sai ta ga ya fito daure da tawul ya nufi ma’adanar kayanta ya fiddo best dinta fara sol ya soma kici-kicin sakawa amma ta ki shiga jikinsa.

Da ya takura sai ta tsage gida biyu, ya yi ta tsaki ya yar da ita ya dauki wandon farin boyel ya saka, tazugen na reto har kusa da gwiwarsa. sai ya kawo suit baka ya dora. Ya kawo hula zanna-bukar ya saitata a goshinsa.

Ta mike da gudu ta rungume shi ta baya, 

“Lamido kada ka karya min zuciya, bayan ta mika wuya ga kaunarka!!!”.

Kokarin rabata yake da jikinsa, bayan ya bata kyawawan mari guda biyu a kuncinta na dama. Zafin marin ne yasa ta yi baya ta yi taga-taga ta fada gado.

Ya fice yana ce da ita, “Ki yi maza ki dama min koko da ‘yar tsala, irin wadda Hajiyata ke mini ina tafiya dasu makaranta”.

Fitowarsa ke da wuya Isaac ya jawo mota har gabansa, haka mai tsaron lafiyarshi na tare da shi suka nufi office, kowannensu fuska muzance da shigar da Ubangidansa ya yi. Amma wa ya isa yayi Magana?

Isaac na tuki yana sharar hawaye, lallai maganar likitocin sa ta tabbata.

A cikin office abubuwa suka ci gaba da gudana abnormally, a fuska dai Oga lafiyarsa kalau, amma abubuwan da yake yi sun sha bamban da wadanda yake yi a baya.

Abu na farko da ya fara yi shine, transferring gaba daya kudin dake cikin account dinsa zuwa account din Safah (na bankin GT kenan). Na First bank zuwa account din Malam Abdulkarim. Na kadarorinsa kuwa zuwa account din Fahad da Fa’ik.

Sannan ya rubuta wata latter ya tura ta zuwa email din mataimakin shugaban kasa mai dauke da cewa a sauke shi daga mukaminsa zai koma kasar Saudiyya da zama, a nemi wani a bashi kujerar shi ya yi retire.

Sako ya shigo ‘Economic and Financial Crime Commission’ cewa ga mai girma Deputy zai shigo ma’aikatar yanzu.

Nan da nan kowa ya mike tsaye aka karbi mai girma Deputy. Bai tsaya ba kai tsaye ofishin  Lamido ya nufa. A lokacin Lamido kuka yake yi, ya kifa kai a teburinsa.

Har mai girma ya shigo bai san ya shigo ba, sai da ya fiddo waya yana magana da Mr. President sannan ne Lamido ya dago.

Ko gurin zama bai bashi ba, shi ya yiwa kansa mazauni a kujerar dake fuskantar Lamidon.

Ko gaishe shi Lamido bai yi ba balle ya mike tsaye don girmamawa. Kallonsa kawai yake da juyayyun kwayar idonsa, shine ya sassauta murya ya ce.

“Lamido baka gane ni bane?”

Ya ce, “Idan na sanka sai me za a yi? Aikinku ne na ce bana yi, to me ka zo ka yi min?”

A daidai lokacin da jiniyar sojoji ta cika ma’aikatar, sai ga mai girma Mr. President ya zo da kansa. Suka kulle kansu su uku a office.

A Turance suke magana a tsakaninsu da mai girman da mataimakinsa. Nasir sai harararsu yake, ya soma tunanin ma bari kawai ya gwara kansu dukkansu munafukai ne.

Ai da suka ga ya mike ya nufo su a fusace daya ne ya bi ta kan daya ya cimma kofa. A nan ne kuma likitan Lamido ya danno kai, sai Mr. President ya bi ta kansa ya yi gefe guda shi da jakar aikinsa, bai tsaya ba ya tsallake shi ya cimma jama’arsa a kofar ofishin yana haki yana zazzare ido da kokarin nuna komai is normal.

Don haka Lamido kan Mr. Deputy da Dr. Mohammed ya hada ya gwara da bango, sannan ya nuna musu kofa ya ce, “Habe your way here”. (Ku bi nan).

Deputy bai tsorata ba, haka Dr. Mohammed, sai ya rungume Lamido yana kuka sosai, goshinsa yah aye yayi suntum, ba tare kuma da ya damu da naushin da Lamido ke kai mishi ta ko ina ba.

Shi kuma likita yayi gefe bisa tebir yana ta rubuce-rubuce cikin file din shugaban EFCC Nasir Lamido Taraba.

Da lallashi da ban baki Deputy ya ciyo kansa ya yarda ya shiga mota suka maida shi gida, suka samu Amarya abin tausayi, ta ci kuka har ta gode Allah. Ko kayan barcin jikinta ba ta cire ba, tana zaune cikin kujerun falonta ta yi tagumi, fuskar nan data sha mari ta kumbura duk da ta mulketa da manthaleta.

Da saurinta ta mike ganin sun shigo da shi a rirrike. Yau ce rana ta farko da ta taba yin ido da ido da Deputy Sulaiman Yakasai, sai dai ta ji shi a bakin Lamido ko hirarsu in suna waya.

Ba wannan ne a gabanta ba, ta ce da Dr. Mohammed “Am sure Lamido is not well”. Ta gaya mishi abubuwan da ya yi a yau.

Allurar barci Dr. Mohammed yai mishi, bai kai minti biyar ba ya yi barci. Cikin dan lokaci manyan Psychiatrists sun cika gidan, har da jar fata.

A can bangaren Deputy da Mr. President tuni sun kammalawa Lamido da Safah shirin tafiya MIAMI. An dora wani a kan kujerarsa an kuma tafi dauko Malam Abdulkarim daga Taraba.

Wanda ke can yana mamakin alert din da ya samu cikin wayarsa mai nuna cewa Lamido ya yi masa kyautar kudin da bai taba jin adadinsu a rayuwarsa ba.

Sai ga sako ya cimmasa Isaac ya zo, aka bude mishi dakin ganawa  da bakin Malam. Can Malam ya je suka gaisa, ya gaya mishi an turo shi ne ya dauke shi. Bayan wannan bai ce da shi komai ba. A daren suka tashi zuwa Abuja.

Hankalin Malam Abdulkarim ya kai kololuwar tashi da ganin wai Lamidon shi ne riga daban wando daban, yana kallonshi cikin ido amma bai gaishe shi ba. Safah na gefe dukunkune cikin lafayya tana ta kuka mai ratsa zuciya.

Addu’a malam ya soma karantowa yana tofa mishi, sai ya soma kunkuni yana cewa, “Gaskiya ni ka daina tofa min miyau”.

A wannan dare da ya zowa Safah da sauyika da dama a rayuwarta, har garin Allah ya waye ba ta daina kuka ba, ba ta san tana son Lamido har haka ba sai yau da rayuwa ta juya masa baya.

An sauke Lamido daga kujerarsa an mayar da wani a gurbinsa. A cewarsu, dakatarwa ce ta rashin lafiya a bisa shaidar motsuwar kwakwalwa da likitocinsa suka bayar.

A washegari suka tashi zuwa MIAMI su hudu, Malam Abdulkarim, Safah da Lamido, sai Dr. Mohammed (personal Doctor ) dinsa da iyalinsa.

****S

MUTANEN PARIS

un sauka a Paris  karfe goma sha biyun dare, motar Hotel din da Zahraddeen ya yi booking tun kamin su taso tana tsimayen saukarsu, suna sauka chauffer din ya kwashesu.

Babu komi cikin wannan zama na Zahraddeen da mai dakinsa sai so da kauna zallah.

Hutu suke mai suna hutu da tsimayen isowar jaririnsu ko jaririyarsu. Sun manta da wata Anisa da al’amarinta wadda suke kallo a matsayin wata wadda ta yi musu karan tsaye a cikin rayuwarsu.

Sai dai Marwah zuciyarta babu mugunta. Da ta samu nutsuwa ne ma ta soma tunanin hanyoyin da za tabi ta janyo hankalin Zahraddeen da su ya kaunaci amaryarsa, in dai ba zai kusance ta ba ita bata damu ba, ko duniyar ne ya tattara ya bata.

A ranar da suka yi kwana uku ta kira Inna ta sanar da ita sun sauka lafiya, kuma tana samun kyakkyawar kulawa daga likitocin ta.

Inna ta baiwa Daddy, ta sha surutu. Sai ta ce, “Inna Anisa ba ta kusa ne?”

Inna ta yi shiru, domin dai ita tun jiya ba ta ga Anisa ba. Ta dauki makullan sassan Zahraddeen da suka ba ta ajiya ta ajiye a kan talabijin ta je ta zabi daki ta yi zaman ta.

In ta ji yunwa can take dafa abin da take so ta ci don babu abinda babu a store da freezer. Jin Inna ta yi shiru sai ta ji gabanta ya fadi, ta cika da taraddadin kada dai wani abu ne ya samu Anisan saboda son  Zahraddeen.

Ta ce, “Inna wani abu ya faru da ita ne?”

Inna ta ce, “A’a, babu komai. Ta dai tattara ne ta koma sassanku. Kin santa ba kan gado ne da ita ba”.

Maimakon Marwah ta ji haushi sai abin ya yi bala’in bata dariya. Wannan tusa kai ga miji har ina?

Tana dariya ta cewa Inna, “A kyale ta Inna ta yi zamanta a tayamu addu’ar sauka lafiya, da na sauka zamu dawo”.

Inna ta ce, “Allah ya yi miki albarka Marwah, ya baki ‘ya’ya masu kyakkyawar zuciya irin taki. Ya tallafi maraicin ki kamar yadda kika tayani tallafar nata maraicin. Shi kuma Allah ya ba shi ikon yin adalci a tsakaninku”.

Cike da jin dadin addu’ar Inna Binta ta ce,

 “Ameen Inna, Inna Allah Ya kara girma”.

Ko kusa ba ta gayawa Zahraddeen ba, ta ci gaba da hidimomin gabanta.

A cikin tsarin da likitarta ta yi mata har da na yawan motsa jiki da yawan tafiyar kafa. Karfe hudu na yamma agogon su n a can ta idar da sallar la’asar kenan Zahradden ya fito cikin shiri na red trouser din jeens da farar shirt samfurin BBulgari.

Ta daga kai tana kallon shi yana tazar sumarshi kamar ta hadiye shi, “You are looking takeaway….”.

Ta fada cikin ranta, ba ta san cewa furucin ya subuto ya shiga kunnensa ba.

Dariya ya yi ya girgiza kai amma bai juyo ba, kada ta fahimci ya ji ta. Ta ci gaba da cewa.

“To yanzu haka zai je yana romancing yarinyar nan, na shiga uku na lalace.......” sai kuka.

Zahraddeen ya ce, “Uh Allah!”

Sai ya hau cire kayan ya janyo dakakkiyar shadda har da babbar riga ya zurma. Ya kawo hula kube ya dora kamar angon da za’a daurawa aure. Ya kama hannunta ya mikar da ita tsaye. Ya rada mata cikin kunnuwanta 

“Idan ta ganni a haka itama ta san ko kusa dani bata isa ta zo ba”.

Ba ta san sanda ta yi dariya ba, dariya sosai, ta dunkule hannu ta buga mai a kirji, shi kuma sai ya yi azamar rungumeta.

Wata irin soyayya suke gudanarwa a tsaye, ba tare da zungureren cikin ya hana komai ba. Ta yarda ta amince Zahraddeen nata ne ita kadai.

A cikin wannan halin dai da yake ciki ko cewa ta yi ya saki Anisa wallahi zai saki ko saki hamsin ne in akwai.

Kawai dai abin ya zo mishi a kaddara ne, wadda ba shi da ikon kauce mata.

Fitar da aka shirya yinta karfe hudu ba a yi ta ba sai bayan magariba. Yana rike da hannunta suke zagayawa wani dankareren shagon jarirai a tsakiyar birnin Suisra.

Dauki wannan jefa cikin kwando, dauki wancan haka suka yi ta yi. Kayan jarirai ne suka hada masu ban sha’awa, sannan ta dibarwa Daddy, da Anas da Malik ‘ya’yan Rabi’a kanwar Zahraddeen.

Basu koma masaukinsu ba sai karfe daya na dare. Zahraddeen na bisa Ipad dinsa yana tura sakonni.

Ni’imar birnin Suisra na ratsa kowacce gaba a jikinsu. Sai Marwah ta mike ta shige toilet da kyar don rage mara da wani mugun fitsari da ya kulle ta a marar.

Amma me? Da ta tsuguna ta yi fitsarin sai ga jini ya biyo baya hade da wani azababben ciwo mai gigitarwa.

Sai kuma ga kan kyakkyawar jaririya ya danno, ji kake suluf! ‘Yar baby a cikin masai.

Da karfinta ta ce, “Abban Daddy........”

Ya sheko da gudu ya tsamo ‘yar dake ta wutsil-wutsil.....cikin masai, sai kuma ta canyara kuka mai karfi.

Da jinin dake jikinta da cibi ya hada a kirjinsa ya rungume. Marwah da kanta ta yanke cibin ta goge mata jiki da olibe oil.

Cikin kayan da suka sayo ta ce ya je ya sa mata masu kauri ya lullube ta.

Fadi yake, “Kin san nakuda kike kika yi shiru? Saboda Allah da wani abu ya faru fa? Baki taba bani haushi irin yau ba. Wannan wane irin gangancine?”.

Ita dai ba ta kula shi ba ta ci gaba da kokarin gyara kanta. Ba ta fito ba sai da ta gasa kanta cikin ruwan zafi da tawul, ta tabbatar ba ta samu kari ba.

Ta sha magungunan da suka dace sannan suka wuce asibiti. Lokacin asubah ta yi. Rungume yake da babyn mai mugun kama da Rabi’a.

A asibitin ya yi sallah sannan suka wuce ofishin likita. Su ma fada suka yi ta yi. Ta ce su yi hakuri ita ba ta ji wani ciwo ba sai a toilet.

Nan suka rike su suka ci gaba da basu kulawa. Basu sallamesu ba sai bayan sati daya.

A ranar ne kuma suka biyo jirgi zuwa Nigeria. A airport din Abuja suka sauka. Duk kokarinsu na samun layin Safah ko maigidanta hakan ya faskara.

Don haka kai tsaye Saifullahi abokin Zahraddeen da ya taho dasu daga filin jirgi ya wuce da su Asokoro, wajen Gumsu da Isaac dake bakin get, suka samu labarin cewa suna Amurka, Oga babu lafiya.

Har suka zo Kaduna tambayar junansu suke ko me ya faru da Lamido?

Inna na yankan ganyen shuwaka da za ta yi musu miya da ita sai jin shigowar mota ta yi gidansu.

Kamin ta gama sakar zucin waye ya zo ta jiyo jaririya tana ta tsala kuka, ga kamshin iyayenta ya fara sirnana cikin hancinta.

Ai sakin wukar hannunta ta yi ta tsallake ganyen dake jibge a gabanta ta taresu ta karbi ‘yar tana hamdala ga Allah har da hawayenta.

Sai ga Daddy ya shigo da gare-garensa ya yi fututu da ka ganshi ka ga dan unguwar Tukur-Tukur.

Ya watsar da gare-garen ya sheko da gudu, “Momi! Daddy!!”

Ya rungume uwar, sannan ya juya ya rungume uban. Shi kuma ya sure shi ba tare da ya damu da fututun kafarsa da laimar hancinsa ba ya soma juyi da shi a tsakar gidan.....  hugging him, kissing him……..“I cannot edpress how much I missed my darling Daddy…….!”.

Hayaniya ta hana Anisa barci, wacce ke narke cikin lallausar bargon bed room din Zahraddeen..

Ta leko ta taga, nan ta ga abin da ta gani, ta dafe kirji tana numfarfashi ta ce, “Wayyo madarar raina….. ya dawo”.

Da gudu ta dirgo daga gadon ta soma kokarin canza kaya, ta zare siket da riga cikin wadanda Nura ya dinka mata ne na atamfar super shudiya za ta saka leshi, sai ga Zahraddeen ya shigo.

Salati ya yi sannan ya ja da baya, don shi bai san tana sassan ba, ya dai sha mamakin ganin kofofin a bude. Marwa ba ta gaya mishi hirarsu da Inna ba.

Yarinya kamar aljana, ya fusata matuka don ya ga karambanin nata ya yi yawa. Ya daka mata tsawar da ta gigita ta ya ce, “Wa ya baki makullina? Da izinin wa kika shigo mini daki?”

Jikinta ya hau mazari don ba ta taba ganinshi cikin matsanancin fushi irin wannan ba. Amma bakinta bai mutu ba, amsar da ta ba shi ta sanya jikinsa yin sanyi.

Idonta cike da kwalla ta ce, “ALLAH!” (wato Allah shi Ya ba ta izinin shigo masa daki a matsayinta na matarsa).

Ta juya ta soma hada tarkacenta tana kuka tana shessheka tana sharce majina da hawaye. Ta mayar da kayan jikinta da ta cire don ta yi masa kwalliya, ta hada sauran tana kullewa cikin zanin atamfarta. Ta bi ta gefensa bayan ta daura kullin kayanta a kanta ta fita.

Ya zauna a gefen gado, ya kai hannuwansa biyu ya dafe kai, ya rasa abin da ke mishi dadi.

Daga nan inda yake ya jiyo ihunta a dakin Inna tana birgima a kasa wai Yaya Dini ya korota.

Inna wadda ke kici-kicin daura garwar wankan jego ko juyowa ba ta yi ba balle ta rarrasheta, don ta san dama za ai haka tunda ita ba hankali ne da ita ba.

Nura da Marwah da dan yaro Daddy sune ‘yan lallshi.

Daddy ya ce, “Aunty Anisa ki daina kuka”.

Ta zazzaro masa ido ta ce, “Kai tafi can, ba saboda uwarka ake wulakanta ni ba?”

Nura ya yi baya yana ta dariya, ya janye Daddy suka yi waje yana cewa, “Zo muje my son rabu da ita, ba mu muka kar zomon ba balle a bamu ratayarsa.  alhakin soyayyata ne yake dawainiya da ita”.

Wannan karon ne Inna ta yi magana, ta ce, “Nura!”

Ya dakata ba tare da ya juyo ba. Ta ce, “Kada in kara jin maganar nan a bakinka. Anisa matar aure ce karewa ma matar Yayanka, ka ji na gaya maka”.

Ya sa kai ya fice yana ta dariya cikin ransa, shi dai ba zai daina son Anisa ba sai ranar da ya daina numfashi.

Don haka yake jin dadin dizgin da Zahraddeen ke mata.

Ita ma Marwan Inna tsawa ta yi mata, ta ce ta rabu da ita ta taho ta yi wanka. Inna ta salle jikarta tsaf da sabulun salo da dama ta tanada don haihuwar.

Ta shafe ta da zaitun, ta sa mata farin kwalli har da fashin goshi (dan dirimi). Ta shiryata tsaf ta goye ta shiga harkokinta.

Nan da nan ta hada tuwon  shinkafarta da miyar shuwaka, ta dauki kaji a frezer ta gasa daya, ta yi farfesu da daya, duk ta dire a gaban surukarta.

Marwah cike da tausayin hidimar da dattijuwar take da iyalanta ta ce, “Sannu Inna, Inna Allah Ya bar mana ke”.

Har ranta ta ji dadin furucin Marwah, ta yi murmushi kawai.

Ta kara da cewa, “Inna nan dakinki ai zan zauna sai na yi arba’in”.

Inna ta ce, “Sai ka ce wata haihuwar fari? A’a, ki gama hutawa ki ci abinci ki tafi dakin ki zan ke shigowa ina ma baby wanka tunda kuna da ruwan zafi na lantarki. Dini ma zai fi son haka”.

Ta dan ji kunya, ta ce, “Haba Inna? Shi mai amarya? Ai zai fi son a barshi da amaryarshi”.

Inna ta yi dariya, domin dai ko gashin idonta ka kalla ba ma kwayar idanunta ba, sai ka ga yadda suke russunawa suna rankwafa kansu saboda KISHI.

Ta koma tana lallashin Anisa ta yi hakuri ta ci abinci, amma fur! Ta ki sai jiniya take yi wai ita ba Inna take aure ba, idan Zahraddeen ba zai barta a dakin aure ba, to za ta shiga duniya kowa ya huta tunda baya sonta.

Marwah na baiwa baby nono tana jiyo danger girl (sunan da ta sa mata). Ta yarda yarinyar da zuciyarta daya son Zahraddeen take, kuma frank ce bata da munafunci, shi din ne dai bata sani ba ko yana sonta ko baya sonta???

Kasancewarsa jajirtaccen namiji da mace ba ta juya shi, ko ya zauna yana yin zancen wani. Bai taba yi mata zancen Anisa ba tunda suka tafi har suka dawo.

Sai ta ji wani bangare na zuciyarta ya soma tausayin Anisa. Kawai ba za ta iya juriyar Zahradden ya yi gamayyar jiki da ta zuciya da wata diya mace ba. Saboda tsoron halin maza, masu canzawa kamar wahainiya. Sabida dai kowacce mace komi muninta da baiwar da Allah Yayi mata, balle danyar kyakkyawar bafulatanar yarinya irin wannan. 

Ba ta sani ba shi Zahraddeen ko da sadaka bai jin zai iya auratayya da Anisa, ko don tattalin martaba da manyantakarsa a idanun kanwar tasa. Shi kansa bai sani ba, yana sonta ko baya sonta?

Da kyar Inna ta samu ta shawo kanta ta dawo daki, nan ta ga Maman Daddy na shayar da Baby.

Ta yi turus! Don dai ita ba ta san anyi haihuwa ba. Sai kuma jikinta ya yi sanyi don ko Allah Ya raya bata ce ba.

Ta koma gefe ta zauna tana satar kallonsu, an ce “Naka sai naka”. Sai ta mika hannu wai a bata ‘yar.

Marwah ta yi murmushi ta cireta a nono ta bata. Ta kurawa jaririyar ido ta ce, “Inna kamar Rabi’a”.

Inna ta yi murmushi ta ce, “A’a, Anisa dai, musamman wannan bakin rigimar”.

Ta yi dariya ta ce, “Kai Inna, wannan ai ta fini kyau, ‘yar ‘yan gayu, wadda haihuwarta ma ba za a yi ta a Nigeria ba sai cikin Turawa ‘yan’uwansu”.

Marwah na ta dariya Inna ta ce, “Kema in kin yi hankali kin kwantar da hankalinki Allah kadai ya san iya adadin da zaku yi ta haifa kuna kawo mini ina goyawa kafin ta Allah ta kasance a gare ni. Koda duk shekara ne, domin na sadaukar da sauran rayuwa ta ga jikokina da zaman lafiyar ku.

Amma idan kina ta yin wannan haukan da kike, yaushe mijin zai yi miki duban arziki?”

Ta ce, “Bari ke dai Inna, ai ni ko mayya ce daga yau na hakura da Yaya Dini. Mugun dan wulakanci ake gaya miki, baki ga tsawar da ya yi min ba kamar wata dabba, nima makaranta zan koma.......”

Kalmar da ta shiga kunnen Zahraddeen kenan a sanda ya sanyo kai cikin dakin. Ya ce daga bakin kofa.

“Da auren wa za ki koma makarantar? Ba dai da aurena ba, in je ki je ki lalace alhaki ya dawo kaina, tunda har za ki iya bude baki ki ce za ki yi zina idan miji bai tafi dake ba.

Kin dauka na manta ne? Babu inda za ki, kuma mijin ba zai dauke kin ba sai kin gaya min inda kika san meye amfanin miji ga mata, tunda ba karance-karance kike yi ba amma wai har ‘yan madigo kin sani, a gidan uban wa kika sani?”

Ya zazzaro mata manyan idanunsa masu maiko (oily eyes), fiye da tsawar baya, ta gigice ta kidime ta soma inda-inda.

Kunya kamar ta kashe Inna da Marwah, basu yi aune ba sai gani su kai ya zare belt din jikinshi ya zuba mata a baya.

Ta bankare ta zabura ta yi kan Marwah, wata tsawar ya kara zubo mata, “Kika karya min Baby karyaki zan yi barambas, kuma wallahi sai kin gaya mini ko in kara zuba miki.

Ki yi ta yiwa mutane hauka, idan anyi magana kice ke marainiya ce, kowa ma marayan ne, kuma baya amfani da marayantakar wajen hauka da yiwa bayin Allah tijara. Za ki gaya min ko sai na kara zuba miki?”

Tana kuka sosai ta ce, “Wallahi ni ban taba yi ba”.

Ya ce, “To a ina kika sani?”

Ta ce, “Ai Rabi’a ta gaya mini mata da miji soyayya suke yi in aka yi musu aure”.

Juyawa ya yi dariya kamar ta kashe shi. Inna ban da salati da sallallami babu abinda take yi.

Marwah kuma ajiye Baby ta yi a cinyar Inna ta shiga bandakin Inna ta sunkuya ta yi dariyarta mai isarta.

Tana jiyo Inna na cewa, “Kai kuwa Dini baka da mutunci wallahi”.

Anisa ta ce, “Rabu da shi Inna, ko shine autan maza daga yau na hakura da shi. Ka sake ni in samu miji inyi aurena”.

Inna ta bige mata baki, ta ce, “Kul! Kika kara furucin mijinki ya sake ki. Ba karamin batawa Ubangiji bane”.

Ya ce, “Rabu da ita Inna, sunan aurenmu auren zobe, ba saki ba yaji. Amma fa babu miji a hannu. Ita ma Rabi’a za ta ci ubanta”.

Kai yau Marwah ta ci dariya, duk sanda ta dago ido ta dubi Anisa wadda ke ta hidima da Baby sai dariya ta kama ta.

Ita kuwa Anisa sai tsuke baki take tana sakin tsaki, can kuma ta ce, 

“Inna Yaya Dini dan rainin hankali ne. Ban da ya rainani shekarata shida a primary, shida a sakandire. Amma wai ban san me suke yi suke haifar ‘ya’ya ba.

Yo ko yaro dan shekara goma zai ba da wannan amsar balle ni mai sha shida”.

Inna ta dunkule hannu ta sakar mata, 

“Kin ci ubanki, na ce kin ci uwarki. Kika kara yi min zancen nan sai na fasa miki baki wallahi”.

Da haka Inna ta samu ta kashe zancen, ita dai Marwah bata uffan, amma har garin Allah ya waye ba ta daina dariya ba. Yarinyar na kara shiga ranta.

Washegari karfe bakwai na safe, Inna na kicin Marwah na gasa jikinta a toilet, Anisa ce ke damawa Baby madara wadda ke ta tsala ihun neman uwarta.

Anisa ta goyeta tana ta jijjigata tana hada madara cikin feeder  ya sanyo kai dakin Inna cikin shirin suit da sallama.

Tun kan ya karaso kamshin Dior Addict ya gayawa mutanen dakin shigowarsa. Ga mamakinsa ba ta amsa sallamar shi ba, kuma ba ta juyo ba balle ta kalle shi sai girgiza fidarta take.

Mamaki ya kama shi, ranshi ya dan tabu. Ya ce, “Ke kina jin mutane suna sallama kika yi kunnen uwar shegu dasu?”

Ta juyo a slow  ta yi masa kallon sama da kasa, sannan ta kyabe baki ta juya masa keya har da turo dankwali gaba.

Zahraddeen sai ya sandare a tsaye, daidai sanda Inna ta shigo tana cewa, “Bani hanya in wuce ka tokare min a bakin kofa”.

Ya ba ta hanya ta wuce, amma hankalinshi na kan Anisa wadda ta sauko Baby tasa mata feeder  a baki, nan da nan ta kama ta yi shiru tana ajiyar zuciya.

An ce mai Da wawa......sai ya ce, “Inna ina Maman Daddy ne? Lagos zan wuce yanzun nan sai sun kwana biyu zan dawo”.

Ya fadi yana kallon Anisa wadda ke ta baiwa Baby madara ba ta ko kara bi ta kanshi ba. Shi kuma so yake su hada ido ya kara gasgata wannan kallon ko in kula din da ya gani cikin kwayar idanunta, amma ta ki dagowa.

Sai dai fa da za ka tona zuciyar Anisa a wannan lokacin, ta fi duhun dare duhu, da jin cewa mijinta Dini zai tafi, wanda take gani ta ji dadi, ya yi mata tsawa ta yi kukan dadi, ba kukan bakin ciki ba.

Kawai sai ga hawaye suna biyo fararen kuncinta suna sauka a fuskar Baby. Inna ba ta gani ba, amma shi ya gani.

Sai ya ta’allaka zubar hawayen da tozarcin da yai mata jiya a gaban kishiyarta. Sai ya ji ransa babu dadi, tunda ga shi ita hakan bai sa ta yi fushi da jininsa ba (Baby), ga shi nan tana ta rainonta.

Marwah ta fito daure da tawul mai fadi, ta kuma rufo wani a kanta, gashin kanta na digar da ruwa tana tsaneshi da wani karamin tawul din dake hannunta.

Suka yi magana cikin harshen Turanci ba tare da sun karbi ‘yar daga hannun Anisa ba, suka shiga uwar dakin Inna inda ta kwana.

Doguwar riga ta fara sakawa sannan ta janyo manyan jakunkunansu ta zuge ta soma ware mishi kayan da zai tafi dasu tana shiryawa a jakar da babu komai.

Zahraddeen ya matso jikinta sosai cikin murya mai rauni ya ce, 

“Yaushe zan zo in ta fi daku?”

Ta ce, “Ka yi hakuri Abban Daddy mu yi ko da wata guda ne Baby ta yi kwari”.

 Ya ce, “Tab! Kema wasa kike, sai kun ganni kawai”.

Ya kwantar da kai a bayanta, “Marwah kiss me plzzz....”

Ai kuwa ta soma manna mishi  deep-kisses  a goshi, idanu da karan hancin sa. Ta dire a bakinsa. Anan ne Zahraddeen din ya kankameta.

 Daidai lokacin da Anisa ta sawo kai rungume da Baby da ta yi barci don ta kwantar da ita cikin net dinta.

Zahraddeen ya tafi da yawa fiye da Maman Daddyn, wadda ita ce ke aikin ladan. Don haka bai san da shigowar Anisa ba, don a lokacin ma kalaman da yake furtawa matarsa cikin turanci bai san su ba.

Saura kadan ta saki jaririyar a kasa, ta juya da sauri cikin gigicewa ta dangwarawa Inna jaririyar a bayanta.

Inna dake durkushe tana hadawa Daddy tapioca ta yi maza ta rike jaririyar saura kadan ta fado daga bayanta.

Ta ce, “ subhanallahi. Ke kam ban san yaushe za ki yi hankali ba”.

Ta so ta baiwa Inna amsa ko don Zahraddeen ya jiyo, sai kuma ta fasa, a sabili da sabon kudurinta na yakice Zahraddeen daga zuciyarta ko tana so ko ba ta so.

Don haka ba ta ga me ya yi mata zafi da rayuwarshi ba. Sai ta shige kicin don ta yi kalaci, ta debi soyayyar Agada (plantain) mai yawa, da soyayyen dankalin Turawa, da kunun alkama, ta ja kujera ta zauna ta sa musu ido.

Ga mamakinta duk da yunwar da take masifar ji ta kasa cin ko loma daya. Sai ta sa kanta cikin cinyoyinta ta fashe da kuka

Karfe takwas da rabi Zahraddeen ya yi musu sallama zai wuce, bayan ya barwa Inna komai da za a nema.

Tuni ya yiwa jaririyarshi huduba da sunan Inna. Inna har kukan dadi ta yi tana shi masa albarka.

Daddy na ta kuka sai ya bishi. Yau ma kamar kullum kalaman nan ya gaya masa, wadanda inda sabo to yaron ya saba jinsu daga bakin mahaifin nasa.

“I’m bery sorry my darling Daddy, I’ll be back to you soon......”

Da kyar Inna ta rike shi yana kuka yana birgima kamar ransa zai fita.

Zahraddeen abin so ne, ba ga ‘yammata kadai ba, har ma ga matan aure marasa kamun kai. Ga iyalinsa abin so ne abin kwatance.

A wurin matarsa abin tinkaho ne da za ta iya lika shi a goshi da ana likawa, ta shiga ko’ina tayi alfahari da zamantowarshi miji a gare ta.

Ba wai don kyawun sura kadai ba, ‘a’a, sadauki ne a nuna so da kauna ga iyalinsa. Jarumi a fannin SOYAYYAH da idan yana son mace, hatta farcen jikinta sai ya shaida.

Ta fannin kulawa a garesu da bukatun rayuwa kuwa, Marwah mantawa take ita ‘yar Aliko ce, domin a daidai wannan lokacin da Zahraddeen ya zamo wani kusa a cibiyar kasuwancin kamfanonin saka sittiru na Geneba, baya ga albashin da yake shiga account dinsa na kamfanonin Dan-Kasa da yake jagoranta.  Idan bai fita kudi ba, to bazata fishi ba.

Runtse ido da yakeyi a kan mata kala-kala ma kadai wani babban jarumtaka ne da ba kowanne namiji dake mataki irin nasa ne zai iya yi ba.

Wannan tunanin da Marwah ta yi sai ya fara kawo sauyi cikin ranta a kan muguwar akidar da zuciyarta ta dora ta a kai, a yau ta tabbatar ya zama mugunta ga ANISA, wadda ba ta ci mata ba, ba ta sha mata ba. Da shikansa Zahraddeenin. Sannan ba ta yi amfani da kalmar nan da ake fadi ba, wato ciwon ‘ya mace na ‘ya mace ne.

Da hadisin da ya ce ‘imanin dayanku baya cika........... Ta zama azzaluma, ta zamo muguwa ga ‘yar’uwarta Musulma.

Ta so kanta da yawa, KISHI ba hauka bane. Don ko Zahraddeen bai furta yana son Anisa ba, a yau ta karanto cikin ido da gangar jikinsa ta yi masa kadan (ba ta isarsa), balle kuma cikin wannan halin na biki da ta ke ciki.

Ta sani Zahraddeen zai iya hakuri da komai, amma ban da wannan. Gabanta ya ci gaba da faduwa da ta jiyo shesshekar kukan Anisa.

A lokacin yana kokarin saka takalmanshi rufaffu bakake da ya tube a kofar dakin Inna, zai wuce ta kicin sai ya tsaya a kofar kicin din jikinsa a bala’in sanyaye.

“Kuka Anisa? Me aka yi miki?”

Dagowa ta yi ta zuba mai harara, ta murguda baki ta ce, “Ina ruwanka da kukana? Allah ka dauki raina in bi Badijo in huta”.

Ta rarumo faranti ta maka masa a goshi ya kare, ta dauko katon kwanon samira ta daidaici kafadarsa ta maka masa. Ta ci gaba da rarumar duk abin da ya zo hannunta, muciya, bulugari, ludayi tana kwala masa yana tarewa yana fadin “Ke Anisa? Baki da hankali ne?”

Ta ce, “Bani da shi, sanda ake rabon shi ubana bai kaini ba”.

Kafin ya yi aune hannunta ya kai kan zaftareriyar wukar Inna, ta yo kansa da wukar ta ce, “Ko ka tafi ka barni ko in caka maka, in yaso nima a kashe ni”.

Sai ya shigo kicin din gaba daya, cikin zafin nama ya rike ta yana kokarin kwace wukar ta ki saki, idan kuma ya takura, to la-shakka shi ko ita, wani ya zaftare hannunsa.

Sai ya rungumeta da karfin gaske ya cika hannun ya ce, 

“To gani kashe nin”.

Sai ta saki wukar tana kuka, a lokaci guda tana kokarin kwatar kanta daga tsattsauran rikon da ya yi mata.

Dukkansu haki suke kamar wadanda suka yi gudun mita goma. Juyowar nan da za suyi suka yi ido shida da Inna, Marwah, da Nura.

Marwah ta mika mata wata karamar troller da Abaya da mayafinta kirar Oman ta ce, “Ungo sanya ku tafi”.

A razane duka suka dube ta. Sai ta yi murmushi wanda da gani ka san na karfin hali ne.

Ta ce, “Ku tafi don Allah kada ku yi missing ebening flight it is past eleben fah”.

Inna ta ce, “Sannu ‘yar albarka, ku fito min daga kicin kada ku yi min kisan kai a gida”.

Marwah juyawa ta yi ta koma daki. Ya yi tsaki zai wuce ya ce da Inna, “Da wannan mahaukaciyar? Allah Ya tsareni”.

Inna ta ce, “Allah yasa daga turu ta fito wallahi bar min gida za ku yi, ba za ku yi min kisa a gida ba”.

Sai ya sa kai kawai ya yi waje jin Inna na rantsuwa. Nura na cikin motar yana jiransa, don shi zai kai shi filin jirgi.

Gaban motar ya bude ya zauna dafe da kansa dake sarawa tamkar ya tsage gida biyu. Inna ta sako Anisa a gaba da jakar da Marwah ta hada mata ta bude mata kofar baya ta shiga.

Ta ce, “Allah ya kiyaye hanya”.

Nura ya ja mota suka fita.

Inna ta koma cikin gida tana ce da Marwah, “Allah Ya tallafi zuri’arku, ya kyautata gabanki da bayanki, ya kara kaunarki a zuciyar mijinki.

Kin yi min abin da na kasa saboda kunyar kwayar idanunki, sai ki yi jegon ki cikin salama suje can su karata. Muma mu zauna bakinmu alaikum”.

Marwah dai murmushin karfin hali take, don haka Inna na ba da baya ta soma share hawaye.

Amma sai ta kawar da komai da ta yi wani tunani guda daya, wato dauki (taimako) ne Allah Ya kawo mata.

Da Zahraddeen ya dinga mu’amala da matan banza gara su hada kai ita da Anisa su tallafeshi, su taimaki juna. Ta sani tanada matsala a fannin auratayya wadda ta san ko Zahraddeeen bai fada ba tanada raki kuma tanada karancin sha’awa, ita dai barta a romancing  a yi  ta romancing ko za’a kwana a hakan bazata gaji ba, yayinda Zahraddeen din a lokuta da yawa sai ya hada da magiya, lallashi, wani sa’in  har da hawaye,  sannan take kai zuciya nesa tayi don samun rahmar Allah amma physical need dinta is bery low. 

To dama haka ne, duk dan adam ai tara ne bai cika goma ba. Sai kuma in akan-karan kanta ne abin ya zo mata, (wanda ana dadewa hakan bai faru ba), to fa duk inda yake cikin duniyar nan zata bishi ko ta nemo shi koda Geneba ne.

Ko babu komai tana da guarantee a kan cewa yarinyar ba za ta cuce ta ba, ba za ta cuci Zahraddeen ba. Tsakaninta da Allah take son shi, gata ‘yar uwarsa da jininsu ke cakude da na juna.

Cikin kwayar idon Anisa kadai ta hango kaunar jaririyarta. Kauna ta jinin ‘yan uwantaka irin wadda Allah ke sanyawa a zukatan bayinSa da suke jini daya, Me za ta yiwa Inna a duniya ta biyata abinda take mata? Banda ta kaunaci nata da zuciya daya? Ta tayata su sauke alkawari da rikon amanar da Allah Ya dora musu.

Mene ne duniya? Guda nawa take? Balle jin dadin dake cikinta? Sama da wannan ma ta san ba wani abu Anisa za ta gutsira a jikin Zahraddeen ba. Duk wata kuruciyarsa ta kwashe ta, duk wata soyayyar da zai nunawa wata diya mace, wallahi ba za ta kama farcen wadda yake yi mata ko ya yi mata ba.

Sai ta fara neman abin da zai kau da hankalinta daga kansu. Ta soma neman ‘yar’uwarta a waya don ta sanar da ita ta sauka lafiya, amma har yau ta kasa kama layinta balle na Lamido.

Sai ta kira Mami da Shahidah, Mami ta ce, “Inna ta gaya mata haihuwar ai, yanzu haka suna kan hanyar tahowa Zaria, har sun iso Jaji”.

Ta gayawa Inna, tuni Inna abin nema ya samu wato hidima da jama’a. Kafin su iso sai ga Rabi’a ta iso da yaranta da mijinta da ya kawo su.

Sai dai shi bai dade ba bayan ya ga jaririya ya yiwa Inna barka sai ya tafi, da alkawarin dawowa daukar su bayan suna.

Rabi’a ita ta kamawa Inna, nan da nan suka kammala abinci na alfarma da Inna ta shirya musamman don bakin nasu.

Sanda su Mami suka iso azahar ta wuce, anan ne Mami ke gaya mata su Safah suna Miami Lamido babu lafiya.

Kusan Marwah har ta fi Safah damuwa da ciwon Lamidon. Wuni ta yi abun na damun ta a zuci. Tana son ta ji lafiyar tasa, Safah ba ta hawa (any social network) kuma ba ta da lambarsu ta can Miami.

Don haka ta ci gaba da tsimayen kiran Safah, ba ta san ba ta da kwanciyar hankalin da za ta tuna da wani abu a duniya wai shi waya ba.

Kwanan su Mami biyu suka koma Kaduna, yarinya ta ci sunan Inna Fatima Binta. Hajiya Maama kullum cikin ciwon kafa take, shekaru sun tura. Kullum karfinta kara karewa yake. Don haka ta daina fita. Shekaru da girma na aiki a jikinta matuka, domin shekarunta tamanin da uku a duniya.

Don tana cikin kyakkyawar rayuwa ne ya sanya jikinta bai nuna hakan. Ga karfin imani da kula da addini wadanda duk suna kara lafiya.

Haka suka ci gaba da jegonsu cikin kwanciyar hankali, kullum sai Zahraddeen ya kirasu ya ji lafiyarsu. Har kukan Fati sai an sa masa ya ji, sannan ne hankalinsa zai kwanta.

                     ****Zan so hasko muku rayuwar Zahraddeen da kanwarsa kuma amaryarsa a hanyar tafiya Lagos .

Da suka bar Zaria ba Abuja ya nufa ba, dama Lagos zai je akan harkokin DAN-KASA HOLDINGS na man fetur da suke son kara bunkasawa a birnin Ikko ya zamana zai dan jima acan. Don haka jirgi suka hau daga Kaduna.

 Karon Anisa nafarko kenan da hawa jirgin sama a rayuwarta, don haka da jirgin ya soma ruguginsa, ba ta san sanda ta kankame Zahraddeen ba.

Zahraddeen bai yi magana ba, sai da jirgin ya daidaita a cikin gajimare, serbice suka soma turo troller din abinci sai ya ce,

 “Dagani haka zan ci abinci, Bakauyar banza!”

A ranta ta ce, “Eh, na ji dai”.

A fili kuma ta zumbura baki ta juya mai keya.

Bai kara kallonta ba sai ya ji tana yiwa daya daga cikin masu rabon abincin masifa wai don me za ta ba ta naman Alade (Pig). Ita Musulma ce rainon Musulmi. Matar ko Hausa ba ta ji amma ta lura ta bata mata rai ne. Sai ta hau sorry-sorry, sannan ta bata menu  don ta zabi wanda take son ci ta kawo mata. Don ta fahimci korafinta kenan.

Kamar gaske sai ta karba tana dubawa, sai ta nuna mata (pork-tendertoin), da rawar jiki matar ta juya da naman kaza nikakke  (grilled chicken nugget) da ta ki ci, ta kawo mata farfesun Alade. Domin a first class suke komai suke so za a basu. Zahraddeen dai yana gefe bai yi magana ba, amma dariya da haushi suna nema su kashe shi.

Ya ga da gaske cin aladen nan za ta yi kuma alhaki zai hau kansa. Sai ya karbi takardar ya sunkuyar da kai (studying the menu). Ya ce ta koma da wannan ta kawo mata (roasted chicken) gasassar kaza.

Har suka sauka a filin jirgin saman Murtala Mohammed bai kara kula ta ba.

Direba daga office  dinsu na Lagos na jiransa, ya kwashe su zuwa inda aka tanadar masu masauki tun kafin zuwan nasu. 

Wanka ya fara yi sannan sallah, ya yi shiri cikin kananan kaya ya fice. Bayan ya yi umarni ga yaronshi Stebe ya yi girki mai kyau ya bata.

Yadda ya fita ya barta haka ya dawo ya same ta, ko kayan jikinta bata cire ba ba’a maganar wanka, tana zaune cikin 3 seater tana barci. Ga jakar kayan da Marwah ta bata a gefe ko zugeta ba ta yi ba, balle ta ga mene ne a ciki, ga abincin da Stebe ya jera a dining da ya duba sai ya ga ko budewa bata yi ba.

Tausayi ya kama shi, don ya san bai bata daki ba kafin ya fita. Ya zube shirgin da ya shigo dasu daga Shoprite ya soma tashinta.

“Anisa....ke Anisa, tashi mana. Ya kike barci a zaune sai wuyanki ya sankare?”

Ta yi mika sosai bayan ta bankaro mai kirji ta yi hamma, sannan ta yi farr! Da lumsassun idanunta a kansa. Ya yi hanzarin kau da kai ya koma fada tamkar wani laifi ta yi masa.

“Don me za ki hau barci a kujera ko abinci baki ci ba, balle sallah da wanka. To ba zan dauki kazanta ba. Tashi maza ki je ki wanka ki brush ki fesa turare sannan ki yi ta barcin, kin ji na gaya miki”.

Ya cilla mata mukullin daya daga cikin three bed rooms din flat dinsa. Ta dauki jakar da makullin ta doshi daya daga cikin dakunan da ba ta san kowanne ne mai makullin ba.

Ta yi ta gwadawa har daki daya ya bude, a ranta tana cewa, 

“Mafadacin banza wanda in bai likawa mutum laifin da ba nashi ba baya jin dadi.

Ko yaushe ya bani mukullin dakin oho! Da zai hau ni da fada. Ai ko wannan galleliyar matar tasa ba za ta gaya min yadda ake wanka ba, mu da muka taso da yin wanka a kogi ma ba a famfo ba”.

Zahraddeen na jin kunkuninta sai ya yi maza ya shige dakinsa kada ta ga dariyarsa. Yarinyar nan ko bai so ta don komai ba, personality dinta da gabuntarta na sa shi dariya da nishadi.

Tunda ta shiga dakin ba ta fito ba tana can tana murna da abubuwan da Marwah ta hada mata cikin jaka da ba ta taba ganin irinsu a rayuwarta ba.

Ta saka wannan ta kalli kanta a madubin dogon yaro ta cire ta saka wannan. Wasu tsala-tsalan rigunan barci ne (nighties) design daban-daban, kala daban-daban.

Turarukan cool water (Dabidoff) set daya, brush, maclean din signal, mouth wash da fresh mint kala-kala.

Ga kuma dinkakkun kaya marasa nauyi, atamfa, material da swiss lace uku. Nata ne ta dinka musamman don ta yi fitar suna dasu ba ta taba sawa ba, ga saitin kayan make up da mayukan pond’s  flawless masu kara kyau da taushin fata.

Ga Anisa da son kwalliya, don haka a tsayin daren baki dayansa kwalliya take tana sakewa.

Abincin da Stebe yake hadawa yana ajewa haka yake kwasar kayansa yadda ya barsu. Iyakaci in ta ji kishi ta bude dan karamin bed side fridge din dake gefen gadon da ya zam nata ta kwankwadi jusi da fresh milk ba abinda ya dame ta.

A haka suka kwashe sati guda, Anisa ba ta da aiki sai wanka akai-akai kamar agwagwa. Ta yi kwalliyarta da kayan kishiya (kamar yadda take kiransu), ta yi feshe-feshenta ba kuma don Zahraddeen ba, ita kawai nature dinta ne yin kwalliya, ba kuma don Zahraddeen ya yaba ba.

Ta san ba shi da lokacinta, saboda in ya fita tun takwas na safe ba ta kara ganin kalarsa sai dai ta ji shigowar motar daga dakinta wajejen goman dare.

Wani lokacin ma sai ta yi barci. Shi ko kalaci a ofis yake yin abinsa. Sai dai yana tabbatar da lafiyar ta, cikin dare yana lekata ya ga ta yi barci tana shan A.C, idan zai tafi ofis ma yana kula da tashin ta lafiya.

Sannan ya umarci Stebe da ya dinga girka mata abinci mai kyau kullum duk ranar da ba ta ci ba ya gaya masa.

Ta hakan ne Stebe ya gane Anisa ba ta da cin abinci, sai shaye-shayen jusis da madara da su Hollandia. Sai yasa Stebe yake yawan cika firji dasu, kuma ya ce ya rage yawan abincin da yake dafawa a daina zubar da abinci., tun lokacin da ya gaya masa abin da take tsakura baya fin loma biyar.

Kan ka ce meye wannan, cikin watanni biyu kacal sai ga Anisa jiki ya canza completely, farinta da taushin fatarta sun fito. Jikinta ya zama smooth kamar ‘yan matan dake rayuwa a Switzerland. Budurcinta ya kai ya kawo har ta tumbatsa, dukiyar Fulani kamar sa tsaga rigarta. Ba ta yi kiba ba, sai gogewa da ta yi, ta zama looking takeaway (in ji Marwah), wato kamar a sace ta a gudu.

Abu daya ne Anisa take da nakasu a kansa, wato gyaran dogon gashinta. Ba ta iya ba, ba ta san ya ake yi ba, kuma ya fi karfinta.

Ba ta wanke shi balle (steaming ko relading). Sai dai kawai ta tattara ta kulle ko da danshi ba ruwanta, gashin ya yi ta rima.

Rannan Stebe na kicin ta shiga fuska murtuke (kamar yadda take mai kullum), amma na yau ya fi na kullum.

Stebe bai jin Hausa, ta tsaya a kofa ta ce, “Kai Stebe!”

Ya juyo da sauri “Yah Madam!”

Ya kame a tsaye. Ta ce, “Meye fassarar sunanka?”

Ya ce, “I donno Madam”.

Ta ce, “Kai dan wane Kabila ne? Yoruba, kanuri, Fulfulde, Igbo, Itsekiri, Ibra ko Ibibio?”

A nan ne ya dan fahimce ta, ya ce, “Ibibio”.

Ta ce, “Allahnka nawa?”

Sai ya dauka cewa shekarunsa ta tambaya. Ya ce, “Twenty fibe”.

Sai ta nuna masa hanyar kofa ta ce, “Jeka, daga yau kada in kara kanin kafarka cikin gidana, ba zan zauna da mai Allah ashirin da biyar ba”.

Stebe bai ji ta ba, amma ya fahimci korarsa ta yi. Nan ya kai gwiwoyinsa kasa yana afi yana hurwa yana magiya ta barshi da hanyar samun abincinsa. Yana yiwa Oga biyayya baya bata masa rai, ita ma baya bata mata. Idan laifi ya yi mata ta gaya masa zai gyara.

Ta harde kafa a jikin cabinet tana taunar cingum kas-kas-kas bakinnan ya sha jambaki jawur radau dashi, tana cewa,

 “Wallahi sai ka tafi, in kuma ka ki in ce da Yaya Dini ka bugeni a duwawu”.

Daidai lokacin da Zahraddeen ya sawo kai ya jiyo muryar Stebe a kicin kamar yana kuka. Don haka da sauri yayo kicin din, kalamanta na karshe a kunnensa.

Sai jin muryarsa ta yi cikin kunnuwanta, “Bari ni in fara bugun mazaunan naki kafin shi ya buga”.

Ya kwanto belt dinsa ya zuba mata, ta yi tsalle ta yi gefe ta soma kuka. Ya dubi Stebe da har lokacin yana durkushe abin tausayi, domin dai shi madam Babba ba ta taba yi mishi haka ba in ta zo Lagos, ya lura kuma ta fi hankali da imani.

Ya ce, “Jeka sai na neme ka”. Da sauri ya mike yana ta godiya ya fita.

Ya daga belt din ya kara zuba mata a baya, ta rike wajen tana kuka ta ce, “da sannu Allah Zai saka mini”.

Duk sanda aka ambaci “ALLAH” to Zahraddeen ba shi da sauran kuzari. Sai ya juya ya fita yana dana sanin abinda ya yi, wato dukanta a gaban yaronsa, a matsayinta na matar aure a gare shi.

Ta gabansa ta wuce zuwa dakinta tana ta kuka, sai ya mike ya bita, karo na farko tun zuwansu Lagos da ya shiga dakin.

Wani irin sassanyan kamshi na sprays da turarukan da take amfani dasu ba control da rabar iya kwandishan mai karfi shi ya fara ratsa jikinsa da hancinsa. Turare yana tada sha’awa, kuma yana kara dankon kauna.

Tana zaune a bakin gadonta fuskarta cikin tafukanta tana kuka, wata irin doguwar rigar barci ce a jikinta ruwan hoda, wadda ba ta boye komai na halittarta ba.

Ya tuna shi da kansa ya zabowa Marwah rigar a wani boutikue a Paris, bata taba sawa ba. Sai ya ji idanunsa a yau na kunyar sake hada ido da MARWAH, a lokacin da ya janyo Anisa jikinsa yana lallashinta.

Gaba daya ya susuce a lokacin da sanyin fatar jikinta ya shafi nasa. Hannunsa ya kai cikin yatsun hannunta mai laushi kamar auduga. Sai ga Yayan dake masifa da rashin mutunci ya koma sambatu. Wannan wace irin yarinya ce kamar ba’indiya? Ba ta da maraba da wata jarumar India da ya taba gani a Cardiff (Amisha Patel).

Al’amuran da suka biyo baya ba za su fadu ba. Abinda ya sani shine, shi ya raba Anisa da budurcinta, ta yin amfani da karfin da Allah ya hore masa na namiji (by force) ba tareda tausayawa ko concern ba. 

Sai da ya nutsu ya dawo hayyacinsa ya fahimci aika-aikar da ya yi, kwana suka yi basu yi barci ba tana ta kuka banda Allah Ya isa  ba abinda take masa duka ya karba yana ta lallashin ta da dukkan iyawarsa. .

A kwanakin da suka biyo baya, Zahraddeen lallaba Anisa yake yi tana kara botsarewa, tunda ta fahimci ashe tana da amfani a bayan idon matarsa.

Ita da Rabi’a ta kwadaitar da ita al’amarin ashe ba haka yake ba. Ta ki yarda sam ko kusa da ita ya zo. Ta tubure ita lallai ya maidata wajen Inna. Amma da ya sayo tsaleliyar Blackberry  ya kira mata Innar ta ji muryarta ya kuma danka mata sai ta bada kai bori ya hau, ya ci gaba da kwasar ni’imar da Allah Ya bashi, ba tare da ya yi zato ba.

Ai fa tunda Anisa ta yi waya aka manta da zancen komawa gidan Inna, shi ya zauna ya hada mata ya nuna mata komai yadda za ta fahimta.

Bata fahimci komai ba ban da yadda za a danna kira (green botton) bayan an saka lamba. 

Nura aka fara kira da ta roki Zahraddeen ya ba ta lambarsa.

Sanda ya dauki wayar bai san waye ba, sai ji ya yi ta ce, “Kai da Allah bakauye how far?”

Nura ya tintsire da dariya ya ce, “Fine my wife, ya masifaffen mijinki?”

Anisa da baki babu linzami ta ce, 

“Kai da Allah ya daina masifa ya zama dan kirki, har Ice-cream yake sayo min”.

Ya ce, “Banza, don yana sayo miki Ice-cream shi kenan sai ki yi zaton yana sonki?”

Ta ce, “Kai da Allah yanzu fa ko magana zai min sai ya make murya kada na ji haushi nace ya maido ni wajen In........”

Fizge wayar ta ji anyi, sannan ya bita da hauri da kafa da bakin cober dinsa da bai cire ba, ta tuntsura cikin kujera babu shiri ta zuba ihu saboda azabar da ta ji a kwaurin ta.

Ta ce, “Wayyo Allah……, wayyo Bodijo”.

Ya ce, “Ke wace irin dabba ce a cikin dabbobi? Kike min terere a idon masu ganin kima ta da girma na, saboda na dubi Allah na kula ki ina sauke hakkin ki dake kaina?

Uban wa ya ce miki son ki nake? Ni na gaya miki? Waya na kwace ta daga yau tunda baki da hankali. Tattara kayan ki gobe in san yadda zan yi dake ba zan iya zama da mahaukaciya ba”.

Kuka take yi sosai tana rike da kwaurinta. Jin abin da ya yanke a kanta ya sanya ba ta san lokacin da ta ce cikin kuka.

“Don Allah don Annabi Yaya Dini ka yi hakuri ka bani wayar na daina ba zan kara ba”.

Bai tanka mata ba da sassarfa ya bar wajen kamar zai hadiyi zuciya don takaici. Haka tai ta binshi da ban hakuri kwana da kwanaki duk ta rame ta yi muzu-muzu don babu kwalliyar da aka saba, ta manta yadda ake yin ta. Ba don komi ba sai don tashin hankalin fushin Zahraddeen, har cewa take ita in ba zai ba ta wayar ba ma to ya yi hakuri ya daina fushi da ita, kaurace mata din da ya yi na tsayin sati guda ya fi komai tashin hankali a gare ta.

Ya ce, fushi ba zai daina ba sai ranar da ta zama me hankali.

“Mene ne hankali?” Anisa ta tambayi kanta a wani maraice. Tana mai bubbuga kanta a jikin bango da karfi. Ta ci kuka har ta gode Allah akan son sanin me kalmar HANKALIN nan da kowa yake yi mata gorinsa ke nufi. Musamman mijin aurenta da tafi so kan komai da kowa a rayuwa.

   A take kwakwalwarta ta bata amsa daidai tunaninta.

“Hankali shine nutsuwa, kame kai, da baki daga fadar abinda bai da muhimmanci, da yawan surutu marasa ma’ana. Rashin sirri rashin hankali ne, balle sirrin miji”.

Ni Anisa na yi alkawari daga yau na yi hankali, na daina wauta na daina magana mara amfani.

Sai ta rage baiwa Zahradden din hakuri yana yankwanata. Ta fita sabgarsa ta ci gaba da rayuwarta kamar yadda ta faro tun zuwan su, wato daga daki sai daki, kwalliya an daina, feleke da comedy duk an daina.

Shi kansa Zahraddeen ya ga sauyi, sauyi kuwa mai ban mamaki. Shi da kansa ya koma yana ‘yar murya don ya yarda ta yi hankalin. Miji da mata sai Allah! A karshen watan suka tattara suka taho gida Zaria.

****

A MIAMI

B

abu irin kokarin da Dr. Al’ameen bai yi ba ta hanyar addu’a da kwarewarsa a fannin nasa a kan Lamido, sai da ta kai ta kawo Al’ameen ko abinci baya ci sosai saboda kula da Lamido.

Bai taba samun (complicated case) irin na Lamido ba. Idan an ga sauki kwana biyu, ba a kuma yin wasu biyun bai karkace ba.

Magungunan da ya dora shi a kai ba a samun su ko a Miami sai a makotansu South Florida.

‘Yan rakiyar, ko in ce ‘yan jinyar suna a hotel din Mandarin Oriental Miami, don basu bukatar mai zaman jinya. Sai dai su je lokaci-lokaci su duba jikin nasa.

Magunguna masu karfi da allurai suka soma aiki jikin Lamido, ya soma shiga cikin hayyacinsa.

Kauna mai ban mamaki ta soma shiga tsakanin Dr. Al’ameen da patient dinsa Lamido. Haka matarsa Ihsan da kusan kullum tana biye da shi suka saba da Safah. Daga karshe ma gidansu ta koma da zama ta bar su Malam a Hotel din.

Dr. Mohammed ya rigasu tahowa gida, Dr. Al’ameen ya dora alhakin shan maganin Nasir a kanta, da gargadi mai yawa na shan magani a kan lokaci.

A karshen satin suka taho gida Nigeria, kai tsaye Malam ya ce su wuce Taraba.

Lamido tsaf dinsa yake kamar ba shi ba, ya zuba ido don ganin da wane ido Danejo za ta dube shi?

Bai san cewa ita ba ta san ma ta yi wani laifi ba, balle ta san da rashin lafiyarshi. Tun daga irin tarbar da aka yiwa Safah jikinta ya soma yin sanyi, gwiwoyinta suka salube.

Wato Hajiyar Nasir ko amsa gaisuwarta ba ta yi ba. Kallo daya Danejo ta yi mata ta gane ta, wato likitar hakorin nan ce da suka taba shiga asibitinta. Lallai ba ta tsargu a banza ba.

Zahra’u da Abkar kadai suka yi mata kyakkyawar tarba, suka kwashi kayansu zuwa sassan Lamido dake cikin gidan. Gini ne Australian flat  mara girma can-can, mai fenti ruwan kwaiduwar kwai.

Lamido zaune gaban mahaifiyarsa Haj. Nadeeya ya mike kafafunsa a kan kilishi yana bude wayoyinsa dake rufe tsayin lokacin yana duddubasu suna magana jefi-jefi da Innar.

Ta layinsa na Glo sakonni suka soma karon shigowa daga ‘yan’uwa da abokan arziki, duk dai na fatan waraka ne da addu’ar samun sauki cikin halin da ya samu kansa, wanda duk wani mai kaunarsa idan har ya san wane ne Lamido? To ya zubar masa da hawaye.

Hajiya ko zancen Safah ba ta yi masa ba, shi kuwa magana daya biyu sai ya ambato ta, yana gayawa mahaifiyarsa hidimarta gareshi a wannan al’amari da ya same shi. Ko sau daya bai ambato Danejo ba.

Ta gaji da zancen Safah da yake mata ta ce,

 “Wai kai me Danejo ta yi maka ne ka ce ta taho gida?”

Yana murmushin mamaki ya ce,

 “Ni ba ta yi min komai ba, cewa na yi ta taho ta huta. Amma in ta fadi wani abu sabanin wannan ban san shi ba”.

Haushi ya kama Hajiya Nadeeya, ta ce, “Lamido!”

Ya dago ido cike da kwalla ya dube ta. Abinda zai sa Lamido kwalla, ita ta san ba karami bane.

Don haka sai jikinta ya yi sanyi ta kasa yi masa sababin da ta yi niyya. Shi kuma ba wani abu ya sa shi yin kwalla ba, illa mamakin butulci irin na Danejo.

Su Danejo Fulanin jeji ne ta bangaren mahaifinta, amma a dalilinsa sai da ya zamanto duk wani nata yana cikin gidan siminti.

Babu wani da ya shafeta da bai kai shi dakin Allah ba balle iyayenta. 

Ya dauke ta ya fifita ta, ya darajata cikin mata ‘yan’uwanta ba don matsayinta ya kai ta samu wannan alfarmar ba, sai don kawai yana sonta.

Amma shine ta sabauta masa rayuwa saboda kawai ya raya sunna don tserar da kansa daga zina.

Ji ya yi ko gawarta bai son gani, ya runtse idonsa ya bude a dai-dai lokacin da Danejo da Innarta suka shigo suna kumburi.

Ashe dawowa suka yi daga flat din Lamido, bayan sun yi wurgi da kayan Safah waje, sun hadu sunyi mata dukan mutuwa sun jawota sun watsar a baranda sun sawa gidan kwado, wai gidan Danejo ne babu shegiyar da ta isa ta shige shi.

Abin da Shatu ke gayawa Hajiya Nadeeya kenan a gaban Lamidon.

Ya ce, “Innalillahi wa’inna ilaihi raji’un!” Ya mike da gudunsa bayan ya watsar da wayoyin dake cinyarsa ya nufi bangaren nasa.

A barandar Safah ce cikin jini tana murkususu ita kadai. Da jinin jikinta da komai ya suro ta ya shimfide a gaban mahaifiyarsa.

Ita kanta Hajiya Nadeeya ta tsorata, ta ce, “Wannan ai (bari) ne. Abubakar”. Ta kwalawa Bukar dake uwar dakinta shi da Zahra’u kira.

Ya fito da gudu ganin abin da ke faruwa sai ya fita aguje dakin Malam ya kirawo shi. Malam ko hula babu a kansa.

Abubakar ya ce, “Ka gani ko Malam? Na gayawa Hajiyarmu Aunty Danejo ma kanta da motsi ta ki yarda dani, yanzu ga shi za ta kashe ‘yar mutane muna cikin gidan bamu sani ba”.

Malam bai yi magana ba, da kansa ya dauki Safah daga shimfidewar da Lamido ya yi mata a kasa ya koma gefe kwakwalwarshi na kara hautsinewa. Suka yi asibiti da ita.

An tabbatar ciki na watanni biyu ya fadi, kuma tana bukatar wankin ciki. Sun nemi ba’asi, Malam ya ce zamewa ta yi daga bene. Bayan an mata wankin cikin sun bata gado don ta huta, ta kuma sha magunguna.

Sanda suka koma gida jikin Lamido ya kara rikicewa, maganganu yakewa Hajiya Nadeeya na abinda Danejo ta yi masa.

Wanda in da cikin hankalinsa yake ba zai taba iya fada ba. Har cewa ya yi ba ta gamsar da shi a shimfida, hakuri kawai yake yi. Shekararsa goma da aurenta bai san me ake samu a jikin diya mace ba.

Safah ta kawo sabuwar rayuwa a gare shi, ta cike gurbin mata goma!. Ta bashi farin cikin da bai taba samu ba. Ta girmama shi, girmamawar da babu macen da ta taba yi mishi.

Ta so shi ta kaunace shi, kamar shine sarkin mazan da babu kamar shi. Idan Danejo ta kashe ta wallahi ya sake ta saki uku, ko a lahira kada ta ce ta sanshi.....”

Sai ya buga kansa da bango ya yi wata irin mummunar faduwa da ta yi sanadin shanyewar barin jikinsa.

Kai abin babu dadi, idan har ka kasance mai birbishin imani a gidan nan, a yau sai ka zub da hawaye.

Wannan karon Malam Abdulkarim cire kawaici da fulatanci ya yi ya ce Danejo da uwarta su fice mishi daga gida cikin mintuna biyar da duk tsinken da suka san nasu ne cikin gidan. Idan sun ki karnuka zai sa su yagalgala mishi namansu.

Danejo ta ce, “Babu inda za ta ko an sake ta, zaman ‘ya’yanta take. Malam cike da mamakinta ya ce, “Ya’yanki randa suka girma don karan kansu sa neme ki. Lamido sauta, sauta Lamido, wannan ba matar zama bace, makamashin wutar jahannama ce, SA’IRAH! Ko a lahira kada Allah Ya tasheku tare”.

Malam kuka yake sosai, a lokacin da yake wannan maganar rungume da Lamidon.

Sun tafi amma cike da bakin mummunan kuduri, wato yadda Danejo ta rabu da Lamido, haka duk wata mace har da uwarsa za su rabu da shi, ba zai kara amfana musu komai ba.

Hajiya Nadeeya tuni ta taho daga rakiyarsu itama, tun daga lokacin da Lamido ya yi furucin Danejo ce ta sabauta masa kwakwalwa. Suka yi baram-baram da ‘yar’uwarta Shatu, tana binsu da mugun alkaba’i.

A ranar a asibiti Lamido ya kwana, washegari Sulaiman Yakasai ya sake kwasarsu shi da Safah da Malam zuwa wani asibiti a Bienna, duk da Safah din ma bata gama jin karfin jikinta ba.

Wannan bai hanata kula da Lamido ita da likitocinsa ba. Sai dai ita ma wani lokacin jiri kan kwasheta ta fadi sai an daga ta. Domin ta daku a hannun Danejo da uwarta ba kadan ba. Dukan da tunda uwarta ta kawota duniya wani mahaluki bai taba yi mata koda shigensa ba, hatta iyayen da suka haifeta.Saukin Lamido sai wajen Allah, watanninsu hudu kenan a Bienna kafin hannun Lamido na dama ya soma amfanuwa. Gashin kashin da suke masa na musamman ne da ya sha bamban da na sauran asibitoci. Asibitin gabadayanshi ma na masu fama da larurar stroke ne.

A watanninsu shida a Bienna, wani dare da Safah ba za ta taba mantawa ba, karfe daya na sulusin dare tana zaune a gaban gadon Lamido a kan kujerar mutum daya ta roba, da karamin Alkur’ani a hannunta tana tilawa tana gyangyadi, har ta kai ga bingirewa a gaban gadon, Alkur’anin na neman subucewa, sai ta ji hannun Lamido cikin gashin kanta.

Ai sai ta kara rike Alkur’aninta ta ci gaba da barcinta tana cewa cikin ranta, in mafarki take kada Allah yasa ta farka yanzu.

Wasa-wasa sai ji ta yi hannuwan Lamido biyu sun jawota sun kankame ta, sai ta bude idanu tangararau tana yiwa Allah tazbihi.

Zuwa asubah sai ga Lamido a kan kafafunsa ya shiga toilet don ya dauro alwala. 

                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                 Tare suka yi sallah, sannan ta hada masa ruwan wanka mai dumi a jacuzzi ta taimaka mishi ya yi wanka sosai irin wankan da rabon da ya yi irinsa yau watanni takwas, sai dai na goge jiki da tawul  da Safah din ke masa.

Sau biyar tana canza ruwa, tayi mishi gyaran fuska, ta hada mishi tea mai kauri ya sha, sannan ta ballo magungunansa na kwakwalwa da har zuwa lokacin bai daina sha ba.

Ya karba ya sha tare da wadanda yake sha na tofin addu’o’i (tawaida) da Malam ke masa kullum.

A lokacin Malam ya koma Nigeria, sai Ishak (mai bin Lamido) dake tare dasu. A lokacin shi yana Hotel bai ma shigo asibitin ba.

Karfe bakwai daidai na safe likita da Nurses suka shigo domin lokacin shan maganinsa da gashin kashinsa ya yi.

Nan suka ga abin mamaki, wato patient din ya yi matashi da cinyoyin sahibarsa suna ta hira cike da shaukin juna.

Doctor Tonnies kwararren physiothearapist ne da ake ji da shi a Bienna (Austria). 

Warkewar Lamido wata irin warkewa ce ta bazata (ta karfin addu’ar al’umma), a lokacin da basu taba zato ba.

Don haka har  a Bienna weekly journal ta wannan satin da ake ciki ya saka labarin, domin Bature baya raina abin mamaki.

Gashin kashi basu fasa yi mishi ba har zuwa wani lokaci mai tsawo da sauran treatment dinsa da shan magani. A ranar da ya sallamesu ko kwana daya Lamido bai bari sun kara ba, suka taho gida Nigeria.

Gidansu Lamido babban gida ne me sassa daban-daban, don kowa a gidan yana da dakin kansa. Duk sun fito daga cikin mace daya wato Hajiya Nadeeya ‘yar asalin garin Jazeera ta kasar Sudan.

A ranar da su Lamido suka sauka a Taraba ana sunan jaririn da kanwarsa Talatu ta haifa wanda ya ci sunan Lamido wato (Naseer).

Don haka duk dangi sun hallara, su Zahra’u na ta karbar baki sai ganin Yaya Lamido su kai ya sanyo kai falon Hajiya, idanunshi rufe cikin glasses  masu ruwan kasa yana rike da hannun santaleliyar matarsa  Safah.

Don haka wadanda basu santa ba ma yau sun ganta sun yaba sun yi tofin albarka (classy wife) in ji Zahra’u. Perfect match (in ji Abubakar). Classikue (in ji Aliyu…….). Duk cikin zuciyarsu suke fada, basu san cewa a fili suke yi ba.

Nan da nan gida ya kaure da ihun murna, addu’a da fatan alkairi. Cike da karramawa mara fasaltuwa Zahra’u ta yiwa Safah jagora har wajen Hajiyarsu da Malam, suka yi mata godiya suka sa mata albarka, suka kara da yiwa Allah godiya da ya bawa Lamido lafiya a lokacin da kowa ya fidda rai da shi.

Hajiya Nadeeya da kanta ta kai Safah flat dinsu, tasa mukulli ta bude. A gyare yake tsaf kamar da mutane a ciki. Wannan kuma aikin Zahra’u ne da ba ta wasa da tsaftace flat din duk bayan sati biyu.

Safah na shiga wanka ta fara yi, kafin ta fito ma falon ya cika da ‘yan’uwan Lamido, farare sol-sol dasu har da maijegon da ta ce danta mai goshi ne, ya ci sunan Lamido ya kuma zo da kamannin Lamidon, sannan Lamido ya dawo da lafiyarsa ranar sunansa.

Kan ka ce meye wannan labari ya je kunnen Danejo, Lamido ya dawo kuma ya warke tare da matarsa.

A lokacin Lamido na zaune falon Hajiyarsa ‘yan’uwa da abokan arziki zagaye da shi, ya mike kafafunshi Fahad da Fa’ik suna kai, yana ta kallonsu suna ba shi labarin makaranta.

Idan ya tuna Danejo ce ta haife su sai ya ji ya tsanesu, domin sun zamo shinge ga rabuwarshi da uwarsu dole watarana mu’amala ta sake hadasu saboda yaran.

Amma sai ya yi saurin kawar da wannan tunanin daga zuciyar shi da cewa laifin wani baya shafar wani.

Ya sake matso da yaran jikinsa ya ce da Hajiyarsa, sunyi hutu ne?

Ta ce, “Dawo dasu aka yi daga makaranta kudin shekara ya kare, ita kuma ba za ta iya biyan miliyan ba, haka malam ko da a kasa suke hako kudin. Don haka Aliyu ya kai su wata makarankar kudi a nan unguwarsu”.

Bai samu kansa ba sai da aka kira sallar magariba. Ya fita dakalin Malam ya yi alwala ya sallaci magariba tare da jama’ar unguwa.

Bai shigo ba sai da ya sallaci isha’i. Kafin a tashi sai da Liman yasa aka yi addu’a ta musamman saukar Alkur’ani kan Allah ya karawa Lamido lafiya.

Sanda ya shigo flat dinsu Safah ta sake wanka har ta sanya rigar barci, tana busar da dogon gashinta da ta wanke da hand dryer.

Sai ya karbe ta, suka busar da gashin tare. Hajiya ta aiko masu aiki da kulolin abinci iri-iri. Suka ci wanda za su iya aka zo aka kwashe sauran.

Safah ce tsaye jikin madubin dogon yaro tana tufke doguwar jelar gashinta, Lamido ya yi tsaye daga bakin kofa yana kallon ta.  Bai san adadin kaunar da yake yi mata ba.

A hankali yake takawa, kafarshi na nitsewa cikin lallausar kilishin da aka malale dakin barcin da ita, har ya cimmata. Ya zagayeta da hannuwanshi ya sanyata cikin kirjinsa. Wannan dare daidai yake da darare dari a garesu.

Domin dare ne da aka biya bashin soyayya mai yawa, aka baiwa so da kauna hakkinsu. Suke kuma fatan Allah ya basu zuri’a a cikinsa.

Wata guda suka kwashe a Taraba, Lamido ya warware sumul. Zuwa wannan lokacin dangin Lamido sun san wace ce Safah?

Da zuciya daya take zaune dasu kuma da zuciya daya take son Lamido. Hankali, ilimi da nagarta sune suka sa Lamido ke son ta ba bushashar kudi da Danejo ke musu ba, ta koma bayan idonsu wajen kawayenta tana ce musu kwadayayyu, da kudi kawai nake saye su kamar sa hadiye ni.

A yau suka yi shirin tahowa Kaduna domin Safah ta ga iyayenta. Daga nan su wuce Abuja ta ga Shahidah wadda ta haihu satin da ya wuce. Sai su karasa wajen su Marwah, daga nan su kara dawowa gidansu na Asokoro Lamido ya koma bakin aikinsa.

Haka nan Safah ta tsinci kanta da rashin son tafiyar, ta saba da ‘yan’uwan Lamido da iyayensa wadanda ke kaunarta kamar me, musamman Abubakar da Zahra’u manyan aminanta a gidan.

Kai ita da Lamido zai yarda, to ya barta a Taraba ya koma Abuja shi kadai ko ya dawo da Danejo su tafi ita ya dinga kawo mata ziyara.

Da ta gaya mishi hakan dariya ya yi, sannan ya girgiza kai kawai  wai Danejo. Ya ce, 

“Ban san Safah ba ta sona ba sai yau!”.

Furucinsa ya bala’in kada ta. Ta ce, “me ya kawo rashin so cikin maganata?”

Ya ce, “Da kika alakanta ni da wadda burinta ta hallaka ni. Me yasa har kika iya yin tunanin zan iya tafiya in barki? Da ba a gidanmu bane sai in ce gajiya kika yi dani.....”

Hannunta ta kai ta rufe mishi baki,

 “Ba abin da nake nufi kenan ba. SABO ne mai sa mutum ya manta uwarshi. Lamido Allah Ya kai mu lafiya!”.

****

A

kwai wani dan iskan saurayi a nan unguwarsu mai suna Zidane, kowa ya san Zidane dan daba ne. Amma yana son mu’amala da ‘ya’yan Malam Abdulkarim musamman Aliyu.

Ba yadda Malam bai yi ba ya raba Zidane da Aliyu, amma hakan ya faskara, domin Zidane ya likewa Aliyu, wani lokacin ma Aliyu na zaune Zidane ke zuwa ya ishe shi da hira.

To yau ma hakan, Aliyun na zaune a dakalin gidansu Zidane ya zo ya iske shi, ya bashi hannu suka tafa, ya zauna yana kallon dalleliyar  ‘Ferrari’ din Lamido da Abubakar da Izuddeen dan Talatu ke wankewa.

Zidane ya kurawa motar ido ya ce da Aliyu, 

“Yallabai zai iya tuki yanzu kuwa?”

Aliyu ya harare shi ya ce, “Ko kafin wannan al’amarin ya same shi ka taba ganinsa yana tuki?”

Zidane ya ce, “Ai zato nake yanzu ba shi da direba, tunda duk sojojin dake tare da shi suna tare da EFCC mai kujerarsa”.

Aliyu ya ce, “Eh, amma duk da haka ba zamu barshi ya yi tuki ba in ba jirgi zai hau ba, sai dai wani cikinmu ya tuka shi. Yanzu ma Ishak ne zai kai su Kaduna”.

Abin da Zidane ke son ji kenan ya katse hirar ya yiwa Aliyu sallama ya tafi.

Lamido da Safah kwance a bayan mota Ferrari, sanyin iyakwandishin na ratsa su, kamshin oud din motar na bin jikinsu da hancinansu wanda ya cakude da sassanyan kamshin turarukansu na Lamido chrome legend dana Safah Nina-Ricci. Ishak na sheka gudu dasu kamar ya tashi sama, Lamido carbi ne a hannunsa yana hailala, Safah na faman cin kasa (calaba) ko ta samu taste din bakinta ya dawo.

As a Doctor ba za ta iya hana kanta ba, sai dai ta hana wasu ci, amma in ba ta ci din ba, ba za ta iya zama lafiya ba.

Hannun Lamido cikin nata sai ya ji fatar hannunta gaba daya ta canza ta zama lukui-lukui kamar ta jarirai, gaba daya jikinta ya zama danye sharaf. Sai ya yi tsai da ido yana kallonta ya ce, 

“idan har bana tsallaka cikin fannin da ba nawa ba, Ina kyautata zaton YOUNG LAMIDO is on the way.....soon…. the soonest…..”

Dariya ta yi cikin jin kunya ta ce, “Nima na ga alama…..”.

Sauran furucin makalewa ya yi a makoshinta lokacin da duka tayoyin motar suka fashe a wani jeji dake gabashin garin Gombe. Motar ta hantsila ta wulwula ta yi gefe cikin jejin. Wasu irin kusoshi ne aka zuba a kan titin cikin mintuna biyar kafin isowarsu gurin.

Lamido ta tagar motar ya fado kan titin domin babu belt a jikinsa, Safah da Ishak suna cikin motar basu fado ba, sai jini dake kwarara kamar an yanka rago, Allah kadai Ya san halin da suke ciki.

Allah ne Ya kawo wata motar haya irin (Gombe Edpress) din nan, suka ga mutum kwance tsakiyar titi cikin jini.

A gigice direban ya yi parking a gefe, wasu daga cikin pasinjojin masu imani suka fito suna salati.

A take wani ya bugawa ‘yan sanda waya domin wajen ya yi nisa daga idon jami’an tsaro. Direban motar ne ya hango motar da akai hatsarin a can cikin kayoyi da surkukin bishiyoyi.

Kan ka ce meye wannan jami’an tsaro sun cika wajen sun zaro wadanda ke cikin motar sun hada da wanda ke kan titin sun zuba a (Ambulance), tare da rahotanni daga bakin mutanen hayis din, ba wanda ya san a mace suke ko a raye? Ko za su rayu, tabbas sai wani babban ikon Allah.

****

BAKO DAGA LOS-ANGELES

C

ikin jerin gwanon masu fitowa daga cikin jirgin ‘Cathay Pacific’ har da Engineer Imam Zubair Dan-Kasa.

Fari dan sirdidi mai kyakkyawan jikin dake lamushe shekaru ba tare da ya nuna ba. Sanye yake cikin jacket da wando bakake ‘yan gidan (Hilfiger). Idan har ka san Imam a da, to yau ma in ka ganshi ba za ka kasa gane shi ba, domin ba abinda ya canza daga sanin da ka yi masa.

Shi bai kara girma ba, shi kuma bai ragu ba, tun can mai kyau ne kuma mai kyan jiki. Don haka cikin shekarun nan da suka gabata canjin da Imam ya samu ba mai yawa bane, sai uban kasumba kwantacciya da ta lamushe gefe da gefen fuskarshi kamar African-Laureate (Wole Soyinka).

Abin nufi, babu wannan gayun na baya. Gashi nan dai bakin Bature zallah, wanda ke zaune a kololuwar Amurka (Los - Angeles) tsayin shekaru tara.

A yanzu ma ba wai ya dawo bane, dole ce tasa ya zo, da niyyar da ya tabbatar da abinda yake son tabbatarwa, ya komawa isolated-life dinsa, wadda tafi komi dadi agareshi, tunda baya neman komi a rayuwa.

Imam ya sauka ne a Airport din garin Abuja, daga nan ya hau karamin jirgin Mangal mai zuwa Kaduna.

Mami (Hajiya Zainab) na dakin uwar marigayin wato Hajiya Maama dake kwance bisa katifa tana diga mata ruwan zam-zam a baki, domin zuwa wannan lokacin Hajiya Mama sai dai a kwantar a tayar.

 Ciwuwwukan girma iri-iri sunyi mata rubdugu, hatta abinci mai ruwa-ruwa Mamin ke bata shi ma sai ta tallafo kanta ta ba ta a baki da kankanin cokali.

Damuwa da tunani, sun karawa tsufan nata armashi. Amma duk da haka bakin wannan tsohuwa bai fasa ambaton Allah Ya kawo mata Almustapha kafin Ya dauki ranta ba.

To yau ma hakan, da ta bata zam-zam din ta sha ya isheta, sai ta soma bata fura da ta yi lukui-lukui cikin kindirmo da karamin ludayi.

Suna hakan ya daga labulen dakin ya sanyo kansa ciki, sallamar da ya yi ma basu ji ta ba, domin sautin muryarshi ba shi da amo. Kamar ta mai fama da mura.

Da farko ita Mami tsorata ta yi har robar da furar ke ciki ta kife a kan Hajiya Mama, ita kuma Hajiyar salati ta yi don gani ta yi kamar marigayin danta Zubairu ne a gabanta, don shima haka yake barin kasumba mai laushi a fuskarsa.

Sai ta dauka mala’ikan daukar rai ne ya zo mata a suffar Zubairu. Ta ce, “Ashhadu an la’ilaha illallahu, wahdahu lasharikalahu, wa asshahadu anna Muhammadun rasulillah....... cika umarnin Ubangijinmu, na shirya”.

Rabon da Imam ya yi dariya yau shekaru tara kenan, sai yau da wata irin dariya ta sarke shi, har sai da ya dauki ruwan hajiyar na swan dake gefe ya shanye robar bai rage ko dis ba. Ya dauki wani ya soma zazzagawa a cikin sumar kanshi da fuskarshi rowan na sauka a  kafadunsa. Ba tareda ya damu daya goge ba. 

Mami ta kura masa ido, sai hawaye suka mirgino mata. Ganin Mami na kuka ya tabbatar ya yi mata laifin da ba za ta iya yafe mishi ba.

Ko yaushe ya yi tunanin zuwa gida, tunanin hakan kan kashe masa gwiwa. Bai san da bakin da zai yi mata bayanin dalilin tafiya ya barta ba idan ya rabu da Safah ba.

Ba Safah ce ta hada su ba, tasowa ta yi ta gansu tare. Mamin UWA ce da ba zai iya mantawa da ita ba. Da hobbasarta cikin rayuwarshi, da rawar data taka wurin ginuwarshi, da kaunar data ke mishi, wadda ko ‘ya’yan data haifo daga cikin ta, sai dai su ce ta haifesu (bata basu rabin-rabin ta ba).

Ya dade da sanin rasuwar Daddy ta hanyar wani sakon ta’aziyya da Ahmad Kutama ya taba aika mishi ta email. Ya bi diddigin maganar ya tabbatar da ita. Halin da ya shiga a lokacin yana (Detroit) ba zai taba kwatantuwa ba.

Watanni uku ya kwashe a Saudiyya yana kwana a Harami ba a Hotel ba, in ka ganshi a dakinsa na otel, to lalurar dan Adam ta kai shi, irin su wanka, cin abinci, canza kaya da sauransu.

Ba abinda yake yi sai nemawa Daddy da iyayensa gafara, ko da ya dawo Detroit ajiye aikin ya yi da ‘General Motors’ ya hada gadonsu shi da Shahida da abinda ya mallaka a tsayin shekarun daya kwashe yana yiwa G.M aiki, ya bude kamfanin kera motoci nasu na kansu, don ba zai ce nashi shi kadai ba, domin kasonta yana ciki, duk da nashi yafi yawa nata bai wuce 20% ba a birnin Los - Angeles.

Ya debi ma’aikata bila’adadin musamman bakar fata masu irin karatunsa daga kasashe daban-daban, musamman kasashen Africa, Asia da Latin-America.

A yanzu haka Dan-Kasa Motors sune ke manufacturing motoci irin su Rio, Honda City, Acura, Cruiser, Legend, Sienna, Renult, Duster Adbenture da sauransu. Kuma babu inda motocin su basa yawo a duniya, musamman kasashen Africa da ‘Middle East’, kasancewar motoci ne masu rangwamen farashi ba kamar na GM (General Motors) ba.

Rayuwar Almustapha a Los-Angeles wata irin mummunar rayuwa ce kazantacciya da baya so ya tuna. Rayuwa ce da babu hope, ko tunanin gina future a cikin ta.

Tun daga giya har cocain ba abin da bai sha ya shaka ba, a shekararsa ta farko a birnin kenan. Ba don komai ba sai don su  mantar da shi SAFAH da al’amarinta.

Da suka gaza, sai ya budewa mata kofa (black Americans) masu irin structure dinta, don su taimaki zuciya, gangar jiki da kwakwalwarsa daga tunaninta.

Da suma suka gaza hakan tsayin shekaru uku, sai ya tattarasu duka ya yi gefe dasu, ya maida cinemas  da club-life suka zama wajen kwanansa, inda za’a sheke aya a sha barasa, ayiwa shaidanun mata da shaidanun abokai bushasha.

Giya ce ta fara kwantar da shi a asibiti, ya yi jinyar watanni biyu domin ta taba hantarsa.`

Ganin wannan hali na rai kwakwai mutu kwakwai da ya samu kansa a ciki, ba don Allah ya yi yana da sauran shan ruwa a gaba ba, da ya mutu cikin wannan halin saboda soyayyah, me zai ce da Sarki Allah?

Tun daga lokacin Imam ya saduda ya dawo hanya ba tare da wani ya karkato da shi ba, ya koma Isolated -life wato rayuwar kadaici da babu komi a cikinta sai ibada da juya kobo ya koma dari, ta hanyar amfani da fasahar da Allah Ya ba shi wadda ba kowa Ya baiwa ba. Wato sarrafa karfe da karfe su bada abin hawa mai ban mamaki.

A wannan shekarar ne ya yi bikin cikar (Dan Kasa Motors) shekaru biyar da kafuwa. A kuma shekarar ne barci ya kauracewa idanunsa.

Mafarkai yake masu ban tsoro a gare shi da Daddy da Minister Zubairu, mafarkansa suna nuna suna cikin fushi da shi da barin mahaifiyarsu cikin halin ka-ka-ni-kayi alhalin yana da rai saboda mace.

Mene ne amfanin dukiyar da yake tarawa idan ba su zasu ci ta ba? Ya bar Mami da nauyin ‘ya’ya mata uku da tsohuwa ba tare da ya tallafa mata ba.

Wadannan mafarkai da maganganu da yake ji cikin barcinsa, su suka tunkudo hankalinsa gida. Ya yanke duk abubuwan da yake yi ya taho.

Ganin Hajiya Maama cikin wannan hali, gida duk ya bushe saboda rashin namiji ba rashin kudi ba, hatta shukoki sun mutu, grass carpet sun bushe saboda babu mai basu ruwa da taki.

Ma’aikata duk sun kama gabansu, maigadi ne kurum ya yi saura, saboda tun Marwah na biyansu har ta gaji ta watsar, mai wanke-wanke kadai ta ragewa Mami, hatta girki ita take yin abinta.

A ganina “not all what man can do a woman could. Wannan karya ce ta Bature. Cewa da yayi wai what man can do a woman can do better . Shi namiji ko an ki, ko an so shine shugaba, domin Allah Ya bashi juriya da karfin zuciyar da bai baiwa diya mace ba. Bata ne babba, mace tace zata hada kanta da namiji ko zata iya yin abinda yafi na namiji.

Ubangiji (S.W.T) da kansa ya ce, “Ar-rijal kawwamuna alan nisa’i). Kenan maintaining the belief that, duk abinda namiji zai yi mace za ta iya, har ma fiye da shi,ta zamo izgili ga ayar Ubangiji.****

W

annan tunanin da Imam ya yi, shi ya sanya shi fitar da hawaye masu yawa a yau. Ya gurfana yana baiwa Mami da Hajiya Maama hakuri, yana rokon afuwa da rangwamensu, ko su Daddy sa yafe masa.

Ita fa Mami ba ta taba yin fushi da danta Almustapha ba, hawayen da take fitaswa na farin cikin ganinsa ne……amma shi ya kasa gane hakan.

Rungume shi ta yi duk girmansa suna kuka dukkansu. Hajiya Maama kuwa cewa ta yi, “Imam tunda ka zo kuma fushin me zan yi? Alhalin na samu makwafin Zubairu da Aliko, wanda zai kama gawata ya sanya cikin kabari da sunan JINI NA!”.

Ya ce, “Ba inda zaki ki barni, ai rashin gatan sai ya yi min yawa. Daure ki mike ki kwarara jikinki mu koma aurenmu, ai ni da ke mun fi tattabaru soyayya”.

Gaba dayansu sai da suka yi dariya. Daidai lokacin da wayar Mami ta yi kara. A yau Mami jin zuciyarta take kamar takarda ba abinda zai kara bakanta zuciyar ta.

Anya??? A wannan rayuwar mai cike da SIRADI iri-iri, daga wannan sai wancan???

“Kwamishinan ‘yan sanda ne Abdullahi Fika, muna tare da wadanda suka taso daga Taraba zuwa Kaduna a safiyar yau, mace daya maza uku. Sun samu hatsari mummuna a wani jeji kamin a shigo garin Gombe.

Mun samu wannan lamba ne a cikin jakar macen cikin motar da suka yi hatsarin da suna Ma mere, kuma ita kadai ce lamba a cikin wayar. Ku gaggauta zuwa daukar gawarwakin a asibitin Jiha na garin Gombe......”

Sai wayar ta subuce daga hannun Mami ta tarwatse a kasa......

Mami tana salati tana juya kai tana tafa hannuwa. Ni Zaynabu-Abu wace irin rayuwa ce wannan, daga wannan sai wancan?”

Sambatu sosai ta shiga yi tana zagaye katon dakin ko dankwalin ta da ya zame ta kasa daurawa.

Imam kokarin hada wayar da ta tarwatse yake har ya samu isa reciebed calls, ya kira last call.

Abinda aka gayawa Mami shi aka gaya masa. Jin cewa daga Taraba ne sai ya dauka ‘yan’uwan Mami ne da take dasu a Taraba. Wadanda tun yana yaro ya sansu.

Ya kamo Mami ta zauna ba tare da ta yi shiru da sambatun ba.......

“Safah ce da Uncle Lamido wallahi, jiya-jiyan nan ta gaya min za su taso yau”. Ta fada, cikin wani irin yanayi na saduda, da rashin tabbas na rayuwa da fita hayyaci.

Hantar cikin Imam ta cure wuri guda. Hanjin cikinsa ya hautsina, sai ya dafe cikin ya sunkuya yana kiran sunan Allah.

           Imam bai taba zuwa Taraba ba, amma a yau sai gashi ya dauki hanyar Taraba cikin motar Mami, sai in Mamin ta ga zai kauce hanya sai ta nuna masa har Allah ya kawo su garin Diban-Fari, (Gombe)suka tambayi asibitin Jiha aka nuna musu.

Imam ya kara kiran kwamishina ya yi directing dinsu a lokacin masu hadarin suna Mutuary.

Allah mai girman da babu kamar sa, kunfa yakun ne wanda ya yi alkawarin “Kullu nafsin za’ikatul maut!”

Lamido Mami ta fara shaidawa cikin gawarwakin biyu, don ba ta san Ishak ba. Sun ce macen akwai hope na samuwarta, sai dai tana ICU (Intensibe care Unit).

Mami ta fita harabar asibitin tana kuka wiwi, ta kira Malam Abdulkarim wanda ke can yana fama da faduwar gaba da takurar zuci.

Ko da ya daga wayar Mami ya ji tana kuka sai ya ce,

 “Zaynaba ta kashe su ko???”

Daidai da shigowar Hajiya Nadeeya, ta ji furucin bakinsa. Tire din abincin Malam dake hannunta na tuwon laushi miyar kubewa ya kwankwatse a kasa.

Mami ta ce, “Hatsari dai suka yi, Allah kuma ya karbi abinsa. Ita Safan ana sa rai da samuwarta, domin lokacin da suka yi hatsarin akwai belt a jikinta”.

Malam ya ce, “Babu lokacin tone-tone kawai amma ba zan taba yarda ba. Danejo ita ta kashe min Lamido, domin ga wancan watsatstsen yaron can abokin Aliyu a hannun ‘yan sanda, an kama shi a jeji da wasu irin kusoshi da ‘yan fashi da makami ke amfani dasu wajen huda tayoyin kowace irin mota.

Shari’a zamu yi ta a DUNIYA nida Danejo da uwarta kuma zamu yi ta a LAHIRA…!”.

Malam kuka yake yi sosai tsigogin jikinsa na tashi, ya ajiye wayar ya mike tsaye yana cewa.

“Kai SHAHIDI ne Lamido, wadannan wahalhalu da wannan shaidaniya ta sanyaka a ciki don kawai ka raya sunna ka yi koyi da ma’aiki, insha Allahu ko kabari ba zai karbe ta ba. 

Sai dai gawarta ta tozarta ta zama abincin ungulu da tsutsotsi.

Na yafe maka Lamido duniya da lahira, ko da yake dama ni baka taba bata min ba. Lamido idan akwai abin da ya fi yafiyar iyaye, na roki Allah Ya yi maka.

Ina yi maka addu’ar samun aljanna mafificiya, madaukakiya wato firdausi. Allah Yasa ka zamo mai ceto garemu (da duk makaranta littafin Takori)”.

Ai jin haka sai Hajiya Nadeeya ta fadi kasa a kan gilasan da suka kwankwatse.

Zahra’u ta ji karar faduwar tangarayen tare da faduwar gaba ita ma. Da gudu ta aje tsintsiyar ta yi dakin Malam inda ta tabbatar daga can karar ta fito.

Ganin halin da Malam da Hajiyarsu ke ciki sai ta dora hannuwa aka ta kwarara uban ihu da iyakacin muryar da Allah Ya hore mata. Wannan ihu na Zahra’u har makota sun jiyo shi ba jama’ar gidan kadai ba.

Aka kwashi Malam da Hajiya aka yi asibiti dasu.

Cikin dan lokaci kankani mutuwar  Lamido Nasir, ta zagaye kafafen yada labarai da lungu da kowanne sako na gida Najeriya.

Deputy Sulayman Yakasai ya samu labarin ne ta yanar gizo, a take ya taho Taraba da jama’a masu dimbin yawa.

A lokacin Mr. President yana London ya je (check up). Aka debo gawar Lamido da Ishak a jirgi zuwa Taraba.

Yawan dimbin al’ummar da suka halarci jana’izar Lamido ba za su lissafu ba. Garin Taraba zamowa ya yi ba shiga ba fita har sai da aka yi addu’ar uku.

Malam tare da shi aka binne Lamido, shi ya sanya shi cikin kabarinsa ba tare da hawayen shi ko kadan ya zuba ba.

Su Mami suna nan Taraba, Imam na cikin ‘yan zaman makokin da bai taba ganin irinsu ba, kusoshin Najeriya ciki da bai dinta, gwamnoni talatin da shida na jahohin da muke dasu sun halarta. Musulmin su da kafiran su. Ya soma tambayar kansa wannan wane irin miji ne Safah ta aura ne? Ashe hangen BABBAN GORO ne ba ZAHRADDEEN ba, yasa Safah ta  ki shi???

Deputy na nan har kwana uku duk abin da al’umma za su ci a wajen zaman makokin daga aljihunsa yake fitowa.

“Lamido na kowa ne!”,

 Abinda suke fada kenan. 

Halinsa da gaskiyarsa su bishi. Domin ba shi da abokin hamayya sai wanda ya tabbatar shi barawo ne, mai cin dukiyar Najeriya ne da yunkurin karya tattalin arzikinta.

Har zuwa wannan lokaci Safah na ICU. Ranar da aka yi sadakar bakwai ranar ne aka sallamo Hajiya Nadeeya.

Ta roki Mami da su tafi da ita ta ga halin da Safah take ciki. A lokacin an mika ta asibitin koyarwa na Zaria.

Zahra’u sai ido, ba ta um ba ta um-um. Don haka Hajiya tare da Abubakar suka bi su Mami Zaria.

Sanda suka je numfashinta ya daidaita an cire odygen an ba ta daki a aminity. Hajiya Nadeeya ta tsaya a gaban gadon Safah tana kallon ta hawayenta na zuba a kirjinta. In ba wanda ya yi mata kyakkyawan sani ba, ba zai gane ta ba.

Gaba daya halittarta ta jirkita, kanta ya kumbura, na’urori rututu a kanta da fuskarta. Ga karin ruwa da na jini. Ga karairayayyun kafafu da suka sha daurin Bature.

Hajiya Nadeeya ba ta taba ganin tashin hankali irin wannan ba, sai ta fito daga dakin da gudu tana kuka wiwi.

A

bubuwa masu yawa sun faru cikin watanni uku da suka biyo baya. Kama daga shigar da kara da Malam ya yi a kotun gwamnatin tarayya ta Abuja (Federal High Court).

Domin Zidane da ya ji wuya a hannun jami’an tsaro ya ba da tabbacin tabbas sasu aka yi suke ta bin diddigin fitar Lamido da mai dakinsa, amma babu shi sanda aka je aka zuba kusoshin a kan titin. Ya dai rike musu ne.

Da aka ci gaba da azabtar da shi sai ya fadi cewa hayo kwararru aka yi suka yi measuring time and space ta hanyar amfani da na’ura mai kwakwalwa suka zuba kusoshin a kan titin gab da isowar motar Lamidon.

Amma fa baya cikinsu, ya dai dauko musu rahoto ne ya raka su. Bai kuma san wa sanya su ba.

Babu wanda bai kadu ba da jin wannan rashin imani. Ai basu kyale Zidane ba kotun koli suka gurfanar da shi. Aliyu da Malam su su kai kararsa.

Bala’i ya yi bala’i ga Zidane, da ya tabbatar zai mutu ne a banza shi kadai a kan dan kudi kalilan, masu kasurgumin laifin ko a jikinsu.

Sai ya fito fili ya bayyana cewa matar marigayin da gyatumarta su suka sa su, a kan kudi naira miliyan uku.

An nemi Danejo a Yola da Taraba an rasa, ta sace Fahad da Fa’ik ta bar kasar dasu. Tun ranar sadakar uku wata kanwarta ta je gidan ta faki idon kowa ta kwashe su.

Wannan al’amari ya kada zuciyar masoya Lamido, musamman amini na kwarai Deputy President Sulaiman Yakasai.

Nan da nan ya baza hotunan Danejo a Embassy na dukkan kasashen duniya tare da yaran.

Tuni an cafke Inna Shatu, Hajiya Nadeeya ta zuba mata ido a lokacin da aka dannata a shiga ba biya, wai kanwarta uwa daya uba kowa da nasa.

Duniya ina za ki damu? Ina zumunci da ‘yan’uwantaka suke?

Tun iyayensu na raye take rike da Shatu, ita ta yi mata aure ta yi mata gadon daki. Lokacin da Baban Danejo ya rasu, ita ta ci gaba da rikonsu ita da ‘yarta, ta aurawa Lamido.

In kana son ganin bacin ran Hajiya Nadeeya, ko kai wane to ka yi batanci ga Danejo ko ka fadi laifin ta.

Lamido bai isa ya ce Danejo ta yi mishi laifi ba, yanzun nan za ta gwale shi, ta zage shi ta uwa ta uba. Wai duk duniya bayan iyayensa ba mai kaunar shi kamar Danejo, don tun ba shi da ko sisi take tare da shi. Yanzu da ya samu shine zai nemi ya tozarta ta.

Lokacin da Lamido ya fara yin kwari, ya so ya kaita ta sauke farali amma ta ce sai Shatu da Danejo sun fara zuwa.

An ba shi auren ‘ya’yan manya har ba adadi, ta hana shi karba saboda Danejo. Dubi tijarar da ta rika yiwa Malam a kan auren Lamido da Safah.

Ba don Malam din namiji bane, da ba a yi auren nan ba. Tsakaninta da Shatu da Danejo sai Allah Ya yi musu hisabi. Wata shari’ar.......SAI A LAHIRA!

An cafke Danejo da yara biyu a Airport din kasar Neitherland. Shari’ar da aka yi ba doguwa ba ce, domin shaidu sun bayyana, yaran kuma sun tabbatar ita ce ta sasu, komai a rubuce yake da kwanan wata da sa hannunta.

Taso ta yi gardama Shatu ta kwada mata mari ta ce, “Ke kika sa su, haka kawai da tsufana kinsa an daura min ankwa saboda mugun kishinki mara amfani, kin rabani da ‘yar’uwata daya da ta saura mini a duniya”.

Sai tasa kuka. Danejo ta ce, “Idan ni na sasu ba ke kika gaya min yadda za a yi ba? Na taba cewa zan ci gadon Lamido ba ke kika ce mu ci ba?

Kwadayinki ya ja miki amma ni son Lamido nake saboda Allah ba don abin da ya mallaka ba.....ko na kashe Lamido, wallahi a kan ina son shi ne, nima a kashe ni don ban ga amfanin sauran rayuwata ba tare da Lamido ba......” Tasa kuka.

Haka Alkali ya gama rubuce-rubucensa, ya yanke hukuncin da shari’a ta bayar. Danejo da Shatu daurin rai da rai wato (life inprisonment). Sauran yaran kowa ya karbi hukuncin da shari’a ta ba shi.

Wannan bai wanke zuciyar Abdulkarim da Nadeeya ba, karfin imani kadai ke rike dasu. Jigon gida ya tafi, babban bango ya fadi. Zuciyoyi sunyi duhu, idanuwa sun kode don kuka, kuzari Ya tafi, walwala ta dushe, baki yayi gummm! Sai zuciya ke azabta.

In ka ga wannan family sai ka zub da musu hawaye, don kowannensu babu karsashi, farin cikinsu daya likitoci sun ce akwai yaron ciki a jikin Safah.

Malam da Deputy sun hada dukiyar Lamido waje guda, kyautar da ya yiwa Malam da Safah malamai sun ce bata halatta ba, domin ya yi ta ne ba cikin hayyacinsa ba. Don haka duk an hadata waje daya.

Babu wanda yake da tabbacin cewa Lamido ya saki Danejo kafin ya rasu ko bai sake ta ba. Don haka an zuba ido a ga abin da Safah za ta haifa kafin a raba gadon. Don haka Danejo tana cikin rabon gadon.

C

ikin wannan lokacin gaba daya, Imam da Mami ke jinyar Safah. Marwah kan zo ta yi kwanaki ta koma.

Ganin al’amuranshi na shirin durkushewa a dalilin rashinsa, sai ya yi magana da likitocin Safah kan zai fita da ita. Suka shirya takardun komai, ya hada passport din Mami da na Hajiya Mama ya nufi Abuja.

Cikin sati biyu su Mami suka yi sallama da kowa, ‘yan’uwa da abokan arziki, Marwah na kuka ‘ya’yanta na yi. Gidan rufe shi akai da manya-manyan (padlocks) domin tafiya ce da babu ranar dawowa.

Ya dai yi alkawarin zai kawowa su Malam Abdulkarim abinda Safah ta haifa su ganshi da zarar  haife shi. Da an yaye shi/ta za a basu jikansu kamar yadda suke so.

Hajiya Nadeeya da Mami sun sha kuka. Zahraddeen kansa ya koka har ya gode Allah. A duk sanda ya tuno Lamido da halin rai kwakwai mutu kawai da Safah ke ciki, kuma cikin kudurar Ubangiji wai da ciki.

Don haka a ganin Zahraddeen rangwamen Imam ne rashin sanin Lamido! Sai dai ya ji a bakin Mami, Shahida da maigidanta sune ‘yan rakiya don su ga muhallinsu.

Ranar alhamis ashirin da tara ga watan Mayu suka daga Amurka. Sun sauka birnin New York jirgi ya huta, sannan suka daga Los Angeles a yammacin ranar juma’a. Lafiya suka sauka a babban airport din Los-Angeles..

Motocin da suka zo dibarsu kadai da bakake da jajayen ma’aikatan sun basu tsoro. Domin in ka kalli Imam din a haka yadda ya maida kansa Sufi (Sufism) ba za ka ce ya mallaki naira goma ba.

Da suka shiga farfajiyar gidansa a Beberly - Hills, Hajiya Maama kuka ta saka, ta ce, “Anya Almustapha ba cinikin sassan jikin mutane kuke yi ba?”

Shahidah da Hafizu suka sa dariya. Imam ko kallon ta bai yi ba, abinda ya dame shi ya dame shi, wato halin da Safah ke ciki a asibiti. Allah-Allah yake a sauke su ya bude musu gidan su shiga ya juya.

Domin tun daga filin jirgi motar asibitin Good - Samaritan (daya daga cikin manyan asibitocin Los-Angeles) ta yi gaba da Safah cikin ambulance aka dora a inda aka tsaya.

Kwanan Shahidah da Minister Hafizu bakwai a guest house din Imam suka juya gida Nageria. Suna masu yiwa Safah fatan alheri da samun lafiya.

Kowannensu da dalleliyar mota kirar jiya-jiya (2015 Sonata Genesis) wadda bata kai ga isa kowace kasa ba, daga kamfanin Dan-Kasa Motors.

Gida ya rage sai Mami da Hajiya Mama, wadda ita ma kwararrun likitoci ya debo mata har gida suke kula da ita. Don ta ce ba shegen da zai kaita asibiti, ajalinta take jira ya risketa a daki cikin bautar Ubangiji, ba akan gadon turawa ba.

Imam kan ce da ita,

 “Wai ke wa ya ce dake shekaru sune mutuwa? Kina ina jarirai ke mutuwa su bar tsoho? Kina ina ‘ya’yanki masu kuruciya suka mace suka barki? Kina ina Da yake mutuwa a cikin uwarsa tun kamin ya zo duniya???

Don haka don Allah don Annabi ki saurara mana da zancen mutuwa haka nan muji da abin da ya dame mu”.

****

M

ami da Hajiya Mama rayuwar dadi da kwanciyar hankali suke yi. Cikin ‘yan watanni Hajiya Mama ta yi kwari tana takawa da kafafunta ta shiga ko’ina a gidan aljannar duniyar da suke ciki.

Lallai gaba da gabanta wai aljani ya taka wuta, idan suka tuno gidansu na Kaduna. Aikin Mami a gidan kawai shine GIRKI, ta dafa musu abincin da suke so traditionally (a gargajiyance) ba kwabe-kwaben Turawa ba.

Tuni an sallami kukun Imam. Duk da yanayin kayan abincin akwai bambanci babu irin abincin Hausawan da bata iya sarrafawa da nasu kayan abincin.

Lokaci-lokaci Imam kan kaita ta ga Safah wadda a hankali take samun sauki. Duk wani ciwo na jikinta ya kame sai tabo, kumburin kanta saboda buguwa ya sace, fuskarta ta sabe.

Kasusuwan kafarta ne basu gama daidaituwa ba. Cikinta watanni takwas ya fito kuru-kuru cikin dogayen rigunan da ake sa mata tana daga kwance, yana ta wutsilniyarsa a dalilin good anti-natal care da yake samu.

A lokacin ne suka soma koya mata tafiya da karafa. Safah na ganin Imam da Mami ta kuma san a asibiti suke na jar fata, amma bata san ina ne ba. Wa ya kawo ta? Yaushe Imam ya dawo? Ina Lamido? Tambayoyin da take yiwa kanta kenan cikin zuciyarta amma ba ta taba furtawa ba.

Iyakacinta da Imam,

 “Ya kike jin jikin? Mobement din baby fah?”

“Alhamdulillahi, yana ta motsi”.

Daga haka sai ido. Ya kalleta ta kalle shi, ta kau da kai ko ya kau da kai. Ba cewa ta tafas bayan wannan.

Amma tana hira da Nurses dinta sosai, musamman Mrs. Wilson wata Baturiyar Moscow, aiki ya kawo mijinta Dr. Wilson asibitin, ita din kuma ta yi karatun Nursing a nan Los Angeles da ta gama ya samar mata aikin take yi. Za su yi shekaru daya da Safah.

Yau ma Mrs. Wilson ce ke koya mata tafiya da sanduna, dai-dai lokacin da motar Imam ta sawo kai asibitin.

Mami na zaune a gaba, tun daga nesa Mami ta fara fara’ar ganin Safah na tafiya. Ta fito dauke da kwandon kayan abinci, Imam ya karbe ta suka doshe su, bakin Mami ya ki rufuwa.

Imam tsayawa ya yi jikin motarsa ‘Ford -Mustang’ yana kallon Safah ta cikin glasses  din idonsa farare sol, a lokacin da Mami ta cika tambulan da kunun gyada tasa mata a baki.

Babu abinda ya canza na halittarta daga yadda ya santa, kullum kuma kamar kara mata kuruciya ake. (She is looking fresh and youthful). Tun dawowarsa bai taba yi mata kyakkyawan kallo ba sai yau.

Yarinyar da ta juya duniyar rayuwarshi, ta sanya mishi bakin cikin da babu wanda ya taba sanya mishi ko da misalinsa, amma matsayinta a zuciyarshi daidai da rana daya bai taba canzawa ba.

Yarinyar da ta hana mishi dandana ni’imar da Allah Ya yiwa aure. Ita tana can ta yi aurenta da wanda take so, suka ci kuruciyarsu, har ga rabo Allah Ya basu.

A duniya akwai wanda ya karya zuciyarsa kamar yadda Safah ta karya?

Hankici yasa ya dauke hawayen da suka tsatstsafo a idanunsa yana mai tausayin kansa. Bai da Uwa, bai da Uba, baida Alh. Aliko, bai da sa’a a soyayyah…..!!!.

Mami sai neman motar Imam ta yi a filin wajen ta rasa, ba ta ga kuma lokacin da ya tafi ba, tunda motar ba ta da hayaniyar komai.

Mami da dare ya risketa a asibitin, sai public bus ta bi ta koma gida. Tana kakabin ina Imam ya shiga babu amo babu labari.

Da ta iso gida Hajiya Mama ma cewa ta yi ba ta ganshi ba. Amma ta ji shigowarsa. Kusufa-Kusufa Mami ke lekawa na gidan har lambu da swimming pool babu Imam.

A wani dan karamin daki dake matsayin rest room dinsa ta same shi ko kayan jikinsa bai cire ba. Ya yi barci kamar barcin mutuwa, kwalaben giya birjik ga wani irin amai da ya sharkaba a gefe, da shishar wiwi da lofe ta Turawa.

“Innalillahi wa’inna ilaihir raji’un!”

Kawai Mami ke ambato, tareda toshe hanci. Da sauri ta koma dakinta ta rufe, ta jingina da kofar tana hirji da kokarin daidaita numfashinta.

Ya kamata tuntuni ta yi tunanin wasu muhimman al’amura tun dawowar Imam gida, amma ba ta yi ba sakamakon wadannan al’amura marasa dadi da suka yi ta faruwa da su.

Mene ne ya hana Imam yin aure? Mene ne ya lalata suffarsa da walwalarsa alhalin yana cikin wannan daular rayuwa? Idan neman mata yake tunda suka zo ba ta taba ganin alama ba, idan neman maza yake babu wanda ya taba biyo shi gida nemansa, daga gida sai ofis babu inda yake zuwa. Duk wanda yake mu’amala dasu mutanen kirki ne masu iyali.

To me ke kuenching physiological need dinsa?

“Giya!”.  

Zuciyarta ta bata amsa a hankali.

Mami ta dauki abin shara da abin kwashewa ta nufi dakin hutawar tasa. Ta share aman, ta kwashe kwalaban, ta bude dan karamin firjin ta gansu a jere kala-kala masu karshen tsadar duk ta kwashe su ta kai bola.

Ta dawo tana goge dakin da omo mai kamshi saboda hamamin da karnin aman da yake yi.

Tana cikin gogewar Imam ya farka. Bai fahimci komai ba, don garau ya tashi babu damuwar komai a tare da shi.

Ya ce, “Haba Mami, wannan ba aikinki bane, ki bari Suzana ta zo ta yi mana”.

Mami kanta na kasa sai a lokacin ya ga hawaye ke diga daga idonta. Ba ta kuma bari sun hada ido ba ta dauki bokitin omon ta fita.

Sai jikinsa ya yi sanyi, ya soma wani tunani daban kuma. (A asibiti ya baro ta, ya zo ya yi ta drinking).

Ya kama kansa da hannayenshi biyu dake neman tsagewa. A fili ya ambaci “Lahaula wala kuwwata illabillahil aliyul azeem!”

Da gudu ya bude firjinsa ya ga wayam! Bari kawai ya je ya amsa laifinsa, ya ba ta hakuri. Ya yi alkawarin daga yau ba shi ba giya, insha Allahu!!!. Sai dai soyayyah da kishin su halaka shi.

Ya murda kofar dakin Mamin cikin sallama, tana sallah bisa sallaya, sallar da ita kanta ba ta san adadin raka’o’in da take yi ba, addu’a kawai take cikin sujjadarta a fili.

“Ya Allah bani na haifi Imam ba, amma amana ne a gareni. Fushina da shi hakika za ka iya kama shi da shi. Na roke Ka, Ka sassauta fushina a kansa, ka daidaita rayuwarshi kada ka kama shi da laifin da ba halinsa ba, zuciya ce ta ingiza shi.

Ya Allah wannan bawa naKa maraya ne, mai neman kauna da tausayin iyaye. Ina kaunarsa ina tausayinsa yadda harshena ba zai iya bayyanawa ba.

Ina rokonka ka bani ikon kawo farin ciki cikin rayuwarsa, ka fahimtar da shi zuciyar Safah a kansa........’

Iya abinda ya iya ji kenan, sai ya yi baya ya kulle kofar ya koma dakinsa. Ya bude firjin babu giya, sai ya zaro taba ya soma tada gajimare.

Mami ta yi fami a kan gyambon da ake fama da shi.

Me ya kawo ambaton Safah cikin addu’arta? Wato Mami ta fahimci har yanzu yana SON Safah? Soyayyar Safah ce ta tsunduma shi a gurbatacciyar rayuwa???.

Me take nufi da Allah Ya fahimtar da shi zuciyar Safah a kansa? Tana nufin Safah na son sa? A’a, ba zai taba yarda ba. Muguwa ce, azzaluma ce, kanta kawai ta sani. Ba ta da tausayi ko miskala zarrah.

Ban da ta zame masa dole kuma mijin ya rasu, babu abin da zai sa ya taho da ita, balle ta dawo cikin rayuwarshi. Ta je can ta karata da wanda take so.

****W

ashegari bai nunawa Mami komi a fuska ba, gaishe ta kawai ya yi, ya yi kalacin da ta shirya masa na funkaso da miyar kaji da kunun tsamiya.

Bai ce komi ba ya wuce ofis, zuciyarsa na cewa ‘Kaddara Mami an amsa addu’arki, babu ni babu GIYA, insha Allahu. Safah ko ita ta yi saura a ‘ya’ya mata bata da abin da za ta birgeni da shi, ba abinda zan yi da ita. Kwanan nan zan yi aure insha Allahu kafin ta fito daga asibiti.

“Auren huce haushi????” 

Wani bangaren na zuciyarsa ya yi gaggawar halarto da wannan tambaya.

Tsaki ya yi, “Koma na mene ne zan yi aure, budurwa ba bazawara ba wadda wani can da bai san darajarta ba ya gama kwashe alfarmar ta”.

Mami ba ta gayawa Hajiya Mama wannan zance ba, ta barshi a ranta tana ta ci gaba da addu’a.

Sunyi waya da Zahraddeen a ranar yake tambayar lafiyar Safah, ya kuma gaya mata an yiwa Daddy shayi (kaciya), an kuma yiwa Fati Birthday one year.

Yanzu haka kuma suna nan suna ta shiri za su koma Ibadan daga Lagos zasu yi wani aiki da refinery na Ibadan.

Mami ta yi fatan alheri cikin wasa kuma ta ce, “Kada a kai min maigida garin Yarabawa ya taso da Yarabanci. Ita wannan kodaddiyar dai a tafi da ita”.

Zahraddeen na dariya ya ce da Mami, “Ai kishiyoyin naki yawa garesu, wannan scan din ma ya nuna baby girl ce”.

Mami na jin kunyar wai wani cikin Marwah ke da shi amma shi Zahraddeen ko a jikinsa don idan yana tare da Mami ji yake kamar Yayarshi.

Baya iya boye mata komai. Yanzu ma wata muhimmiyar magana yake gaya mata. Ya nutsu sosai ya ce.

“Wallahi Mami wani al’amari ne ya sawo kai, wato Deputy President abokin Lamido.........”

Mami ta ce, “Sulaiman?”

Ya ce, “Haka sunan yake, Sulaiman Yakasai. To ya yi tattaki ya taddani har Lagos da wata muhimmiyar magana”.

Mami ta ce, “Uhm!”

Ya ci gaba, “Ya zo ne yana kamun kafa dani in kawo shi gareku yana son auren Safah da zarar ta haihu idan Allah Ya bata lafiya”.

“Wata sabuwa!” In ji Mami.

Ta ce, “Zahraddeen bari zancen nan ka ji, ni kadai na san halin da nake ciki a yanzu.......ka bashi hakuri domin mutumin kirki ne, mun kuma yaba da kaunar da yake yiwa Lamido.

Zamu ci gaba da yi mishi addu’a Allah Ya saka mai da mafificin ALHERIN Sa. Amma Safah bazata yarda ta aure shi ba tana ganin Imam single.

Shima kuma ba zai yarda ba kada in je ya halaka kansa a banza. Sai dai zuciyoyinsu sun ki daidaito, kowanne wani tunani ne daban a ransa game da dan’uwansa bayan kuma duka abu guda ne wato, soyayyah.

Shi Imam gani yake Safah ba ta son sa, bai san cewa in akwai wanda Safah ke so a duniya bayanshi yake ba.

Kuskure ne da kuruciya kawai ta yi. Yanzu abinda ke gabana shine Allah Ya daidaita su kowa ya huta nima in dawo gida in samu miji in yi aure.....”

Ta share hawaye da habar zaninta.

Zahradeen ya girgiza kai, lamarin su abin tausayi ne. Allah Ya yi musu arzikin da su kansu basu san iyakarsa ba, gashi kuma Yana yi musu jarrabawa kala-kala wadda sai mai karfin imani ne kadai zai iya jurewa.

Da kyar ya ce, “Mami addu’a zamu ci gaba da yi Allah Ya warware mana, ita kuma Allah Ya bata lafiya.

Ga ‘yar’uwarta ma ba ta cikin kwanciyar hankali tun tahowarku, hankalinta ya gaza kwanciya, cewa take idan an ce mata Safah tana jin sauki ba a taba hadasu a waya sunyi magana ba. Wai idan ita ma ta rasu ne ake boye mata, to ba a son ta.

Ta ce Ibadan din ma ba za ta bini ba sai dai in tafi da Anisa ita nan za ta taho”.

Mami ta yi murmushi ta ce, “Safah ta Marwah, me za ta zo ta yi mana? Ta zauna ta kula da ‘ya’yan da Allah Ya bata, ta ji kansu kamar yadda aka ji kanta.

Ta yi bautar aure wanda shine bautar Ubangiji. Ga kishiya ta gari Allah Ya bata tana binta kamar ta yi mata sujjadah. Ga albarkar Uwa irin Inna Binta, ga gwarzo kuma sadaukin masoyi. Ka gaya mata wannan. Safah za ta kirata kwanan nan”.

Cike da murmushin jin dadin yabon da ya samu daga surukarsa, Zahraddeen ya aje wayar Mami, ya juya ya dubi matarsa Marwah dake gefensa a kwance tana jin duk abinda suke tattaunawa shi da Mami, kasancewar murya a waje (handsfree) suke maganar.

Ita ma sai da ta murmusa domin kalaman Mami sun sanyaya mata rai. Ta mike ta shige cikin kirjin Zahraddeen, gwarzo, sadauki in ji Mami. A hankali ya yi mata kyakkyawan masauki a kirjin nasa, duk da tirtsetsen cikinnata da ke tokare shi.

****

IMAM

G

a Imam can ya tafi neman aure a wani kauyen Ingila Banbury. Akwai wani abokinsa Joseph da suka yi karatu tare dan asalin kasar Kenya, akwai wata kanwarsa Regina da ta like masa lokacin suna karatu sai ya aure ta.

Ba irin wulakancin da bai yiwa Regina ba amma har yau da take da shekaru talatin da shida bata yi aure ba saboda ya ki auren ta. Tafi kama da black Americans fiye da Kenyanz, domin a nan iyayensu suka haife su.

Ya hada kaya cikin karamar troller wadanda za su yi masa kwana uku. Ya ce da Mami zai yi balaguro na kwana uku. Mami ta kura masa ido ta kasa karanto komai cikin kwayar idanunsa.

A sanyaye ya yi kasa da kansa, don har yau kunyar Mami ba ta sake shi ba tun ranar da ta kama shi drunkerd, red-handed. Ta juya ta ci gaba da abinda take yi idanunta cike taf da kwallah.

Domin dai tunanin Mami ya ba ta zai yi tafiyar ne inda ba za ta sa masa ido ba ya kwankwadi barasarshi kwana uku, don ta tabbata a cikin gidan ya daina kam.

Imam ya karasa gabanta ya kai gwiwoyinsa kasa, 

“Ki yafe min Mami ki yi min kyakkyawan zato. Na san abinda kike tunani, wallahi ba haka bane. Tafiyar da zan yi alheri za ta zame mana daga ni har ku, insha Allahu”.

Ta yi saurin kama hannunsa ta mikar da shi tsaye,

 “Ina za ka je?”

Ya ce, “Banbury”.

Mami duk yawonta a kasashen duniya ba ta taba jin wani gari Banbury ba.

Ya ce, “Ba lallai ki san garin ba Mami, kauye ne”.

Bata takura da bincike ba ko son kure mutum, tunda bai fadi abinda zai kai shin ba, baya bukatar ta sani ne.

Ta ce, “Allah ya kiyaye hanya”.

Yana sauka a Leads  ya fiddo waya ya kira Joseph, ya zo ya dauke shi suka karasa a train. Karbar girma Mummyn Regina ta yi masa, sai dai bai ji dadin yadda ya riski Regina ba.

Gaba daya ta lalace ta tsambare, duk da hakan kyanta yana nan, sai ya ta’allaka hakan da rashin wadatar da ya same su ciki, wai mahaifinsu ya yi retire yana kwance a gida ba shi da lafiya.

Bai bata lokaci ba ya gaya musu abinda ya kawo shi. Ai kuwa kamar su cinye shi don farin ciki, suka yanke sadaki ya biya, amma ya ce sai dai suyi shiri dukkansu su tafi wurin iyayensa a Los Angeles a daura auren a can yadda addininsa ya tsara.

Su dai da tsuntsu ya fado musu kasa gasasshe ai basu da ja. Tuni suka hau shiri har wanda ke kwance ba lafiyan suka taho U.S.

Mami da Hajiya Mama suna bakin swimming a kan kujerun roba suna hira yaran makota dake shigo musu suna ta wanka cikin ruwan ta hanyar amfani da robobin da suke hana su nutsewa (float).

Mota ta shigo farfajiyar gidan, sai ga Imam da jama’a da wata tsotsatstsiyar yarinya da in ba kanjamau ba, sai ko rashin nutrition.

Da girmamawa suka karbesu suka yi musu jagora zuwa cikin gida. Gashi su abincin da suka ci tuwo ne da miyar kalkashi wanda ya ji naman talo-talo, don haka Mami ta shiga kicin ta soma kwaso musu abinda ta san za su iya ci da bata rabo dasu, wato snacks, fruits da soyayyun kaji (suyar Najeriya).

Nan suka tashi da komai, aka sake gaisawa bakinsu kamar ya tsage don fara’a. A lokacin ne Imam ya yi mata bayaninsu idanunsa a kasa ya kasa dagowa ya dube ta, balle Hajiya Maama da ta yi kuriii da ido tana jiran jin daga ina ya kwaso musu wannan gayyar tsiyar tsirara dasu kamar bayin Turawa.

Ya ce, “Mami iyayen Regina ne, wannan kuma yayanta ne abokina Joseph da muka yi karatu tare, amma shi baya aiki don ya yiwa hukumar jami’ar laifin da suka bata mai takardu.

Suna zaune a kauyensu Bunbury, Regina mun dade tare shine dai yau na je na nemo aurenta. Sai ku shirya mai yiwuwa, ko da za a dauko Baffa Sufyan ma hakan ba zai zama matsala ba”.

Ya yi shiru da ya kawo aya, kasancewar da Turanci ya yi maganar ita da su duk suna ji. Hajiya Maama ce dai da curiosity  ya cikawa ciki ta ce da Mami.

“Ke Zaynabu wai su waye wadannan kafiran?”

Mami ta ce ( tana zazzare ido), “Matar da Imam zai aura ce da iyayenta”.

Haba! Da Hajiya Maama ta mike kicin ta nufa, ta je ta dauko muciyar tukin tuwon Mami ta yi kansu aguje suka tarwatse a falon, domin sunyi zaton mahaukaciya ce.

Da ta kasa cimmasu sai ta dawo kan Imam din ta rusa masa a baya sai da ya kai kasa. Sannan ta fasa kuka ta ce,

 “Wallahi in bai fitar mata da wadannan arnan daga gidan ba ita za ta bar masa gidansa, ko a kafa ne ta kai kanta Kaduna ta nufi Chikun ba zai kara ganin ko gawarta ba”.

Haka Imam ya zuba su a mota ya fita dasu yana basu hakuri da cewa ba ta yarda ba, su bata lokaci ta huce zai lallashe ta a hankali.

Su dai sunyi mukus kamar ruwa ya cinye su. GA SAMU GA RASHI (In ji Aunty Dinan A Bari Ya Huce).

Suka kwana a otel din da ya kama musu, washegari ya yi musu sha tara ta arziki har da mota zundumemiya zai tura musu ta jirgin ruwa, suka koma inda suka fito cikin jin dadi, ko ba komai basu yi zuwan banza ba.

Tun daga ranar Imam ya daukewa Hajiya Maama wuta, Mami kawai yake kulawa. Hirar da yake zama suyi duk daren Allah ya daina, ya daina nemo mata goro da zogale da yake sayo mata wajen ‘yan Ghana mazauna Amurka.

Sai ya koma shigo da ‘yammata Turawa gidan wai su gaisheta, ma’aikatansa ne don kawai ya bata haushi.

Da yake ita ma ‘yar duniya ce sai take karbarsu hannu bibbiyu, ta yi ta basu dariya da labarin kuruciyarsa da Safah bata sonsa duk kyan nasa. Ita baka kirin.

Mami ce mai fassara (translation) suyi ta shan dariya suna mamaki. Domin dai cikinsu duka babu wadda ba ta fatan Imam ya aure ta.

Suke kuma zuwa da ita Hajiyan a motarsu wajen Safah su gaisa da ita, su kai mata katinan get well soon da fulawoyi.

Da ya ga hakan ma wato zuwan nasu nishadi yake kawo mata, sai ya koresu ya ce kada wadda ta kara zuwar mishi gida.

Da kyar Mami ta daidaita shi da matar tashi Hajiya Maama suka koma shirinsu. Sai kuma ya dauke kafa daga zuwa duba Safah, don ya san sarai ta warke sai jiran haihuwa amma ba ta mishi wata kwakkwaran magana banda gaisuwa.

A wurinshi duka wannan nau’i ne na wulakanci da rashin so. Ita kuma bata san me za ta dinga ce mishi ba banda gaisuwar da addu’a cikin zuciyarta. Domin Allah kadai ya san iyakacin miliyoyin da ya kashe a kan lafiyar ta da ta abinda ke cikinta.

EDD (Edpected Day of Delibery) dinta ya cika har ya wuce. Likitocinta sunyi meeting a kanta, sun tsayar cewa sakamakon kasusuwanta da basu jima da hadewa ba, ba za su bari ta haihu da kanta ba, za ta wahala, ko ta kasa saboda kasusuwanta da sauran ciwo, za su yi mata fida ne a washegari litinin.

Sanda za a shige da ita dakin tiyatar, ita kuka Hajiya Maama kuka. Imam da Mami idanunsu kemadagas, amma fa addu’a suke yi a zuciyarsu, kar ki so ki tona zukatansu, wadanda ke cike taf da firgici, tsoro da taraddadi.

Sai addu’a suke cikin zukatan nasu (masu karfin hali). Zuwa wannan lokacin Safah fa ta san Lamido ya rasu tuntuni. Zuciyar musulunci ce kawai ke rike da ita.

Tunda ta iya ta karbi rashin DADDY na wane ne ba za ta iya karba ba? But it is still painful……yeah so painful!

Wannan dalilin ne ma yasa ba abinda ke burgeta a duniya balle ya sata nishadi. Haka nan take zaune ba doguwar magana, babu hope babu shiryawa kai future. Babu zabi cikin rayuwa. Duk yadda Allah Ya yi da rayuwarta daidai ne.

A yau ta tuno da Lamido kan abubuwa da yawa, wato ranar da za a ciro mishi dan shi daga jikinta.

Da yana nan Allah kadai Ya san irin sallamar da za suyi, gigicewa zai yi da tarairaya concern da emotional pity.

Watakila da zai iya da ya haifo mata abin da ke cikinta, ba tare da an yanka ta ba. Ba irin wannan kallon ko in kula da Imam da Mami ke mata ba.......

Wasu irin hawaye masu dumi suka barko daga idanunta. Ta ce a fili amma a hankali.

“This life has changed.....and we go our separate ways Lamido……. but you’ll still be in my heart till my dying days.....my world has neber meet a person like you……..”.

Har aka tura keken da take kai zuwa dakin tiyata ba ta bar nanata wadannan kalaman cikin zuciyarta ba.

               ****

A

n fiddowa Safah kyakkyawar baby girl  kwabo da kwabo da Haj. Nadeeya, kalarta ruwan ‘yan Sudan, ba ta yo hasken fatar Lamido ba, ba ta yi kama da uwar ba ko uban, sai ta tsallakesu ta dauko kakarta.

Daga uwar har diyar lafiya lau, don haka bayan dogon rubutu da gwaje-gwaje asibitin suka ba ta sallama. Sun hadasu da Nurse wadda za ta ke kula da ita a gida, amma Mami ta ce basa so, ita zaman me take?

A hankali Mami ke gasa mata jiki da tawul, kada ta fama wajen da aka yanka. Ta gama ta yiwa baby wanka ta shirya ta cikin suttura kyakkyawa da Imam ya je wani shagon jarirai ya jibgo musu.

Ta gasa mata cibi ta rufe ta cikin tawul mai dumi da kauri, ta sanya ta cikin gadonta. Ta gasawa Safah nama ta hana ta cin abincin gongoni, ta hana ta shan kowanne ruwa sai tafasasshe wanda ya sha iska.

Ta dama mata kunun kanwa irin wanda ake kaiwa cikin ledarsa daga Nigeria a sayar a kantuna.

Sau hudu take mata gashin jikin kullum. Cikin wata guda sai ga Dr. Safah Dan-Kasa ta mike ta girgije ta tsaya da kafafunta. Jaririyarta ta yi kubul saboda samun isasshen ruwan nono da abinci mai lafiya da mahaifiyarta take ci kullum.

Tun ranar da aka yi haihuwar Mami ta bugawa Malam Abdulkarim da Hajiya Nadeeya, har kukan baby ta saka musu sun ji.

Malam ya ce, “Sun yanka mata rago da suna (Nadiya). Su aiko musu da inbitation letter da za su kai wajen bisa su zo as bisit zai fi saukin samun bizar U.S da wuri, za su zo shi da Hajiya da Aliyu.

Wata guda da haihuwar Nadiya (Shukrah) su Malam suka sauka a Los-Angeles, Imam da Mami su suka je suka debo su a filin jirgi.

Sun ga tarba ta girma da mutunci. Hajiya Nadiya ta yarda a ranta cewa wannan Safah din, ba kwadayi ya kawo ta hannun Lamido ba ikon Allah ne kawai da soyayya ta gaskiya da kuma abin nan da ake cewa, ‘matar mutum kabarinsa.

Sun wuce gidaje da kasashe da yawa kafin su iso, amma ba ta ga wani waje ko gidan da ya kama kafar wannan da suke ciki ba. Wato ko a Turai din ma gaba da gabanta, BABBAN GORO SAI MAGOGIN KARFE.

Ta dauki jaririya ta tsura mata ido, hawayenta na gudu suna zarya a kundukukinta. 

“Allah Ka ji kan LAMIDO! Ka albarkaci zuri’ar da ya bari, ka yalwata makwancinsa da haske da kamshi. Ka raya wannan yarinya da halin mahaifinta”.

Sai daki ya koma kamar dakin zaman makoki. Hajiya Nadeeya na kuka, Mami na yi, Safah na yi, jaririya ma na yi, amma uwar ba ta da karfin daukar ta, balle ta bata abincin ta.

Hajiya Maama, Malam Abdulkarim da Imam dake falo ne suka jiyo kukan jaririyar ya yi yawa. Imam ya ce musu bari ya je ya gano.

Tsayawa ya yi a bakin kofar dakin yana kallon ikon Allah,

 “Matar mamaci da iyayen mamaci”. 

Ya fadi a ransa. 

“To ya zaku yi? Hakuri ne naku, muma Allah Ya bamu masu son mu haka, kowa ma ai zai mutu”.

Abinda ya fadi kenan cikin ransa. Ya shiga har inda Safan take ya dauko ‘yar ya fito da ita ya kawowa Mal. Abdulkarim. Ya karba ya dora ta a kafadarsa.

Zancen da suke da Malam da Hajiya Maama a falon na gado ne, sun kawo gadon Safah da na ‘yarta.

Imam ya ce na yarinya su barshi wurinsu su hada da na ‘yan’uwanta ko share ne a saya mata, ko a juya mata. Na Safah za su karba, Allah ya ji kan Nasir.

Satinsu biyu a guest house din Imam, ana i jibi za su tafi ya kaisu babbar kasuwar Los -Angeles (Grand Central Market) ya yi musu sayayyar tsaraba, musamman kayan yara, manya da kanana ya ce a kai wa ‘yan’uwan Shukrah.

Har Aliyu ba a yi mishi karamar kyauta ba, daloli aka danka masa ya sayi abinda yake so. Shi kuwa ya ce me zai saya banda ya hada lefe ranar da Allah Ya kawo matar aure ya kai mata.

Suka yi ta yi masa dariya wai har yanzu da sauransa bai isa aure ba. Ya ce, “Wallahi na isa har na yi yawa”.

Safah ba ta manta da Zahra’u da Abubakar ba, kayan kawa na mata da jewelleris, shoes and handbags, laces (swiss) da materials haka ta shake mata akwati guda dasu, har sun fi lefen da Aliyu ya hada.

Ya ce bai yarda ba sai dai ayi musanye, nata sun fi kyau. To dama ina za ka hada zaben Safah da na Aliyu?

Sannan ta kai baby studio aka yi mata manyan enlergements da na sanyawa a frame duk ta aika musu ita da Abubakar da Talatu. Abubakar mota ce (Honda City 2014).

Haka bakin suka dawo da sha tara ta arziki. Su da suka kai sai ga shi an maido musu da rabin abinsu cikin lumana in a bery nice way..

Kayan sun zowa Zahra’u a daidai za ta tafi Kuwait karatu, sai ta dinka na dinkawa, ta hadasu cikin luggage dinta tana godewa Allah da Ya bata ‘yar da zata ke tuna mata da Yaya Lamido, tana kuma godewa Maman Nadeeya (sabon sunan da tasa mata).****

D

awowar Safah gida, Mami sai ta zuba ido tana kallon wani sabon film koko in ce lobe drama da suka fito da shi. Shi dai haka nan Allah ya dora masa son Shukrah kamar shi ya haife ta.

Baya iya fita office bai duba ta tana barci ba. Haka idan ya je baya awa uku bai kira Mami ya ji yadda take ba. Ko magana basa yi a junansu, ba abinda ya tsana irin ya ji yarinyar na kuka ba a rarrashe ta ba.

Gane hakan da Safah ta yi sai ta samu hanyar da zai kulata ko ya ki Allah, idan tana so ta tunzuro shi sai ta sawa ‘yar nono a baki da ta fara sha sai ta cire ta.

Ai kuwa za ta soma ihu kamar za ta tsaga gidan. A take za ta ganshi ya zo ya fara yi mata yayyafin bala’i kamar ya kwada mata mari.

Ita kuwa sai ta yi sukuti tana yi masa wani irin kallo beyond comment (sunan wani ganyen shayi) har ta kassara shi.

Da ya gane da gangan take yi don Mami da Hajiya sun ce in baya nan bata yi, lafiya take zaunenta. Sai ya rabu da ita, amma ya yi mata nasa shirin shima.

‘Yammatan nan na office dinsa kawayen Hajiya Maama, Barbara, Samry da Geneibeib ya koma kwasowa in sun taso aiki.

‘Yammata ne zuka-zuka babu ta yarwa, in sun gama hirarsu da Hajiya Maama wai kowacce ta dage sai Hajiya Maama ta koyi yarenta.

Barbara Irish ce, Samry Jamaican ce, ya yin da Geinebieb  take Nagerian. In za su tafi sai ya faki idon Mami ya ce da Hajiya Mama zai taka musu, nan za a yi ta runguma da sumba wai sallama ake yi.

Ya san tsayawa take kullum a tagar dakinta dake saman bene tana kallon su. Ko daga kai baya yi balle ya nuna ya san tana yi. 

Ai kuwa ta shaka, sai ita ma ta fiddo nata salon. Cikin Engilsh wears take cakarewa ta yi ta harkokinta cikin gidan ta daina zaman daki.

Ba kuma ta tsananta shiga da ficen sai ta tabbatar yana main parlor. Gashin nan haka ake masa ado kala-kala, yau kalba da beads, gobe parking da ribbon, jibi manya-manyan kitso hudu.

Ai kuwa ta yi nasara, domin Imam ya susuce ya kasa controlling kansa, muddin zai ganta a gidan. To rikirkicewa yakeyi ya daburce.

Tun Mami na zuba ido har ta tsawatarwa Safah, domin abin nata na nema ya kaucewa addini ga daukar alhakin bawan Allah da babu aure babu sabon Allah.

Mami ta lura ko hira suke idan Safah ta fito cikin wadannan designers din nata, kalma daga bakin Imam ta kare kenan sai ido.

Don haka Mami ta kwashe kayan manya-manyan jakunkuna ta bar mata dogayen riguna sai atamfofi. Ta ce kuma duk randa ta kara barin kanta a bude ita da Allah. Ba ta nuna mata ta gane don Imam take yi ba.

Ita dai Hajiya Mama ba ta san bidirin da ake yi ba. Ta soma matsa lamba, ita fa tunda ta ji sauki Safah ta warke, kuma Imam bashi da niyyar aure, to a tattarata haka a maida ita makyankyasarta.

Bazata cigaba da zama a gidan da babu matar aure ba. Ta ishe shi ta uzzire shi. Ya ce, “Ba na kawo matar kin wulakanta su ba? Ni wawan ina ne zan je in kara kwaso wasu kasa da kasa ki muka musu muciya? To amma tunda kin damu ina son Barbara”.

Hajiya Maama ta yi salati ta ce, “An gudu ba a tsira ba, tukunna ma ka san me kalmar sunanta ke nufi a harshen Hausa? Barbara fa saduwar dabbobi, kana neman wa rayuwarka jidali”.

Mami ta yi dariya har ta gode Allah. Imam ko a jikinsa. Ya daga murya sosai yadda Safah dake kicin za ta jiyo.

“To tunda ita ma Barbara bakya sonta, to ki zabo min da kanki amma banda ZAWARAWA”.

A nan ne Hajiya Maama ta gane inda ya dosa. Ta ce,

 “Ka yi magana Malam, a inda ya kamata a baka amsa.

Wace ce Bazawara?

By defination, Bazawara ita ce wadda ta taba yin aure ta fito. A  dalilin saki, ko a dalilin mutuwa. Mene ne auren? 

Shine ta sadu da namiji.

Ita wannan wadda ta yi auren, ko ta sadu da namiji, ko bata sadu da shi ba, a society sunanta Bazawara. Kuma society na kallonta as less-pribileged than the unmarried one.

In haka ne kenan duk wadda ta sadu da namiji a waje komai kankantar shekarunta, sai dai a lika mata suna budurwa amma Bazawara ce.

Don haka duk taron wadannan galla-gallan ‘yammata dake rudarku da kwalliya da kyawun sura da kananan shekaru duk zawarawa ne. Domin da ka kalli idanunsu kuru-kuru kamar kwado a miya ka san babu wadda ba ta san namiji ba a cikinsu.

Namijin ma baka san wane kare da wane doki ba. Don haka ni a wajena a wannan zamanin wadda ta yi aure ta san namiji mai asali da tushe ta fiye min in aureta da in auri zawarawan kan titi.

Abu daya kake wa bakin ciki Imam, budurcin Safah da Allah bai yi ka samu ba!”

A firgice ya dago ya dube ta. Kunyar Mami, nauyin Hajiya, kunyar SAFAH suka taru suka lullube shi.

Hajiya Mama ba ta yi shiru ba, ci gaba ta yi da cewa.

“Don haka in ma za ka cire wannan a ranka ka baiwa zuciyarka abin da take so to ka cire. In ka ki, wallahi ba za ka zauna lafiya ba”.

Ta mike ta dau ‘yar dake koyon zama cikin abin koyon zama ta dora masa a cinya. “Inda baka rabu da Safah tana budurwa ba ina za ka kai rabon wannan yarinya?”

Ya rike ‘yar sosai ya rungumeta, kwallah ta ciko idanunsa.

Ya ce, “Mami don Allah ki yi hakuri da furucin da na yi bacin rai ne”.

Murmushi ta yi ta dora hannunta a kafadunsa ta ce,

 “Imam har yau ban cika Mamin Imam ba ko? Mamin Safah da Marwah ce?”

Da sauri yake girgiza kai.

 “…..Ba nufina kenan ba. I know it will hurt, but you don no how much it deeply touches the heart…….

Mami ki yafe mini furucina, Hajiya ki yi hakuri”.

Ya zube a gabansu gwiwoyinsa a kasa, kansa a kasa idanunshi a kasa.

Ya ce, 

“Ina neman alfarmar ku bani auren Safah, ita kadai rai da zuciyata ke so har yanzu, soyayyarta ce ta hana ni yin aure, na zabi yin rayuwa,…. drunkerd,….. isolated…., incomplete and meaningless…... Na yarda Mami Safah tana sona, kuruciya ke damunta a baya.....”

Basu samu bakin bada amsa ba sakamakon fitowar Safah jaye da trolley har guda biyu. Daya tata daya ta ‘yar ta.

Tana sanye da doguwar Abaya da dankwalinta ruwan toka. Idon nan ya ci kuka ya koshi. Tana rike da passport dinta da na ‘yarta.

Kai tsaye ta nufo shi, ta dauki ‘yarta dake gefensa ta jefa a baya tasa zani ta goya ta. Ta shuri akwatinta tai gaba tana ta kuka mai cin rai.

Dukkansu an rasa mai bakin kiranta har ta fice. Amma da ya ji ta tada mota sai ya mike cikin zafin nama ya bita.

Daya motar ya dauka suka rika zuba tsere kamar sa tashi sama. Ga lafiyayyun titunan da ke da sama da kasa babu cinkoso a cikinsu, wannan ne ya basu damar tsula tserensu zuciyarsa cike da fargabar ‘yar jaririyar dake cikin motar.

Don haka ya kara speed ya yi mata obertaking ya bugi motar tata ta soma yawo a kan titin tana tangal-tangal, sai kuma ta tsaya a tsakiyar titin cikin kudurar Ubangiji.

Cikin zafin nama ya fito ya bude motar ya fizgo ‘yar daga bayanta ya zuba mata wani mahaukacin mari wanda ya yi sanadiyyar zubowar habo daga hancinta.

Sai da ya fara kai babyn cikin motarsa ya sanyata a katifar jarirai ta musamman da aka kera motar da ita, sannan ita ma ya zo ya fincikota ya jefa a bayan mota ya kulle.

Ya saukar da lotsattsiyar motar gefen titi ya kwaso jakunkunan ya jefa a boot din motarsa ya ja motar a hankali. Shukrah nata canyara kuka.

Abinda bai so kenan (kukan Shukrah), dole ya yi parking a wani bus stop ya juyo ya dube ta. Kuka take ga jini da majina da hawaye sun cakude ba tare da ta yi wani yunkuri na sharesu ko goge su ba.

Fushin bai sauka daga fuskarsa ba amma ya sassauta murya,

 “Ki yi hakuri ki manta komai ki dauke ta ki ba ta abinci, ba ta da hakkin mu”.

Cikin bala’i ta ce, “Idan kai ka haifar min ita sai ka gaya min hakkinta dake kanka, yanzu-yanzu in cire in baka abinka”.

Ya yi murmushi, 

“Na ji bani na haife ta ba, nima kuma ban fidda rai ba ina ji a jikina Allah zai bani daga jikin mahaifiyarta”.

Tsaki ta yi dogo ta ki daukar yarinyar. Ta ce, 

“Wa zai aurekan, har ya haihu da kai? Allah ya tsare ni, ko maza sun kare ban ga me zai kai BAZAWARA auren SAURAYI ba!”

Ya lumshe ido a hankali sannan ya budesu a kanta yana murmushi, murmushin da ya manta yadda ake yinsa, shekaru goma a baya.

Bai ce komi ba, domin zuciyarsa ta galabaice. Idanunshi sun juye, sun rine gabadaya  zuwa lub colour. Wani situation ne da bazata iya mantawa da shi ba.

Irin halin da Lamido ke shiga kenan idan yana bidarta, ba sai ya yi magana ba take ganewa.

Don haka ta ji tsoro ta yi shiru, har da daukar ‘yar ta rungume. Tana tsoron shayar da itan a gabanshi. Ga shi yarinyar ta ki yin shiru. Sai ta dauko empty feeder tasa mata a bakinta, ta kama tsotsa ta yi shiru. Sai ya ja motar a hankali, tafiyar da yake yi sannu-sannu kamar wanda ya dauko danyen kwai tana bala’in bata haushi.

Amma cike take da tsoron yin magana. Basu san sunyi nisa da cikin gari ba sai a hanyar dawowar tasu.

Da suka shigo cikin gida da sassarfa ta haye sama. Ya shigo sabe da Shukrah a kafadunshi wadda ta yi barci da (empty feeder) a bakinta. Ya dora ta cinyar Mami bai ce komai ba ya juya ya fice.

Mami da Hajiya Maama na kallon wannan dramar soyayyah.

A satin Safah ta bude wuta ita ta gama zaman gidan Imam tunda ya ce mata Bazawara. Ta ishesu ta uzziresu, ta ce in su ba za su tafi ba, to ita a bata passport dinta (don Imam ya kwace) taje can ta nemi Bazawari dan’uwanta ta aura. Rashin Lamido ne yasa aka ce mata Bazawara, amma ba rashin mijin aure ba.

Hajiya Maama ta bi bayanta ta ce,

 “Kwarai Safah ta yi gaskiya. Ita ma kasar ta isheta a sallamesu ya zauna da uwarsa da bata ganin laifinsa, ita ta daure masa gindi yake yi musu rashin mutunci, ko kula su ya ki yi, sai ma security  da yasa ya kukkulle kofofin gidan kada ta fita bai sani ba.

A wannan lokacin abubuwa sunyi masa yawa, budi da nasara, arziki da albarka sai kwararowa suke yi ko ta ina.

Kamfanin (DK Motors) wato Dan-Kasa Motors ya yi habakar da mutum bai taba zato ba, yana gogawa da manyan kamfaninnikan kera motoci na kasar Amurka.

Kokarin da yake yi yanzu shine, shigo da motocin direct zuwa Africa cikin farashi mai rahusa, musamman gida Nigeria.

Sai ya hada kai da DAMBATTA SHIPPING da zarar an kera motocin sai su taho dasu su raba a jahohin Nigeria talatin da shida. Sakamakon hakan Aminci mai karfi ya shiga tsakaninsa da Edcutibe Director na Dambatta wato Saifuddeen Aliyu Dambatta.

Saifuddeen na mamakin abokin nasa idan ya ce wai har yanzu bai yi aure ba. A wani zuwa da ya yi Los Angeles suka zo gida tare don yin lunch, don Imam ya yiwa Mami waya cewa asa abinci da bakonsa.

Shigowar Saifuddeen falon ya ga Safah na shayar da baby, ai kuwa ya ce karya Imam ke masa, shi baya son irin wannan wasan.

Sai da Mami ta shiga zancen ta tabbatar mishi Safah kanwarshi ce ba matarshi ba, maigidanta ya rasu, sannan suka daidaita.

Amma dai cikinsa fal da tambayoyin me zai hana Imam auren wannan zukekiyar kanwar tasa ko da aure goma ta yi ba aure daya ba?

Da suka fita gidan a hanya yake tambayarsa hakan. Shi kuma ya koro masa labarinsa da Safah tun tana cikin mahaifiyarta har gabar da suke kai yanzu.

Saifuddeen ya girgiza kai, 

“Bery interesting lobe story..... plz  ka kwantar da kai haka, abokina yaki dan zamba ne. Girman kai ba inda zai kaimu wajen matar da muke so.

Ita mace komin girmanta ‘yar lallashi ce da tarairaya (care and concern) abinda take so kenan daga namijin da take so.

Idan ka ji labarina da mai dakina kuma kanwata Rukayya za ka samu dabarun samun soyayyar mace masu yawa ko mara lafiya ce balle mai lafiya. (ALHERI). Ya ci gaba da gaya mishi hanyoyin da zai bi ya wanke bakin fentin da ya yabawa kansa a idanunta.

Sai dai wani abun ba zai aikatu ba sai da aure. Shi kuma ya yi rantsuwa ba zai auri Safah ba da son ranta ba balle ya sa iyaye su tirsasata tamkar wancan karon. Saifuddeen ya yarda da shi. “To abin sai mu koma addu’a”.

Ita ma Mami addu’ar take yi, Allah ya daidaita mata hankalin Safah da Almustapha, domin kowannensu ji yake da JI DA KAI (wato ya ki sauke kai ya bi dan’uwansa).

Kyakkyawar mu’amalarshi da Shukrah sai abinda ya yi gaba. Har ta kai ga cewa yarinyar ta gane shi. Idan muryarshi ta jiyo a falo haka za ta rarrafo da gudu har tana faduwa tana fasa baki. Shi kuma surarta yake ya yi ta juyi da ita a tsakar falon tana kyalkyala dariya.

Ga uwarta ta iya shirya baby, kullum tana tsuke cikin gayu da kamshi da tsadaddun sittirun da har yau bai daina sayo su ba, sai in bai ga wadda ta yi mishi ba da sauran kayan wasa iri-iri, walker, teddies, ribbons, shoes kamar a bude shago dasu.

Shi take kalla a matsayin mahaifinta. Ba ta kuma aje shi nan kusa a zuciyarta ba, don ko kuka takewa uwar idan bai sa baki ba, ba za ta yi shiru ba. Haka in ta ki cin cereal sai ya zo da kansa ya bata, in ba haka ba sai dai a zubar da shi.

A farkon wannan watan ne jirgi ya sauke Zahraddeen da iyalinsa har da Inna Binta da Anisa a filin jirgin saman Los - Angeles.

Wai! Ina ka gano min Anisa a Turai? Ga albarkar aure like a jikinta, duk da ta yi hankali ba ta iya boye abinda ya birgeta sai ta yi magana.

Yau sai ga Mami da ‘yan biyunta a gabanta da jikokinta, ta rasa inda za ta sa su don murna. Ga yara duk sun girma, babyn da ta kara haifa Zainab (Mami karama) itama ta yi wayo sosai.

An ce jika wahal da kaka. Haka ta wuni hidimarsu, Zahraddeen na tare da Imam. Inna da Anisa daki guda Mami ta ware musu.

A wannan daren Mami da ‘ya’yanta basu runtsa ba, kwana suka yi hirar abubuwan da suka shafe su, rayuwarsu da iyalinsu, ci gaban dukiyoyinsu and many more.

Abinda Mami ta lura da shi a  zamantakewar Marwah da kishiyarta Anisa daraja juna da mutunta juna ne ziryan. Aikin Anisa shine kula da ‘ya’yan Marwah da take kulawa dasu fiye da ‘ya’yan da za a ce nata ne.

Sannan bata nuna zakewa a al’amarin Zahraddeen kamar da, ta yadda idan ka fuskance su sosai itada Dinin za ka fahimci ‘yan’uwantaka ta fi karfi a tsakaninsu fiye da soyayya.

Yana treating dinta as Rabi’a, sai dai hakan baya sawa ya tauyeta a kan hakkokin ta dake rataye kansa.

Daddy da Fatee koyaushe suna jikinta, baka jin komai sai Aunty Anisa share min hancina, Aunty Anisa zan ci kaza- zan -sha kaza. Aunty Anisa kinga Yaya Daddy yana cin zalina koh?

Haka dai, ita kuma ba ta gajiya hidima take dasu da zuciyarta daya, har barci tare suke yi sai in tana da girki.

Kunkurunta ya mutu har zaman makoki ta tara a Zaria, anyi masa addu’a da sadaka, wannan rashi da ta yi ko Zahraddeen ya tausaya mata, domin kuka ta yi bilhakki, kamar dan’uwanta ne ya rasu.

A lokacin cikinta watanni shida amma saboda tsayinta ba a gani, sannan ba mai laulayi ba, bai hanata komai cikin sabgoginta.

A lokacin suna Ibadan, to harka irin ta man fetur bata barin Zahraddeen zama waje daya. Daga nan Los-Angeles kasar Holland  (Malta) za su wuce inda Zahraddeen, zai yi aikin assasa reshensu a Malta na tsayin watanni hudu,

Don haka Inna daga nan Los  gida suka maida ita, suka tattara suka nufi Malta. Sai muce Allah ya kara tsahon kwana da albarkar zuri’a ta gari. Ya kara arziki da lafiya, ya kuma kara dankon kauna da soyayya.Y

au ne Shukrah ta cika shekara daya da wata takwas, kuma Mami ta cire ta a nono wato yaye. Ba ta barta ta kwana da mahaifiyarta ba.

Don haka cikin dare take ta ihu tana kiran Mummy, duk abin da Mami ta bata ta ki yarda ta ci. A can ita ma Mummyn fama take da kanta, nonowa sunyi suntum kamar duwatsu, kuma kamar ana caccaka mata allura, ta kasa barci domin azabar ta yi azaba.

Ta cire riga daga ita sai bra  da under wear, sai Safah da Marwah take a daki tana hailala. Ta jawo first aid bod dinta ta fiddo panadol da ampiciline ta kora da ruwa, sannan ya sassauta mata, ta zauna a gefen gado ta dafe kai da hannuwa bibbiyu kamar za ta yi kuka.

Daga can daki Imam ihun Shukrah-Nadeeya (Sunan da yake kiranta da shi kenan duka biyun a hade) ya hana masa runtsawa, don shi bai san ana wani yaye a gidan ba.

Ya dai ji kwanaki Mami na fade za a yaye ta bai san yaushe ne ba. Kuma wunin yau baki daya bai shigo gidan ba sai da suka kwanta, don haka ya mike a fusace ya kasa tantance daga ina sautin kukan ke fita, ya fi kyautata zaton daga dakin uwarta ne take wannan barcin nata wanda baya ji baya gani.

A fusace ya murda kofar ya shiga, ai kuwa ya ga abinda bai taba gani ba, wato Safah in har real image ko karamar yarinya ‘yar sha bakwai ta samu kyakkyawar surarta ta gama yin sa’a a rayuwarta.

Ita kanta yana kasa ba ta san wa ya shigo ba, ta dai san an shigo amma halin da take ciki ya sa ko dagowa ba ta yi ba balle ta san wane ne ya shigo.

A hanzarce ya juya yana fadin, “My Lord!”

Ya rufo kofar da karfi. Barcin da bai iya ya yi ba kenan a tsayin daren yau baki dayansa. Ya rasa inda zai sa kansa da soyayyar wannan baiwar Allah dake neman zauta shi.

Da safe ko wanka ya kasa yi. Kwance yake a gado har lokacin tafiyarsa office ya zarta. Shiru-shiru Mami ba ta ga gilmawarsa ba balle ya taba kalacinsa da ta shirya masa tun shidan safe.

Lallai UWA babu kamarta, kuma duk girman danta yana bukatar kulawarta. Mami goya Nadiya ta yi ta nufi dakin Imam dauke da kalacin a kwando, ta yi sallama da kyar ta iya jiyo sautinsa daga can kasan makoshinsa.

Ta tura kofar ta shiga, ta ajiye kalacin a kan wani dan karamin tebirin glass, ta ce, “Imam baka da lafiya ne? Lokacin ofis ya wuce tuntuni ko kalaci baka yi ba”.

Yana nitse cikin tattausan bargo kansa ne kawai a waje ya ce, “In na ji kwari zuwa anjima zan leka bani da lafiya ne”.

Ta daga kai tana nazarinsa ta rasa dalilin da yasa ya kasa hada ido da ita sai russunar da kwayar ido yake wadda ta kada ta yi jawur (need only Safah).

Da ta kasa karantar komai ta lura kuma baya son yin doguwar magana sai ta ce, “Me ke damunka haka?”

Ya rasa ciwon da zai nemo ya ce mata, bai san sanda bakinsa ya subuce ya ce, “Hakorina na karshe ke hanani barci”.

Ta ce, “Kaya ya tsinke a gindin kaba, mu masu cikakkiyar likitar hakori ai bama tafi asibiti ba, bari in gano ko ta tashi, ita ma ba ta da lafiya ka san ta yaye Shukrah jiya”.

Ya lumshe ido a hankali bai ce komai ba har Mami ta fita.

Ta same ta tana kwance cikin bargo itama, amma idonta biyu carbi take ja, tunda ta yi sallar asubah ta kasa komawa barcin tana ta tunane-tunane.

Yau dai ta yaye Shukrah, ko su Malam za su bar mata? Ko kwace ta za su yi? Da za su yi mata madaukakiyar alfarma da sun hakura sun bar mata.

Tunda suna da Fahad da Fa’ik, ita ba ta da ko daya da za ta ke tuna mata LAMIDO. Tana son kullum ta dubi ‘yarsa ta tuna shi, tai masa addu’a.

Wani muhimmin mutum ne da ya shigo cikin rayuwar ta suka rayu tare, rayuwa ta wani dan takaitaccen lokaci wanda ya fi tsayin shekaru dari a zuciyarta da ba za ta iya mantawa da shi ba. Shin da gaske ne dama da ake cewa mutanen kirki basa dadewa a duniya???

Tunanin ta ya dawo ga present -life dinta. Wato rayuwarta ta yanzu. Imam na wulakanta ta saboda mijinta ya rasu kuma tana karkashin alfarmarsa.

Duk son da ya yi mata a da tun tana cikin uwarta ya manta. Kallonta yake second hand, dadin ta dai mijinta ba sakinta ya yi ba, don baya sonta. Ta Allah ce ta raba su, wadda kuma tana kan kowa.

Mai yasa kika damu da al’amarin Imam ne? Baki dibansa ki yi watsi da shi kamar yadda ya yi watsi da ke?

Zuciyarta ta halarto da wannan tambaya. Ta kara da ce mata, “He is arrogant as a dethroned cheif”.

(In ji Abubakar Gimba).

 Sai zuciyar tata ta bada amsa da cewa, “A’a, ba za ki iya ba, saboda shine jigon rayuwarki a yanzu, uba, Yaya, guardian, kuma masoyin da kike so fiye da son da kika yiwa duk wani da namiji a duniya.

Ba lokaci daya kika so shi ba kamar Zahraddeen da Lamido, kin so shi ne a hankali, a dalilin hakuri da juriyarsa a soyayya, jajirtacciyar zuciya mai son farin cikin ki.

Ya sake ki ne a bisa bukatar kanki, don ki yi rayuwarki freely wadda babu takura a zuci ko soyayyar tirsasawar iyaye kamar yadda kika ce. In yaso shi ya yitashi rayuwarsa a haka, meaningless! Idan har hakan zai sa ki yi farin ciki.

Bai kamata ki ga laifin Imam ba a kan ko me ya yi miki a yanzu. Ya ma saka miki da ALHERI ne tunda ke da tsiya kika saka masa soyayyar shekara ashirin da ya yi miki.

Ya kula da lafiyarki da aljihunsa da lafiyarsa, ya so abinda kika haifa da waninsa kaunar da bai iya boyewa. Ya ciyar, ya tufatar da ita, ba don bata da shi ba, sai don yana ganin it’s his duty  yin hakan (hakkinsa ne). Tunda cikin gidansa take rayuwa.

“Idan baki farantawa Imam ba, baki gode masa ba, to don Allah ki daina kuntata masa, ko da ba zai aureki ba”.

Wani bangare na zuciyar ta ya nasihantar. Jikinta ya mace murus, ko carbin da take ja ta kasa.

Daidai lokacin da Mami ta yi sallama ta shigo mata da nata kalacin, tunda itama ta ki fitowa.

Ai Shukrah na ganin Mamanta ta soma zillo daga bayan Mami tana kiran “Mummy-Mummy”.

Ta mika hannu ta karbota daga bayan Mamin ta rungumeta tana ta yi mata gwalantunta wai Mami bata bata nono ba, tana ta kuka amma ta ki bata.

Dukkansu dariya suka yi mata. Su uku suka yi kalacin, sannan Mami ta ce da ita,

 “Ki canza riga ki je ki duba Imam, yana can kwance babu lafiya yau ko fita ba shi da niyyar yi”.

Ji ta yi gabanta ya yi wata irin mummunar faduwa, ta dan fiddo ido har da dafe kirji ta ce, “Amma shine baki gaya min ba tun dazu Mami da kika shigo?”

Ta ce, “Na bari ne ki karya kumallo don mai yiwuwa in na gaya miki ki ce abinci za ki ci, tunda ba damuwa kika yi da shi ba”.

Ta ce, “Haba Mami, ai lafiya na gaba da komai. Kuma na ce miki ban damu da shi ba Mami? Shine dai bai damu dani ba”.

Mami ta mike tana hada tangarayen tana fadin, “Oho muku, ku kuka sani, ki hanzarta don da alama yana jin jiki”. Ta fita rike da hannun Nadiya.

Ai Mami na bada baya ta janyo Abaya ta zura a kan rigar barcinta. Ba ta sani ba ma a bai-bai ta saka ta zura silipas ta fice har tana tuntube.

Karo na farko da kafarta ta taka master bedroom din Imam tun zamanta a gidan.

Ba kyawun dakin ne ya girgizata ba, a’a, dukiyar da aka kashe wajen zuba kayan alatun dake cikin dakin.

Katifar ta ruwa ce wadda ko allura bata huda ta, labulaye farare kal masu kauri saboda sanyi. Furnitures din ma farare ne kal da ba ta taba ganin irinsu ba.

“Ko wa ya zabo masa? Oho!” Ta ayyana a ranta.

Ta kai kallon ta ga gabas maso kudu na dakin, wani tafkeken hoto ne window size cikin frame, in ba ta manta ba hotonta ne ranar da suka je mishi bikin kammala kiaratu  a  Loughborough, a lokacin tana youngish Safah ba yanzu da ta zama Mummy ba.

Lallai soyayya bata tsufa, ni kaina ban yarda ba da, amma yanzu na yarda. Safah da Almustapha kallon-kallo kawai suke yi, idanun kowanne ya raina fata cike da tausayin dan’uwansa.

As a proffesional Medical Doctor, a take ta gano cewa ba wani ciwon hakori a tare da shi, kawai (he is helpless) a cikin soyayyar da yake yi mata.

Tunda Mami da Hajiya Mama duk sun ki shiga al’amarin. Mami na bin bayansa kan cewa Safah ba ta damu da shi ba, shi yake kidansa yake rawarsa, ya fita hanyarta kawai.

Yayin da Haj. Mama ke goyawa Safah baya, tun ranar da ya yi kuskuren furta abinda ya furta, cewa ta yi ya je ya kawo wadda ba Bazawara ba, amma musulma mai daura zani ko ‘yar waye babu ruwanta za ta yi fatan alheri.

Ita kuma Safah tunda ta warke, ta kuma yaye ‘yarta, to ya mai dasu gida ta samu Bazawari dan’uwanta ta aura wanda zai kalleta da daraja tunda darajarsu daya.

Idan kuma ta kara fusata sai ta ce, “Shi din banza? Me yake da shi banda mota? Safah (Deputy president) ke son aurenta a zawarcen nata, don sun takawa maganar birki ne.

Imam dai ya yi dana sanin wannan furuci nasa ya fi sau shurin masaki, domin Hajiya ta dauka da zafi, tsoho da korafi kullum yi take, to an ce magana zarar bunu ta riga ta fita.

Tsayin mintuna biyar suna kallon junan. Kafin Safah ta sauke idanunta kasa. A kasalance ta karasa gaban gadonshi ta zauna a bed-side ta ce.

“Ya Imam, Mami ta ce baka da lafiya ko?’

Daga mata kai ya yi, sai ta dawo kusa da shi ta zauna ta ce, “Bude bakin in gani”.

Kamar wani rakumi da akala sai ya hangame bakin. Ta yi amfani da hasken wayarsa ta lelleka ta dudduba ba ta ga komai ba, sai lafiyayyun hakora garai-garai dasu kamar kankara. Da alama ma ba da jimawa ba likitan hakori ya yi musu flushing.

Ta ce, “Ni kam ban ga wani hakori mai ciwo ba. You habe healthy teethes. To ya ya kake jin ciwon?” Sai ya dauki hannunta ya dora a santar zuciyarsa, still bai yi magana ba.

Babu shakka ta ji irin bugun da zuciyarsa ke yi a kowacce dakika, wadda ba ta raba dayan biyun hawan jini ko alamun kamuwa da ciwon zuci a dalilin damuwa da kuntatawa zuciya, wajen danne mata abinda take so, ta hanyar sanya karfi (by force) ba da lallashi da maslaha ba.

A yau Safah ta nemi jan ajinta da miskilancinta da ma JI DA KAN ta rasa, lallashin Imam take da harshe mai taushi da kalami mai sanyi.

Mai neman kuka ne aka jefe shi da curin kashin awaki. Sai kara sangarcewa yake yi yana kara gigitata.

Har brush ita ta yi mishi, ta zuba mishi mouth wash a bakin ya kuskure. Abincin da Mami ta ajiye a baki take bashi da ‘yan yatsunta.

Ita ta zabo mishi suit din da zai sanya kamar wata amaryarsa cewa take, “Yau har ofis zan raka ka, ni zan tuka ka. Don Allah ka daina kwanciya zuciya mara juriya tana danne ka.

MAZA gwagwarmaya suke da ita basa barinta ta yi nasara a kansu. Ni na san Ya Imam mai juriya ne a kan komai, idan ya zauna soyayya ta rafke shi a daki ina na ga karfin gwiwar kiransa da BABBAN GORO? Sai dai in ce KARAMIN GORO!”

Girgiza kai ya yi bai yi zaton tana magana haka ba. Tana da karancin furuci edcept for something that is bital. Babu mamaki itama soyayya ce ta bude mata baki.

Ya ce, “Kin ga gadon barcina yau kam, dole ki ce ina soyayya. Yo soyayya har an fiki? Dubi rigarki”.

Ta yi saurin kallon rigar tata, a bai-bai ta sanya ta sabida gigicewar an ce bashi da lafiya.

Ta tsuke baki ta yi mishi kallon nan da take mishi ta kashe bakinsa. Kasa yin magana ya yi amma ya damke hannunta ya runtse ido.

Ta ce, “Haram!”

Ya yi saurin sakin hannun nata. Ya ce, “Na tuba! Na bi Allah wanda Ya halicce ki Ya halicce ni, ya sanya soyayyarki a zuciyata”.

Ya mika mata hannun daman shi, 

“Kin amince mu manta komai? Mu sake zama cikin inuwar aure a KARO NA BIYU? Mu karasa sauran guntuwar rayuwar da ta rage mana? Mu raini SHUKRAH-NADIYA, kamar tare muka haife ta???’

Daga kai kawai ta yi ta mika masa nata hannun. A yayin da hannun nasu ke sarke. Sai ya ce, 

“Allah Ya ji kan LAMIDO! Ina yi miki ta’aziyya. Na samu labarinsa sosai a bakin Zahraddeen, ina rokonki alfarmar ki so ni ko da rabin-rabin son da kika yi masa.....”

Hannu ta kai ta toshe masa baki, kawai sai ta fada jikinsa tana kuka.

“Yaya Imam ban san da bakin da zan gogewa zuciyarka wannan zargin na rashin so daga gareni ba.

Na so ka sanda ban taba yiwa kowa a rayuwa ta ba. Amma abin haushin shine, ta baya ta rago na yi, na fara sonka ne a yayin da zuciyarka ta riga ta yi amanna da cewa bana son ka.

Wallahi na fara sonka ne so na soyayya a ranar da zamu rabu. Shekaru takwas na kwashe ina korar maza, na kasa son kowa, zuciyata da kwakwalwata suna gaya min wata rana za ka dawo gareni amma baka dawo din ba.

Na yi aure da Lamido don in huta da fadan Mami da gorin Hajiya Mama, amma ba don na gaji da jiranka ba Ya Imam. Ko a ranar da na bude ido na ganni gidan Lamido na tunaka, na yi dakacen da ba shi da amfani.......

A hankali na gane Lamido is a nice person, sannan soyayyar da yake yi mini ba mai fassaruwa ba ce. Sai na so shi a hankali, na kuma fahimci cewa jiran tsammanin warabbuka bai dace da diya mace ba.

Ko kai ka zauna da Lamido na awa daya sai ka so shi, saboda halayensa masu nagarta da karfin addininsa. Sai kuma kaddarori iri-iri suka yi ta fada masa wadanda duk masoyinsa dole ya tausaya masa.

Lamido ya sha wuya a hannun matarsa saboda ya aure ni (ta gaya masa komai). Har ta zamo sanadin ransa.

Don haka dalilai da yawa ne suka yi sanadin soyayyata ga Lamido, amma ba don na daina tunaka ba. Ko na daina sonka.

Ina rokon ka da ka goge wannan zargin rashin son da kake yi mini. I LOBE YOU BERY BERY MUCH....!!!”

Sai ya kankameta suka yi ta fadawa juna sirrin zuciyarsu, kowanne maganganu ne na tsohuwar soyayya yake korawa dan’uwansa. Wadda a yau ta zamo sabuwa dal! A cikin ledarta.

Tun Mami na jiran fitowar likitar da hakorin da aka banbaro har dai ta yanke shawarar zuwa ta ga halin da suke ciki ko ciwon ya yi (worsen) ne (ya munana) a tafi asibiti tunda ba kayan aiki gare ta a nan ba.

Da budewarta, da shigarta da fitarta duk basu sani ba. Ta koma falo ta zauna ta zuba tagumi tana mamakin yaran zamani dake yiwa Ubangiji abinda suka ga dama.

Tunani ta yi ko ta dauko bulala ne taje ta yi musu sittin-sittin ne? ‘Yan banzan yara suna son juna amma suna wahalar da zukatansu, ita ma suna wahalar da ita.

Gara kawai ta yi maganinsu, watakila bulalar ba ta hau kansu ba, tunda ba ta ga komi ba bayan runguma. Ita kuma ba ta san hukuncin runguma a musulunci ba.

Tana nan zaune ta saka ta warware duk ita kadai, sai gasu sun fito Safah rike da brief case da mukullin mota.

“Mami zan dribing Ya Imam to office, jikin bai gama murmurewa ba”.

Ta balla mata harara, duk sai jikinsu ya yi sanyi.

Ta ce, “Ku zauna mu yi magana”.

A gabanta suka zube dukkaninsu.

Sai ta mike taje ta taho da Hajiya Mama, suka zauna dukkaninsu. Ta ce, “Hajiya zauna sosai ayi maganar nan a gabanki.

Yaran nan sun rainani, basa ganin kimata, sai tamaula suke min da hankali don sun ga babu Daddy.....”

Nan ta soma kuka. Hajiya ta ce, “Yi hakuri Zainabu, fitar hawayenki a kansu musiba ce ba karama ba garesu. Gaggauta ki yafe musu kome suka yi miki kafin mala’iku su rubuta”.

Mami ta ce, “Na yafe musu, amma wallahi yau za a yita ta kare ba za su sa min hawan jini ba in ji da abin da ya dame ni”.

Hajiya ta ce, “To sun gode. Yanzu me aka yi?”

Ta ce, “Shi ya ce ba sonta yake ba, ita ta ce min Sulaiman ta zaba ta aura tunda ba sonta yake yi ba. To mene ne dalilinsu na yin soyayyar shan minti?”

Ai ba Safah da Imam kadai ba, hatta Hajiya Mama muguwar kunya ta kama ta. Su kuwa kara bajewa sukai a kan kilishi kamar su ce da kasar ta tsage su shige, ko dagowa sun kasa yi. Harshensu ya sarke balle ya furta kalaman kare kai ko jumlar “ba haka bane”.

Hajiya Maama ta ce, 

“Zaynabu kai! Wace irin magana ce haka mara dadin ji? Na shaidi yaran nan, wallahi ko Imam zai yi ba dai da Safah ba, babu wata kyakkyawar alaka tsakaninsu, sai dai ko da su Barbarar tasa, amma ba dai Safah ba”.

Mami ta gaggalla musu harara ta ce, “Gasu nan tambaye su. Me suke yi a daki tun dazu daga zuwa duba hakorin karya? Ra’ayal aini na gansu”.

“In za su yin su wawayen ina ne da za su bari ki gane?”

“Rabu da’ya’yan yau Hajiya, sun fi iyayensu wayo da zallar rashin tsoron Allah. Don haka na gaji, jibi insha Allahu za a daura aurenku in ya so ku kashe kanku don soyayyar ko kiyayyar ko sakin rashin hankali irin wanda ka saba ka gudu a nemeka a rasa.

Duk shirin da na ke yi da kai daga yau na daina. Sannan ba ni kara kwana uku a kasar nan sai ka maida ni gida, in ba haka ba ku ga tsiya irin tawa, don wallahi bulalar mazinata zan muku tunda nan kasar arnan basa bin shari’ah....” Ta ci gaba da kuka.

Ji da Imam ya yi Mami ta dauki zafi sosai, kuma ta soma sakin layi. Sai ya motsa kafarshi ya ce, “Mami ba fa haka bane, wallahi-wallahi ba haka bane. Ki yarda da kanki da tarbiyyar da kika bamu.

Kada Allah ya bani tsawon rai da lafiyar da zan nemi jinina da kazantacciyar mu’amala. Ban taba ba, ko da can balle yanzu da na mallaki hankalin kaina.

Babu komai tsakanina da Safah sai rashin fahimtar juna, wadda alhamdulillahi a yau mun gano inda matsalar take, we only misunderstood each other, but today we bury the hatchet (mun manta baya).

Cikin kyautayi da alfarmomin ku da basa karewa a garemu muke mika ban hakuri gare ki a bisa laifuffukanmu da kurakurenmu.

MADALLAH…. dake wannan Uwa da ALLAH Ya bamu, ma’abociyar YAKANAH da TAKAWAH. Duk wani duty na UWA -MAHAIFIYA, a garemu kin cika shi.

Ki yi farin ciki, cikin ‘ya’yanki babu lalatacce ko wanda ya karkace daga tarbiyyarki, sai KUSKURE, wanda babu dan Adam din da yake sama da aikata shi”.

Jikin Mami ya yi sanyi, ta dago Safah dake ta kuka ta rungumeta a jikinta tana share mata hawaye da tafukan hannayenta.

Hajiya Mama banda albarka babu abinda take sanya musu.

Shukrah ta tako dabas-dabas da tafiyarta da ba ta gama yin kwari ba, ta hau jikin Mamanta itama tana taya Mami sharen hawayen, tana fadin

 “Mami ce ko? Tofo in rama miki”.

Sai ga Safah tana dariya. Shukrah na yi, Mami na yi. Yayin da Babanta ya dauketa daga cinyar Maman ya dorata a kan wuyansa.

“Shukrah-Nadiya, Uwa fa bata fi Uwa ba, nima ina son Uwata yadda kike son taki, ba zan bari ki doke ta ba”.

****

A

 iyaka fasahar da Allah Ya baiwa Almustapha Zubair Dan-Kasa, ya yi tunani iyaka tunani, bincike iya bincike kan hanyoyin da zai bi ya maido ‘Dan-Kasa Motors’ gida Nigeria amma ya rasa.

Ci gaban namu har yau bai zo nan ba, abin tambayar anan shine, yaushe Nigeria za ta ci gashin da Allah Ya bata? 

Kasa ce mai cike da albarkatun kasa musamman man fetir,  “the problem is with our leaders, they don’t know how to harness the resources abailable, in ka ga talaucin da ake yi a cikinta (North and South) da  dilapidated infrastructure sai ka tambayi kanka, ina shuwagabanninmu ke kai arzikin kasar Nigeria?”

Wannan ce tattaunawar da suke yi shi da Saifuddeen Aliyu Dambatta, a wani restaurant da ke cikin masana’antar ‘Dan-Kasa Motors’ dake Wilshire, Blbd, CA, cikin birnin Los-Angeles.

Saifuddeen ya kai tambulan din sassanyan lemun inibi bakinsa. Ya kurba ya aje akan gilasahin dake gaban su. Ya ce, 

“An ce an bamu ‘yancin kai, amma ba a daina bautar da al’ummar mu ba.

Mun fi Bature fasaha amma bamu ishi shuwagabanninmu kallo ba, balle su ankara da muhimmancin matasanmu su tallafa musu su samu ingantaccen ilimi.

In ka ga dan Nigeria na karatu mai kyau, to tabbata aljihun iyayensa da motsi, motsin talaka kuma ko oho. Da ya yi, da kar ya yi, duk daya.

Imam ya ce, “Za ka sha mamaki in ka ga bakaken fatar dake aiki a kamfanin nan. 40% Nigerians ne. Idan suka soma zana maka mota wallahi ta fi ta wani Baturen.

Ba zan taba mantawa da wani hazikin Basakkwace ba da muka yi aiki da shi a GM, (general motors), shine ya yi designing din motar nan da ta girgiza Turawa, wato ‘Chebrolet’.

Gashi nan sun rike shi, Nigeria bata san ana yi ba. Banda ‘yan jarida da suka zakulo shi suka fadawa Hausawa, wallahi da ba zamu taba sanin da shi a Amurka ba”.

Haka suka yi ta tattauna al’amarin, har lokacin tashi ya yi suka nufo gida. Bayan sun ci delicious din da Mami ta shirya musu, nan falon suka zauna suna sauraren labarun duniya suna ci gaba da tattaunawa.

 Shukrah ta tako ta zo ta rungume Babanta, kafin ya dauke ta Saifuddeen ya riga shi.

“What a kissable toddler!”  Ya fada yana kissing goshin ta. Imam yayi dariya. 

Uwar ta fito, ta yi shiri cikin atamfa Ghana wad koriya shar da mayafin da ya dace da ita, da mukullin mota a hannunta don yanzu Imam ya sakar mata mara, nan ta tadda su.

Ta yi smiling ganin Shukrah na ta sharo masa labari.

Ta ce, “Barka da dare, Yaya Saifuddeen ina Rukayyah?’

Cikin mamaki ya dubi abokinsa, “How dare she know Rukayyahh???’

Ya yi murmushi idanunshi a kanta, ya ce, “Ina zuwa haka?”

Ta ce, “Saloon  zani, tun kaina bai soma kyankyasa ba. Haka kawai an kama mutum dan Adam an kulle shi a gida kamar wani barawo a hannun mata”.

Ta juya ga Saifuddeen, 

“Am a bery big fan of Takori. Na karanta ALHERI!”

Ya ce, “Haka Rukayyah ke wuni karatun Takorin nan, na rasa wane irin labari take gaya muku, ta zuki ta malle, ku kuma ku hau ku zauna kamar a gabanku ake yi. Zan sa ido a kan zuwanta wajen Rukayya, don na lura duk sanda ta zo, to sai Rukayya ta canza taku. Soyayya kamar ta kashe ni”.

Suka dinga dariya har ta fice ta barsu da Nadeeya, tana cewa,

 “Bye-bye Mummy”.

Kafin ta dawo Saifuddeen ya tafi masaukinsa a Rodeway Inn.

Washegarui ya wuce Lagos su kuma a ranar ne Imam ya dankawa kowacce passport dinta suka soma shiri za su taho a washegari.

Duk dokin Safah na son dawowar da tafiyar ta kankama sai ta ji ba ta son tafiyar. Hankalinta ya tashi sosai da tunanin iyayen Nadeeya za su iya kwace ta, musamman idan suka ji cewa aure za ta yi ta sake dawowa.

Hatta Mami sai da ta ankara da damuwarta. Ta ce,

 “Ba a kallafa rai kan abinda ba’a da iko da shi.

`Mutuncin yaro shine gidan ubansa, kuma mutanen nan duk wani karamci sunyi miki. Kema ki yi musu, tunda sun nuna hakan suke so.

Ki yi tunani, in rashi ne to sun fiki. ‘ya’ya biyu maza jigon gidansu ne suka fadi. Don haka wannan yarinyar wani nau’in farin ciki ce a garesu. Ke za ki yi ta haifar wasu, su kuwa fa?”

Ta share idonta da tishu ta ce, “Mami SABO ne!”

Mami ta rungumeta, “Zai wuce a hankali idan kika ga kin tara ‘ya’ya”.

Sun sauka ranar Asabar a Abuja, kai tsaye gidan Shahidah suka sauka, mai ‘ya’ya uku a lokacin, biyu maza mace daya.

Shahidah ta rasa ina ta-ka-saka-ina-ta-ka aje da iyaye da ‘yan’uwanta. Nan suka shiga hidima dasu ita da maigidanta. Kwana daya sukai suka karaso gida.

Gidansu na nan kulle yadda suka barshi, da yake maigadi yana nan da mai kula da shukoki, kuma Imam na biyansu ta banki. Gidan ma fes suka same shi, sun gyare shi fes.

Kwana biyu sukai suna hutawa sannan suka wuce Chikun gidan Baffa Sufyan, family house din su Alh. Aliko kenan.

Washegari Baffa Sufyan wanda ya manyanta wanda ya kasance kani ne ga mahaifin su Alh. Aliko, ya daura auren Almustapha Zubair Dan-Kasa da Safah Aliko Dan-Kasa a kan sadaki mai albarka, wato mafi kankanta.

Mal. Abdulkarim da sauran kannen Lamido maza sun halarta. Karshen karramawa Imam ya yi musu. Da za su koma tikiti ya yankar musu suka juya har da Shukrah-Nadeeya.

Don haka gaba daya amaryar yau an kasa gane mata. Duk ta birkice, kuka take tana karawa.

Ba don bata son auren ba, sai don rabuwar Da da mahaifi. Dan ma dan kankani who need an edtreme mother care..... kamar Nadeeya.

Ita take kalla ta tuno Lamaido. Ta yi masa addu’a, ita take kalla ta ji sanyi irin wanda iyaye ke ji a kan ‘ya’yansu.

To ya za ki yi? Amarya sai hakuri (Takori).

Mami ta yi waya da mutanen Malta, ta sanar dasu daurin auren ‘ya’yanta a karo NA BIYU.

Shima Imam ya yi waya da Zahraddeen, sunyi murna sosai, sannan basu ce za su zo ba. Ana tsakiyar walimar da Mami ta shirya a nan gidansu sai gasu dukkansu kamar an koro su. Zuwa na bazata, wanda ya kara armasa al’amarin.

Inna ma ta zo washegari ta yiwa Mami Allah ya sanya alheri, ita da Rabi’a da Umma. Washegari suka koma.

Zahraddeen da iyalinsa ma kwanaki uku suka yi. Rana daya suka bar Kaduna da ango da amaryar. Su suka hau mai zuwa Holland, su kuma suka hau na inda suka fito.

A cikin jirgin amaryar da angon like suke da juna. Duk da cewa jikin amaryar a sanyaye yake na angon ma haka.

Har kullum wannan abin na yawo a zuciyarsa yana tokare mishi a kahon zuci. Abin nan dai da Hajiya Maama ta gano.

Don haka daga shi har ita idan ka lura babu walwala da nishadi na sabbin ma’aurata a tare dasu. Dari-dari suke da juna.

Ita gani take kamar aurensu akwai kwaruwa a ciki, a matsayinsa na wanda bai taba dandana aure baa, ya auri wadda ta dade a cikinsa, har da haihuwa. Kawai sai ga hawaye suna zuba daga idonta.

Hannunsa kawai ta kama ta ce, 

“Don Allah Ya Imam kaima ka yi irin na Zahraddeen ka auri Samry ko Barbara ko wata budurwa mu zauna tare. Gani nake na kwareka”.

Sai ya kama dariya ya rungumeta sosai, ya ce, “Ni din ko? Ashe saurayi ne tuzuru ba? Kar ki damu, na fiffige ‘yammata har ba adadi, wannan abin ba zai dameni ba. Nima Bazawarin kan titi ne in ji Hajiya Maama........”

Ta hau dukan kirjinsa da hannayenta biyu tana shagwabar da bai taba gani a diya mace ba.

Don haka a daddafe Imam ya jure nisan wannan tafiya ta Paris suka shigo, tafiyar 11 hours daga Paris.

Sanda suka iso Beberly Hills inda gidansa yake karfe goma sha biyu ne na dare. Bacci ne dankam a idanun kowannensu.

Don haka dakinta na da ta nufa, shima ya nufi nasa. Wanka kawai suka yi da yake babu yunwa a tare da kowannensu, sai kawai kowa ya bi lafiyar gado.

A rayuwar da Safah ta yi da Lamido, bata taba cin wani abu wai don neman karin ni’ima ko something associate, other than wanda likita ya yarda da shi kamar fruits, fresh milk, honey (zuma), farfesun kifi ko na kaji ko zabi, yawan shan ruwa, cin cukwi, dabino da kwakwa, ta duk hanyar da za su sarrafu.

Don haka yanzun ma ba ta manta ba, balle a inda suke da abubuwan tantsan fiye da namu. Wato ko kayan marmarinsu bula-bula (riped)ne nunannu da suka bambanta da namu sun wadaci mai cin su.

Tana jin sanda Imam ya shigo dakin don ganin ko ta tashi da safe, ta yi lamo a kan pillow kamar mai barcin gaske. Tana jin sanda ya sunkuyo ya sumbaci goshin ta, ya mayar mata da gashinta da ya bazo a kan fuskarta baya, sannan ya fita.

Sai bayan fitar tasa ne ta tashi ta yi wanka, da yake ta samu ta yi sallar asubah tuntuni. Walha ta gabatar domin hantsi ya dubi ludayi.

Ta shirya cikin suit din Marc Jacobs mai dogon hannu da dogon siket bakake wuluk da kwalliyar silber. Sai ta dora mini hijab fari sol dan Saudiyyah, ta zabo farin flat shoe ta saka bayan ta tabbatar akwai kudi isassu a katuwar bakar jakarta samfurin Gucci.

Sanda ta fito dattijuwa Suzana na ta goge-goge, suka gaisa ta yi musu sannu da dawowa, sannan ta kawo mukullin mota ‘sportist camry ‘ta bata, ta ce in ji Oga ko za ta bukaci fita.

Ita da har ta shirya public bus za ta je ta hau ko ta yi shatar tadi saboda kayan da za ta sayo.

Don haka ba karamin dadi ta ji ba da Suzana ta bata wannan sako, sai tasa hannu cikin jaka ta fiddo kudi ta bata, ta ce ta yiwa yara sayayya in ta gama aikinta ta tafi. Suzana ta yi ta godiya.

A zamanta na shekaru uku ba kadan a LA (Los Angeles) waje dai-dai ne bata sani ba, don haka kai tsaye ta nufi babbar kasuwar kayan abincin LA da ake kira Farmers Market.

Ita wannan kasuwa, kasuwa ce ta kayan abinci zallah na kowanne ethnic group, wanda manoman California ke shigowa dasu. An bude ta a watan Yuli, 1984.

Akwai food stalls, sit down eateries, prepared food bendors  da sauransu. Kasuwa ce mai tsohon tarihi a LA, kuma bangare ce na tourist attraction. Babu irin kayan abincin Amurka da babu, tun daga American Cuisine, Latin-American, African da kuma Asian Cuisines.

Tana nan ne kan titin Fairfad Abenue cikin kauyen Fairfad din Los-Angeles. Duk abin da take so ta samu har ma da kari. Kankana rusa-rusa, cukwi irin nasu (rake), kayan yaji su kanimfari da ma wadanda ba ta zaci samun su ba tunda na surkukin Africa ne.

Ba ta iso gida ba sai bayan la’asar. Ta nika na nikawa, ta cakuda na cakudawa. Ta ki cin komai ta maidasu abin cinta da shanta. Ta jera su cikin firji a kicin.

Karfe shida daidai Imam ya dawo a yunwace matuka, yana ajiye bakar brief case dinsa ya cire kwat ita ma ya ajiye, kai tsaye kicin ya dosa.

Ya bude firij ya ga an cika shi da gyararrun kayan marmari, ya dibi iya wanda zai iya sha ya nufi falo.

Ya gane ta fita kenan tunda da safe da ya fita bai gansu ba, shi kuma bai aiko kowa ya kawo mata ba. Suzana ba zama take ba da ta gama ayyukanta tafiya take yi.

Sai da ya ji sassaucin yunwar cikinsa sannan ya nufo dakinta, sai ya same ta a kan sallaya tana sallar la’asar da ta risketa a hanya.

Gadonta ya haye ya yi dai-dai, daga shi sai dogon trouser din dake jikinsa baki na Jeans, ko sallame sallar ta kasa yi sai jan tahiyar take don ta yi tsawo.

Ya Imam ya zama surukin da ko ido ta kasa hadawa da shi, idan ta yi tunanin cewa wai ta san namiji har ta haihu da shi, shi da yake gaba da ita da shekaru masu tazara bai san komai ba.

Wane irin kallo yake yi mata? Don haka ne ko da ta sallame sallar wata ta tayar ta yi ta dungurawa tana sallamewa har dai ya juyo ya dubi sashen da take.

Ya ce,

 “Ba a yin nafila bayan la’asar, lokaci ne na masu ibadar bautar rana. So sallame haka ki sama min abinda zan ci”.

Dole ta sallame din ba tare da ta cire hijaab dinta ba ko ta bar kan daddumar, ta ce da shi (kai a sunkuye) “Me za ka ci?”

Ya ce, “Me zamu ci dai, don wallahi sai kin ci, kayan marmari ba abinci bane. Kayan tarbar maigida ne ko?”

Ya fadi cikin dariya da tsattsareta da idanu. Ta kunshe baki, “Ni ban ce ba”.

Ya ce, “To na ji baki ce ba, tashi yi min edpress akuyar cikina ba ta jure wannan azabar”.

Dariya ta yi kadan, ta mike ta linke hijabin tasa a sif ta rufe, kayan da ta dawo kasuwa ne dasu a jikinta tana son canjawa amma babu hali.

Kamar ya san tunanin da take yi kenan, sai ya dirgo daga gadon ya fice yana cewa, “Komai wayon amarya dai ta riga ta zo hannu, sai in mai ita ne bai ga dama ba”.

Hararar shi ta yi ta gefen idonta, yasa kai zai fita yana son ya yi dariya, ciki-ciki ta ce, “Me za ka ci?”

Don ya kureta, don ya san girki is out of her hobbies sai ya kakalo popular French recipe ya ce, “Poulet en papillote chicken packets and moshrooms”.

Ba ta ko juyo ba ta nufi kicin. Shi kuma ya yi amfani da damar yaje ya yi wanka yai sallah, yana kan keken motsa jiki short nicker ne kadai a jikinsa sai farin cambus da ya daure kafafunsa ciki. Haka nan sai zufa yake.

A lokacin ne ta karaso ta ce, “Na gama”. Tare da nuna masa tebur.

Mamamki yai bala’in kama shi lokacin da ya yi arba da recipe din cikin tsari mai ban sha’awa. Ya ce, “Brabo!”

Sai ta yi murmushi ta raba ta gefenshi za ta wuce, caraf! Ya riko hannunta ya zaunar da ita bisa kafafunshi.

A baki yake bata abincin tana ci kamar ba ta so, ba tare da ya damu da ya fara kuenching tashi yunwar ba.

Abincin ya yi mishi dadi ainun yadda baya zato, domin dai shi da abincin Mami da na restaurant  ya dogara. Yau sai ya samu canji wajen dandano da gardi mai tafiya da zamani. Kamar mai wani nasibi cikin hannayenta da ta sarrafa abincin dasu.

Imam dai kokari yake amma tsohuwa mai shekaru 80 ta fishi nutsuwa, inda duk ta yi cikin gidan binta yake yana kalenta da magana.

Wani ta daga kai ta ce eh, a’a, wani ta share. Karfe goma sha biyu na dare agogonsu na can wanda ya yi daidai da karfe hudu na yamma namu na gida Nigeria.

Ta fito wanka ta zuba nighties  farare sol, ta debo wasu turaruka da suka yi mata a wani kantin kusa dasu (coach poppy, fressia blossom) da kuma wani Boss Femme (for women) ta feshe jikinta da shi.

Tana tufke gashin kanta wanda ke ta sheki da nashi kamshin na daban na kumfar head and shoulder. Imam ya turo kofar dakin ya shigo cikin pyjamas ruwan makuba cikin nashi sassanyan kamshin.

Ya rufe kofar ya maida bayansa ya jingina da kofar. Ya runtse idanunsa yana tuno abubuwa da dama.

Wai sai yau ne ya zama cikakken mutum daidai da kowa, amma wai a duk tsayin shekarun da ya yi sunansa incomplete, kuma wanda darajar ibadarsa ba ta kai ta mai aure ba.

Shi din a yau saurayi yake, domin a tsayin rayuwarsa tun daga kuruciya har girma bai taba yin zina ba. Sai ‘yan kurakurai da babu yadda dan Adam zai yi dasu.

Sai ya karasa da sassarfarshi ya rungume matarshi, rungumar da bai taba yiwa kowa irinta a duniya ba.

Hot kisses kawai yake blowing  a kowacce gaba mai bukatar hakan a jikinta. Safah bata haihu ba, fida aka yi mata, don haka jikinta tsam-tsam yake.

Ta yi shayarwa ta kusan shekaru biyu, amma ko kadan halittar kirjinta ba ta sauya komai ba. Domin Mami ta kula da wannan, ta hanyar traditional method (kunun alkama, ko kunun farar shinkafa).

Koma dai ya ya ne, Imam ya yi sabuwar rayuwar da bai taba yin irinta ba. Yau ya kira yi Safahn da yake kira Bazawara da sunaye da dama. Wanda Safah ta rokeni da in suturta sirrinta. A kwanaki uku da suka biyo baya, amarci ne ake zubawa zallah.

Ta yarda ta amince cewa shi din ma Bazawarin kan titi ne kamar yadda ya ce, domin abubuwa da yawa idan ya yi, ita edpert ko edperienced a fannin bata san su ba.

****

S

higowar shi kenan a yau da yamma daga ofis, don yanzu karfe biyar yake dawowa maimakon shida. Shigowa ya yi da World Atlas ya dora a cinyoyinta mai dauke da ‘Map’ na dukkan kasashen duniya, tun daga Africa, Europe, America, North America, South Korea, Asia da UAE ta zabi inda za su je honey moon dinsu.

Gilashinta tasa fari kal tana dubawa sosai. Baiwar Allah, sai ta nuna Saudi-Arebia.

Hakan aka yi, sati na zagayowa suka tashi zuwa Saudiyyah daga nan. Idan Safah tana Dawafi addu’arta itace Allah Ya yi gaggawar bata ‘ya’ya marasa adadi da YA IMAM. Ya albarkace su da ilimi da fasaha irin nasa. Ya basu zuciyar jin kai da kyautayi ga iyaye da ‘yan’uwa kamar ALMUSTAPHA ZUBAIR DANKASA.

Idan Safah da Marwah take cewa take “Ya Allah ka albarkace ni da samun tagwaye mata domin akasarinsu masu jin kan uwa ne, in sa musu suna SAFAH DA MARWAH. They would be brainlliant insha Allahu kamar YA IMAM”.

Rannan bata san cewa sambatunta ya fito ya shiga kunnuwan Imam ba. Ai da suka koma masauki ta gayawa aya zakinta. Domin cewa ya yi “Nothing worth comes easy”. Wato ba za ta samu ‘ya’yan masu daraja da sauki ba sai an ci wuya ake samun su.

Kai Imam ba dama ne. Kuma ga dukkan alamu Allah Ya amsa addu’arta, domin ba ta baro Saudiyyah ba sai da cikin ‘yan biyu wata biyu.

***



 MURFI

Nadeeya Nasir Abdulkarim, ‘yar shekaru goma sha shida, dalibar ajin karshe a Nigerian Turkish, ta ajiye Nobel din da ta gama karantawa ta dubi mahaifiyarta da ta bata tana murmushi.

“Mummy kun ga rayuwa”.

Ta ce, “Mun ganta kam Shukrah-Nadeeya, itama ta ganmu, mun sha gwagwarmayar soyayya a cikinta. Mun shiga ko’ina a duniya mun yi rayuwa, mun bi mahaifinmu mun kuma ga falalar biyayya ga iyaye.

‘Ya’yanmu goma kenan ni da Ya Imam, in an hada dake sha daya. Mami ta yi aure a Kaduna tun bayan komawarsu da wani manajan Zenith Bank, kuma ta ci gaba da haihuwa.

Hajiya Maama ta dade da rasuwa, amma fa bayan ta goya ‘ya’yan mu ni da Ya Imam. A wata sabuwar gwamnati da ta hau ta General Abdulsalami Abubakar, ta yi afuwa ga ‘yan fursuna, ciki har da Danejo, domin ita Inna Shatu tun a can prison ta rasu.

Tana nan tana bin kwararo-kwararo tana tsince-tsince, kwanan bola da wanka a kwatami. A lokacin ‘ya’yanta Fahad da Fa’ik sun kawo karfi, su suka kama ta suka kaita gidan mahaukata suna biyan komai na kula da ita.

Marwah da Anisa sai son barka, sun cikawa Zahraddeen gida da kyawawan ‘ya’ya maza da mata, abin alfahari ga iyayensu.

Masha Allah Lakuwwata illa billah!

Nan na kawo karshen labarin BABBAN GORO.  Na godewa TAKORITES…. Dake biye da rubutuna babu gazawa.

Sai mun hadu a RAYUWAR RAYHANAH nan ba da jimawa ba cikin yardar mai duka.

Ina kuma baku hakuri game da tsoffin littafai na da nace za’a same su an samu dan tsaiko ne amma suna nan tafe ko wane nan lokaci daga yanzu. 

RAYUWAR RAYHANAH!

Sabon salon rubutu ne da Takori bata taba yin rubutu irinsa ba.

A sa’ilin rubuta littafin RAYUWAR RAYHANAH, bana sanin sanda hawayena suke zuba. Ba don komai ba sai don tausayin Rayhanah mai matsalar da ba a san ranar warkewarta ba. Ga talauci, ga maraici, ga cukurkudaddiyar soyayyar mutum biyu.

Rayuwar Rayhanah zai zo da sabon salo, irin salon da babu a SIRADIN RAYUWA, TUNA BAYA, GIRMA YA FADI. ALHERI, ALKAWARI BAYAN RAI, A BARI YA HUCE, YAKANAH, WASAN KANIN MIJI, ZUCIYAR MUTUM ko AMANATA.

  Yana zuwa bada jimawa ba Insha Allahu.

WA-BILLAHI TAUFEEK
